
BILBO | HISTORIA

XIX. mendearen hasieran, Bilbo portuko hiribildu komertzial txiki bat zen; mendearen amaierarako, ordea,

etorkizunerantz begiratzen zuen hiri industrial bizia bihurtu zen. Nola jazo zen aldaketa hura?

Nola izan zen posible aldaketa hura lehenengo Independentzia Gerrak (1808-14) eta ondoren zenbait Karlistaldik
(1833-40 eta 1872-76) eragindako nahasmenduaren erdian? Eta nola iraun zuten bizirik bertako biztanleek (eta bertako

energiak) lau kolera-erasoaldiren ostean?

Galdera horientzako erantzunik errazena, honako hau da: alde batetik, Antzinako Erregimena ezabatzeko eta hiri berri
zabaldu eta moderno bilakatzeko gaitasuna izan zuelako (zentzu guztietan saneatua: urez eta argindarrez hornitua,
ospitale on batekin, erruki-etxe bikain batekin, etab.); beste alde batetik, gai izan zelako portu komertzial txikia eta
burdina-meatzaritza atzean utzi, eta garapen berria sustatuko zuen industriara aldatzeko (siderurgia eta ontzigintza);

eta, azkenik, dendarien hiribildu izateari utzi, eta hiriburu finantzario bihurtu zelako.

1775ean, William Bowles (1705-1780) irlandar naturalistak, garaiko espainiar gobernuak hala eskatuta, Espainiako lurrak

deskribatu zituen Introduccion a la historia natural, y a la geografia fisica de Espafia ' lanean, eta honako hau idatzi zuen:

“Bizkaiko fruta eta barazkien ugaritasuna aipatu dut: Bilbo nabarmentzen da; izan ere, hango inguruetan asko
eta ona jasotzeaz gainera, urrutiko beste leku batzuetako onena ekartzen dute. Bilbo erosotasunez eta
gustura bizitzeko aukera ematen duen herria da, merkataritza-aukera zabala duelako... zentzuz eginak
daudelako bertako lege zibilak eta merkataritzakoak. Horien artean, bada bat esker txarraren aurkakoa, eta

delitu hori eginez gero zigorra dakar’.

Urte batzuk geroago, Andrew Leith Hay (1785-1862) eskoziar militar eta arkitektura-kritikariak, James Leith jeneralaren
iloba eta frantsesen aurkako gerran haren gudu-zelaiko laguntzaile izan zenak, honela deskribatu zuen hiribildua A
Narrative of the Peninsular VWar memoria-liburuan: “Bilbo oso hiri polita da; trazadura erregularra du, kale zabal eta ongi
zolatuak, eta eraikin handi eta ederrak. Ingurunean lur landu asko dago, eta pintoreskoa da. Hiria ibarraren atzealdean
kokatuta dago, eta oso ingurune askotarikoa du; hurbileko muinoak zuhaitzez beteta daude gailurreraino. Biztanleek
itxura alaia eta aktiboa dute, eta hiriari abantaila ematen dio bere kokapen eder eta komertzialki mesedegarriak. Ibaia
nabigagarria da hiriraino, eta hiria izan da, hain zuzen ere, Penintsulako iparraldeko kostako merkataritzagune

garrantzitsuena luzaroan™.

1800. urtean, hiribilduko aberastasunak portuan zuen jatorria, hau da, hainbat produktutan oinarritutako merkataritza-
trukean. Gaztelako artilea, bakailao gazitua eta Bizkaiko barnealdean ekoitzitako burdina trukatzen zituzten, besteak
beste. Bilbok Europako iparraldearen eta Gaztelako erdialdearen arteko trukea bilatu eta sendotu zuen XVI.

mendearen hasieratik, eta XVII. mendearen amaieran, Amerikako koloniekiko trukea. XVII. mendean, Bilbok Kantauri



itsasoko portuetako merkataritza-trafikoaren gero eta parte handiagoa bereganatu zuen, aduana-erregistroek
erakusten dutenez, eta argi definitu zuen bere itsas orientazioa herrialdetik kanporantz, Europarantz nahiz
Amerikarantz; orientazio hori Espainiako beste edozein portu-hiribildutan baino nabarmenagoa zen, Sevilla eta Cadiz

kenduta, eta horietan, bestalde, kontsignatario asko bizkaitarrak edo euskaldunak ziren sortzez.

Datu demografikoek datu soziologiko konplexuagoek baino hobeto irudikatzen eta laburbiltzen dute edozein gizarte-
egoera, baita datu ekonomikoek baino hobeto ere. Azter ditzagun Zazpikaleetara mugatuta zegoen hiribilduaren
errolda-datuak, non agertzen diren bertan erroldatuta zeuden jabeen izenak. Tokiko korporazioek, hiribildukoek nahiz
elizateetakoek, bizilagunen zenbaketak egiten zituzten aldian-aldian, zegozkien zergak ordaindu behar zituzten
zergadunen kopurua ziurtatzeko. Zerga horiekin finantzatzen zituzten hiribilduko mantentze-lanetako eta
sequrtasuneko gastuak, baita Diputazioaren gastuak ere, hura arduratzen baitzen bide eta errepideen egoeraz,
osasunaz, etab.”

Datu horiek adierazten digute zer jende bizi zen kale batean eta nola erlazionatzen ziren. Era askotako pertsonen
bizikidetza horrek erabateko zentzua hartzen du Lehen Karlistaldiaren ondoren hiriaren aldaketa eragin zuen sistema
sozioekonomikoa aztertzen dugunean. Aldaketa hori jada hasia zen frantsesen inbasioaren urteetan, Bilbon ez

baitzituzten zuzenean gaitzetsi Frantziatik iritsitako ideiak.

Antzinako Erregimena ezeztatzeaz gain, Bilbok etorkizunerako bokazioa agertu zuen, eta bokazio hori hiriaren barruan

eta inguruetan, hiribilduan eta elizateetan bizi ziren klase sozial guztiek zeukaten.

Azal dezagun labur-labur zer-nolako harremana zuen Bilboko hiribilduak inguruko lurraldearekin eta nola antolatuta

zegoen politikoki.

Diego V.a Lopez Harokoak sortze-gutun edo hiri-gutun baten bidez eratu zuen Bilboko hiribildua, 1300. urteko
ekainaren 15ean. Pribilegio hauek jaso zituen: Gaztelako merkataritza guztiak bertatik igaro behar zuen nahitaez
itsasorako bidean, beraz, Urdufiatik Bermeorako bidea”, jaurerriko merkataritza-bide garrantzitsuena, Bilbotik pasako
zen (San Anton zubitik), libre geratuko ziren salgaien sarrera-irteerak, eta bertan bilduko zen burdinaren garraioa ere;
horrek barne hartzen zituen Flandes® eta Britainia Handiko portuekiko merkataritza, neurri txikiagoan Frantzia, Portugal
eta ltaliako portuekikoa, eta garai hartan Gaztelako eta Aragoiko erresumen portu nagusiak ziren Sevilla eta

Bartzelonako portuekikoa ere.

Hiribildu batek kokaleku harresidun batean biltzen zuen biztanleria, hau da, kokaleku babestu batean, eta harreman
komertzialak ziurtatu eta sustatzen zituzten justizia-arauak eta pribilegioak zituen. Landako bizitzarekin alderatuta,
oinarrizko lau abantaila edo pribilegio zeuzkaten hiribilduek: harresiz inguratuta zeudenez, bertan ez zegoen
lapurretarik; justizia bizkorra zuten; biztanleria kontzentratuago zegoen, eta bizimodua erosoagoa zen. Bizkaian 21
hiribildu eratu ziren, Urdufako hiria barne®, Gaztelatik zetorren merkataritza-ibilbideko funtsezko igarobidea (barneko
portua).

Hiribilduak lur lautik (harresirik gabeko lurraldea) bereizten ziren, hau da, elizate izeneko biztanleguneetatik.
Horrelakoetan, oinarria baserria zen (zentzu zabalean: etxebizitza, ukuilua, aletegia, baratzeak eta larreak, etab.);
baserria eta hari zegozkion lurrak nekazaritza eta abeltzaintzako ustiapen-unitatetzat hartuta, biziraupenerako
ekonomia gisa. Hiribilduetako biztanleriak ez zuen zerikusirik landako biztanleriarekin, zeina baitzegoen sakabanatua,
baserrietan edo eliza nagusi baten inguruko taldeetan antolatua. Hiribilduetan, artisauak eta merkatari egonkorrak

taldekatzen ziren sarri. Hala, hiribilduak izaera hiritarra hartuz joan ziren, landa-eremuko ohiko ogibideen eta



bizimoduen bestelakoak zeuzkan klase sozial batekin. Bizilagunen arteko harremanak ez ziren administratiboak eta
udalerrikoak, giza geografiarekin lotuak baizik, eta haien lehen egitura komunala kontzeju irekiarekin edo eliza-ateko

bilkurarekin agertu zen; elizen atarietan egiten ziren, eta harrizko mahai handiak daude oraindik horrelakoetan.

Hiribilduak foruagatik’ bereizten ziren elizateetatik, baita artisauak biltzeko eta egitura komertzialak sortzeko
gaitasunagatik ere, merkatu- eta azoka-egunak sortzeko eskubide eta gaitasunagatik, adibidez. Bilbon beste erakunde
bat agertu zen 1511n: Kontsulatua, Kontratazio Etxea, Itsasoko eta Lehorreko Negozio Gizonen Epaitegia, baita
Bilboko Unibertsitatea ere”.

Bilbo hiribildu gisa jaio zen, hau da, haren erdigune historikoak Erdi Aroko trazadura-eredua zuen, bide garrantzitsuen
elkargunea zelako, eta zubi bat (historikoa, San Anton zubia), portua (merkataritzarako eta itsasoz bestalderako
irekidura) eta itsasadarra (garbiketa-fluxua eta ardatz egituratzailea) zituen. 1375eko eta 1442ko Bilbo irudikatzen duten
eskema planimetrikoak” dauzkagu, eta batik bat ikuspegi bat, veduta bat, 1575eko Civitatis Orbis Terrarum laneko

akuaforte koloreztatuan'. Bilbok zazpi kale izan zituen sorreran™:

e Barrenkale Barrena (edo Jauregiaren kalea)— Barrenkale (goikoa edo “la Susera”)

e Arategizar (edo Harategi Zahar)

e Belostikale (edo Arrantoki)

e Artekale (erdiko kalea), ondoren “Frankoena” izendatu zutena, edo “bestaldekoena’, kanpotik etorritakoena
e Dendarikale, gremioen jardueragatik hala izendatua, Santiago kalea ere deitua

e  Goienkale (goiko kalea), “Somera” edo Cal Somera” (edo “Cimera”, gainekoa)

Ondoren harresitik kanpo sortuz eta moldatuz joan ziren Erronda kalea, Txakur kalea, Pilota kalea, Loteria kalea eta
Hiltegi kalea (ondoren Espainiako Bankuaren kalea), baita Bidebarrieta ere, kale berri-berria, berriena. Plaza handiago
bat sortu zen harresitik kanpo, Erriberan —itsasadarraren eta Zazpikaleen artean—; gero etorri ziren errebalak, hau da,
aurretik dagoeneko baziren auzuneak —Urazurrutia (gaur egungo Bilbo Zaharra) eta lbeni (edo Atxuri) zein
Bolueta”“—; ondoren, Plaza Barria eta Posta kalea, Kapelagile kalea eta Askao kalea, Areatza, San Nikolaseko zuhaiztia,
Estufa eta Sendeja kaleak; eta azkenik, anexionatu egin zituzten elizateetako lurrak, Campo Volantin, Salbe ingurua®,

Deustu eta Abandoko zabalgunea, Abrara iritsi arte.

Hau da, Bilbo portuko beharren arabera zabalduz joan zen, itsasoraino iritsi arte. |baizabal ibaiaren ertzean sortu zen,
ibaia nabigagarria zelako bokaleraino, 15 km aurrerago. Ibaizabal ibaia Bilboko hiribildutik zen nabigagarria; hiribildua
korrontearen eskuinean kokatuta zegoen, eta Olabeaga zen ainguratokia. Aurreago, Zorrotza igarota, Cadagua ibaia
ezkerretik sartzen zen, eta hortik aurrera —Lutxanako dorreetatik aurrera— Barakaldoko ibarrak, Nuestra Sefiora del
Carmen burdina-lantegia, Galindo ibaia —Trapagatik zetorrena— eta Sestaoko ibarrak zeuden, Portugaleteko
hiribildura iritsi arte, eta Santurtzira eta Zierbenara (garai hartan Enkarterri); eta beste aldean, Erandioko ibarrak,
ltarburu menditik zetorren Asua ibaia, eta Lamiakoko eta Areetako ibarrak zeuden, baita Gobela ibaia ere, Barrikatik

zetorrena Udondo ibaiko urekin.

1801ean, Los Vascos o Apuntaciones sobre un viaje por el Pais Vasco en Primavera de 1801 lanean, Wilhelm von
Humboldtek idatzi zuen bidaiariak “Ibaizabalen ertz xarmagarriak” ikusten dituela Bilbotik, eta oin-oharrean jaso zuen
“Nerbioirekin bat egiten duen lekutik bakarrik daramalla] izen hori™*. 1864an, Guia Histérico-Descriptiva del Sefiorio
de Vizcaya lanean, Juan Eustaquio Delmasek idatzi zuen lurraldeko sei ibai garrantzitsuenen artean “lehena [dela]

Ibaizabal edo Nerbioi, Delikako iturrian duena jatorria, Urdufiako Haitzean...”.



Bere portuari esker, Bilbok segurtasun eta babes handiagoarekin bideratu zuen Gaztelako artilearen merkataritza eta
esportazioa, Bizkaiko Jaurerriko burdinoletako industriari bide eman zion, eta inguruko elizateetako merkatua
kontrolatu zuen. Horrek berekin ekarri zuen merkataritzari eta artisautzari lotutako burgesia agertzea eta gatazka
sozialak sortzea hiribilduko eta elizateetako biztanleen artean (Jaurerriko Diputazioaren mendekoak, azken horiek).
Bilbok merkataritza-jarduerekin eta itsas jarduerekin izandako lotura funtsezkoa izan zen hiriaren garapenerako, eta
Kontsulatua (edo kontsignatario, merkatari eta itsasontzi-kapitainen sindikatua) ere funtsezkoa izan zen, XIX. mendean
desegin zen arte; hain izan zen garrantzitsua, ezen udalarekin egoitza partekatzera ere iritsi baitzen™. Hortaz, Bilboko
hiribildua, bertako lurraldea eta biztanleria, hiru erakunderen artean gobernatzen zuten, eta XIX. mendean (biztanleek

pairatutako gerren eta epidemien ostean), hirurek norabide berean egin zuten arraun.

Azken hogei urteetan, gure lurraldeko biztanleriari buruzko azterlan demografiko oso onak izan ditugu. Badakigu
1797an zehazki 10.943 biztanle bizi zirela eta kopuru hori 90.000 ingurukoa izatera iritsi zela XIX. mendearen
amaierarako; aldiz Madrilek 200.000 biztanle zituen 1820an, eta 539.835, berriz, 1900. urtean'.

Nolanahi ere, batzuetan, azterlan horietan jasota dauden iritzi batzuk ez datoz bat erroldek erakusten diguten Bilbo
errealarekin. Adibidez, Arantza Pareja Alonsok (gainerakoan bikaina den “Bilbao. Demografia en los siglos XIX y XX”
lanean) bi iruzkin egin zituen, hiribilduaren hedapena geldiaraziko zuketenak, nolabait; baina hedapen hori gertatu egin

zen. Honako hauek dira:

1. “Kontuan hartu behar da industriaurreko gizartea landatarra zela, eta haren ekonomia ere halakoa zen,
funtsean; hiriak, aldiz, ez zuen pisu handirik, ez demografikoki, ez sozioekonomikoki. Testuinguru hartan, Bilbo
“landarik” gabeko hiri bat zen, eta, hortaz, ez zuen nekazaririk”.

2. “Bilboko historia modernoaren historialariek ongi dakite udal-agintarien obsesio etengabeetako bat zera izan
zela, hain zuzen ere, biztanle berriei hiritar-izaera emateko ikaragarrizko mugak jartzea; izaera horrek

hiribilduaren barruan eskubide nahiz betebeharrak bete-betean baliatzeko eskubidea ematen zuen™”.

LLehenengo puntuari dagokionez, aipatu beharra dago inquruko elizateek elikadura-kalitatea ematen ziotela Bilbori;
horregatik anexionatu nahi zituen lur horiek udalerriaren etorkizuna taxutzeko. Joaquin Adanek zioen moduan®, “ez da
industria-kudeatzaile ona izango nekazaritzako azken gorabeherak ezagutzen ez dituena”. Hiribildu komertzial
aberatsak portuko eta zamalanetarako kaietako jardueren bitartez bideratu zuen bere jarduna eta garapena. Garai
hartan, Erriberako kaiak (eta merkatua) eta Areatza zeuden, Olabeagako ainguratokiarekin, baina berehala ikusi zuten
itsasadarraren kanalizazio hobea eta kanpo-portua behar zituztela, jada ez zeudela harresien barruan, ezta Abandoko
ontziola ere, eta Olabeaga eta Zorrotza ere ez, noski. Kontsulatua Erriberako kaiez arduratu zen, eta, horrez gainera,
bilteqgi, garraio eta nabigazioko azpiegiturak mantendu eta zabaldu zituen, bai bi ibaiertzetan, bai itsasadarrak
Abraraino egiten zuen bidean, hau da, Bilborekin mugakide ziren hiru elizateekin ez ezik beste batzuekin ere
harremanetan. Horrez gainera, portuko lanaren ondorioz langile gehiago behar izan ziren salgaiak mugitzeko,
zamalanak egiteko eta portuari lotutako beste arlo batzuetan aritzeko, eta Begofiako nahiz Abandoko jende ugari hasi

zen lanean.

Bigarren puntuari dagokionez, errealitatea oso bestelakoa zen, Bilbok berehala onartu baitzituen hiribildura iritsitako
indianoak eta atzerritarrak. Bilboko “sistema demografikoa” aztertu behar dugu, XVIII. mendearen amaieratik, eta
aurkituko dugu oso biztanleria heterogeneoa, elkarrekin bizi zena anaitasunez, eta ezkontzen bidez erlazionatu eta
nahasten zena. Beste kapitulu batean aztertuko dugu hori, aurrerago. XVIII. mendearen amaierako eta XIX. mendeko
Bilbo, non garatu ziren gure erakusketako margolariak, ez zen 1575eko Civitates Orbis Terrarum lanean eskainitako

veduta edo ikuspegi panoramikoaren oso bestelakoa (ikus gaztelerazko liburukiko 26-27. or.). Ikuspegi hori Miribillako



gainetik egina dago, eta bertan atseden hartzen edo askaria egiten ageri dira emakume batzuk, txano frigiarra jantzita,
eta behi bat. Akuaforte teknikaz egindako veduta horretan Zazpikaleak ikusten dira, Santiago katedral gotikoa, San
Anton eliza eta zubia, eta jada desagertuta dagoen San Frantzisko komentua, besteak beste. Behealdean ezkerretara
kokatuta dagoen kartel batean jasota daude hemeretzi eraikin garrantzitsuren izenak”. Baina ikuspegi horren
begiradaren zerumuga Bilbok XIX. mendean lortu nahi zuena da: Ibaizabal ibaiari jarraituz zabaltzea bokaleraino, non
Serantes mendiaren tontorraren ondoan ageri diren La vara de PortoGalete letra larriz idatzita eta bi galeoi (sarrerako
nabigazioa oztopatzen zuen hareazko barrari egindako lehen aipamenetako bat). Barra hori betirako desagertu zen
portuko obrak, burdinazko kaia (1880-87) eta kontrakaia (1903) egitean. Bilbo Abrara iritsi zen.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

Besterik adierazi ezean, testuan agertzen diren aipuak gaztelaniatik euskarara itzulita daude jatorrizko iturria euskaraz argitaratua

ez dagoen kasu guztietan.

1. William Bowles, Introduccién a la historia natural, y a la geograffa fisica de Espafia, Imprenta de Mena, Madril, 1775,
312. or. Bere behaketen zehaztasuna eta doitasuna tarteko, irflandar biologo eta botanikariak nazioarteko gorespena
lortu zuen, eta lana frantsesera itzuli zuen Guillaume Bowlespar Flavigniko bizkondeak (Paris, 1776), eta italierara,
aldiz, Francesco Miliziak (Stamperia Reale Bodoni, Parma, 1783). Hauek dira Bilbon 1700-1850 urteen artean
agertutako pasealeku eta lorategien ezaugarri komunak: 1) oso lotuta zeuden itsasadarrarekin, zeina baitzen
ikuskizunaren parte: Kafiu pasealekua itsasadarraren forma geofisikoaren arabera eratua zegoen; Areatzak
ibilguaren zati bat lapurtzen zion, eta Campo Volantin pasealekua uraren ibilbide zuzenaren parean zihoan; 2)
eremu publiko horiek (dikeak, urak ekartzeko azpiegiturak, industriako instalazioak) jatorri soziolaborala zuten, eta
herritarrak horiek beretzen joan ziren, denborak aurrera egin ahala; 3) hiribildurako bi sarrera posible bakarretan
kokatuta zeuden: Deustu eta erriberakoa (Volantin) eta Gaztelako errepidekoa (Kafiu). [itzuli]

2. Carlos Santacara, “Bilbao visto por los britanicos durante la francesada, 1808-1814", Bidebarrieta, 14. zk., Bilbo, 2003,
108. or. Jatorrizko bertsioa: Sir Andrew Leith Hay of Rannes, A Narrative of the Peninsula War. Daniel Lizars,
Edinburgo/Londres, 1831, 21. or., egileak berak egindako marrazkiak dituzten bi liburuki (berrargitalpena: Franklin
Classics, Londres, 2018). [itzuli]

3. Fogerazio horiek —horrela esaten zitzaien “suen erroldei’, hau da, biztanledun zenbat etxe zeuden eta bakoitzean
zenbat lagun bizi ziren jasotzen zuten erregistroei— biztanlegune bakoitzaren bizilagun-kopurua adierazten digute;
nabarmentzekoak dira 1493, 1514, 1704, 1745 eta 1796. urteetakoak, 1810eko erroldak eta 1857ko eta 1860ko errolda
instituzionalak. Bilboko hiribilduan, korrejidoreak ez ezik, Kontsulatuak ere erreparatzen zion erroldaren egoerari.
Kontsulatuak beti aurreikusten zituen biltegiratze-, garraio-, zamalan- eta nabigazio-azpiegiturak mantentzeko edo
zabaltzeko beharrak. [itzuli]

4. Gaztelako Fernando IV .ak berretsia Burgosen, 1300. urteko urtarrilaren 4an, Logrofioko Forupean. Hiribildua Erdi
Aroan sortutako biztanlegune-mota bat da. Lurralde-oinarri gutxi-asko zabala zuen kontzeju bateko ordezkariek
eskatuta, erregeak edo autoritateak (Bizkaiko jaunak, bertako lurraldearen jabea eta jabe jurisdikzionala zenak) hiri-
gutun edo sortze-gutun bat ematen zuen. Ziurrenik, portutik eratorritako merkataritza-jarduerak babesteko
beharrak bultzatuta eratu zen hiribildua 1300. urtean, pribilegioz (hau da, sortze-legedi juridikoarekin) eta harresiekin.
izui]

5. XIV. mendetik bertatik, Bilbok harreman komertzialak zeuzkan Flandesko konderri zaharrarekin (Guilliots van
Severen-ek argitaratutako Cartulario de Brujas lanean jasota dagoenez, 1350erako jada baziren bizkaitar ontziak
Europako eskualde hartan). Bilboren harreman komertzial horien erakusle da Bizkaiko Kontratazio Etxea izan zuela

Brujasen 1489ra arte, eta ondoren Anberesen. [itzuli]



10.

Urdufia hiribildua izan zen lehenengo, 1229an, eta ondoren hiri-titulua jaso zuen, Fernando Katolikoaren eskutik
1467an, eta |sabel eta Fernando Errege-erregina Katolikoen eskutik, 1481ean, Bartzelonan egindako dekretu baten
bidez. Bertako bideetatik igarotzeagatik kobratzen zuenetik eta Bilboko portuaren aduana izatetik bizi izan zen
Urdufia mende luzez. Aduana, gainera, bi noranzkoetan zen: joatean, gurdiak artilez, zerealez, ardoz eta olioz beteta
joaten ziren; itzuleran, bideko burdinoletan landutako burdina eta altzairua zeramatzaten. Bertan eraiki zituen
Jesusen Konpainiak Bizkaiko bere lehen tenplua eta eskola. Urdufiak Espainia barruko ordokitik zetorren igarobidea
kontrolatzen zuen Bilboraino iristen den Nerbioi ibaiaren bailarari esker; Bizkaiko Jaurerriaren eta Gaztelako
konderrien arteko muga naturala izan zen, eta paper ekonomiko garrantzitsua lortu zuen. Balmaseda, Urdufa,
Bermeo eta Otxandioko hiribilduak Bilbo baino lehenagokoak dira. Fernando Il.a Aragoikoak 1511ko ekainaren 21ean
egin zuen Foruen zina; Isabel l.a Gaztelakoak 1483ko irailaren Sean egin zuen haien zina, eta 1511n “Bilboko
Kontsulatua, Kontratazio Etxea eta ltsasoko eta Lehorreko Negozio Gizonen epaitegia” eratzeko ordenantzak
onartu ziren. 1602an, Bizkaiko hiriburu izendatu zuten; ordura arte Bermeok izan zuen titulu hori (Bermeori zegokion
lehen eserlekua Batzarretan parte hartzen zuten hiribildu guztietako ordezkarien artean). Erdi Aroan, 21 hirigune
harresidun sortu ziren Bizkaian (Bizkaiko Forutik bereizten zituzten beren hiri-gutunetan jasotako foru partikularrek):
Balmaseda, Bermeo, Bilbo, Durango, Ermua, Gernika, Lanestosa, Lekeitio, Markina, Ondarroa, Otxandio,
Portugalete, Plentzia, Mungia, Areatza, Errigoiti, Larrabetzu, Gerrikaitz, Miravalles, Elorrio eta Urdufiako hiria.
izl

Bilboko sortze-forua erregeak emana zen, Jaurerriko foru-araudi orokorra ez bezala, zeinak baitzuen ohiturazko
jatorria. [itzuli]

Bilboko merkatari-talde baten izenean, Juan de Arizek Kontsulatuaren sorrera eskatu zuen, eta baimena eskuratu
zuen 1511ko ekainaren 22an Sevillan emandako errege-gutunaren bidez. Burgosen bazen Lehorreko Kontsulatua
1494az geroztik, eta Madrilen askoz geroago sortu zuten, 1632an. Erakunde publiko-pribatu gisa, itsasoko edo
lehorreko kontsulatu batek kudeaketa-ahalmena zuen, baita betearazpenerako eta zigor juridikorako ahalmena ere,
itsas azpiegiturei (portuak, pilotajea, itsasontzien porturatzea, zamalanak) edo lehorreko azpiegiturei (trafiko
komertziala eta merkataritza-legediko eskumenak) zegokienez: “[...] hemendik aurrera merkatariek izango dute
jurisdikzioa merkatarien artean izan daitezkeen desadostasun eta eztabaiden berri izateko, eta ezagutu beharko
dituzte, eta salgai-tratuaren kideen eta faktoreen berri jakin beharko dute, baita truke eta salerosketen berri ere, eta
kanbio eta aseguruen berri, izan dituzten eta dituzten kontu eta konpainien berri, ontziratutako ontzien berri...".
Cadizko 1812ko konstituzioak Kontsulatuen ahalmenak eta jarduerak deuseztatu zituen, 1866an Merkataritza
Ganberak sortu ziren arte. [itzuli]

Beatriz Arizaga Bolumburu eta Sergio Martinez Martinez, “El espacio publico de la villa de Bilbao”, Donostia, 2006,
http://www.eusko-ikaskuntza.  eus/es/publicaciones/bilbao-el-espacio-publico-de-la-villa-de-bilbao/art-17947/.
Honako hau diote 55. orrialdean: “1913an, Carlos de la Pazak grabatu bat argitaratu zuen, non irudikatuta ageri den
1375eko Bilboren ustezko planoa zazpi kaleetako hirurekin bakarrik: Goienkale, Artekale eta Dendarikale.
Interpretazio horren arabera, pentsatzekoa da harresiak biztanlegunearen ekialdeko zatia bakarrik inguratuko zuela,
eta hiribilduaren mendebaldea babesik gabe egongo zela. Urte batzuk lehenago, 1881ean, Juan E. Delmasek 1442ko
Bilbo irudikatzen zuen beste grabatu bat argitaratu zuen, eta bertan ageri ziren zazpi kale bereizgarriak. 1913ko
marrazkia Delmasenaren kalko partziala da, ziurrenik. [...] Argitaratu zirenetik behin eta berriro errepikatu diren bi
marrazki horien oinarri dokumentala ezezaguna da, eta ezezaguna da, halaber, zergatik jarri nahi izan zieten data
hainbesteko zehaztasunez irudikatu nahi zituzten eboluzio-uneei. XVI. mendearen amaierako bi plano daude, bat
Britaniar Museoan eta bestea Madrilgo Gerraren Museoan, eta XVII. mendearen erdialdeko beste bi, bi-biak
Londresen. [itzuli]

Georg Braun-ek (1541-1622), Koloniako artzain protestante eta geografo (Alemania) Frans Hogenberg (1535-
1590) grabatzailearekin lan egin zuen. Hogenberg Municheko grabatzaile-sendi bateko semea zen, eta Civitates
lanaren plantxa gehienak egin zituen, hala nola Abraham Ortelius flandestar kartografoaren Theatrum Orbis
Terrarum (1570) lanerako osagarri bat, zeinerako egin baitzituen, halaber, grabatuak. Sei liburukiak Kolonian
inprimatu zituzten, 1572an, 1575ean, 1581ean, 1588an, 1597an—azken hori Frans Hogenbergek grabatua— eta 1617an,
hurrenez hurren. 47 edizio baino gehiago argitaratu ziren, hainbat hizkuntzatan (latina, alemana eta frantsesa).
Civitates Orbis Terrarum munduko hirien vedute edo ikuspegien lehen bilduma izan zen. Lehenengo liburukiak,
1572koak, 59 grabatu zituen, baina urteak joan ahala, 6 liburukiko lan ikaragarria osatu zuten, mundu osoko hirien

546 ikuspegi, bista panoramiko eta mapa biltzen zituena. Braunek, Hogenbergekin eta beste grabatzaile batzuekin

batera, beste artista batzuek bere esku utzitako paisaia hiritarrak prozesatzen zituen. Ezagunak dira, adibidez, Kieleko
ikuspegia egiteko izan zituen harremanak. lkusi Franz Obermeier “Stadtansichten von Kiel in der Druckgraphik vom
16. bis 18. Jahrhundert” hemen: http://archiv. ub.uni-heidelberg.de/artdok/233/. Georg (Joris) Hoefnagel (1542-
1600) anberestar artistak ere parte hartu zuen, eta Espainiako zein ltaliako hirietarako jatorrizko materialaren zatirik
handiena jarri zuen. Braun izan zen lanaren argitaratzaile nagusia: plantxak eskuratu, artistak kontratatu eta testuak
idatzi zituen. Laurogeitaka urte zituela hil zen, 1622an, eta jatorrizko taldeko kide bakarra izan zen 1617an V1. liburukia
argitaratuta ikusi zuena, gainerakoak hilda baitzeuden. [itzuli]

Horiek denak jada aipatuta ageri dira 1463an, Henrike |V .ari hiribildua zabaltzeko egindako lehen eskaerarekin batera
(E. J. Labayru: Historia general del Sefiorio de Bizcaya. Bilbo, 1968, Ill. lib., 240. or.). [itzuli]

Bolueta Begofiako elizateko lau auzoetako bat zen, Atxuri, Zabalbide eta Galtzadak izenekoekin batera. Ibaizabal
ibaiaren eskuineko aldean dago, Zubi Berrirainoko tartean, Bilbo eta Bidebietaren (Basauri) artean. Handik zihoan
Pancorborako Errege Bidea, Bizkaiko Diputazioak, Kontsulatuak eta Bilboko Udalak XVIII. mendearen erdialdean
sortua. Bolueta berandu anexionatu zuten, 1925ean. [itzuli]

Salbe ingurua ontziolen eta ontzitegien eremua izan zen XVI. mendean. El Guindaste (altzamaia) izeneko gune bat
zegoen bertan (hitz hori gaztelaniazko guindar aditzetik zetorren, zeinak esan nahi baitu itsasontzietan mastadia
jartzea), baita La Gria (garabia) izeneko beste bat ere, ondoren El Siete (zazpia) izena hartu zuena. [itzuli]
Ibaizabal ibaia Durangaldetik dator, Atxondo bailaratik, ipar-mendebalderantz, eta Basaurin bat egiten du Nerbioi
ibaiarekin. [itzuli]

1603an, udaletxe berria inauguratu zuten, eta bertan kokatu zituzten udaletxea bera eta Kontsulatuaren egoitza.
Diputazioak ez zuen eqoitza finkorik izan Plaza Barria sortu arte; bertan, erlojuaren fatxada hartu zuen, eta Bizkaiko
Jaurerriaren armarria ipini zuen bertan. 1900eko uztailaren 31n lekualdatu zen Kale Nagusiko eraikin berrira. [itzuli]
lkusi, besteak beste, azterlan hauek: José Urruticoechea, “Demografia Vasca en el siglo XVIII", Historia del Pafs
Vasco. (Siglo XVIII), Deustuko Unibertsitatea, Bilbo, 1985, 93-128. or.: “1797an, Bilbok 10.943 biztanle eskas zituen;
1865ean, 27.000; 1877an, 32.734, eta 1900ean, 80.000 inguru”; Luis Vicente Garcia Merino, La formacién de una
ciudad industrial. El despegue urbano de Bilbao, [VAP-Herri Arduralaritzaren Euskal Erakundea, Onati, 1987, 408.
or.: “Bilbok 1797an zeuzkan 10.943 biztanleak hirukoiztu egin ziren XIX. mendearen amaierarako; izan ere, 1877an
32.734 biztanlera igo zen Hiribilduko biztanleria”; Arturo Rafael Ortega Berruguete, “La poblacién de Bilbao: 1800-
1870", Vasconia: Cuadernos de historia-geografia, 10. zk., 1988, 47-62. or.: “Bilbok 15.000 inguru zituen 1800. urtean,
eta mendearen amaieran 90.000 inguru izatera iritsi zen”; Arantza Pareja Alonso, “Bilbao (Poblacién, demografia
siglos XIX 'y XX)", Aufiamendi Eusko Entziklopedia Digitala, 1. lib., 1-21. or., 2002: “1800-1860: 11.407 biztanle; 1870:
17.923 biztanle; 1890: 55.632 biztanle: 1900-1910: 83.306 biztanle”; Manuel Gonzalez Portilla, (ed.), La consolidacién
de la metrépoli de la Ria de Bilbao, BBVA Fundazioa, Bilbo, 2009, Il. lib., 81. or.(Evolucién de la poblacién de Bilbao
18771975’ grafikoa): “1877: 39.695 biztanle; 1900: 93.250 biztanle; 1930: 161.987 biztanle. [itzuli]

Arantza Pareja Alonso, “Bilbao (Poblacién, demografia siglos XIX y XX), Auamendi Eusko Entziklopedia
Digitala, 1. lib., 1-21. or., 2002 , hemen: http://aunamendi.eusko-ikaskuntza.eus/eu/bilbac-demografia-en-los-siglos-
XIX-y-XX /ar-5915/ [itzuli]

Joaquin Adan Satué (1892-1936) 1915ean sartu zen Bizkaiko Diputazioan abokatu gisa, eta ondoren, 1921etik

aurrera, Echevarria SA enpresako idazkari nagusia izan zen. El Noticiero Bilbaino, Blanco y Negro eta El Nervién
egunkarietan idazten zuen, azken horretan “Argencio” goitizenarekin. 1918an Lan Sariketak sustatu zituen, Bilboko
Erakustazokaren oinarria. Los pecados de la Industria Espafiola (1925) saiakera idatzi zuen, eta Bilbo kosmopolita
eta modernoaren alde egin zuen. Aingeru Zaindarien komentuko kartzelan hil zuten, 1936an. [itzuli]

Bilboren ikuspegi panoramikoa, hego-ekialdetik hartua. Civitates Orbis Terrarum lanean jasotako ikuspegietako bat
da eta hemen ageri da: De Praecipvis, totivs Vniversi Vrbibvs, Georg Braun. Franciscus Hogenbergius.[...] Simon
Novellanus, Coloniae: Auctores, 1575; 2. liburukiko 8. eta 9. or.; koloretako akuaforteak, 373 x 472 mm 40 x 55 cm-
ko orri batean. Kolorea eskuz eman zioten, eta inprimatze berantiarrenen kalitate kaxkarragoa ezkutatzeko erabili
zen. Ez dakigu ikuspegia Joris Hoefgnagel (1542-1600) flandestar margolariak margotu zuen, edo Joannes
Muflinek, 1544an, Espainian zebilela Christoffel Plantijn (Saint Avertin, Frantzia, ca. 1520-Anberes, Belgika, 1589)
flandestar argitaratzaile entzutetsuaren agente gisa, edo horrek armarria bakarrik egin zuen. Braunek Bilbao, Vulgo,
Latinis, Flaviobriga izenburua jarri zion testuari, baina grabatuko legendan uvez idatzita dago bigarren silaba, Bil
Vao, Bellum vadum, hots, Bilvao. Lan horiek Bilboren irudi artistikoa baldintzatu zuen 200 urtean baino gehiagoan.

Hegoekialdetik hartutako ikuspegia da, Miribilla gainetik eginda dago, eta bertan atseden hartzen edo askaria egiten


http://aunamendi.eusko-ikaskuntza.eus/eu/bilbao-demografia-en-los-siglos-XIX-y-XX/ar-5915/
http://aunamendi.eusko-ikaskuntza.eus/eu/bilbao-demografia-en-los-siglos-XIX-y-XX/ar-5915/

ageri dira emakume batzuk, txano frigiarra jantzita, eta behi bat. Zazpikaleak ikusten dira, eta |baizabal ibaia,
bokaleraino, non Serantes mendiaren ondoan ageri diren La vara de PortoGalete, letra larriz idatzita, eta bi galeoi
(sarrerako nabigazioa oztopatzen zuen hareazko barrari egindako lehen aipamenetako bat). Era berean, San Anton
zubiaren eta Erriberaren ondoan beste bi galeoi daude. Beheko aldean ezkerrean ageri den kartel batean hemeretzi
eraikin garrantzitsuren izenak daude idatzita, Santiago katedral gotikoarena (10), San Anton elizarena (12) edo jada
desagertutako San Frantzisko komentuarena (6), besteak beste. Goian, erdialdean, Bilboko armarria dago, zinta
batekin, eta azpian letra etzanez idatzitako latinezko lau lerro ditu: “Bilvao™ “En spectator benevole Magnificia

»

Hispaniae civitas Bilbao, alijs quasi Bellum vadum, Bilvao, ...”. [itzuli]



XIX. mendea baino lehenagoko bilbotar entzutetsu asko daude, Espainiako historian toki bat izan dutenak
egindakoengatik, eta merkatarien semeak edo Estatuaren zerbitzariak zirenak.

Honako hau XIX. mendearen amaierako Bilboko pinturari buruzko saiakera bat denez, ezin naiz luzaz aritu pertsonaia
horien gainean, baina batzuk gogora ekarri nahi nituzke, Bilboko Udalak 1883an proiektatu eta 1892an inauguratutako

eraikin berriaren fatxadan egin zuen moduan.

Eraikinak Carrarako marmolez egindako bi estatua ditu apaingarri harmailadian, Legea eta Justizia irudikatzen
dituztenak’; solairu nagusian lau figura daude: bi heraldoak eta bi mazolari, eraikinaren alboetan’. Eta azken solairuan,
Bilboko historiako bost pertsonaia nabarmenen erliebedun bost tondo edo busto daude: hiriaren sortzailea izandako
Diego Lopez V.a Harokoarena; Antonio Javier Gardoqui kardenalarena; Tristén de Lequizaménena; Juan Martinez

de Recalde almirantearena, eta Nicolas de Arriquibar ekonomialariarena”.

Hiriaren fundatzailea eta kardinala alde batera utzita, azter ditzagun azken hiru pertsonaiak eta horien garrantzia.
Tristan de Leguizamén (1492-1595) bilbotar ospetsu bat izan zen. Haren familia probestu handia izan zen Bilboren
sorreran, hau da, monarkari Bizkaiko jaun gisa zegozkion errentak eta errege-eskubideak biltzeaz arduratzen ziren;
1526tk 1529ra bitarte, “Gaztelako Guardia Zaharretako” kapitaina izan zen ltalian, zalditeria arin lantzadunean.
Leguizamdnek nobleen ezaugarri guztiak zeuzkan: dorretxea eta lursailak zituen, militarra zen, eta merkataria.
Udaletxea kokatuta dagoen orubea, hain justu, San Agustin komentua eraikitzeko laga zuen Tristanek, 1515ean”.

Bestalde, Juan Martinez de Recalde (1543-1588) itsasontzi-kontsignatario baten semea zen, eta hiribilduko alkatea
izan zen. “Hiriko merkatarien eta itsasontzi-maisuen unibertsitatean” hasi zen, probestu edo zergari gisa, baina, nahiago
zuenez jarduera militarra, Armadako almirante izaten amaitu zuen. Recalde Francis Drake kortsarioaren garaikidea izan
zen, eta haren erasoetatik babestu zituen Espainiako kostak. Ingalaterrako Jardunaldian parte hartu zuen, Armada
Garaiezina deituan, “Bizkaiko eskuadraren” buru, Medinasidoniako duke ezgaiak zuzendu zuen espedizioko almirante
jeneral eta bigarren buru gisa. Handik itzulita, Corufian hil zen. Lan hauen egilea da: Informe sobre la fabrica de naos
en las costas de Vizcaya, Guipuzcoa y Cuatro Villas (1581) eta Relacion de las medidas que han de tener los mastiles

y vergas para los galeones de la armada (1584). Recaldek Sendeja kalean zituen etxea eta baratzea.

Hirugarrena, Nicolas de Arriquibar (Bilbo, 1714-Madril, 1775), artile-salerosle baten semea, ekonomialaria zen, eta
Nautika Eskolako Matematikako Katedran ikasi zuen. 1741ean, familia-negozioa ireki zuen Madrilen, eta, aldi berean,
beste euskal merkatari batzuen ordezkaria zen; horrela egin zen Gardoquiren lagun. 1760an Bilbora itzuli zen, eta bitan
izendatu zuten Kontsulatuko buru; gainera Euskalerriaren Adiskideen Elkarteko kide egin zen, elkartea sortu eta qutxira.
Funtsezko liburu bat idatzi zuen, Recreacién politica, eta ondorengo urteetan Bilbon indarrean mantendu ziren zenbait

ideia aipatu zituen bertan®:

1. Industria nekazaritza bezain sektore produktiboa zela, eta lan “probetxugarria” sortzen zuela hark ere.
2. Kontsumoa garrantzitsua zela ekoizpenaren jatorri eta kausa gisa; neurrizko luxuari begirako jarrera
positiboa babesten zuen.

3. Irabazi indibidualak eginkizun ekonomiko dinamizatzailea bete behar zuela, edozein negozio garatzeko.



4. Protekzionismo moderatua behar zela kanpo-merkataritzan, eta zerga-sistema aldatu behar zela.

Hiribilduan hazkunde-estrategia bat behar zela alderdi guztietan, bizi kalitate hobea lortzeko.

Bere bizitzan ere, Arriquibarrek Londresekiko artile-negozioak handitzearen aldeko apustua egin zuen, eta zalgurdien
fabrika bat izan zuen, baita zetazko ehunen beste bat ere, eta Euskalarriaren Adiskideen Elkarteari proposatu zion

gazitze-lantegiak zabaltzea (arraina gazitu, eskabetxatu eta aberasteko), dena kanpoan merkaturatzeko.

Haren jarraitzaileetako bat izan zen Diego Marfa de Gardoqui (Bilbo, 1735-Turin, 1798), Bilbon jaioa, zortzi anai-
arrebatan laugarrena (kardinala gazteena izan zen). Merkatari baten semea, Londresera bidali zuten ikastera, eta handik
ideia berriak ekarri zituen negoziorako, eta Ingalaterrarekiko eta Massachusettsekiko merkataritzan aritu zen. 1777an,
Bilboko Udaleko kontu-errejidore aukeratu zuten, eta Karlos [V.aren ogasun-ministro izatera iritsi zen (1792-96).
Espainiak AEBrekiko zituen negozioen arduradun zela, era guztietako ondasun logistikoz eta finantzarioz hornitu zituen
iparramerikar matxinatuak haien Independentzia Gerran. 178%o apirilaren 30ean, Gardoqui New Yorken zegoen,
herrialdearen orduko hiriburuan, George Washingtonek kargua hartu zuenean AEBko lehen presidente gisa. Turinen
enbaxadore zenean hil zen®.

Bilboren garapenerako eta hedapenerako funtsezkoak izan ziren Frantziako Iraultzaren aurreko pertsonaiei buruz ari
garela, beste bat ekarri behar dugu gogora, hezur-haragizkoa izan ez arren, aipatu gabe utzi ezin duguna: Bilboko
portua, hain zuzen, hura izango baitzen etorkizuneko merkataritza eta industriaren oinarria; portua eta kaiak izan ziren

hiriko ekonomiaren erdigune topografikoa’.

Joaquin Ignacio de Barrenechea (1681-Haga, 1753) ere ekarri behar dugu gogora, Begofiako elizatean jaioa’,
hiribilduko merkatarien semea. Ogasun-kontseilaria izan zen 1720an. Filipe V.ak Portuko markes titulua eman zion
1741ean, bere zerbitzuen ordainetan. Aipatzen da Francisco de Goyak egin zuen erretratu onenetako bat haren biloba
Rita Barrenechearena (1757-1795) dela’, zeina baitzen Carpioko kondesa ezkontzaz eta Solanako markesa amaren
aldetik. Rita idazle aitortua izan zen bere garaian, emakume ilustratua, Jovellanosen laguna. Rita, begirada indartsu eta
adia duela, dantzari baten modura paratuta dago erretratuan, oinak gurutzatuta (baita eskuak ere) eta zapata brodatu
dotoreekin; silfide eta aszeta arteko nahasketa dirudi. Margolana nolabaiteko elkarrizketa isila da modeloaren eta
margolari ikuslearen artean, zeina baitago liluratuta bilbotarraren fintasunarekin. Hiribilduko emakume guztien antzera,

hura ere beltzez janzten zen ia beti.

Begirada indartsu eta malenkoniatsu horren bitartez, XVIII. mendeko Bilbon sar gaitezke orain. Frantziako
auzokoekin izandako bi gatazka belikok eman zioten hasiera mendeari: Konbentzioaren Gerrak eta Independentzia

Gerrak.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. Bernabé Garamendi Zaldivar (Bilbo, 1833-Bilbo, 1898), eskultorea, otxandiar jatorriko familia bateko kidea;
lehengusu zuen Edesio de Garamendi (1849-1899), Bilboko udal-arkitektoa. Lantegi bat izan zuen Erribera kalean,
eta luzaroan Basterra familiarekin partekatu zuen etxebizitza, Goienkaleko 8. eta 10. zenbakietan. Berak egina da
Uribarren eta Aguirrebengoa bankarien Lekeitioko mausoleoa (1886). Serafin de Basterra Equiluz (1850-1927)



Garamendiren kidea izan zen. Manuel eta Higinio semeak ere artistak izan ziren. Basterrak egin zuen Santiagoko
elizaren dorre nagusia, baita harrizko ate nagusia eta bertako hiru aldareak ere. Vicente Larrea Aldama (1852-
1922), modelatu eta marrazketa apaingarriko irakaslea Arte eta Lanbideen Eskolan. Parisen bizi izan zen, eta
handik itzultzean Maumejean beirateak ekarri zituen Espainiara. Haren lan publiko garrantzitsuena Samaniegori
Guardian egindako monumentua da (1883), burdinan galdatua Santa Ana de Bolueta enpresan, eta Severino
Achdcarro arkitektoak diseinatutako kiosko batek apaindua. Harena da, halaber, Deustuko Unibertsitateko patioko
Ama Birjina (1890). Larreak Erribera kaleko 14. eta 15. zenbakietan izan zuen lantegia. [itzuli]

Fonsecako harriz egindako heraldoak eta mazolariak Bernabé Garamendi, Serafin Basterra eta Vicente Larrea
eskultoreek landu zituzten; bazkideak ziren, eta Erribera kalean zuten lantegia. 35.000 pezeta jaso zituzten. [itzuli]
Diego Lopez Harokoa, Gardoqui kardinala eta Juan Martinez de Recalde irudikatzen dituzten hiru bustoak ere
(2.000 pezeta bustoko), fatxadaren goiko aldean erdian kokatuak, Garamendi, Serafin Basterra eta Vicente Larrea
eskultoreek egin zituzten. Beste biak, ertzetakoak, Tristan Diez de LLequizamén eta Nicolas de Arriquibar
irudikatzen dituztenak, Tomas Fial eskultoreak egin zituen; Kristo kalean zuen lantegia azken horrek. Lan horien
epaile artistikoak izan ziren Juan Barroeta, Antonio Plasencia, Anselmo Guinea, Joaquin Rucoba, Edesio
Garamendi, Severino Achdcarro, Laureano Jado Santamaria eta Enrique Epalza, eta baztertu egin zituzten
honako hauek estatuak egiteko aurkeztutako proiektuak: Alfredo Lucarini y Cia. (Colén de Larreatequi kaleko 18.
zenbakian zuten lantegia), Anselmo Nogués (Bartzelonakoa) eta Carlos Palau (Zaragozakoa). [itzuli]

Komentua ez zuten amaitu 1664an; 1808an frantsesen aurka agertu ziren frantziskotarrak kanporatu egin zituzten;
1833an, bertan kuarteleratzen utzi zieten karlistei; eta 1863an udalak desjabetu egin zituen, udaletxe berria
eraikitzeko. [itzuli]

Recreacién politica. Reflexiones sobre el Amigo de los Hombres en su tratado de poblacién, considerado con
respecto a nuestros intereses, | omas de Robles y Navarro, Gasteiz, 1779, 2 lib. (J. Astigarragaren eta J. M.
Barrenechearen edizioa eta aurretiko azterketa), Euskal Estatistika Erakundea, Bilbo, 1987. [itzuli]

Bilboko ikasketak amaitutakoan, Diego Maria de Gardoquik (1745-1799) Londresen igaro zituen zazpi urte,
ingelesa eta bertako merkataritza-jarduerak ikasten. Gero, familiaren negozioan sartu zen; nazioarteko
merkataritzan aritzen ziren, eta merkataritzako ontzidia zuten. Gardoqui diplomazialari gisa nabarmendu zen,
kontsul nagusia izan baitzen Londresen, eta negozioen arduradun New Yorken. Iparramerikar matxinatuei
hornigaiak bidali zizkien, eta lagungarri izan zitzaizkien, Saratogan ingelesak garaitzeko. 1789ko apirilaren 30ean,
Diego de Gardoquik George Washingtonek AEBko lehenengo presidente gisa kargua hartzeko egindako
ekitaldian parte hartu zuen, New Yorken, herrialdeko hiriburua zena orduan. 1792-94 biurtekoan, Bizkaiko
Jaurerriko diputatu nagusia izan zen. Era berean, Karlos [V.aren ministroa eta Ogasun Bulego Unibertsaleko
idazkaria izan zen, eta enbaxadore-lanetan aritu zen Holandan, Sardinian eta Turinen. Azken horretan hil zen. lkusi
E. Beerman, “El bilbaino Diego de Gardoqui: El primer embajador espafiol en los Estados Unidos (1784-1789)”,
1990eko martxoaren 20an Amerika Etxean (Madril) emandako hitzaldia. [itzuli]

Udaletxean, non Zabalgunerantz begira ageri diren Recalde eta Arriquibar, atzeko fatxadaren ezkerreko alboan
Bilboren altitude ofiziala (itsas mailaren gainetik 8,804 metro) adierazten duen iltze topografikoa dago. lltze hori
oinarritzat hartuta lan egiten du Doitasun Handiko Nibelazio Sareak, Geografia Institutu Nazionaleko mapa eta
plano topografikoak egitea ahalbidetzen duenak. Lehen, 1797tik aurrera, Hidrografia Zuzendaritza zen, eta horrek
erabaki zuen udaletxeak izango zirela hiri batek itsas mailaren gainetik zenbateko altuera duen zehazteko
erreferentziazko puntuak. [itzuli]

Joaquin Ignacio de Barrenechea (1681-Haga, 1753), Begofiako elizatean jaioa eta hiribilduko merkatarien semea.
Quiton egon zen, bertako gobernadore baitzuen osaba, eta militar izatetik diplomazialari izatera igaro zen;
ondotik, 1720an, ogasun-kontseilari izatera iritsi zen. Filipe V.ak Portuko markesaren titulua eman zion 1741ean,
bere zerbitzuengatik, eta ondoren enbaxadore-lanetan aritu zen Herbehereetan; bertan hil zen. Bilboko portuaren
eta bertako merkataritza nahiz industriaren defendatzaile sutsua izan zen, eta Hagatik ekarri zuten haren gorpua,
hiribilduan lur emateko. Hark idatzitako gutunak Euskadiko Artxibo Historikoan daude. [itzuli]

1794ko artelana, olio-pintura mihise gainean, 180 x 120 cm, Louvre museoa. Ritaren silueta fina mamu baten
antzera mamitzen da lerrotan egituratutako atzealde liso baten gainean, oso Veldzquezen tankerakoa. Baliabide
erretorikorik gabeko erretratua da, euskal soiltasunaren irudia, oso kolore gutxirekin eraikia; gonaren beltza eta
grisak nabarmentzen dira, eta horiekin kontrastea egiten dute mantelina zuriak eta buruko begizta arrosak. Gona,

beltzaren erabileraren maisulana da, eta hiru zuri desberdin daude: mantelina grisaxka gardenarena, alkandoraren



zuri enpastatuagoa eta antxume-larruzko eskularruen zuri hautsia. Haizemaile itxi bat dauka eskuineko eskuan.
Oinordeko batek, Socorroko markesak (Madril), Carlos Beisteguiri saldu zion margolana 1912an, eta horrek
Louvre museoari laga zion 1942an (eta dohaintzan eman 1953an). José Maria de Areilzak honela deskribatu zuen
garai hura: “Bilboko gainerako emakumeek jantzi ilunak erabiltzen zituzten, oro har. Zetazko gonak, jaka beltza edo
zuria eta ilearen zein begien edertasuna nabarmentzen zuen zetazko kapusaia erabiltzen zituzten. Kapusaia
naturaltasunez eta dotoreziaz erortzen zitzaien sorbalden gainean. Bilboko emakumeak harrokeriaz ibiltzen dira,
eta oinkada dotorea dute. Asko zaintzen dituzte oinetakoak eta galtzerdiak”. Hemen: “Bilbao en 1822",
Euskalerriaren Adiskideen Elkartea, 1. urtea, 1. koadernoa, 1945, 62. or. [itzuli]



Iraultza garaiko Frantziaren eta Espainiako Erresumaren arteko Konbentzio-gerra, edo Pirinioetako Gerra, Convention
Nationale erakundeak deklaratu zion Espainiari. Erakunde hori gobernuan zegoen 1792az geroztik, eta Luis XVl.a
exekutatzea erabaki zuen 1793ko urtarrilean. Gerra 1793ko martxoaren 7an hasi zen, Frantziak deklaratuta, eta 1795era
arte luzatu zen. Bilbon, llustrazioaren ideiek harrera ona izan zuten biztanleriaren zati baten artean, hala nola
Euskalerriaren Adiskideen Elkarteko kideen artean, baita merkatarien artean ere, etengabe harremanetan baitzeuden
Frantziako portuekin. Landaguneko hainbat noblek ez zituzten begi onez ikusten, ordea, ezta kleroak ere, Abandoko

frantziskotarrek eta Deustuko kaputxinoek, bereziki.

Frantsesak Pirinioetan sartu ziren nagusiki, eta erasoak Nafarroan eta Gipuzkoan izan zuen eragina, eta saiheska baita
Bilbon ere. Baina 1794tk 1795ean Basileako Bakea sinatu zen arte, beste herrialde bateko armadaren presentzia eta
agintea izan zuten Euskal Herriko ia hiribildu guztietan. Amédée Willot jenerala 6.000 gizonekin sartu zen Bilbon'
1795eko uztailaren 19an, baina lau egun igarota erretiratu egin zen, Basileako ltunaren ondorioz. Pierre-Clément de
Laussat frantziar politikaria —ondoren Amerikako Louisianako azken gobernadore frantsesa izan zena— armada
frantsesarekin zen une hartan’, eta gertakariaren kontakizun garratza egin zuen. Kasualitatez, Bilbon igaroak zituen
gaztaroko bi urte, 1775-76an, “merkataritza ikasten”, amaldeko aitonak inportazio-negozio arrakastatsua baitzeukan.
Tropa frantsesak inolako erresistentziarik gabe sartu ziren Bilbon, frantsestu ugari zegoelako bertan. Alabaina, egoera
horrek zatiketa ekarri zuen Bilboko gobernatzaileen eta elizateetako biztanleen artean, azken horiek mendekotasun
handiagoa baitzuten Elizarekiko eta beren errentak arriskuan ikusten zituzten ahaide nagusi batzuekiko. Landako
nobleziako kide asko, ordea, ideal berrien aldekoak ziren, Mazarredotarrak, Zabalburutarrak, Palaciotarrak eta

Chirapozutarrak, besteak beste”.

Julio Caro Barojaren® hitzetan, Konbentzio-gerrak “lurraldearen inbasioa ekarri zuen Euskal Herrira... eta familien
miseria”. Bestalde, Antonio Elorza historialariak nabarmentzen du tropa frantsesek Espainian inbaditu zuten eskualde
bakarra zenez, Euskal Herriak Europako beste eskualde eta herrialde batzuen zorte berbera izan zuela®. Nolabait, galiar
arrazionalismoak babesten zuen indibidualismoarenganako konfiantza finkatu zen Bilbon, eta, ildo horretan, tirabira
sortzen hasi zen merkatarien eta landako nobleziaren artean, gai ekonomikoengatik ez ezik (Estatuarekiko zerga-
sistema edo frantsesei ordaindu beharreko zerga), baita ideologia politikoko arrazoiengatik ere, eta, zehazki,
merkatariek uko egiten ziotelako Elizak kontu administratibo eta politikoetan zuen eraginari. Une horretan, Bilboko
burgesia komertziala, gehienean fededuna, ez zegoen eroso fraideen Antzinako Erregimenaren aldeko diskurtsoekin.
Desadostasun hori berriro agerian geratu zen Independentzia-gerran (1808-14), eta funtsezkoa izan zen Bilboko

liberalek 1835eko eta 1836ko setioetan karlisten aurka agertutako erresistentzian.

Tropa frantsesak 1808tik 1813ra bitarte egon ziren hiribilduan. Bilbok, Bizkaiko Batzarren eraginpean, hiru bider egin
zien aurre frantsesei, eta giza galerak nahiz galera ekonomikoak izan zituen®. Azkeneko aldian, Merlin de Thionville
jeneralak” lerro hauek igorri zizkion hiribilduko errejidoreari: “Atsegin handi samarrez ikusi ahal izan dut aurre egin
didaten gizajo guztiak laborari ziztrinak besterik ez zirela, eta, hortaz, susmatzen dut Hiribilduko herritar onek ez dutela
erabat etsi matxinadaren aurrean. [...]. Inork ez badie aurre hartu nahi erresumako hiri salerosle nagusietako bat
hondatuko duten zoritxarrei, nire soldaduen arpilatzeen eta amorruaren mende utzi beharko dut’. Setatsuenek, Elizak

xaxatuta®, uko egin zioten frantsesei sartzen uzteari, eta aurre egin zioten armada frantsesari; alferrik hil ziren 1.000



pertsonatik gora, tartean Luis Power tenientea, gehiegizko abertzaletasunagatik (beste inor baino bilbotarragoa zela
frogatzeko-edo)”. Recacoechea alkatea ere hil zen, ustekabean, udaletxeko balkoian zegoela zapi zuri batekin. Era
berean, erregimentu frantseseko danborrari bat ere hil zuen beste frankotiratzaile batek tiroz. Horren ondorioz,
jeneralak hiribildua eta Abando, Deustu eta Begofiako eremuak 24 orduz arpilatzen utzi zien soldaduei; horrek

adierazten du kanpotik iritsitakoek Bilboko lurtzat hartzen zituztela hiru elizateak 1808rako.
Frantsesen okupazioak berekin ekarri zituen Euskal Herriarentzako hainbat plan, gutxienez hiru:

— Frantziaren mendeko estatu autonomotzat hartzea, 1794an nahi izan zen moduan;

— Josef Bonapartek Espainiako errege gisa gauzatutako zentralizazioaren barruan aintzat hartzea euskal
probintziak;

—  Paristik zuzendutako gobernu militarraren mende uztea.

Azkenik, 1810eko otsailean, Pierre Thouvenot jeneralaren babespean, Konstituzio berri baten ideia nagusitu zen.
Konstituzio hori Baionan idatzi eta sinatu zuten: Baionako Konstituzioa (I'Acte constitutionnel de 'Espagne), Baionako
Estatutua edo Charte de Bayonne izenez ere ezaguna. Acte Constitutionnel de Espagne du frantsesezko izen ofiziala,
eta Josef Bonapartek promulgatu zuen Espainiako errege gisa, 1808ko uztailaren 6an, Baiona hirian. Estatu-eredu
konstituzional bonapartistan oinarrituta zegoen, eta Mariano Luis de Urquijo bilbotarrak sinatu zuen Estatuko idazkari-
ministro gisa. Batzuen ustez, Espainia modernoko lehenengo Konstituziotzat hartu behar da®. Batzar hartara 150
diputatu deitu zituzten; 91 joan ziren, eta horietatik 20 euskaldunak ziren. Miguel José de Azanza' nafarra izan zen
batzarraren buru, eta Urquijoz gain, honako hauek ere bertan izan ziren, besteak beste: José Maria de Yandiola,
Bizkaiko ordezkaria (34 urterekin, lege-arloko doktorea eta Jaurerriko Gobernuko aholkularia zen), Ignacio Muzquiz,
Manuel de Lardizabal, José Joaquin Colén de Larrestegui eta Gabriel Benito de Orbegozo, merkatari eta arkitektoa,

geroago Bilboko alkatea izango zena, 1823an".

Arturo Pérez-Revertek adierazi duenez, Espainiak Independentzia-gerran izandako jarduna ez zen onena izan
herrialdearen etorkizunerako: “Bere garaiko eta gaur egungo espainiarren lotsarako —dirua ez ezik, ahalkea ere jasotzen
baita herentzian—, Fernando VIl.a ohean hil zen, lasai-lasai. Aurretik utzi zizkigun XIX. mendearen bi heren,
aurrerabide industrial, ekonomiko eta politiko eztabaidaezina ekarriko zutenak (orduko Europako herrialde gutxi-asko
aurreratu guztien berezko joera), baina oso txarrak izango zirenak Espainiako gertaerei eta egonkortasunari begira,

barne-gerren eta, azkenik, kolonietako hondamendiaren ondorioz™".

Fernando Vll.arekin absolutismoraitzulita, atzerriratu egin zen jende baliotsu ugari, intelektualak eta zientzialariak, Juan
Meléndez Valdés, Leandro Fernandez de Moratin, Mariano de Urquijo eta baita Francisco de Goya margolaria bera
ere, besteak beste. Bordeletik lagun bati bidalitako gutunean, honela zioen Moratinek: “Atzo Goya iritsi zen, zahartuta,
trakets eta ahul, eta frantsesez hitz bakar bat ere ez dakiela, eta zerbitzaririk gabe (ez du inork behar berak baino
gehiago), baina pozik, mundua ezagutzeko gogoz™. Eta honako hau erantsi zuen Pérez-Revertek Espainiako
Historiaren ber-ikuspenean: “Eta orduantxe iritsi zen pertsona buru-argi eta jantzien drama; jakitun zirenena Espainia
etsai okerraren aurka altxatu zela, lepoa moztuta hil genituen inbaditzaileak etorkizuna baitziren, eta tronua nahiz
aldarea babesten zituzten indar gehientsuenak, berriz, ezjakintasun kirtenena eta iragan zaharkituena. Hortaz, kalkulatu
pertsona azkarren tragedia: jakitea modernitatea dakarrena zure etsai bihurtu dela eta zure herrikideak kausa oker baten
alde borrokatzen direla. Horra hor dilema, eta nahigabea: abertzale edo frantsestu izan aukeratzea. Herrikideen esku
lepoa moztuta hiltzera arriskatzea, inbaditu zaituztenei laguntzeko, edo haien ondoan borrokatzea, hobe delako haize
kontra ez joatea edo, oso ilustratua izanda ere, inbaditzaile batek bizilaguna hil edo koinata bortxatzen badu ezin

zarelako etxean geratu liburuak irakurtzen (...). Eta hala, izen okerra daraman gerra hartan, Independentziarenean



(hemen ez genuen inoiz lortu geure buruagandik independizatzea), Espainia osoa izugarrizko tranpa bilakatu zen, bai
frantsesentzat, baita frantsesek azkenean askatasuna eta argiak ekarriko zituztela uste izan zutenentzat ere —eta hori

da horren guztiaren alderdi tristeena—"".

Zorionez, Bilbon ez zen izan Espainiako gainerako lekuetako errebantxismoa. llustratu askok, Mariano Luis de Urquijo
ministroak edo José de Mazarredo almiranteak, adibidez, Josef Bonaparteren kolaboratzaile izandakoek, entzute eta
begirune itzela izan zuten hiribilduan aurrerantzean ere. Urquijok honako hau idatzi zuen Paristik: “Gauaren
isiltasunean, lorik hartu ezin dudanean, nire bizitza berraztertzen dut; eta ez dut aurkitzen zertaz lotsatu, ez gizon
publiko gisa, ez Espainiako hiritar gisa. Kontzientzia-lasaitasun horrek bidegabekerien eta proskripzioen gainetik

kokatzen nau™e.

José Manuel Cifuentesen lan bikain batek™ Bilbon frantsesekin lan egin zuten pertsona guztien zerrenda luze bat
ematen digu, baita jasan behar izan zituzten ondorioena ere, baina horiek zeharo txikiak izan ziren Espainian
gertatutakoarekin alderatuta; dena den, zaila da jakitea nork bat egin zuen llustrazioaren ideologiarekin (ez nahitaez
Frantziako Iraultzarenarekin) eta nor mugatu zen okupatzaile frantsesekin lan egitera (hau da, haiek ezarritako
administrazioarekin) oportunismoagatik edo beste arrazoiren batengatik. Haiekin kolaboratu eta Baionako Batzarrean
izan zirenetako batzuek, hala nola Juan José Yandiolak (Bizkaiko ordezkari gisa) edo Gabriel de Orbegozok
(Kontsulatuaren ordezkari gisa), Foruak eta Kontsulatuaren estatutuak babes zitzala eskatu zioten Bonaparteri. Horixe
bera egin zuen Antonio Adan de Yarza® lekeitiar ilustratuak ere, zeinak Konbentzio-gerran jada lagundu baitzien
frantsesei. Azken horrek Bilbon antzoki bat, hiribilduko lehena, eraikitzeko proiektua sustatu zuen 1796an, eta 1799an

inauguratu zuten, Coliseo izenarekin.

Independentzia-gerraren amaiera aldean, 1813an", arestian aipatutakoek eta antzeko ideiak zituzten beste batzuek
gobernu “kanpotarrak” iraun bitartean izandako jarrera politikoari buruzko txosten bat egin zuen Bilboko Udalak. Asko
beren karguetan berrezarri zituzten, eta askoz gehiagok berriro bete zituzten kargu haiek Hirurteko Liberalean®.
Zenbaitek berriro atzerriratu behar izan zuten Hirurteko Liberalaren ostean, hala nola José Maria Murgak”. Beste
zenbait beren negozioekin jarraitzen saiatu ziren, adibidez Gémez de la Torre familia, ordurako sukurtsalak irekita

zituena Ingalaterran, eta Sarachagatarrek eta beste batzuek Frantziara alde egin zuten”.

Herritarrengan argi geratu zena zera izan zen, galera ekonomikoa handia izan zela, tropa frantsesak elikatzeko
bidesariengatik ez ezik, baita merkataritzaren etenaldiagatik ere, eta, batik bat, galdutako biziengatik. Herritarrek
sentsazio mingotsa izan zuten fraideek erakutsitako jarrerarekiko eta herrietako jendearen erabilerarekiko. Jarrera hori
gaitzetsi egin zuten sakonki fededunak ziren bilbotar frantsestuek; horren adibide izan zen Gabriel de Orbegozo”.
Bilbok Espainia osoko beste edozein hiribilduk baino hobeto onartu zituen Frantziako Iraultzaren legezkotasun- eta
berdintasun-ideiak, eta ordena zibilekoak, hala nola hiriaren nahiz bertako uren saneamenduari eta arazketari
buruzkoak. Irakasbide horri esker, 1833an berehala geldiarazi zuten karlistek erakundeak hartzea, eta aurre egin zieten
1835eko eta 1836ko setioetan.

XIX. mendearen hasieran, frantsesak bertan izan eta berehala, Bilbon bizikidetza-eredu bat ezarri zen, helburutzat
zuena eqguneroko bizitza, norbere lana eta guztien oparotasun ekonomikoa bermatuko zituzten arauak bilatzea —
herrialdean, oro har, zegoen ziurgabezia politikotik harago—, hiribilduko aurrerabidea osotasunean gauzatu zedin.
Kanpo-merkataritzarako beharrezkoak badira kapitala eta konfiantza (salgai oro iritsi egingo dela eta onura ekarriko
duela jakitearen segurtasuna), barne-jokoan bizilagunen arteko sequrtasuna eta konfiantza dira zaindu beharreko

faktoreak. Eta arau horiek funtsezkoak dira Bilbok 1839tik aurrera izan zuen garapena ulertzeko, eta ulertzeko, halaber,



zergatik aurkeztu zuten boluntario beren burua 1874ko setioaren defentsarako merkatari, ingeniari edo enpresari

aberatsek, baita Madrilen bizi zirenek ere.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. Amédée Willot brigadako jenerala (1755-1823), Granprezeko kondea, De Moncey jeneral buruzagiarekin aritu zen
Rosellsko Gerra edo Pirinioetako Gerra delakoan. Bilbon sartu aurretik, Willotek mezuak bidali zizkien biztanleei, ez
ziezaieten aurre egin, bai baitzekien burgesia komertziala ez zegoela euren aurka. Espainian, Konbentzio-gerrako
jeneral buruzagia Adrien Jeannott de Moncey (1754-1842) jenerala izan zen, Conéglianoko dukea, Convention
Nationale erakundearen zerbitzura (Frantziako Lehenengo Errepublikako erakunde nagusia 1793tk 1795era bitarte)
eta Napoleonen Kontsulatuaren zerbitzura (1799tik aurrera) zegoen militarra, Inperioko mariskal izendatua 1804an.
Badakigu Tomas Goitia-Gardoquik, 1795eko uztailetik abendura bitarte errejidore izan zenak, bere burua eskaini
ziela bahi gisa okupazio-indar frantsesei, De Moncey jeneralaren eta hiribilduaren artean izenpetutako neutraltasun-
ituna bermatzeko. [itzuli]

2. Pierre Clément de Laussat (1756-1835), politikari frantsesa, Pauen jaioa, Louisianako azken gobernadorea izan zena
frantsesen mende zegoenean, eta ondoren Martinikakoa. Amaldeko aitona, Joseph D’Augerot, Bilbon zegoen
XVII. mendearen hasieratik, kakaoa eta beste zenbait produktu inportatzen: ‘José Daugeroty Cia., eta 1773tik
aurrera, ‘Daugerot, Claveria y Cia.’ lkusi Bilbori buruzko haren erreferentzia hemen: Pierre-Clément de Laussat,
Louisiana, Napoleon and the United States: An Autobiography of Pierre-Clément de Laussat (1756-1835). University
Press of America, Maryland, 1989; eta hemen: Pierre Clément de Laussat, Mémoires sur ma vie, & mon fils: pendant
les années 1803 et suivantes, Paue, 1831. [itzuli]

3. José Maria de Ucelay margolariari buruz ikertu nuenean, ‘Liberté, Fraternité, Eqalité” idazpurua zeraman idazteko
papera aurkitu nuen haren etxean; Manuel de Chirapozurenak izandako orriak ziren, edo agian Gaspar de
Bulucudarenak, eta margolariak zenbait marrazki egiteko erabili zituen. lkusi gaztelerazko liburukiko eranskina edo
addenda. [itzuli]

4. Julio Caro Baroja, Introduccién a la historia social y econémica del Pueblo Vasco, Donostia, 1980, 70. or. [itzuli]
Antonio Elorza, “Los Vascos y la Revolucién francesa”, Revista de Historia das Ideias, 10, Instituto de Historia e Teoria
das Ideias, Faculdade de Letras, Coimbra, 1988, 101. or. [itzuli]

6. Gaiari buruzko bibliografia on dezente dago: Miguel Artola, Los afrancesados, Alianza Editorial, Madril, 1989; Jean
René Aymes, La guerra de Espaiia contra la Revolucién francesa (1793-1795) [gaztelaniara itzulpena: M.2 A. Casado
Sénchez, Instituto de Cultura Juan Gil Albert, Alacant, 1991]; Teresa Benito Aguado, “Las elites vascas durante la
Guerra de la Independencia: proyecto politico y construccién social”’, Congrés Ocupacié i Resistencia a la Guerra
del Frances (1808-1814), Bartzelona, 2005, II. lib., 276 or.; Juan José Sanchez Arreseigor, Vascos contra Napolesn,
Actas Editorial, Madril, 2010; José Marfa Ortiz de Orrufio, “Entre la colaboracién y la resistencia. El Pais Vasco
durante la ocupacién napoleénica”, Hainbat egile, Vascos en 1808-1813. Afios de guerra y Constitucién, Biblioteca
Nueva, Madril, 2010, 71-129. or,; Lartaun de Egibar Urrutia, “Bizkaia en el torbellino juridico, institucional y politico
de 1808 a 1814", lura Vasconiae: revista de derecho histérico y autonémico de Vasconia, 8. zk,, 2011, 461-506. or;
Sergio Delgado Sotelo, “Vizcaya ante la ocupacién napolednica: poder, resistencia y conflicto”, Ill Congreso de
Estudios en Historia, Derecho e Instituciones, Aequitas aldizkarian, 2014ko urriaren 27a. [itzuli]

7. 1810ean, Christophe Antoine Merlin de Thionville (1771-1839) jenerala Mercedes Santa-Cruz Montalvorekin
(Habana, 1789-Paris, 1852) ezkondu zen, Kubako lehen emakume idazleetako batekin, zeinari “la Belle espagnole”
ezizena jarri zion Balzacek. Mercé Joaquin de Santa Cruz Jarucoko kondearen eta Teresa de Montalvoren (1771-
1812) alaba zen. Alargundu zenean, Josef Bonaparteren maitalea izan zen Teresa Madrilen, eta lekua kendu zion
Marfa Pilar de Acedo Sarria tolosarrari, Etxauzko kondesa herentziaz, eta Montehermosoko markesa ezkontzaz.

Teresa Montalvo O'Farillek, O’Farrill jeneralaren ilobak, politikariz eta intelektualez (Moratin, Meléndez, Quintana,



10.

11.

12.

13.

14.

15.

16.

17.

Goya, etab.) osatutako taldetxo bat izan zuen, Albako dukesaren antzera. Elizabeth Vassall Hollandeko baronesak,
Bonaparteren lagunak, honela definitu zuen The Spanish Journal lanean: “habanar ederra, oso atseginzalea”
("Madame de Xaruja [...] Very beautiful, but too large. Extremely voluptuous, and entirely devoted to the passion
of love. She was in England some years ago. Her husband is at Veracruz”). Deskribapenak Mercedesekin jarraitzen
du: “Her eldest daughter is the most magnificent glowing beauty | ever beheld; the offspring of the Sun”. Elizabeth
Lady Holland, The Spanish Journal of Elizabeth, Lady Holland. Longman, Green and Longman, Londres, 1850; Earl
of lichester edizioa, Londres, 1910, 199. or. Christophe Antoine Merlin de Thionville Josef Bonaparteren segizioko
kidea zen Napolesen, eta Espainiako tronua hartzen lagundu zion; berak bidali zuen 1808ko abuztuaren 16an Bilbo
arpilatu zuen tropa. Haren izena Parisko Garaipen Arkuaren hegoaldean dago. Mercedes Santa-Cruz Montalvori
buruz, ikusi J. L. Prieto Benavent, “Mercedes de Santa Cruz y Montalvo, Condesa de Merlin”. Revista Hispano-
Cubana, 13 (2002), 83-96. or. Haren memoriak 1836an agertu ziren: Souvenirs et Mémoires de Madame la Comtesse
Merlin, publiées pour elle-méme. Paris, Charpentier, 1836, 2 lib.; edizio oharduna: Souvenirs et Mémoires de Madame
la Comtesse Merlin (1789-1852): Souvenirs dun Créole. Preface d'Hector Bianciotti. Introduction et notes de
Carmen Vasquez. Parfs, Mercure de France, “Le temps retrouvé” bilduma, 1990. Haren edertasunari buruz, 1832an
Mercedesek berak idatzi zuen, My first twelve years lanean, 11 urterekin 18 urteko neskatxa bat bezain garatuta
zegoela, eta hau erantsi zuen: “My Creole color, my eyes black and lively, my hair so long it was hard to hold, | got
a wild look, which was related to my moral dispositions [...] and passionate live-out, envisioned the need for repress
my emotions, much less to hide”, Merlingo kondesa, Mis doce primeros afios, Filadelfia, 1838, 189-90. or. [itzuli]
1808ko abuztuaren 4an, Fernando Vll.a errege ezin txarragoaren aldekoek behin betiko urratsak egin zituzten
frantsesen aurka matxinatzeko, komentuetako apaizek xaxatuta eta lagunduta; Bizkaiko Gobernu Batzar Gorena
sortu zuten, abuztuaren Seko gauean herri-altxamendua eragin zuena, “frantsesen aurkako gerra aldarrikatuz”. [itzuli]
Luis Power Echevarriak (1769-1808) ama gernikarra, aita bilbotarra eta aitona frantsesa zituen. Bilbon merkatari gisa
finkatutako familia batekoa zen. Gezurra dirudi 200 urte igarota oraindik erreakzionario eta beligeranteenak
goraipatzen jarraitzea, Fernando Vll.aren erregealdi ezin txarragoaren baitan odol-arazorik nahi ez zuen burgesia
komertzialaren gainetik. Ikus 2018an webgune batean idatzitako lerro hauek: “Zoritxarrez etenaldi laburrekin, armada
frantsesak Bilbo okupatu zuen, biztanleriaren zati finenak haien asmoak babesten zituelako, mehatxuz edo laudorioz
menderatuta; izan ere, Napoleonek, bereei eskerrak emateko, eskuzabal jokatu, eta Espainia osoan eta bereziki
Bilbon sakabanatu zituen nolabaiteko maila zuten pertsonak. Hori eta Bizkaiko diputatuek Karlos Bonaparteren seme
nagusi Josef Napoleon baketsuari Espainiako tronua eman zion Baionako eraketa-akta sinatu izana inoiz barkatu
ezingo diren gertaerak dira guretzat”. https://olabeaga.org/2018/02/3557/ [itzuli]

Ignacio Ferndndez Sarasola, “La primera Constitucién Espafiola: el Estatuto de Bayona”, Revista de Derecho, 26.
zk., Barranquilla, 2006. [itzuli]

Miguel José de Azanza Alegriak (1746-Bordele, 1826) Espainia Berrira bidaiatu zuen 17 urterekin, gaur egungo
Mexikora, José Martin de Alegria osaba busturiarrarekin. 1771n, Armadan sartu zen, eta gero diplomazialari bihurtu
zen. Espainiak Prusian eta Errusian zuen enbaxadaren negozioen arduraduna izan zen, baita Mexikoko erregeordea,
Gerra eta Ogasuneko ministroa, Caracaseko Konpainia Gipuzkoarreko zuzendaria eta Euskalerriaren Adiskideen
Elkarteko kidea ere. Erbesteratuta hil zen Bordelen, non Francisco de Goya margolariarekin topo egin zuen. [itzuli]
José Maria Lardizébal Oriar Gipuzkoako ordezkaria izan zen, eta Ortufio Marfa de Aguirre-Zuazo, berriz, Arabakoa.
itzul]

Arturo Pérez-Reverte, Una historia de Esparia, Alfaguara Editorial, Madril, 2019. ABC, 2015eko uztailaren 12a. [itzuli]
Leandro Ferndndez de Moratin, Obras péstumas, IlI. lib., 8. or. Inprimatzea eta estereotipoak: M. Rivadeneyra,
Madril, 1868. Juan Antonio Melén (1758-1843) apaiz eta kimikari ilustratuari bidalitako gutuna, Bordelen sinatua
ekainaren 27an. [itzuli]

Arturo Pérez-Reverte, Una historia de Espafia, Alfaguara Editorial, Madril, 2019. ABC, 2015eko martxoaren 30a.
[itzuli]

Antonio de Beraza, Flogio de don Mariano Luis de Urquijo, Ministro Secretario de Estado de Esparia, L. -E. Herhan,
Paris, 1820, 74. or. [itzuli]

José Manuel Cifuentes Pazos, “Los afrancesados en Vizcaya: andlisis de algunos casos’, Tiempos Modernos:
Revista Electrénica de Historia Moderna, 2015. Era berean, Maria Jests Alvarez-Coca Gonzélez, “Invasién francesa,
Gobierno Intruso. Los fondos de la Guerra de la Independencia en el Archivo Histérico Nacional”, Cuadernos de
Historia Moderna. Universidad Complutense de Madrid, 37 (2012), 201-55. or. [itzuli]

23.

Antonio Adéan de Yarza (1761-1835) lekeitiarra, Ispasterreko Zubieta jauregikoa, San Karlos banketxeko akzioduna
izan zen 1783tik aurrera, eta baserriak izan zituen jabetzan, baita etxeak ere, Bilbon —Bidebarrieta kalekoa, esaterako,
non bizi izan zen 1794tik aurrera— eta Madrilen. Bere erretratua, amarena eta Ramona Barbachano emaztearena
agindu zizkion Goyari 1787-88an. 1800. urtean, Manifiesto Histdrico relativo a los servicios prestados por Bilbao
durante la Guerra de la Convencién idatzi zuen, José Maria Murga eta beste batzuekin batera. 1808ko apirilean
Gasteizera joan zen, Fernando Vll.ari Foruak aitor zitzala proposatzera. 1809an, Madrilera joan zen Yandiolarekin,
Diputazioaren leialtasuna adieraztera Josef Bonaparteri eta Baionako Estatutuari. Bilboko Udaleko errejidorea izan
zen okupazio frantsesak iraun bitartean, eta gero, berriro, Hirurteko Liberalean. Josef |.aren erregealdian Gorteko
ordezkari (1809), Bizigaien Batzordeko kide eta Bizkaiko Intendentzia Kontseiluko kide (1812) izendatu zuten. [itzuli]
Independentzia Gerraren azken astinduetan, hainbat gudu izan ziren Euskal Herrian: Gasteizkoa, 1813ko ekainaren
2lean; San Martzialekoa, 1813ko abuztuaren 31n, eta Irufiekoa, 1813ko urriaren 31n. [itzuli]

Antonio de Basagurenek Jaurerriko gobernu-idazkari izaten jarraitu zuen, frantsesekin eta haien ondoren, eta berdin
egin zuen Luis de Labayen Jaurerriko diruzainak ere. Ez zuten inolako trabarik izan ez Ramén de Mazarredok, ez
José Maria de Murgak, ez Antonio Adéan de Yarzak (poliziaz arduratzen zen probintzia-kontseilaria izan zen,
Bizkaiko gobernadore nagusiak izendatuta, eta Josef l.a erregeak Espainiako Errege Ordenaren ohore-domina
eman zion), ez José Francisco de Elorriagak, 1808an frantsesekin negoziatzeko eta hiribilduan oldarka sar zitezen
ekiditen saiatzeko agindua jaso zuen errejidorea, azken hori. Eta datu baten arabera, José Maria de Norzagaray
ilustratua hainbaten kontra auzitan aritu zen 1814an, “frantsestu” iraina zela eta. [itzuli]

José Maria Murga De La Barrera (Markina, 1770-Bilbo, 1834) noblezia landatarreko kidea zen, Markinako Bidarte
Dorreko jauna, eta interes handiak zeuzkan merkataritzan. Euskalerriaren Adiskideen Elkartean ikasi zuen, eta
hizkuntza klasikoetan espezializatu zen Madrilen. Bilbon bizi zen eta, 1797an, Josefa Zalddarekin ezkondu zen.
Parisen erbesteratuta, bigarren aldiz ezkondu zen, Ceferina Hurtado de Corcuera Alcibarrekin. Euskalerriaren
Adiskideen Elkarteko betiereko idazkaria izan zen, eta Willhelm Humboldten anfitrioia.

Posta-truke ugaria izan zuen harekin. Diputatu nagusi lehena izan zen 1800. urtean. 1808ko abuztuaren 16an
hiribildua arpilatu zutenean, ondare-galera handiak izan zituen, baina, hala ere, frantsesei lagundu zien. Alkate izan
zen Hirurteko Liberalean, eta, ondorioz, 1823an Parisera erbesteratu behar izan zuen; 1825ean itzuli zen handik
Bilbora. Bilbon hil zen, 1834an, karlisten matxinadan. Haren seme Manuel Murga Zalddak diputatu nagusiaren
kargua bete zuen 1839tik 1841era bitarte; Sociedad Bilbaina elkartearen sortzaileetako bat izan zen, eta José Marfa
Murga Mugartegui Bizkaitar Mairuaren aitona. [itzuli]

Ventura Gémez de la Torre Jarabeitia (Bilbo, 1720-Londres, 1816), merkataria, kontsulatuko burua (1758, 1772 eta
1781ean), Milizietako erregimentuko tenientea. Aita, Bartolomé, Gorozikan jaioa zuen, eta artilea eta burdina
esportatzen zituen Baionara, Amsterdamera, Bristolera eta Londresera, eta bakailaoa inportatzen zuen Ternuatik.
Ventura familiako merkataritza-negozioen oinordeko izateko hezi zuten; haren anaia ugariak, aldiz, Administrazioan
eta Armadan sartu ziren. Marfa Francisca de Larrinagarekin ezkondu, eta alaba bakarra izan zuen, Marfa Francisca,
Juan Rafael de Mazarredo Salazar de Mufiatonesekin ezkondu zena. 1770ean, burdina-ontziratzaile nagusietan
bigarrena zen, eta bakailao-inportatzaileetan lehena. Haren bilobek, Francisco eta Ramén de Mazarredo Gémez de
la Torrek, Londresen filial bat ireki zuten 1798an. San Karlos Banketxe Nazionaleko, Filipinetako Errege Konpainiako
eta Begofiako Andre Mariaren eta San Karlosen Aseguru Konpainiako akzioduna izan zen. 1790ean, jauregi
neoklasiko bat eraiki zuen Bilboko Areatzan, San Nikolas elizaren ondoan; Jovellanosek Diarios lanean deskribatu
zuen eraikin hura. Londresen hil zen, 1816ko maiatzean, baina haren gorpuzkiak Bilboko San Frantzisko komentuan
lurperatu zituzten. Florentino Sarachaga Izarduy (1778-1825) Bilboko alkatea izan zen 1804an eta 1808-09an, eta
hiribilduaren aldeko jesapen bat izenpetu zuen Kontsulatuarekin, kantonatuta zeuden tropei aurre egiteko (jesapena
ez zioten itzuli 1818ra arte). 1810ean, Josef l.ak Manzanareseko prefektu eta Mantxako intendente izendatu zuen,
eta bertan jaio zitzaion semea, Jorge Sarachaga Urfa; ondasunak konfiskatu zizkioten, frantsestua izateagatik. lkusi
“Gerra arteko garaia” kapituluko 14. oharra. [itzuli]

Gabriel Benito Orbegozo (1770-1830) Bilboko Kontsulatuaren ordezkari izan zen 1808ko Baionako Batzarrean.
Rafael Sanchez Mazasek, Orbegozoren herenilobak, honako hau idatzi zuen “Apologia de la Historia Civil de
Bilbao” lanaren “Los Caballeritos y los Amigos del Pais” kapituluan: “Ospitale Zibila sortu eta eraiki zuen Gabriel
Benito de Orbegozo bilbotarraren testamentuan ikusten da Entziklopediaren hogeita bi liburuki aberatsen bi edizio
oso zituela; bata Bilboko etxean, eta bestea Barakaldoko landetxean, non Labe Garaiak eraiki baitziren ondoren.

Dena den, oso gizon fededuna eta elizkoi katolikoa zen [...]. Zenbaitek “Santu Beltza” esaten zioten, alde batetik



bizitza santua zeramalako eta karitate handia agertzen zuelako, baina bestetik bete-betean sartuta zegoelako moda
liberal eta ilustratuaren ‘belztasunean’ [..]. Inbasio frantsesak beste jazarpen bat ekarri zion Bilbori, atzerritar
nagusikeriarena, aberriaren zapaltzaile eta, lehen-lehenik, euskal leinuaren nahiz hiribilduaren zapaltzaile. Gabriel
Benito de Orbegozo jaunak Baionako Ehun Gorenetako bat izatea onartu zuen, ez debozio frantsestuagatik eta
mirabekeriagatik, baizik eta —nahigabean bat eginda zeuden— Hiribilduaren eta Jaurerriaren askatasunak
babesteko, argi eta garbi erakusten dutenez hark idatzi eta Tedfilo Guiardek partzialki argitaratutako gutunek”.
Antzeko zerbait gertatu zitzaion XIX. mendearen amaieran José Marfa de Lizanari, oso fededuna hura ere; haren
ustez, norbere sinesmenak ez ziren nahasi behar enpresa-jarduerarekin, eta El Basco egunkari kontserbadoreak

(1891ko urtarrilaren 12a) “Elizaren aurkako” pertsonatzat jo zuen. [itzuli]



XVIII. mendearen amaieran jaioak, badira bi pertsonaia aurkako ideia politikoak ordezkatzen dituztenak (liberalismoa
vs. kontserbadurismoa) eta Bilboko giza geografia osatzen duten bi talde-motetatik datozenak: merkatarien semea
bata, eta ingelesez self made esaten zaiona; eta leinuko semea bestea, Bizkaiko noblezia landatarrekoa (lur-jabeak, eta

hiribilduan bertan hasieratik etxeak izan zituztenak).

Bi pertsonaiek ezaugarri komun ugari dituzte beren ibilbide politikoan: biak iritsi ziren hiribilduko alkate izatera; biak
izan ziren Bizkaiko diputatu eta Probintziako Aita; biak izan ziren Kontsulatuko buru; biei zieten begirunea diruzain
bikainak izateagatik, eta biek agertu zuten kezka handia osasun publikoaren inguruan. |zaera desberdina zuten: bat
kanporakoia zen, eta hiribilduan jaio bazen ere, Orozkoko baserrian bizitzea eta euskaraz aritzea atsegin zuen; bestea
lotsatia zen, “kabinete-gizona”, eta lur askoren jabea bazen ere, gorroto zuen Barrenkaleko dorretxetik irtetea, eta

bertan egon nahi izaten zuen, euskarazko etimologien hiztegia idazten.

Beste ezaugarri batzuetan ere bazetozen bat XIX. mendearen erdialdean eratu eta amaieran finkatu zen Bilbo haren
espiritua, hots, aztergai ditugun margolari handien Bilbo haren espiritua baldintzatu zuten bi pertsonaiok. Ezaugarri
komun horietan lehena da biek erabiltzen zutela euskara eskuarki; bigarrena, biak errespetatzen zituztela ikaragarri
beren garaikideek, eta hirugarrena, biek defendatu zutela trena ezinbestekoa zela Bilborako, komunikaziorako bitarteko

eta garraiobide gisa.

Manuel Marfa de Aldecoari (1780-1865) eta Pedro Novia de Salcedori (1790-1865) buruz ari naiz. Aldecoa Bizkaiko
alderdiliberalaren sustatzaileetako bat izan zen, baina Foruak babestu zituen. Merkatarien seme, Frantziara bidali zuten
ikastera, eta bertan bereganatu zuen izaera ilustratu eta frantsestuaren ondorioz, administrazio frantsesarekin lan egin
zuen. Saiakera bikain batean, José Manuel Cifuentesek dio asko izan zirela frantsesekin lan egin zuten pertsonak,

naqgusiki merkatariak, eta nor izan ziren zehazten du'.

1815ean, hiribilduko alkate zela, Diputazioaren, Udalaren eta Kontsulatuaren artean zorra kitatzeko adostasuna edo
Konkordia deitu izan dena lortzen lagundu zuen. Urte hartan bertan, Probintziako Aita izendatu zuten, eta hitza nahiz
lehentasunezko eserlekua lortu zituen Batzar Nagusietan. 1819an, Merkataritzako lkasketen Eskola inauguratu zuen,
eta Alberto Lista frantsestua izendatu zuen matematika-irakasle. Karlistaldiaren urteetan, Aldecoa liberalak
foruzaletasun liberala bultzatu zuen, eta 1841ean Bizkaiko Osasuneko Goi Batzordeko kidea izan zen. Bilboko Eskola
inauguratzean (1819ko martxoaren 1a) esan zituen hitzek ongi laburbiltzen dute haren mundu-ikuskera: “Ezagutza da
‘herri zibilizatuen” izaera bereizgarria eratzen duena [...], baita ohorezko ideiak ere, eta ikasteko zein lanerako
ahaleginaren ideiak [...], ez baitago beste biderik parekoen estimua merezi izatera heltzeko eta helburu bikainenak
erdiesteko”. Aldecoa bere garaiko politikari maiteenetako bat izan zen, akordio-artekari azkarra eta Bilboko etorkizun-

ideien biltzailea.

Pedro Novia de Salcedo (1790-1865) leinu-sendi batean jaio zen. Familiak dorretxe bat zuen Basurtun, baina hiribildura
lekualdatu zen, eta dorretxe bat eraiki zuen Barrenkale Barrenan. Bilboko Arte Ederren Museoan ikusgai dago
aldeetako tauletan Novia de Salcedoren arbasoen erretratuak dituen Gurutziltzaketaren triptiko bat. Noviak San
Frantziskoko Eskola Inperialean ikasi zuen, Bilbon. 1817an, Bilboko alkate hautatu zuten. Lehen Karlistaldiaren aurretiko

matxinadan parte hartu zuen, baina, moduekin haserre, aldi baterako Aragoira alde egitea erabaki zuen. Bilbo-



Balmaseda-Burgos lotuko zituen Iparraldeko trenbidearen proiektua aurkeztu zuen 1832an, Liverpool eta Manchester
arteko munduko lehen trenbidea inauguratu eta soilik bi urtera. Bilbok harreman estua zuen bi hiri horiekin. 1841-43an,
diputatu probintzial izan zen berriro, baita 1846-48 eta 1852-54 aldietan ere. 1852an, Gernikako Batzarrek Herrialdeko
Meritu Oneko Seme izendatu zuten. Aisialdian, Diccionario etimoldgico del idioma vascongado hiztegian lan egiten
zuen. Oso tradizionalista zorrotza izan arren, Novia de Salcedok sen onaren alde eta hiribilduaren eta probintziaren

interes komunen mesedetan negoziatzen jakin izan zuen beti.

Aldecoa eta Novia de Salcedo ez ziren pertsona itzaltsu bakarrak Lehen Karlistaldiaren aurreko Bilbo hartan, ozta-ozta
12.000 biztanle zituen eta Zazpikaleetara mugatuta zegoen Bilbo hartan. Haiez gain, merkataritzako edo itsasketako
jarduerei ekin zieten beste hainbat ahaide nagusi bizi ziren hiribilduan, hala nola Juan Echevarria La Llana, Luciano
Urizar, Manuel Marfa de Gortézar edo Francisco Zabalburu, zein Armadan edo ltsas Armadan aritutako ahaide
nagusiak, Federico Victoria de Lecea edo Mazarredo anaiak, besteak beste. Indietan dirua eginda Bilbora aberastuta
itzulitakoak ere bazeuden, Tomas José Epalza edo Sebastian Eguillor, esaterako; hiribilduko bizitza ekonomikoan eta
enpresa-arloan sartu ziren horiek. Era berean, Somorrostroko inguruan meatzeak zeuzkatenak ere bazeuden, José
Maria Ybarra edo Cosme Zubirfa, adibidez; edo nekazarien seme xumeak, hala nola Maximo Aguirre (Galdakaokoa),
Francisco de las Rivas (Gordexolakoa), Estanislao Urquijo (Laudiokoa), Eduardo de Aznar (Portugaletekoa) edo
Mateo de Murgaren (Nerbioi Garaikoa). Guztiak ere munduko gizonak ziren, hizkuntza ezberdinak ezagutzen

zituztenak eta dirua egiteko gogoa zutenak.

Gehienak llustrazioko gizonak ziren, Aldecoaren hitzen ildotik zihoazenak (“ezagutza da [...] izaera bereizgarria eratzen
duena”), eta, hortaz, frantsestuak, eta ia quztiak Sociedad Bilbaina elkarteko kideak ziren. Bilboren setio bete-betean
antolatu zuen elkartea haietako batek, Maximo Aguirrek (1791-1840).

Aguirre XIX. mendean Bilbo hiri handi bihurtu zuten bilbotarren prototipoa zen, hiriaren zabalkundea ahalbidetu zuten
oinarriak edo baldintzak ezarri zituenetako bat; hiriaren zabalkundea civisari lotutako alderdi guztietan, hiriak civitasa
eskaini ahal izateko, hau da, gure eskubideak, aske izateko aukera eta ongizate komunaren arduradun-izaera bermatu
ahal izateko. Aguirre merkatari baten semea zen, Galdakaotik iritsia eta familia-tradizioko ofizioaren arabera trebatua,
hau da, Gaztelarekiko eta atzerriarekiko bitartekaritzarako merkataritza-bulego batean. Gero irinetara (ElI Pontén
okindegia) eta ehun-gaietara (itsasontzietarako jutea, iruna eta oihalak) zabaldu zuen negozioa. Gaztetan, Aquirre
Londresen eta Parisen bizi izan zen, eta bertan bereganatu zituen ideiei esker bere negozioak dibertsifikatu ahal izan
zituen: lurzoru-erosle eta higiezinen sustatzaile bihurtu zen, baita industria-arloko enpresari ere, eta Bilbon banketxe
bat diseinatzeko prozesuaren partaide. Pascual Madozen hitzetan, 1846an Aguirrek 60 ehungailu zeuzkan kotoizko
haria ekoizten, eta Santa Ana de Bolueta enpresaren eta Abandoko aingura-burdinolaren parekotzat jo zuen haren
enpresa. 1861ean, Aguirre eta Nicolds Olaguibel ziren Bilboko irin-merkatari garrantzitsuenak’. 1863an, filialak
zeuzkaten Espainiako erresuma osoan barrena, eta ordezkaritza komertzialak zituzten, halaber, Dundee (Eskozia) eta
Londres hirietan. Aguirrek harreman komertzialak izan zituen AEBekin, eta Bilboko kontsul gisa aritu zen 1839an, Lehen
Karlistaldia oraindik amaitu gabe zegoela, Aguirrek kutsu ingeleseko klub bat antolatzeko konbentzitu zituen 133
herritar, ozta-ozta 12.000 biztanle zeuzkan Zazpikaleen Bilbo txiki hartan. Aguirre desadostasun politikoen gainetik
aisialdia eta irakurzaletasuna partekatzeko prest zeuden pertsona zentzudunez osatutako klub baten katalizatzailea izan
zen. Horrela jaio zen Sociedad Bilbaina elkartea, 1839ko urriaren 15ean, Plaza Barriko 5. zenbakiko 1. solairuan, zeina
baitzen Gortéazarren eta Victoria de Lecearen jabetzakoa. Elkarte horretan bildu ziren hiriko izenik nabarmen eta
garrantzitsuenak: merkatari txikiak nahiz ahaide nagusiak; kontsignatarioak nahiz errentadun ilustratuak; abokatu eta
artisauak nahiz ingeniari eta kinkila-saltzaile atzerritarrak. Tartean ziren hainbat ideologiatako alkate edo errejidoreak:
Aguirre, Azaola, Bayo, Bergé, Brifias, Echevarria, Gaminde, |barra, Lequerica, Adan de Yarza, MacMahén, Obieta,
Torres, Uhagén, Victoria de Lecea, Vildésola, Zabalburu, Zubiridea, etab.



Sociedad Bilbaina elkartearen sorrera izan zuen ardatz eta oinarri garapenaren Bilbo hark, industriaren, ontziolen,
burdinbidearen eta banku-jardueraren Bilbo hark: aurrerabidearenak. Elkarte horren sorrera alemanek Bildung
deritzotenaren oinarri etiko eta morala eraiki zuen irudi sinbolikoa da. 183%o Bilbo indartuta atera zen, jende hark
hezkuntza erein zuelako, edo “heziketa”, haien hitzetan. Bildung giza formakuntza da; ez da kontzeptu abstraktu bat,
kultura, tradizio eta hezkuntzaren oinarria baizik’. 1819an, Bilboko Enpresa lkasketen Unibertsitate Eskola ireki zuten,

eta 1847ean, Bizkaiko lkastetxe Nagusia, geroago, 1847an, Bizkaiko Institutu ezagun eta aglutinatzailea izango zena®.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. José Manuel Cifuentes Pazos, “Los afrancesados en Vizcaya: anélisis de algunos casos”, Tiempos Modernos, 8. lib., 32.
zk., 2016. Haren hitzetan: “artikulu honen helburua hurbilpen bat egitea da, hobeto ezagutzeko zer jatorri sozial eta
ibilbide profesional eta publiko zuten konbentzituta nahiz komenigarritasunak, interesak edo izuak bultzatuta okupatzaile
frantsesei lagundu zieten bizkaitarrek; dena den, oso kasu gutxitan hitz egin daiteke ‘benetako’ frantsestuez, eta horiek
izan ziren, seguru asko, errepresalia handienak jasan zituztenak. Qinarritzat hartu ditugu okupazio frantsesak iraun
bitartean Bizkaiko Jaurerrian bete zituzten karguen zerrendak”. [itzuli]

2. Pascual Madoz (Irufiea, 1806-Genova, 1870) ogasun-ministroa izan zen biurteko progesistan. 1855eko Desamortizazio
Legeagatik da ezaguna, eta Diccionario geografico-estadistico-histérico de Espafia y sus posesiones de Ultramar lanagatik.
[itzuli]

3. Bildung greziarren Paideia da, zibilizazioa, kultura, tradizioa, literatura eta hezkuntza biltzen dituen hitza. Menandro
poetak honela definitu zuen kontzeptua: “Bada gizakiari inork kendu ezin diezaiokeen ondasun bat, paideia: ‘Paideia
gizadi osoaren babeslekua da”. Sentencias Monésticas: 2 eta 312). [itzuli]

4. lkusi liburuki honetan Nautika Eskolei eta kapitainei buruz idatzitako kapitulua. [itzuli]



Era eta jatorri askotako pertsonek osatzen zuten 1800. urtearen inguruan jaiotakoen belaunaldiaren Bilbo, eta bat
eginda aritzen ziren interes komunen alde; aurreraxeago ezagutuko ditugu haien ondorengoak. Talde horrek, 1840ko

hamarkadan “esnatu” zenak eta bizitokia Zazpikaleetan zuenak, gizarteko maila hauetako jendea biltzen zuen:

— Hiribilduko merkatariak, bertatik kanpo gehiago saldu nahi zutenak: Barbachano, Villabaso, Gémez de la Torre,

Orbegozo, Pérez de Nenin, Urizar, Larrinaga, etab.

— Hiribildura zurgin, okin, etab. gisa lanera joandako herrixketako jendearen ondorengoak, hala nola de las Rivastarrak
(Gordexola), Echevarrietatarrak (Ea), Echevarria-Azcoagatarrak (Legutio), Aguirretarrak (Galdakao), Olabarritarrak
(Zollo), Zubiriatarrak (Barakaldo), Urquijotarrak (Laudio), etab

— Lurrak eta meatzeak izanda, batik bat Enkarterrin, dirua irabazi zutenak eta seme enpresariak izan zituztenak, hala
nola Ybarratarrak (Somorrostro), Chavarritarrak (Portugalete), Llanotarrak (Somorrostro), Gandarias-Durafionatarrak
(Arratzu), etab. Ez zioten utzi herrixketan bizitzeari, baina haien semeak ingeniari edo bestelako profesional bihurtu

ziren.

— Antzinako Erregimenetik lur eta baserri ugari zeuzkaten ahaide nagusiak, infantzoiak edo jauntxoak, baina hiribilduan
bizi zirenak: Murgatarrak, Allendesalazartarrak, Gortazar-Munibetarrak, Abasolotarrak, Alzolatarrak, Quadra-

Salcedotarrak, Madariagatarrak, Loyzagatarrak, etab

— Madrilen edo Cadizen gora egin zutenak (ministroak, funtzionarioak, almiranteak, etab.): Gardoqui, Mazarredo,

Alcala-Galiano, Zabélburu, Urdanegui, Horcasitas, Solano-Adan de Yarza, Equia, etab.

— Kubatik, Perutik eta beste leku batzuetatik aberastuta itzulitako indianoak (hango independentzia-gerren ondorioz
itzuliak): Eguillor Sarachutarrak, Lino Arisquetatarrak, Aldamatarrak, Chirapozutarrak, Palacio-Lanzagortatarrak,

Trotiagatarrak, Epalzatarrak, etab.

— Atzerritik merkatari xume gisa iritsi eta berehala bertakotu zirenak (ezkontzen, kirolaren zein politikaren bidez):

Uhagén, Smith, Yohn, Horn, Amann, Palme, Rochelt, Wicke...

Oso talde desberdinek osatutako belaunaldi horretako kideek —Zazpikaleetako biztanleak denak— elkar akuilatzen
zuten, eta elkarrekin ezkondu ere egiten ziren. Haien ondorengoek beste enpresa-espiritu bat sortu zuten: meatzeak
erauztetik (meatzariak) minerala atzerrira bidaltzera (ontzi-enpresak) pasatu ziren, eta idazpena asequratzetik
(aseguru-konpainiak) minerala tratatu eta altzairua bertan egitera (siderurgiak, labe garaiak), itsasontziak eraikitzera
(ontziolak) eta dirua nahiz finantzaketa kontrolatzera (banku-jarduera), alde batera utzi gabe antzinako zenbait

jarduera, artilearen esportazioa

(Gaztelatik) eta bakailaoaren inportazioa, esate baterako. Enpresa-kudeaketa (non kontrolatzen zuten ekoizpen-

prozesu o0soa) integrazio bertikaleko ereduan oinarritu zen.



Testuinguru horretan, ulergarria da XIX. mendearen azken laurdeneko eta XX. mendearen hasierako hurrengo
belaunaldiak margolari bikainak eta mural publiko handiak babesteko aukera eta nahia izatea. Mexikon heroia izan zen
Ignacio Allende' bizkaitarrak idatzita utzi zuenez: “Jaiotzen diren hiriaren edo herriaren tamaina gorabehera, gizon-
emakumeak beren egintzaren tamainakoak dira, beren anai-arrebak goratzeko eta aberasteko agertzen duten

borondatearen tamainakoak”.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. Ignacio Allendek (1769-1811) eta Juan Aldamak (1774-1811) altxamendu baten buru izateko konbentzitu zuten Miguel
Hidalgo apaiza 1810. urtearen amaieran, eta Mexikoko independentziaren heroiak izan ziren. Biak jaio ziren San Miguel
el Grande hirian (egungo San Miguel de Allende), Guanajuaton, eta Gordexolako Iratzagorria auzoan sortu eta hiri

hartan finkatutako merkatarien semeak ziren. [itzuli]

MERKATARIAK

Bilbo hiribildu bat zen, eta, hortaz, merkataritza eta lanbideak nagusi ziren bertan, hau da, dendak eta “langelak” (gaur
egun bulego deritzegunak), baita lantegiak eta manufaktura-fabrikak ere. Normalean, dendek eta langelek familia-
egitura zuten oinarri, eta horien hazkundea baldintzatu egiten zuen barne-eskari txikiak, baina kanpo-merkataritzarekin
aukerak zabaltzen saiatu ziren. Era berean, hiribilduak atzerritarrak eta elizateetako biztanleak jaso zituen, bai
merkataritzarako, bai lanbideetarako, eta horiek berehala nahasi ziren bertako hiritarrekin. XVIIl. mendearen amaieran,
indartuz joan zen merkataritzari lotutako klase ertaina, eta hedatu egin zen. Bilboko 1797ko erroldaren arabera,
dendarien, merkatarien eta itsasontzi-artekarien gizarte-taldea 441 pertsonak osatzen zuten, eta Bilboko biztanle

guztien % 15,6 ziren'.

Erroldek hainbat kategoriatako hiritarrak aipatzen dituzte: merkatariak, burtsako agenteak eta bankariak, artisau-
fabrikatzaileak eta -industrialariak, eta profesional liberalak. Azken horiek unibertsitateko fakultateetan edo goi-mailako
eskola espezializatuetan ikasketak gaindituta baino gauzatu ezin diren lanbideak dituztenak dira: ingeniariak,

arkitektoak, abokatuak, medikuak, lizentziadun edo doktoreak, katedradunak eta musikariak.

Burgesia komertzialean bi mota bereiz ditzakegu: dendetako negoziatzaileak edo birsaltzaileak, hots, dendariak eta
artisauak, batetik, eta bestetik, handizkako merkatariak, hau da, itsasontzi-artekariak eta kontsignatarioak. “Karga-
ontziratzaileak” ziren horiek, burgesia esportatzailea eta inportatzailea, nazioarteko salerosketan eta igorpenean aritzen

zena (“urrutiko trukea eta igorpena” praktikatzen zituzten).

Euskal burdina eta Gaztelako artilea esportatzen zuten familia-enpresak ziren, eta ontziratze-lanak egiteaz gain,
bakailaoa, gantzak, arroza, gatza, azukrea, kakaoa, zurak, lihoa, mundruna eta betun kolonial izenekoak inportatzen
zituzten (ontzien itzulerako bidaietan); gerora asequrugintzan hasi ziren”. Haietako batzuek Begofiako Andre Mariaren
eta San Karlosen Aseguru Konpainia sortu zuten 1783an, itsasontziak asequratzeko, eta XIX. mendean itsas aseguruen

beste konpainia batzuk agertu ziren.



Merkatariekin batera (“karga-ontziratzaileak” edo dendariak), haiekin lanean edo “ekiten” aritzen ziren zenbait ahaide
nagusi, noblezia landatar hura (hau da, Bizkaiko Lur Lauko leinuak, hala nola Mazarredotarrena® edo
Allendesalazartarrena, Batzar Nagusietako “Probintziako Aitak”, horietako asko), burgesia komertzial bilakatu nahi

zuena.

Noble landatar haiek, “qui ont de la naissance”, jaiotzetik aberatsak zirenak lurrei esker, the gentry, bi motatakoak ziren:
lurren errentetatik bizi zirenak (maiorazkoak) eta (bigarrenak) Estatuko funtzionario bihurtu zirenak (gorteko idazkariak,
militarrak, almiranteak, etab., eta Indietako merkatari nobletuak, eta indianoak). Lehenengo taldekoak ziren
Loyzagatarrak, Urdaibaytarrak eta Murga Mugartequitarrak; azken leinu horretako kide bat, militarra, bidaiaria eta
idazlea, Bizkaiko Mairua ezinez izan zen ezaguna, eta Bizkaiko Jaurerriko diputatu nagusi izendatu zuten 1870ean.
Bigarren taldean sartzen ziren Espainiako Estatuarentzat lan eginez aberastu eta Madrilen finkatu ziren guztiak:
Mazarredotarrak, Gardoquitarrak, Allendesalazartarrak, edo beste Murgatarrak. Interesgarria da aipatzea 1797an
Bilboko erroldan 48 maiorazko zeudela®. Manuel Basasek dioenez, berrogeita zortzi maiorazko horiekin, XVIII.
mendeko Bilbo lur-jabeek gobernatzen zuten oraindik, burgesia komertzialak baino gehiago®.

Baina hori ez da erabat egia. XVIII. mendearen amaieran, Bilboko aberastasunak merkataritzari lotutakoak ziren,
nagusiki. Jada aipatu dugun saiakera interesgarri batean, Roman Basurto irakasleak XVIII. mendean Bilbon
merkataritzari lotuta zeuden aberastasunak aztertu zituen, Bilboko merkatari batek agintari frantsesentzat isilpean
egindako txosten bati esker®. “XIX. mendearen lehenengo urteetan Euskal Probintziei buruz osatutako isilpeko txosten
bati esker, Napoleonentzat egina, badakigu zein ziren garai hartako itzal handieneko bizkaitar familia aberatsenak,
800.000 erreal baino gehiagoko kapitala zutenak. Familia hauek ziren: Gémez de la Torre, Manzarraga, Ugarte,
Bergareche, Duhagon [Uhagén], Goossens, Mezcorta, Gardoqui, Villabaso, Gordia, Lemonauria, Dibiri, Olavaria,
Quintana Busturia, Jane Orbegozo, Pérez de Nenin, Trotiaga, Sarachaga eta Mazarredo. Horietako batzuk Bizkaiko
sektore ekonomiko, sozial eta politiko nagusiaren parte izan ziren XIX. mendean zehar, eta haien izenak jasota geratu
ziren familia dirudunenen zerrendetan, funts-ondasunen jabe izateagatik edo/eta merkataritzan nahiz industrian

posizio nabarmena izateagatik”.

Bilbon merkataritzari esker pilatutako bizkaitar aberastasun horiez gain, baziren beste euskal aberastasun batzuk
Madrilen, eta baita Cadizen ere, kontsignaren eta itsas merkataritzaren bidez aberastuak, horiek ere. Barbachanoren
txosteneko pertsonaietatik gutxienez bi Indietako merkatariak ziren, urtearen zatirik handiena C&dizen igarotzen
zutenak: José Trotiaga eta Bartolome Gémez de la Torre. 800.000 errealetik gorako kapitala zuten bilbotarren artean
omen zeuden bi-biak. Trotiaga Indietarako burdina-ontziratzaile nagusia izan zen 1790ean, eta metal horren
kargamentu guztien % 21,8 monopolizatzera iritsi zen. Hor agertzen ziren, halaber, Juan Antonio Madariaga (Busturia),

ahaide nagusi eta merkataria, eta Matfas Landabururen semeetako bi.

Basurtoren azterlanaren arabera, 10 milioi baino gehiago zituzten hiruretako bat zen “Beltrén Douat, Colonillako
markesa, Lapurdin jaiotako merkatari bilbotarra, diruaren Madrilgo elite horretako kidea, 12 milioiko kapitalarekin.
Sustrai argiro euskaldunak zeuzkaten Madrilgo beste merkatari arrakastatsu batzuek (Aguirre, Galarza, Goicoechea,
Gorbea, Gardoqui eta ilobak..) 4 milicitik 8 milioira bitarteko kapitalak zeuzkaten. 1798ko Almanak Mercantil

dokumentuaren arabera, Madrilgo 33 bankarietako asko euskal jatorrikoak ziren™.

Laburbilduz, XIX. mendearen lehen urteetan infantzoien, bueltan etorritako indianoen, merkatari-dendarien eta
merkatari-ontziratzaileen (meatzariak edo ontzi-jabeak) familiak nahasi ziren Bilbon; horietako asko hurbileko

elizateetako herritarren ondorengoak ziren, ikastea erabaki zutenak, eta bereziki ekitea: Aquirre de Galdacanotarrak;



de las Rivas-Ubieta gordexolarra; horren iloba, Martinez de las Rivas, galdamestarra; Portugaleteko Chéavarritarrak;
Muskizko De la Sotatarrak; Eako Echevarrietatarrak, etab.

Horretan guztian zerikusia izan zuen, halaber, Bilboren egitura “politiko-juridiko” onak. Bilbon, hiru erakundek
gobernatzen zuten herritarren bizitza: Bizkaiko Jaurerri edo Gobernu Nagusiak; Bilboko Kontzeju edo Udalak, eta
Kontsulatuak. Lehen esan dugunaren arabera, eta hiribildu portudunaren ezaugarriak kontuan hartuta, Kontsulatua
hiribilduaren eta elizateen arteko harremanaren oinarritzat balio izan zuen banda ongi olioztatua izan zen, pertsona
haien bizitzaren joanaren eta ibilbidearen ardatza. Kontsulatuak atsedenik gabe lan egin zuen portua beti aktibo egon
zedin, eta hobekuntzak izan zitzan etengabe, itsasontzietarako, zamalanetarako eta beste jarduera batzuetarako
azpiegituretan ez ezik, baita hiribildu barruko alderdi juridikoetan ere; baina Kontsulatua izan zen, halaber, behin eta
berriz ikusarazi ziona Jaurerriari Gaztelarekiko errepideetako hobekuntzak guztien onurarako zirela. 1829an
Merkataritza Kodea argitaratzearekin bat Kontsulatua desagertu zenean, Merkataritzako Auzitegiek eta Merkataritza
Batzordeak hartu zuten haren lekua; lehenengoek eskumena izan zuten merkataritza-arloko auzietan, eta bigarrenak,
berriz, liskar judizialak ez ziren gainerako gai guztiak bideratu behar zituen. Dena den, ordurako landua zegoen bide
komertziala, argia eta bestelakoa, arrazionalismo frantsesaren antzera®. Ardnzazu Galarzaren azterlan baten arabera,
1850etik 1882ra bitarte Bilbon eratu ziren 268 sozietateetatik 210 konpainia erreqular kolektiboaren eredua” erabiliz
antolatu zituzten; eredu hori “orokorrena eta besteentzako eredugarria’ zela zehaztuta zegoen, jada, Bilboko

Kontsulatuaren 1737ko Ordenantzetan.

A. Galarzak ikerketa bat egin zuen XIX. mendearen hirugarren laurdenean sozietateak eratzeko erabiltzen zituzten
notario-protokoloei buruz, sozietate horiek eratu zituzten enpresariei buruz eta sorreran izaten zuten kapital sozialari
nahiz gauzatzen zituzten jarduera ekonomikoei buruz, eta ikerketa hori aipatuz, Manuel Gonzalez Portillak honako hau
azpimarratu zuen: “‘Enpresa-sozietateen sorrera 1850-82 bitarteko aldian Bilbon eta Bizkaian izandako bizitasun
ekonomikoaren adierazle ona izan daiteke. Urte horietan, 274 sozietate sortu ziren Bilbon, 138,2 milioi pezetako
kapitalarekin. 1.417 pertsona ziren tartean, hau da, 1860ko Bilboko biztanleriaren % 8 (Galarza, 1996); zifra horrek
adierazten digu hiribilduko biztanleek parte-hartze nabarmena zutela enpresa-jardueretan™.

Jada aipatu dudanez, Bilboko Zazpikaleetako merkataritza- eta enpresa-arloko burgesia horrek jatorri anitz zituen.
Batzuk hiribildua eratu zenean bertan finkatutakoak edo ondoren iritsitakoak ziren, eta hiribilduari zentzua ematen
zioten, merkatari izaki; beste batzuk probintziako herrixketako biztanleen ondorengoak ziren, etorkizun hobearen bila
etorriak aprendiz edo artisau gisa, askotan, eta merkatari bihurtuak; beste batzuk hiribildura beren salgaiak eskaintzera
etorri eta betirako bertan geratutako atzerritarrak ziren. Aipatutako lehenek nolabaiteko ospea zuten hiribilduan,
antolakuntza-mekanismoak eta pribilegioen erabilera ezagutzen zituztelako; bigarrenak eta hirugarrenak jende xumea
ziren, batzuk elizateetakoak, beste batzuk atzerritarrak, baina guztiek egin zuten gora sozialki, lortutako arrakastaren
ondorioz, eta horietako askok itsas ustiapenarekin, siderurgia modernoarekin edo itsasontzien eraikuntzarekin lotutako

negozioei ekin zieten ondoren.

Cosme Echevarrieta eta Federico Echevarria, beste askoren artean, jatorri xumeko gizonak ziren, ofiziodunak;
lehenengoa, Eako zurgin baten semea zen, eta bigarrena, Legutioko latorrigile batena. Bilbon, merkatarien alabekin
ezkondu ziren (Lazkurainenarekin eta Rotaechearenarekin, hurrenez hurren). Horiek leinuetako kideak ziren, baina ez
ahaide nagusiak, hau da, ez zuten loturarik lurren jabetzarekin eta errentekin. Rotaeche familiak ez zuen maiorazkorik,
baina leinua Euskal Herriko lurraldeko iraunkorrenetako bat zen, bostehun urte baino gehiago baitzituen". Hau da,
errentarik gabeko jendea zen, dirurik ez zuena, baina herrixketakoa baino mundu handiagoa zuena. Denborarekin,
baina, euskal merkatari horietako askok (Lekeitiokoak, Santurtzikoak, etab., baita Gipuzkoakoak ere, edo Bilbo

bertakoak) aliantza komertzial eta ekonomikoak eratu zituzten Espainiatik kanpo; horrek botere handia eman zien, eta



aukera eman zien mailegu-emaile, bankari edo asequratzaile gisa aritzeko. Bordelen, adibidez, izen hauek aurkituko
ditugu: Aguirrebengoa, Balmaseda, |barrondo, Uribarren; Parisen: Abaroa, Uribarren; Amsterdamen: Echenique;
Hanburgon: Arechaga, Azuela, Urcullu, Urbieta; Londresen: Aguirre-Solarte, Errecarte, Goyeneche, Murrieta.
Bizkaitar edo euskaldun horiek Cadizen, Sevillan edo Madrilen finkatu ziren, eta negozioak ezarri zituzten Kuban,
Mexikon, Perun, Argentinan, etab. —edo herrialde horiekin negoziatzen hasi ziren, besterik gabe—. Askok etxea edo
base bat mantendu zuten Zazpikaleetan, eta beren jatorrizko herriei laguntzen jarraitu zuten. Indianoei buruzko

kapituluan aztertuko ditugu xehetasunez.

Asko politikan sartu ziren, errepublikano edo liberal gisa, ez baitzuten nahi berriro ideia karlistak ezartzea: ez zuten nahi
beren jarduera komertzialak eten behar izatea, ez arrazoi dinastikoengatik, ez arrazoi erlijiosoengatik. Maximo
Aguirreren (eta 183%ko Sociedad Bilbaina elkartearen) ideien jarraitutasuna hobekien ordezkatzen duen pertsonaia
Cosme Echevarrieta Lascurain (1844-1902) da: aita zurgina zuen, Eakoa, eta ama dendaria zen, eta baxerak eta
beirateriak saltzen zituen familia-negozio bat zuen, Erribera kaleko 13. zenbakian zuena biltegia. Cosmek ikasketak egin
zituen, eta itsasontzi-kapitain izateko formakuntza jaso zuen. 1865ean, Jacinta Marurirekin ezkondu zen Abandoko

elizateko San Bizente Martiriaren elizan. Bi seme-alaba izan zituzten: Amalia (1868) eta Horacio (1870)".

1865eko maiatzaren 5ean, “Solamente la democracia es compatible con los fueros” izenburua zeraman artikulu bat
idatzi zuen Echevarrietak. Hamarkada luzez testu hori erabili zuten foru-kodeen interpretazio errepublikanoa egiteko,
bereziki Bizkaian eta oro har Euskal Herrian, kode horiek demokraziarekin eta errepublikazaletasunarekin
identifikatuta”. 1867an, meatzetako enpresari bihurtu zen, eta, aldi berean, hiriko Zabalgunean jarri zuen arreta, baita
Abran portua garatzeko aukeran ere. XIX. mendearen azken hereneko lider errepublikano nagusia izan zen, eta 1869an
Eibarko Itun Federala izenpetu zuen, Bizkaiko ordezkari-lanetan. Lotura izan zuen El Eco Bilbaino egunkariarekin, eta
bertan berretsi zuen bere ideologia. Echevarrietak gurtzarako eta kleroarentzako diru-saila ezabatu nahi izan zuen
Udalaren aurrekontuetatik, eta uko egin zion Aste Santuko prozesioetan parte hartzeari, udalbatza osoak parte hartzea
ohitura bazen ere. 1874ko setioan, Errepublikako Boluntarioen Batailoiko komandante izan zen, eta gero Laguntzaileen
Batailoian sartu zen (1874-75). 1882an Bernabé Larrinaga Aransolorekin (1838-1892) elkartu zen, eta 1890ean haren
meatokietako burdinaren 145.000 tona baino gehiago ekoitzi zituzten. Haren erkidea Bizkaiko Institutuko laguna zuen,
Alde Zaharrean jaioa, udal-medikuaren semea, 1865ean Trinidad Aburtorekin ezkondua. Institutua amaitzean,
Larrinagak Filosofia eta Letren ikasketak egin zituen Valladolideko eta Madrilgo unibertsitateetan. 1871n, Bilboko
Udaleko kidea izan zen, eta agintari gorena izatera iritsi zen. Bi urte geroago, Gorteetarako diputatu aukeratu zuten,
Durangoko barrutiaren ordezkari. Baina 32 urte besterik ez zituela, alde batera utzi zuen politika, eta meatzeak ustiatzen
hasi zen; horretarako sozietate bat eratu zuen bere koinatu Juan Aburtorekin eta Echevarrieta lagunarekin, zeinarekin
alistatuta egon baitzen Batailoian, karlistei aurre egiteko. Ramén de la Sota nazionalistak, negozio askotan lehiakide
izan zuenak, bikainki laburbildu zuen Larrinagaren nortasun umila: “Aparteko gizona, erlojugile amateurra, turuta-
jotzailea, errepublikanoa, Bilboko logia masonikoko idazkaria eta kanabera zerabilen arrantzalea...”. Antzeko izaera zuen
Echevarrietak ere. Bilbo setiotik babesteko agertu zuen jarreragatik ohore-domina eman zion gobernuak, baina hark
uko egin zion, bere printzipio politikoen aurka zegoelako hori; izan ere, haren ustez, herritar on batek ez du dominarik
behar, bere ekintzekin eredu eman baizik. Echevarrietak belan nabigatuz erlaxatzen zen itsas gizona izaten jarraitu zuen,

beste enpresa-kapitain askoren antzera eta, bereziki, Horacio semearen antzera.

Sociedad Bilbaina elkartearen sortzaileen ondorengo belaunaldi horretako kideek eremu soilki komertziala gainditu,
eta ekoizpen-eremuan ere kokatzen jakin zuten. Lan-, hornidura- eta merkaturatze-sare konplexuak baliatuz, beste
osagai batzuk bilatu zituzten, guztiontzako hiribildu hobea lortzeko. Bazekiten merkatuak, baliabideak eskainita,
ekoizpen-sistema hobetuko zuela, ekonomia bidezkoa eta gizarte ireki eta askeagoa sortuko zituela; eta apaltasunetik
abiatuta egin zuten aldaketa. Bazekiten ez zegoela soilik beraien esku, jende askoren esku baizik. Uste osoa zuten

pertsonengan, eta proiektuak pertsonek gauzatzen dituztela sinesten zuten. Askotariko gizarte-maila haiek (eskudirua



zeukaten indiano aberatsak, ahaide nagusiak, aurrera egin nahi zuten ofiziodunak eta negozio-eremua zabaldu nahi
zuten merkatariak) inguruan onenak hartzen jakin zuten. Ongi ezagutzen zituzten beren gabeziak, eta dagoeneko
bertan zeuden pertsonen laguntzaz estali nahi izaten zituzten, bi kale harago zeuden horien laguntzaz. Horri esker,
bizkor handitu, eta arlo askotan (meatzeak, siderurgia, esportazioa, etab.) aritu ahal izan zuten, arrakastaz aritu, gainera.

Esan berri dudana berresten duten hiru adierazle argi daude:

— Méximo Aguirrek ordezkatzen duen sortze-une horretako ezein pertsonaia edo industria-kapitain ez zen aldatu
bere bizitzan zehar: Cosme Echevarrietak, Bernabé Larrinagak edo Ramén de la Sotak hasierako kapitain umil eta

soilak izaten jarraitu zuten.

— la guztiek hainbat langileburu edo eskudun izan zituzten inguruan, ez beti ideologia politiko berekoak; bizitza osoan
zehar mantendu zituzten, eta hurrengo belaunaldira ere pasatu ziren. Leial eutsi zieten nerabezaro eta gaztarako
adiskidetasunei, Bizkaiko Institutuko ikasmahaietako ikaskideei. Nagusi handiek zuzendari, ingeniari edo arduradun

berak izan zituzten ia bizitza osoan zehar —"Aurreiritziak” kapituluan jaso dudanez—.

— Enpresari-talde horietan ez zen desberdintasun eta etsaitasun handirik izan 1936ko Gerra Zibilera arte; Lehen
Karlistalditik eta Cosme Echevarrietaren belaunalditik, argi zuten gauza bat: hiribildua ezin zen jausi ez ezkortasunaren
besoetan, ez polarizazio politikoan.

Lan-giro hark (alde batera utzita ideologia pertsonalak) sortu zuen, zalantzarik gabe, lehiakortasun zintzoa. Eta hori
islatuta geratu zen margolarien belaunaldietan; ez zegoen taldetxorik, baizik eta guztien arteko ulermena eta elkarlana,
baita Gerra Zibilean ere. Cosme Echevarrietaren belaunaldi osoak argi zeukan gure orainaldirako garrantzitsua den
gauza bat: izaera politikoko gatazkek (edozein joeratakoak, baina bereziki karlismoak) berekin zekartzaten: 1.
Ezegonkortasuna; 2. Txirotzea, eta 3. Zailtasun ekonomiko orokorrak Espainiarentzat.

Bilbok hartutako norabideari eta bertako bizitzari esker, bide guztiekin lotuta egon ahal izan zuten beti, eta horrek
merkataritzari atxikitako arrastoa utzi zuen mendeen joanean, gero eta nabarmenago eta ahaltsuago adierazia: ikuspegi
argia, erabaki bizkorrak eta efizientzia. Merkataritza-arloko burgesia tradizionala, indianoekin eta meatzariekin
harremanetan, ekintzaile bihurtu zen, eta hiribildutik harago begiratzen hasi zen. Hala, konpromisoa hartu zuten
industria-lantegien, burdinbidearen, ontziolen, irin-erroten eta asequru-etxeen ekimen berriekin.

1839az geroztik, olgetarako elkarte berrietan (aisialdi eta irakurketakoak, musikakoak, kiroletakoak, etab.) biltzen ziren
horiek denak, esaterako Sociedad Bilbaina elkartean. lkusi besterik ez dago ltsas Klubaren bazkide-zerrenda zabala,

laurehun bazkidetik gorakoa, 1902an.

Juan Pablo Fusik aipatu moduan, “Berrezarkuntzaren garaian (1874-1902), Bilbo liberala izan zen oraindik,
merkataritzan eta salerosketan ziharduen hiri txiki bat, oraindik alde zaharrera mugatua, Zazpikaleetara: Neguriko

lehenengo txaleta, adibidez, ez zuten 1904 arte eraiki™.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

Roman Basurto, “Linajes y fortunas mercantiles de Bilbao del siglo XVIII", ltxas Memoria. Revista de estudios Maritimos
del Pais Vasco, 4. zk., Untzi Museoa, Donostia, 2003, 343-56. or. Basurtoren saiakerak XVIII. mendearen amaierako eta
XIX. mendearen hasierako Bilboko kapital komertzialaren egituraren adierazle gisa balio du. [itzuli]

Hiribilduan aspalditik finkatutako hainbat familia: Gandasequi, Sarria, Barbachano, Gardoqui, Echevarria, La Llana, etab.
Gardoquitarrek onura atera zioten, halaber, Britainia Handiaren eta Ipar Amerikako kolonien arteko gerra-aldiari, eta
produktu ingelesak bidali zituzten, kolonoek britainiar salgaien aurka blokeoa ezarri zuten urteetan. Luis Brifiasen aitonak
burdina, irina eta pattarrak esportatzen zituen, eta kakaoa inportatzen zuen Caracasetik eta Guayaquiletik, kolonietako
betunak Amerikatik eta espeziak Londresetik (piperbeltza, kanela eta tea). 1835ean Rotabarria izeneko paper-fabrika
(1823an sortua) erosi zuen Abusun, trapu zaharrak erabiliz (itsasontzietako telak, nagusiki) papera, kartoia eta kartak
egiteko (eta esportatzeko). [itzuli]

Guillermo Gértazarrek dioenez, ez ziren ahaide nagusiak. lkusi “Aurreiritziak: Oligarkia” ataleko oharra. [itzuli]
Mercedes Mauledn Isla, La poblacién de Bilbao en el siglo XV, Valladolid, 1961. [itzuli]

Manuel Basas, Miscelanea histérica bilbaina, “El cofre del Bilbaino” bilduma, Bilbo, 1971. [itzuli]

Roman Basurto, ibid. Txostena Barbachanok egin zuen, Bilboko merkatari garrantzitsua, bera. lkusi hau ere: Roman
Basurto, Comercio y burqguesia de Bilbao en la sequnda mitad del siglo XVIII, Euskal Herriko Unibertsitatea, 1983, 242. or.
[itzuli]

Roman Basurto, “Linajes y fortunas mercantiles de Bilbao del siglo XVIII”, ibid. [itzuli]

Merkataritza Batzordea 1830eko otsailaren 20an eratu zen, eta Bilboko itsas kontuak gobernatzen jarraitu zuen, baina
indarra eta garrantzia galduz joan zen, batik bat 1847ko urriko Errege Dekretutik aurrera, soilik kontsultarako erakundetzat
hartzen baitzuten bertan; ordutik aurrera, merkataritza-ganberek izan ohi dituzten funtzioen antzekoak garatu zituen, eta
1850eko maiatzaren 2an egindako azken aktarekin eman zuen amaitutzat bere jarduera. Merkataritza Auzitegia
desagertu egin zen, halaber, 1868ko abenduaren 6an Foruak bateratzeko aurkeztu zuten Lege Dekretuaren ondorioz,
horrek ezabatu egin baitzituen auzitegi bereziak eta jurisdikzio arruntaren esku utzi baitzituen merkataritza-arloko gaiak.
[itzuli]

Arénzazu Galarza, Creacién de Sociedades e Inversién de Capital. Bilbao 1850-1882, Ediciones Beta Il Milenio, Bilbo,
1996. [itzuli]

Manuel Gonzalez Portilla, “Inmigracién y nueva sociedad. La ria de Bilbao en la primera industrializacién”, hemen: Bilbao
a través de su Historia: ciclo de conferencias conmemorativo del 700 Aniversario de la fundacién de la villa de Bilbao, Javier
Tusell Gémez (ed.), BBVA Fundazioa, Bilbo, 2004, 156. or. [itzuli]

Rotaeche leinua (jatorriz Rotaeche de Aranguren deituak) bostehun urtez baino gehiagoz abizen bat etenik gabe oinetxe
bati lotuta mantendu zuen eta egun Euskadin dirauen familia bakanetakoa da. XIll. mendearen amaieran sortu zen,
Fernan Ybarez de Olarterekin, Bizkaiko jaunen ondorengoa. Aipamen berezia egiten zaio Orozkoko Errotaetxe
Dorreari: XV. mendearen amaieran eraiki zuten, eta Eusko Jaurlaritzak monumentu historiko-artistiko nazionaltzat
izendatu zuen. [itzuli]

Espainia laiko, federal eta monarkiarik gabekoaren defendatzailea zen, eta ez zuen kontraesanik ikusten ideia horren eta
bere aberastasunaren artean. Francisco Martinez de Rodasen antzera, oso enpresari boteretsua bihurtu zen hamabost
urte eskasean. Pneumoniak jota hil zen, 1903ko otsailaren 28an, Deustun zuen txaletean. £/ Noticiero Bilbaino equnkariak
haren heriotzaren berri eman zuen hurrengo bi equnetan, lehen orrialdearen erdia hartzen zuen eskela bat jarrita, eta £/
Liberal equnkariak, aldiz, orrialde osoa eskaini zion. Haren ondasunek hamaika milioi pezeta baino gehiago balio zuten,
eta, hortaz, garai hartan Bizkaian zegoen aberatsik boteretsuenetako bat izatera heldu zen. [itzuli]

Echevarrietaren ideologia hobekien aztertu duen saiakera Jon Penche Gonzalezen hau da: “Cosme Echevarrieta (1842-
1903): el patriarca del republicanismo bilbaino”, hemen: Bidebarrieta, 21. zk,, Bilbo, 2010. [itzuli]

Juan Pablo Fusi, “Bilbao en la época de Alfonso XIII", hemen: Bilbao a través de su Historia: ciclo de conferencias
conmemorativo del 700 Aniversario de la fundacién de la villa de Bilbao, Javier Tusell Gémez (ed.), BBVA Fundazioa,
Bilbo, 2004. Neguriko lehen etxea, Lezama-Leguizamén sendiarena, 1902an amaitu zuen José Maria Basterra

arkitektoak, ez 1904an, Fusik esan moduan, eta Manuel Maria Smithek berritu zuen, 1919an. [itzuli]



MAIORAZKOAK ETA ESTATUKO FUNTZIONARIOAK

Hiribilduan, biztanle batzuk salerosketan aritzen ziren, eta beste batzuk errentadunak ziren, hau da, etxeak edo lonjak
alokatzen zituzten, baina batzuetan parte hartzen zuten negozioetan ere. Hortaz, bi hiritar-mota bereiz ditzakequ:
beren artikulu edo lanbideengatik ezarri zirenak bertan, eta noblezia landatarreko kideak, ahaide nagusiak, hiribilduan
dorretxeak eraiki zituztenak, etxe-jabeak zirenak, eta landako lurren edo Lur Lauaren errentetatik nahiz etxe eta lonjen
alokairuetatik bizi zirenak, edo saltoki horietan zeuzkaten partaidetzetatik'. Noblezia landatarraren ondorengoetako

askok gora egin zuten Madrilen, Estatuko administrazioan edo gudarosteetan, bereziki Armadan.

Ahaide nagusiak edo infantzoiak gure noblezia landatarra ziren. Noblezia horren aberastasunaren oinarria lur-jabetzan
eta errentetan zegoen: jauregiak, baserriak, errotak, gabiak, burdinolak, lursailak, onibarrak eta mendiak zituzten.
Haietako batzuek inbidiaz ikusten zuten beren dorretxeetatik nola ari ziren aberasten zenbait hiribildu, hala nola
Bermeo, Portugalete eta, bereziki, Bilbo. Beste batzuk hiribilduetara joanak ziren; etxe eta jauregi onenak eraiki, eta
errentetan ez ezik, salerosketetan ere parte izan zuten, eta Gaztelako artilearen merkataritzan esku hartu zuten.
“Génesis de la sociabilidad moderna en Bilbao (1800-1876)" saiakeran, honela dio Joseba Agirreazkuenaga
historialariak: “Hiri hori, merkataritza-hirien artean nagusia, Lur Lauko maiorazko nagusien egoitza soziala ere bazen.
1800. urtean, Bizkaiko maiorazkoen % 20 Bilbon bizi ziren, eta horien artean zeuden, noski, botere politiko eta
ekonomiko handienekoak™. Ondoren, ahaide nagusi haietako asko itsas merkataritzan sartzen joan ziren, eta gerora

baita industrializazioan, trenbidean, siderurgian eta abarrean ere.

Komeni da, hortaz, labur-labur azaltzea XIX. mendeko Bilbo hartako soziologia-modu horiek: herritar-motak eta

merkatari-motak, Lur Laua eta elizateak vs. hiribilduak eta horien Foruak.

Lur Laua edo infantzoien eremua hiribildu ez ziren Bizkaiko probintziako lurrei esaten zitzaien, hau da, baserriz edo
harresirik gabeko biztanlegune txikiz osatutako lurraldeari, hiribilduekin kontrajarrita, harresi babesgarriak zeuzkaten
biztanleguneak baitziren horiek. Bizkaian, hiribildu hauek zeuden, Bilboz gain: Bermeo, Durango, Ermua, Gernika-
Lumo, Lanestosa, Lekeitio, Markina-Xemein, Ondarroa, Otxandio, Urdufiako hiria, Plentzia, Portugalete, Balmaseda
eta Laudio nahiz Aramaio arabar udalerriak, Nerbioi Garaian. Lur Laua deitura, merindadeetan antolatutako elizateek
ezarria, Bizkaiko foruaren arabera gobernatuta zegoen Bizkaiko zatiaren izendapen administratiboa zen. Hiribilduek
(eta Urdufiak), Durangaldeak eta Enkarterrik bestelako foruak zeuzkaten (beste lege batzuekin)’.

Leinua pertsona baten jatorria da, hau da, kaparetasunaren eta odol-garbitasunaren froga Antzinako Erregimenean
(Ancien régime). Frantziako iraultzaileek horrela deitu zioten, modu gutxiesgarrian, 1789-99ko Frantziako Iraultzaren
aurretik ezarrita zegoen gobernu-sistemari. Espainian, Independentzia-gerrara arte iraun zuen Antzinako Erregimenak,

1812an Cadizen Konstituzioa aldarrikatu zuten arte.

Bizkaian, Foruaren ondorioz, kaparetasun unibertsala zegoen, hau da, bizkaitar guztiak ziren kapare. Alfontso X.a
Jakituna erregearen Las Partidas laneko definizioaren arabera, “kaparetasuna gizonei leinuz dagokien noblezia da [...],
horregatik esaten diegu aitoren seme, zeina baita esatea ongiaren semeak...”. Leinu-dokumentuak (seme-alaba, biloba,
birbiloba, ondorengo izatea) odol-garbitasuna frogatzen zuen, antzina-antzinatiko kaparetasuna. Errolda eta zentsuei
dagokienez, Gaztelako lehena 1591koa da, eta kapareak eta plebeioak bereizten zituen; azkena Floridablancako
kondeak 1787an agindutakoa da (orduan, Espainiak 10.409.879 biztanle zituen, eta horietatik 480.589 kapareak ziren).
Kapare gehienak Asturiasen, Kantabrian, Leonen, Burgosen, Bizkaian, Gipuzkoan eta Nafarroako iparraldeko
bailaretan bizi ziren; azken horietan, kapareen ehunekoa biztanleen % 60tk gorakoa zen. Interesgarria da aipatzea

1797an Bilbon 48 maiorazko zenbatu zituela Godoyren zentsuak. Maiorazkoa zuzenbide zibilaren instituzio bat izan



zen: banaketa-sistema bat, non seme nagusiak (infantzoia, beti ez zena zaharrena izan) ondasun ia guztiak jasotzen
zituen herentzian; ondasun horiek ezin ziren ez zatitu ez saldu, beraz, oinordea oinetxe bati eta haren lurrei lotuta
geratzen zen®. Ondasun lotetsiak ezin ziren ez besterendu, ez herentzian banatu. Maiorazkotik kanpo geratutakoak
(Bizkaian) kapare ziren. Era horretara, beti ondare berdina jasotzen zuen oinordekoak, edo handiagoa.

Euskal Herrian, maiorazkoak noblezia landatarra sortu zuen, eta ahaide nagusi esan zieten, infantzoi; hau da, leinu
antzinakoena zen, “zintzoen semeena” (fili bene natorum). Jaiotza-agirian gurasoak eta aitaldeko aitona-amonak
aipatuta eta horiek Portugaleten (edo beste edonon) jaio eta bizi zirela adierazita, frogatuta geratzen zen Foruaren
araberako kaparetasuna justifikatuta zutela. Noblezia hori errentak jasotzetik bizi zen, eta misiotzat zuen ondasun lotetsi
gisa jasotako kapitala mantentzea edo handitzea. Bizkaian, maiorazko-sistemak bi ondorio izan zituen: nekazari gisa
geratu nahi izan ez zuten “bigarrenek” (hau da, gainerako seme-alaba guztiak) alde egin behar izan zuten lana bilatzera
beren jaiolekutik kanpo, hau da, Armadan, burokrazia zibilean, Indietan edo Elizan; baliabide asko samarreko familien
kasuan, diru-kopuru bat ematen zieten bigarrenei, unibertsitateko ikasketak egiteko (Gorteko lanetarako) edo Elizan
gora egiteko®. Euskalerriaren Adiskideen Elkarteak Bergarako Errege Mintegi Abertzalea sortu zuen, noblezia
landatarrarentzako hezkuntza-zentroa, hezkuntza-programa frantsestu eta irekiagoa eskaintzeko erakunde zibila.
Horren guztiaren adibideak daude aipatu ditudan Bilboko pertsonaia itzaltsuen historian. Bestalde, Espainiako beste

leku batzuetan ez bezala, maiorazkoaren ondorioz, Euskal Herrian ez zen sortu minifundio eta latifundio aristokratikorik.

Jaurerrien abolizioa, edo jaunen erregimenarena, 1812ko Cadizko Konstituzioarekin hasi zen, 1836ko abuztura arte
indarrean jarri ez zena. Maiorazkoaren instituzioa 1820ko irailaren 11ko Errege Dekretuak ezabatu zuen —hilabete
geroago Lege Lokabetzaile bihurtu zenak—. lkuspegi liberal berriaren emaitza izan zen Mendizébalen Dekretua
(1836ko otsailaren 19a) edo Elizaren jabetzen desamortizazioa, eta ondoren Madoz Legea (1855eko maiatzaren 1a),
desamortizazio orokorrekoa (udalen ondasun komunalak). 1876an Foruak desagertuta, amaitu egin zen maiorazko-

erregimena, eta handik aurrera, zuzenbide zibil orokorra hartu zen kontuan familiaren ondarea herentzian banatzeko.
Hona hemen maiorazko-sistema horren funtzionamenduaren bi adibide XIX. mendeko Bilbon:

— Lehenengoa: gazte buruargi batek, ondoren ingeniari eta asmatzaile ospetsua izango zenak, maiorazkoa jaso zuen,
eta horrek aukera eman zion Parisen eta Madrilen ikasteko; maiorazkoa izanda ere, liberala zen. Leonardo Torres
Quevedo (1852-1936) Bilboko trenbideetan lan egiten zuen bide-ingeniari baten semea zen. Aita bidaian zihoanean,
bizilagun batzuen etxean uzten zuen semea, Barrenechea ahizpen etxean, Pilota kalean, semeak Bizkaiko Institutuan
ikasten jarraitzea nahi baitzuen. 1868an, hil aurretik, Pilar de Barrenecheak Leonardo izendatu zuen oinordeko bakar
eta unibertsal, eta bere leinuko edo loturazko jabetzak utzi zizkion: hainbat jauregi (Artunduaga, Abusu, Sondika),
dorretxeak (Ariz, Artunduaga, Zangroiz, Susunaga, Murga), baserriak eta haiei zegozkien lurrak (50 inguru), gabiak
(burdinolak), lursailak eta onibarrak Bizkaia osoan barrena: Begofia, Abando, Barakaldo, Basauri, Galdakao, Lezama,
Arrigorriaga, Muxika, Gorozika, |barruri, Etxebarri, Loiu, Zomnotza, Zaratamo, Orozko, Guefies, Sondika, Erandio,
Somorrostro, Zalla, Sopela eta Galdames. 1873an, Leonardo liberalak, maiorazko baten oinordekoak, Madrilgo Bide
Ingeniarien Elkargoko Eskola Ofizialeko ikasketak utzi zituen, eta Bilbora itzuli zen, Luis anaiarekin batera izena

emateko Laguntzaile Boluntarioen batailoian, Bilbo defendatzeko.

— Bigarrena: noblezia landatarreko bigarren batek, Domingo de Gortazarrek (1670-1743), amari dirua eskatu zion
Indietara joateko; aberastuta itzultzean, familia-maiorazkoa bereganatu zuen (anaia nagusia, Alexo, 1741ean hil zen),
eta Bilbon finkatu zen. Posta kaleko 8. zenbakian jauregi bat eraiki ziezaioten agindu zuen, eta XVIIl. mendean altxatu

zuten. Etxebizitza nagusia goiko solairuetan kokatuta zegoen, Gortéazar-Arandia sendiaren armarriarekin, eta beheko



solairuan merkataritzarako lonjak jarri zizkion, Bordelen eta Parisen ikusitakoari jarraituz. Era berean, Posta, Goienkale

eta Dendarikale kaleetan eta Plaza Barrian kokatuta zeuden zortzi etxe erosi zituen®.

Domingo de Gortazar 1733an hasi zen eraikitzen Posta kaleko jauregia, eta 1737an amaitu zuen. Azken barrokoko
eraikina da, ukitu neoklasikoa duena; harlanduzko lau solairu ditu, eta 1.586 metro koadroko azalera; Gortazar-Arandia
familiaren armarria du aurrealdean, eta lorategia, atzealdean. Etxea bere garaiko testuinguruan kokatzeko, kontuan izan
behar da Bilbok 7.000 biztanle inguru zeuzkala, eta 1746an 707 etxe bakarrik zeudela Bilbon, Teéfilo Guiardek dioenez.

Etxea, armarri eta quzti, Los gigantes ante la casa de Gortéazar izeneko Losadaren pastel batean ageri da’.

Hortaz, Gortdzartarrak noblezia landatarreko familia bat ziren, Bilbon bizi zirenak, jasotzen zituzten errenten kontura;
alde batetik, baserriek eta burdinolek ematen zizkieten errentak, eta bestetik, hiribilduan zeuzkaten jabegoek. Lotura
hertsia izan zuten musikaren hedapenarekin, eta Anselmo Guinearen mezenasak izan ziren. Gortézar familiak pinturari
eta liburuei begira adierazitako zaletasuna Domingoren semearekin hasi zen, zeinak, Posta kaleko etxea jaraunsteaz

gain, Bediakoa eraikiarazi baitzuen (Bediacolea) aitaren jabetzako lurretan®.

Badago Gortézartarrekin ahaidetutako ahaide nagusien beste leinu bat: Mazarredotarrena. José Domingo de
Mazarredo Gortazar almirantea (Bilbo, 1745-Madril, 1812) XVI. mendeko Mazarredo Jauregian jaio zen; Bidebarrieta
kaleko 14. zenbakiko jauregi horretan familiaren armarria dago. Bigarren zenez, hamahiru urterekin ltsas Guardien
Errege Konpainian sartu zen, eta Errege Armadako teniente jeneral izatera iritsi zen 1789an. 1774an, bere iloba Maria
Antonia de Moyuda Mazarredo Ozaeta Gortézar (1757-1836) musikari eta konpositorearekin ezkondu zen. lloba-biloba
zuen José Félix Allendesalazar Mazarredoren aita besoetakoa izan zen, baita Itsas ministro ere. Goyak gaur egun
galduta dauden hiru margolanetan erretratatu zuen Mazarredo®, eta Jean-Francois Marie Bellier margolariak ere egin
zion erretratu bat, 1800. urtean; azken hori Madrilgo Ontzi Museoan dago. lkusten dugunez, hortaz, Zazpikaleen Bilbo
hartan ahaidetzen joan ziren merkatariak eta ahaide nagusiak, batzuk maiorazkodunak, eta beste batzuk Gorteko
kargudunak. Maiorazkoen aktibo ekonomiko nagusia lurrari lotutako ondarea zen, eta ondoren baita hiriko higiezinei
lotutakoa ere. Nahasten joan ziren heinean, trukea egin zuten: esan daiteke Bizkaiko noblezia landatarra lurrak

zeuzkalako zela “aberatsa” eta burgesia komertzialak “aberatsa” zelako zeuzkala lurrak.

1876an Foruak desagertu eta maiorazkoa ezabatuta, herentzia hainbat oinordekoren artean banatzen hasi ziren, eta,
ondorioz, desagertuz joan ziren lurrek emandako errentei esker aberatsak ziren hiritarrak. Baina, Guillermo Gortazar
historialariak aipatu moduan, leinuaren kontzeptua balioesten jarraitu zuten: “Leinua alderdi biologikotik harago doan
kontzeptua da, barne hartzen baitu ondare komun bat, nagusiki espirituala baina euskarri materialak ere badituena,
bide genealogikoetatik transmititu eta komunikatzen dena. Nahiz eta gaur egun ia ez den existitzen leinuaren ideia,
horrela ulertuta, leinuetako kideek ez dutelako hura mantentzeko nahirik, iragan mendeetan oso-oso bizirik egon zen™.
Jaime Vicens Vives historialariak ere aipatu du honako hau: “Espainian, noblezia zentsu ofizialetako kategoria gisa
desagertu zen, baina ez zuen galdu herrialdeko egitura sozialean zeukan nagusitasuna; hortaz, errealitate bizitzat hartu
behar da, ez haien nekazaritza-aberastasunen multzoagatik bakarrik, baizik eta oso erakargarria izan zelako gainerako

gizarte-klaseentzat, zeintzuei inposatu baitzizkieten mito eta sinesmenetako asko™.

Beste gizarte-maila batzuekin (ingeniariak, atzerritarrak, aberats berriak...) nahasita bazen ere, aurrerantzean ere
noblezia landatarrak (gure jauntxoek) markatu zituen gizarte onaren soziabilitate-ohiturak, Manuel Losadak bere
margolanetan irudikatzen zuen Bilbo ilustratuaren portaera-arauak: txistularien protokoloa, mikeleteak edo Foru
Guardia kapela luzea jantzita, udaletxearen balkoi azpiko festak, etab. Julio Caro Baroja antropologoaren hitzetan,
gentry hark, “gizarte-klase hark ez zuen Gaztelako eta Andaluziako aristokraziaren antzik, zeina baitzen estatu handien

jabe, ezta kapare txiroen antzik ere, eta ez zen hertsiki burgesa; Ingalaterran the gentry zeritzotenarekin konpara



zitekeen™. Gentry hura lur-jabeak ziren, burdinolak eta errotak zeuzkatenak, familien ondasunik preziatuenak, eta
Bilbon finkatzea erabaki zutenak, baita beren kapitalak inbertitzea ere, unean uneko aurrerapen guztiak erabiliz beti,
eta garaian garaikora moldatuz. Hainbat adibide eman ditut José Maria de Ucelay margolariari buruzko liburuan.
Haren Busturiko etxea, Chirapozutarren oinetxea, hiru familiaren (hiru leinuren) elkargunea izan zen, baita Busturiko
zeramikari esker ezaguna egin zen kalitate handiko artisautzaren zuzendaritza-zentroa ere”. Beste gentry adibide bat
dira Gernikako Allende-Salazartarrak, dorretxea zutenak Bermeon eta “Jaspe etxea” izeneko etxe-jauregia Bilbon,
Posta kalean™; haien ondorengoetako batek, Juan Allendesalazar historialariak (1882-1938), Prado Museoari utzi
zizkion familiaren funts guztiak.

Atal honetan kontuan hartu behar ditugu, halaber, Estatuko mekanismoetan sartu ziren bilbotar eta bizkaitarrak,
Administrazioan, indar armatuetan (bereziki ltsas Armadan™) edo diplomazian aritu zirenak, gehienek maiorazkoetan
baitzuten jatorria; horietako asko noble egin egin zituzten, tituluak emanda’®. Madrilen nolabait gora egin zutenak dira
(ministroak,  funtzionarioak, almiranteak, etab.): Gardoquitarrak, Mazarredotarrak, Alcala-Galianotarrak,
Churrucatarrak, Zabalburutarrak, Horcasitastarrak, Solano-Adan de Yarzatarrak, Eqguiatarrak, Allende-Salazartarrak,
etab. Lehen, Goyaren margolan bikain bat aipatu dut, Rita Barrenechea bilbotarraren erretratua. Adibide gisa balio du
orain eta hemen: Estatuko goi-funtzionario baten biloba zen, izan ere, aitonak Portuko markes-titulua jaso zuen
(oraindik horrela du izena, haren omenez, Bilbo erdiguneko kale batek), eta, aitari bezalaxe, haren seme-alaba guztiei
eman zizkieten tituluak Madrilen™.

Hiribilduan bizi ziren jauntxoen eta bertako merkatarien arteko harremanak ez ziren izan oso adeitsuak, lehenengoek,
etxeen jabe, oso alokairu garestiak jartzen zituztelako™. XVIII. mendean zehar gatazka ugari izan ziren, matxinadak"”,
eta Zamakoladarekin (1804) iritsi ziren gorenera, Abandoko eremuan portu berri bat eraikitzeko saioarekin®. Ahaide
nagusien eta merkatarien arteko liskarrak alde batera geratu ziren Lehen Karlistaldiaren ondoren, ikusi baitzuten

norabide berean arraun egitea guztientzat zela onuragarria, maila sozialak eta leinuak gorabehera.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. 1934an, oraindik, Bizkaiko landa- nahiz hiri-jabegoen zazpi jabe nagusietako bik lotura zuten ahaide nagusiekin: Lezama-
LLeguizamének eta Zabalburuk; gainerakoak ontzi-jabeak, bankariak eta industrialariak ziren. Jabego gehien zituena
Ramén de la Sota Llano zen; bigarren postuan zeuden Gurtubay Gonzélez de Castején anaiak (Carmen Gurtubay
Alzolaren eta Rosario Silva Gurtubay Albako dukesaren aitak); hirugarrena, Lezama Leguizaménen alarguna zen;
laugarrena, Soffa Jaquet; bosgarrena, Damaso Escauriaza Legérburu; seigarrena, Soledad Anduiza, Chavarriren
alarguna, eta zazpigarrena, Pilar Mazarredo, Zabélbururen alarguna. [itzuli]

2. Joseba Agirreazkuenaga, “Génesis de la sociabilidad moderna en Bilbao (1800-1876)", Bidebarrieta, Bilbo, 1997, 233-
52.,234. or. [itzuli]

3. Bizkaiko probintzia 112 udalerrik osatzen zuten, eta horien hiriburuak hainbat kategoriatan sailkatzen ziren: zer baldintza
historiko zeuzkaten, elizateak, hiribilduak edo hiriak izan zitezkeen. Busturia, adibidez, elizatea zen, merindade baten
hiriburua, eta merindade horrek, aldi berean, sei hiribildu zeuzkan (Bermeo, Gernika, Gerrikaitz, Errigoiti, Lekeitio eta
Ondarroa). [itzuli]

4. Hitzaren etimologia mayoradgo da, eta “adgo” latindar atzizkiak duintasuna, kargua, titulua, egoera, maila adierazten du.
RAEren arabera: maiorazkoa da, halaber, maiorazkoaren jabea, eta oinordekoa, baita maiorazkoari lotuta dauden

ondasunen multzoa ere. Maiorazkoa oinordetza-zuzenbideko forma historiko bat zen, helburutzat zuena ondasunak oso-



1.

12.
13.

osorik eta betirako kontserbatzea, oinordetza-arau erregular baten arabera, non fundatzailearen nahia nagusitzen zen
doktrina orokor ororen gainetik. [itzuli]

Adibide bat: José Ramén de Urrutia y de las Casas jenerala (Zalla, 1739-Madril, 1803), Goyak erretratatua, Avellaneda
Dorretxeko Urrutia familiako bigarrena zen. Dorretxea anaia nagusiak jaso zuen herentzian, Antoniok, Avellanedako XI.
Urrutia jaunak. José Ramoéni Bartzelonako Matematikako Errege Akademia Militarreko ikasketak ordaindu zizkioten;
hirugarren anaia, Joaquin, Palentziako katedraleko artxidiakonoa izan zen 1794tik 1808ra; laugarrena, Ramén, Oruroko
korrejidorea izan zen Bolivian, eta Tarmako jenerala eta gobernadorea Perdn (1795-1809); bosgarrena, Nicolas,
infanteriako koronela izan zen, eta azkena, Juan Manuel, Kantabriako infanteria-erregimentuko kapitaina. [itzuli]
Bilboko alkate, Diputazioko presidente eta Erresumako senatari izandako Manuel Maria de Gortézarri (Bilbo, 1824~
Bedia, 1896) buruzko kontakizun atsegin eta zehatz batean, Guillermo Gortazar historialariak Manuelen herenaitonaren
ondarearen berri ematen du: “1706an, Domingo Gortazar Perura joan zen. Espainian lehertua zen Ondorengotza Gerra,
eta Filipe V.ak Guaylas edo Huaylaseko korrejidore izendatu zuen 1705ean, Villarrubia de Langreko markes Simén del
Campo ordezteko. Domingo Gortazarrek Perura eraman zuen legez zegokion herentziaren zati bat, amak aurreratu
ziona. Domingok baimena zuen bi mirabe eta gehienez lau ezpata eta horien dagak, lau arkabuz eta lau alabarda
eramateko. 1714tk 1717ra, gutxienez, Limako Inkisizioko kidea izan zen. 15 urte Indietan igaro ostean, 1721eko urtarrilaren
27an, 50 urte zituela, Domingo Martinek Limatik alde egin zuen, ‘Mexikoko bidetik’, berekin zeramatzala familia, bost
esklabo beltz eta hiru zerbitzari.[...] Bidaia gorabeheratsu baten ostean Bilbora iritsita, Domingo Martinek landa- eta hiri-
jabegoak erosi zituen, 1.901.112,75 errealetan baloratuak. Guztira 2.420.694 erreal inbertitu zituen ondasun higiezinetan.
Jabetzan hartutako lurrek 809.332 estatuko hedadura zuten guztira, hau da, 39.870.935 oin karratu, edo bestela esanda,
309 hektarea; oso azalera handia zen, Bizkaiaren tamaina kontuan hartuta. Hiriko jabetzek sortzen zizkioten errentak ia %
2koak ziren, eta landakoek sortutakoak, berriz, % 1ekoak”. Guillermo Gortazar, “Manuel Maria de Gortézar y Munibe
1824-1896. Fueros y Concierto: el legado del dltimo Notable vizcaino”, Euskalerriaren Adiskideen Elkartean adiskide oso
gisa sartzeko lezioa, Madril, Gorteko Ordezkaritza, Los Lujanes Jauregia, 2019%ko otsailaren 25a.
https://cdn.websiteeditor.net/ac62651843 5a4479baaf81c49579ab22/files/uploaded/Lecci%2 5C3%25B3n%2 520PDF-
A.pdf [itzul]

Manuel Losada Pérez de Nenin margolariak arkatzezko marrazki bat ere egin zuen 1885ean. Losada, 1865ean jaioa eta
1949an hila, Bilboko Arte Ederren Museoko zuzendaria eta San Fernandoko Arte Ederren Errege Akademiako
akademikoa izan zen. Manuel Marfa de Gortézarrek beka bat eman zion 1890ean. Etxea monumentu historiko-artistikoa
da 1972az geroztik. [itzuli]

Domingoren semearen bildumari buruz, ikusi Agustin Gomezen ikerlan bikaina: “El coleccionismo en el Bilbao de finales
del siglo XVIII: el caso de la familia Gortazar’, Bidebarrieta, 2. zk,, 1997, 114-24. or.: “Datu soziologiko gisa, XVIII.
mendeko Bilboko merkatari handienen eta nobleziaren kapitalak eta dirutzak konpara daitezke. Domingo Martin de
Gortazarren seme-alaben ezkontza-sariak garai hartako Bilboko handienak izan ziren, baita merkatari dirudunenenak
baino handiagoak ere. Aurrerago kontatuko den moduan, Gortazartarren dirutza hiribilduko handientzat jotzen zuten,
mendearen erdialdera arte behintzat. Gortazar familiaren liburutegia 53.083 erreal kuartotan tasatu zuten 1790ean, eta
Gémez de la Torre familiarena, aldiz, 4.453 erreal kuartotan, 1767an. lldo horretan, esan daiteke mendearen lehen erdian
sozietate garrantzitsuenek 500.000 erreal kuartotik 1.000.000 erreal kuartora bitarteko kapitala zutela. Mendearen
amaieran, sozietateren batek bi milioi errealak gainditu zituen. Kontuan hartzen badugu 1743an Gortazar calatravarrak
2.000.000 erreal kuarto baino gehiago inbertitu zituela higiezinetan eta semeak aitaren ondarea hobetu zuela, bi
estamentuek XIX. mendera arte idiosinkrasia desberdina izan zutela ondoriozta dezakegu; XIX. mendean, Antzinako
Erregimena amaituta, baldintza ekonomikoak eta sozialak aldatu egin ziren herrialde osoan”, 67. or. [itzuli]

Honen arabera: Manuel Basas, Miscelanea histérica bilbaina, “El cofre del Bilbaino” bilduma, Bilbo, 1974. [itzuli]
Guillermo de Gortézar Echeverrfa - Luis de Gortazar Rotaeche, “Gortazar-Villela-Manurga-Alzusta-Villaro-Bilbao
1.000 afios de genealoga e historia vasca”, 2018, hemen:
https://web.archive.org/web [20190815074703 /https://cdn.websiteceditor.net/ac626518
435a4479baaf81c49579ab22/files/uploaded/1000%2520a%25C3%25B105%25202018.pdf [itzuli]

Jaime Vicens Vives, Historia social y econémica de Espafia y América. Burguesia, industrializacién y obrerismo. Editorial
Teide, 1971. [itzuli]

Julio Caro Baroja, Vasconiana, Txertoa, Donostia, 1974, 161. or. [itzuli]

Kosme de Barafiano, Andlisis de la Pintura de José Maria de Ucelay, Caja de Ahorros Vizcaina, Bilbo, 1981. [itzuli]



https://web.archive.org/web/20190815074703/https:/cdn.websiteceditor.net/ac626518%20435a4479baaf81c49579ab22/files/uploaded/1000%25
https://web.archive.org/web/20190815074703/https:/cdn.websiteceditor.net/ac626518%20435a4479baaf81c49579ab22/files/uploaded/1000%25

14.

15.

16.

17.

18.

19.

20.

“Etxe bat non bizi den jende ilustratua, Azkoitiko zalduntxoen espirituan heziak lehen unetik. Dagoeneko ikusi dugu Josef
de Apraiz Adiskideen Elkartekoa zela eta Buluciak Ofatiko zentroan ikasi zuela”. Ucelayk 40 baserri eta horiei zegozkien
lurrak jaso zituen herentzian Chirapozu familiarengandik, baita Buluctatarrengandik ere. Bulucia medikua zen, eta de
Uriarte bezala, Armadako fragata-kapitaina. Allende-Salazartarrak Monte Fuerteko kondeak ziren. Noblezia-titulu hori
Karlos IV.ak sortu zuen, 1798an, José Maria Allendesalazar Zubialdearentzat (1757-1805); azken hori Bizkaiko Jaurerriko
diputatu nagusi izan zen 1786an eta Bilboko alkate 1788an. Allendesalazar familiarenak ziren Bilboko “Jaspe etxed”,
Bermeoko Ertzila Dorretxea, Gernikako “Alegria” etxe margotua (Gerra Zibilean suntsitua) eta Alegria jauregia, gaur
egun Euskal Herria Museoaren egoitza dena. 1733an eraikitako jauregi barroko bikain horretan, nabarmentzekoak dira
harlanduzko fatxada, burdin hesiz inguratutako balkoi luzeak eta familiaren armarria. Juan Allende-Salazar Zaragoza
(1882-1938) arte-historialaria izan zen; haren aita, Angel Allende-Salazar Mufioz de Salazar (1854-1885), Madrilgo
Unibertsitateko Geografia eta Historiako katedraduna izan zen, eta diplomazialaria eta liburuzalea; eta osaba, Manuel
Allende-Salazar Mufioz de Salazar (Gernika, 1856-Madril, 1923), ministroa izan zen hainbatetan, eta Gobernuko
presidentea. Guztiak izan ziren Adolfo Guiard margolariaren lagun onak, eta hark denboraldiak igarotzen zituen familiak
Muruetan zuen Ganpe etxean. [itzuli]

ltsas Armada bizkaitarrez josita zegoen XVIII. mendearen amaieran: Ucelayren aitona, Francisco Javier Uriarte Borja,
Armadako kapitaina; José Domingo de Mazarredo, almirantea; José de Solano, Armadako kapitan jenerala; Cosme
Churruca, mutrikuarra izatez, zientzialari, itsas gizon eta militar espainiarra, Errege Armadako brigadierra, Trafalgarren
hila, Dionisio Alcald-Galiano bezala, esploratzailea, kartografoa eta Errege Armadako brigadierra, berau, eta Alejandro
Malaspinak 1789an Descubierta eta Atrevida korbetekin egin zuen espedizioko kidea. [itzuli]

Beste titulu batzuk ogasun-ministroei edo Itsas Armadako almiranteei eman zizkieten: 1741ean, Iturbietako markesgoa
eman zioten Manuel Marfa de Arizcun Horcasitasi, 1812-13an Madrilgo alkate izandakoari. 1698an, Moriana del Rioko
kondetza eman zioten Juan de Horcasitas Avellaneda artzentalestarrari, ogasun-ministro izandakoari. 1860an, Sierra
Bulloneseko markesgoa eman zioten Juan de Zabalari (Lima, 1804-Madril, 1879), ltsas Armadako ministroa. 1846an,
Isabel Il.a erreginak Balmasedako kondetza eman zion José Santos de la Hera y de la Puenteri, Peruko Independentzia-
gerran borrokan aritu eta ondoren Gerra eta Itsas Armadako Auzitegi Goreneko presidente izandakoari. 1790ean, San
Cristébaleko kondetza eman zioten Julian San Cristébal Equiarretari, Gerra Kontseiluko ministro izandakoari. 1784an,
Socorroko markesgoa eman zioten José de Solanori, Espainiako Errege Armadako kapitain jeneral izandakoari; ondoren
Solano-Adén de Yarzatarrek jaso zuten titulua. 1761ean, Zambranoko markesgoa eman zioten Pedro Gordillo
Erresumako goi-funtzionarioari; ondoren, 1814an, Miguel de Ibarrola gerrako ministroak jaso zuen. [itzuli]

Joaquin Ignacio Barrenechea (Bilbo, 1681-Haga, 1753), erreginaren maiordomoa, Ogasun Kontseiluko kidea,
enbaxadorea Suedian eta Probintzia Batuetan. Filipe V.ak Portuko markes-titulua eman zion 1741ean. 1707an, Juana
Novia de Salcedo del Barcorekin ezkondu zen Santiagoko elizan. Hauek izan ziren haien seme-alabak: José Fernando,
Isabel Farnese erreginaren Asteko Maiordomoa, Solanako markesa eta Portuko markesgoan oinordekoa; Pablo, Puente
Fuerteko markesa, Erregearen atzerriko agentea enbaxadore gisa Danimarkan (1746), Suedian (1753) eta Holandan
(1761); eta Teresa, Joaquin de la Garma Novia de Salcedo Pesadillako markesarekin ezkondu zena. [itzuli]

Personero del Comin zeritzonak—Udaleko “arartekoak”— “Bilboko etxe-kopurua areagotu eta hiribilduaren itxura
hobetu” behar zela aipatu zuen 1786an. Nicolas Loredo sindikoak sinatutako hiri-txostenak ahaide nagusiak eta haien
alokairuak salatzen zituen: “Jabeek... etxebizitzen gabeziaz baliatuta, gabezia horrek ahalbidetzen dizkien legeak ezartzen
dizkiete etxetiar gehienei, errentak nabarmenki garestituta”. [itzuli]

Matxinada hitza San Martinetik dator, olagizonen patroia. Olagizonak burdinaren manufakturarekin lotutako nekazariak
ziren. Hitzak herri-erreboltei egiten die erreferentzia: Gatzaren matxinada, 1631n; Aduanetako matxinada, 1718an;
Haragiaren matxinada, 1755ean; Zerealen matxinada, 1766an, eta Zamakolada, 1804an. Ez ziren soilik nekazariek
agintearen aurka gauzatutako erreboltak; batzuetan, nekazariek eta noblezia landatarrak merkataritzako burgesiaren
aurka egiten zuten: 1718ko matxinadari dagokionez, Sagarminagak handikien eta merkatarien arteko gatazkak
nabarmentzen ditu: ‘Bilbon inbidia handia zegoen; maiorazkoek bekaizkeria bizia zuten merkatariekiko; merkatariak
maiorazkoak baino hobeto bizi zirela eta onura gehiago zituztela, eta hori jasanezina zela”. Fernandez Pinedo,
Crecimiento econémico y transformaciones sociales del Pais Vasco (1100-1850), Siglo XXI, Madril, 1974, 400. or. [itzuli]
Zamakoladak ez zuen ezertarako balio izan, guztiek (bilbotar zein bizkaitar) Espainiako Koroari gehiago ordaindu behar
izateko baino ez; horren ondorioz, pixka bat geroago jendeak ez zuen errejidore frantsestuen aurka egin, eta Lehen
Karlistaldian jada konturatu ziren liskar oro oso kaltegarria zela merkataritzarako, eta horixe zela, hain zuzen, benetako

aberastasun likidoa sortzen zuena, hau da, eskudirua sortzen zuena. Une horretan jaio zen errentetatik bizi nahi ez zuen



gizartea, ekin eta kapital aldakorrez (salgaiak, truke-letrak, betebehar-eskriturak...) osatutako aberastasuna lortu nahi zuen

gizartea. [itzuli]

INDIANOAK

Espainiako Errege Akademiaren hiztegiaren arabera, “indiano” hitzak bi adiera ditu:

1. (adjektibo gisa) Espainiaren Ameriketako koloniek osatutako lurraldeetatik etorritakoa edo lurralde
horiekin lotura duena.

2. (izen gisa) Ameriketara aberastasun bila emigratu eta Espainiara aberastuta itzuli zen pertsona.

Bilboko herritarrei buruz ari garela “Ameriketatik aberastuta itzulitako” pertsonei erreferentzia egiteko erabiltzen
dugunean indiano hitza, Ameriketara dirua egitera joan zirelako aberastuta itzuli zirenez ari gara, baita Ameriketako

lurraldeekin lotutako negozioei esker dirua irabazi zutenez ere.

Gauza jakina da euskaldun askok emigratu zutela kontinente berrira, “Amerikak egitera”, lagunartean esaten den
bezala, eta asko han geratu zirela. Beste batzuek, ordea, behin aberastuta Penintsulara itzultzea erabaki zuten; eta beste
batzuk ez ziren hara joan, baina aberastu egin ziren Amerikaren eta kontinente zaharraren —bereziki Espainiaren—
arteko merkataritzari eta nabigazioari lotutako negozioei esker. Esate baterako, Maximo Aguirreren irin- eta zereal-

fabrikako produktuen helmuga nagusietako bat Kuba zen.

XVIII. mendearen amaieran, itsasoaz bestaldeko lurraldeekiko itsas salerosketa eta merkataritza euskal kontsignatario
eta armadoreek bideratzen zuten Sevillako eta Cadizko portuetan, baita Jerez de la Fronterakoan ere. Horietako
batzuek Madrilen finkatu zuten bizitokia, hobeto kontrolatzeko negozioak eta Estatuko administrazioarekiko

harremanak.

XIX. mendearen hasieran, bestalde, independentzia-gerrak hasi ziren herrialde haietan. Badakigu Diego Maria de
Gardoquik laguntza eskaini ziela AEBko aberriaren lehen aitei eta George Washington AEBko lehen presidente
izendatzeko ekitaldian izan zela, 178%o apirilaren 30ean. Badakigu, halaber, Simén Bolivarrek (1783-1830) bi egonaldi
egin zituela Bilbon, bata laburra (1799ko maiatzaren 8aren inguruan) eta bestea luzea (1801eko martxoaren 20tik
1802ko apirilaren 29ra)".

XIX. mendeko lehen hamarkadetan, bata bestearen ondotik etorri ziren altxamenduak hainbat lurraldetan: 1808tik
1821era bitarte Mexikon; 1814an, Perun, Cuscoko Errebolta; edo 1810etik 1820ra bitarte, Rio de la Platako Probintzia
Batuetan (egqungo Argentinako Errepublika). Altxamendu horietako batzuetan bizkaitarrek parte hartu zuten, hala nola
Mexikokoan, non aritu ziren “independentziaren aldeko matxinatu” izenekoak, Ignacio Allende (Gordexolako merkatari
baten semea) eta Juan de Aldama (aita Okondokoa zuena), besteak beste, fusilatu eta burugabetu egin zituztenak,

edo José Mariano Ab4solo (Okondoko beste merkatari baten semea), Cadizen espetxeratu zutena”.

Matxinatu guztiek ez zuten patu bera izan; aitzitik, herrialde batzuetan, aberastu ere egin ziren. Horixe gertatu zitzaion
Manuel Antonio Luzérraga Echezuria mundakarrari: 1814an utzi zuen jaioterria, eta Guayaquilen finkatu zen, merkatari

eta kontsignatario gisa; portuko kapitain izendatu zuten 1820an. Haren langelan biltzen ziren beste euskaldun batzuekin



batera (Llona, Letamendi, Olmedo, Febres-Cordero, Villamil, Urdaneta eta beste batzuk), independentistekin bat
egin zuen, eta gizon itzaltsua izan zen Ekuadorreko independentzian, baita nazio horretako lehenengo bankaria ere.

1849an, Banco de Descuento edo Casa de Luzarraga sortu zuen, Ekuadorreko finantza-erakunde zaharrena’.

Edonola ere, herrialde horietako independentzia-gerrak hasi zirenean, bizkaitar ekintzaile haietako asko Europara itzuli
ziren. 1836an, Espainiak amerikar kontinenteko jabetza guztiei uko egin zien. Batzuk Frantzian edo Ingalaterran geratu
ziren, eta beste batzuek Euskal Herrira itzuli, eta Bilbon hartu zuten etxea. Pixka bat geroago, 1846-47an, Madrilera
aberriratu ziren ondasun-mailarengatik edo harreman politikoengatik nolabaiteko elite ekonomikoa osatzen zuten
indianoak; batzuk Madrilen finkatu zuten bizitokia, eta errentetatik bizi izan ziren. Bilbora etorritako ia guztiak garai

hartako abentura komertzial edo industrialetako batean sartu ziren.
Une hartan lau indiano-mota zeuden Bilbon:

— Aurreko mendeetan Ameriketara joan zirenak, hala nola militarrak edo funtzionarioak, eta nobletuta eta aberastuta

itzuli zirenak.

— Cé&dizetik, Jerezetik edo Madriletik Indietarako negozioekin dirua egin zutenak, horietako batzuk ere noble

bihurtuak.

— lraultzen ondorioz itzulita Londresen, Bordelen edo Parisen finkatu zirenak, baina hiribildura etortzen eta bertan

inbertitzen jarraitzen zutenak.
— Ameriketara XIX. mendea hasita joan, denbora gutxian aberastu eta bueltan etorri zirenak.

Horiek guztiek, Zazpikaleen Bilbo hartan kokatu zirenek, diru-likidezia handiaz gain, merkataritza-egitura antolatu bat
ere ekarri zuten, amaieran aztertuko dudana. XIX. mendean oso indartsua zen indianoen presentzia Bilbon, eta horren

erakusle da 1873an, Bigarren Karlistaldian, hiribilduko gobernadore militarra Ignacio Maria del Castillo brigadierra zela,
Mexikoko kriollo bat™.

Lehenengo taldeari dagokionez, Bizkaian jaio eta Estatuarekin lotura izan edo Indietan gora egin zuten pertsonei
emandako noblezia-tituluak berrikustea da onena. Horrelako kasuak dira, adibidez, Filipe IV.ak 1624an Luis Gaytan de
Avyalari (Sevillako Indietako Kontratazio Etxeko presidentea) emandako Villafrancako kondetza, ondoren Candido
Gaytan de Ayalak jaso zuena, zeina ezkonduta baitzegoen Tomasa de Jusué bilbotarrarekin, Bizkaiko diputatu
nagusiaren alabarekin, eta Mirasoleko kondetza, 1770ean emana Luis Segundo Aristequiri (1733-1812), zeinaren seme

Rafael, ibilbide militar eta politiko nabarmeneko gizona, Bilboren defendatzaileetako bat izan baitzen 1835eko setioan”.

Beste batzuek ez zuten noble-titulurik jaso, baina aberastuta itzuli ziren, eta beren baserri zaharrak txukuntzeko eta
Bilbon etxebizitza erosteko erabili zuten dirua; horietakoak izan ziren Manuel de Chirapozu eta José de Apraiz
busturiarrak, edo Lambarritarrak, Palacio Lanzagortarrak eta Uncetatar batzuk. Badira izen esanguratsuagoak, hala nola
Juan Urdanegui urdufarraren leinua, Perun ongi posizionatua; Juan de Urrutia Allende gordexolarra, Espainia Berriko
Inkisizioaren Ofizio Santuko Auzitegi Goreneko aguazil nagusia izan zena, Mexikoko indianoa, zeinak Villar de
Aguilako markesgoa jaso zuen 1689an; edo Luciano Murrieta, Peruk independentzia lortu ostean Londresera joan
zena, 1824an, eta finantza-merkatuan hasi zena (haren aita, Francisco, Sopuertako Mercadillo auzokoa, Perun ezkondu

eta aberastu zen). Europara itzultzean, bere aberastasuna Londresen utzi bazuen ere, Lucianok militar gisa parte hartu



zuen Lehen Karlistaldian, 1839an, eta Esparteroren laguntzaile hurbila izan zen. Gero, familia-negozioak hedatu zituen,

eta Marqués de Murrieta upategi ezaguna sortu zuen; 1872an eman zioten titulua®.

Bigarren taldea Indietarako merkataritzari esker aberastu baina Sevillan, Jerezen, Cadizen edo Madrilen kontsignatario
gisa (baita beltz-tratulari gisa ere) eta merkatari gisa finkatuta zeudenek osatzen dute. Pilotos de Altura (1929) lanean,
Pio Baroja nobelagileak oso datu errealak eskaini zituen XVIII. eta XIX. mendeetako beltzen salerosketaren gaiari

buruz’. Madrilen finkatu zirenetatik gutxienez lauk noblezia-titulua jaso zuten®.

Madrilen, hain zuzen ere, euskaldun asko zegoen karlistaldien aurretik. Horietako asko Estatuko idazkariak, Estatu
Kontseiluko kideak, diplomazialariak edo Armadako kideak ziren. Askok noblezia-tituluak jaso zituzten, nahiz eta
baziren izen handiko hainbat pertsonaia ez zutenak inongo titulurik jaso, hala nola Diego Marfa de Gardoqui (Bilbo,
1745-Turin, 1799) edo haren garaikide José de Mazarredo almirantea (1745-1812)°". Era berean, merkatari asko oso
aktiboak ziren beren lanbidean, eta ongi aztertu dituzte maila handiko hainbat historialarik, hala nola Estibaliz Ruiz de
Aziak™® edo Alfonso Otazuk, zeinak zehazten duen honako hau: “Jarduera komertzial, finantzario eta industrialetan
aritzea joera tradizionala izan zen Madrilen bizi ziren euskaldunen artean: 1850ean, Hiribilduan eta Gortean finkatuta
zeuden merkatarien % 15 euskal probintzietan jaioak ziren, eta horietako asko 1840tik 1850erako hamarkadan hiriburuan

eratu ziren merkataritza-sozietate nagusietako kide izan ziren™".

Beste euskaldun batzuk (bizkaitarrak, baina baita gipuzkoarrak eta nafarrak ere) itsas hirietan finkatu ziren, Sevillan,
Cé&dizen eta Jerez de la Fronteran, besteak beste, eta maiz joaten ziren Gortera, eta Bilbora, noski”. Azter ditzagun,
labur-labur, 1839. urtea baino lehen noble bihurtutakoak, Estatuko idazkariak eta merkatariak, nagusiki*:

— Juan de Urdanegui (Urdufia, 1619-Lima, 1682) Villafuerteko markesa 1682an™.

— Miguel Arizcun Mendieta (Elizondo, 1685-Madril, 1741), lturbietako markesa 1741ean”.— Sebastian de la Cuadra
(Muskiz, 1687-Madril, 1766), Villariaseko markesa 1745ean; 1738an, Arte Ederren Errege Akademia (1744) eratzeko

izapideei ekin zien'.

— Juan Bautista de Ustariz (Narbarte, 1728-Jerez de la Frontera, 1810), Reparazeko markesa 1762an, eta bere

lehengusua,

— Juan Agustin de Ustariz (Narbarte, 1720-Cé&diz, 1781), Echandiako markesa 1763an".

— Francisco de la Guardia (Lantziego, 1710-Cé&diz, 1792), Castillejoseko markesa 1769an.

— José Agustin Llano (Muskiz, 1722-Viena, 1794), Llanoko markesa 1772an.

— Juan Antonio Madariaga (Busturiko Axpe, 1720-Cadiz, 1797) Casa Altako markesa 1775ean.

— Francisco de Llano (Galdames, 1732-Cadiz, 1781), Torre Alegreko kondea 1779an.

— Sebastian de Llano (Muskiz, 1736-Haga, 1793), Santaféko kondea 1780an.

— Matias Landaburu (Durango, 1702-Cadiz, 1792), Biotako bizkondea 1783an™.



— Martin José de Murua (Bergara, 1744-Madril, 1799), Valleko kondea 1789an".
— José Marfa Allendesalazar (Bilbo, 1757-Madril, 1805), Montefuerteko kondea 1798an.

— Miguel Arizcun Tilly (Madril, 1800-Madril, 1878), Tillyko kondea 1815az geroztik eta Iturbietako markesa 1855az
geroztik™.

Alipagarria da euskaldun horietako askok talde indartsua sortu zutela Juan Alvarez Mendizabal (1790-1853) ogasun-
ministroaren inguruan (hura ez zen euskalduna; Méndez zuen bigarren abizena, baina berak jarri zion Mendizabal bere
buruari). Mendizabalen Desamortizazioa 1836ko otsailaren 19ko eta martxoaren 8ko dekretu-multzo bat izan zen, eta
helburutzat zuen jabetza ez-emankorrak eta Elizaren nahiz ordena erlijiosoen mendekoak klase ertainaren edo

burgesiaren esku uztea, haiek benetan erabiliko zituen eta herrialdea aberastuko zuen klase baten esku.

Honako hauek osatzen zuten talde hura: Juan Muguiro Iribarren (Parisko bankaria, Nafarroan jaioa baina ama
lekeitiarra zuena; Goyak Bordelen erretratatu zuen); Juan Fagoaga Dutari, nafarra; bi karrantzar: Juan de Guardamino
de la Tejera eta Martin de los Heros (azken hori Liburutegi Nazionaleko zuzendaria izatera iritsi zen); Domingo
Norzagaray Nerbioi Garaiko arabarra (bi alaba zeuzkan bilbotarrekin ezkonduak); edo Mateo eta Antonio Murga
anaiak [lehenengoaren semeetako bat José de Murga Reolid (1833-1902) izan zen, Linaresko markesa eta Llantenoko
bizkondea 1873an]”. Guztiek zuten antzeko lurralde-jatorria, ekintzaile-sena (burges errentadunaren irudi klasikoari
kontrajarria) eta Mendizabalen liberalismo progresistarekiko konpromiso politikoa. Geroago Madrilera iritsitako beste
euskaldun batzuek ere lotura horiek baliatu, eta desamortizatutako jabego asko erosi zituzten. Esate baterako, herritar
xumeen bi semek, oraindik haur zirela beste senide batzuen dendetan lan egitera bidali zituztenek:

— Francisco de las Rivas (1808-1882), Mudelako markesa, Iratzagorriako San Esteban (Gordexola) utzi eta Granadara
abiatu zen 1823an, 15 urte zituela, izeba batzuen dendan lan egitera, Casa Zavala izenekoan; ondoren, 1834an,
Madrilera joan, eta bertako euskaldunen komunitate sendoan sartu zen. 25 higiezin desamortizatu baino gehiago erosi
zituen Bilbon, eta landa-jabego ugari Espainiako leku guztietan. 1872an, bigarren postuan zegoen lurralde-zergak
ordaintzen zituzten Madrilgo probintziako berrogeita hamar zergadun nagusien zerrendan®.

— Estanislao de Urquijo Landaluce (1816-1889), Urquijoko markes izendatua 1871n, hamahiru urterekin atera zen
Murgatik (Aiaraldea, Nerbioi Garaia), eta Madrilera joan zen, amaldeko osaba zuen Antonio Landalucerekin lan
egitera, eta ondoren arreba baten senarraren oihal-dendan aritu zen, Martin Ericeren dendan, Toledo kalean. Osaba
nahiz koinatua haren gaitasunaz jabetu ziren, eta Rothschild banketxearen ordezkari Daniel Weisweiller-en langile gisa
aurkitu zioten lana. Urquijo finantza-gizon bikaina bihurtu zen, eta arlo guztietan inbertitu zuen (lurrak, trenbidea,
industria). Madrilgo alkatetza lortu zuen 1883an. Hil zenean, Espainiako gizon aberatsenetako bat zen, 50 milioi pezeta

baino gehiagorekin®.

Bi pertsonaia horiek ex nihilo egin zuten gora ekonomikoki, eta, beren etorkizun-sen bereziari esker, oso garrantzitsuak
izan ziren Bilboko enpresa askoren garapenean. Horiez gain, Ameriketatik aberastuta itzulitako batzuek ez zuten
errentetatik bizi nahi izan, eta negozio berriak jarri zituzten martxan. Horren adibide da jada aipatutako Luciano
Murrieta (Arequipa, Peru, 1822-Logrofio, 1911), Murrietako markes izendatua 1872an, Errioxako ardo eta upategiei

bidea ireki ziena. 1877an, Murrietak Igay jabego desamortizatua erosi zuen (168 hektarea)™.

Hirugarren taldekoak dira iraultzen ondorioz itzulita Londresen, Bordelen edo Parisen finkatu zirenak, baina Bilbora
etorri eta bertan esku hartzen jarraitzen zutenak. Baita aurretik finkatutakoak ere, hala nola Joseph Tomas de Errecarte



bilbotarra, itsasontzi-kapitaina izatetik artile-salerosle izatera pasatu zena, Ameriketarako bidea ireki zuena —~C&dizko
Errege Audientzia eta Kontratazio Etxeko epailea izan zen (1796an bere kaparetasuna izapidetu zuenean)- eta,

azkenik, bankari-lanetan aritu zena Londresen®.

Bizitokia Espainiatik kanpo finkatu zutenen artean, honako hauek daude: José Javier Uribarren, Ispasterrekoa, ontzi-
eta lur-jabe baten semea; Bilbon ikasi zuen, baina gero Mexikora emigratu zuen, eta bertan ezkondu zen. 1852an
itzulita, Parisen bizi izan zen, eta bertan sortu zuen J. J. Uribarren y Cia. banketxea, euskal enpresari gehienek askotan
erabiltzen zutena, baita Espainiako Gobernuak ere. Pascual Abaroa Uribarren ilobak jarraitu zuen banku-enpresarekin,
eta hark eskatu zizkion Paco Durriori Parisko bulegoetarako lau murko handi. Mezenasa eta kultura-eragilea izan zen:
“Paristik iritsitako gutun baten arabera, negu honetan kolonia hispanoamerikarra bikain pasatzen ari da hiriburu bikain
hartan: asteazkenero biltzen dira José Luis de Abaroa bankari ezagunaren etxean; hark antolatutako dantzaldiak
ospetsuak izango dira Parisen™. Edo José Ventura de Aguirre lekeitiarra, Perutik bueltan Londresen geratu zena eta
handik Bilborekin salerosketan hasi zena berriro, ardoa eta artilea salerosten, batik bat. Lehenengo Bordelen eta gero
Parisen ezarritako Aguirrebengoa, Fils & Uribarren etxearekin inbertitu zuen bere kapitala, eta zor publikoa erosteko
eragiketak egin zituen, baita Europako enpresetan kapital-inbertsioak ere, Latinoamerikatik aberriratutako aberastasun

handien funtsei esker; 1833tik aurrera Espainiako zergadun nagusien zerrendan agertu zen.

Mexikon, Perun, Txilen edo Argentinan aberastutako indiano horiek, herrialde horietatik alde egin zutenean
independentzia-mugimenduen ondorioz, Europako beste hiri batzuetara itzuli ziren, barne-gerrarik ez zegoen
herrialdeetara, hala nola Espainiara, eta merkatari-bankari bihurtuta, lau jardun-lerro garrantzitsu azpimarratu zituzten

Bilbon zeuzkaten ordezkarientzat:

— ltsasoz bestaldeko merkataritzan parte hartzea, beren kontaktu eta esperientziak erabiliz, Amerika eta Espainiaren

artean, eta baita Londresekin ere, artilea, ardoa eta amerikar produktuak (espeziak, tabakoa, etab.) salerosiz.

— Kapitala zor publikoan nahiz enpresa sortu berrietan inbertitzea (trenbideak, altzairu-ontziolak, etab.). Abaroa-
Uribarrentarrak, adibidez, 1873an Espainiako Hipoteka Bankua eratu zenean, akziodun fundatzaile izan ziren, eta José

Maria de Abaroak lau milioi franko baino gehiago inbertitu zituen Olotetik Gironarako trenbidean.

— Ameriketan ondareak kitatzea, eta ondoren Europara lekualdatzea beren zerbitzuak eskatu zituzten beste indiano
batzuen kapitala. Hiru motatako indianoak ziren horiek: (1) Kuba eta Puerto Ricoko kolonietan sortuak, Frantziako
hiriburuan jardun nahi zutenak; (2) Ameriketan aberastutako espainiar indianoak, beren ondasunak Europara bidali nahi

zituztenak itzuli aurretik eta ondoren; (3) eta espainiar enpresari jakin batzuk, karlistaldiak tarteko.

— Espainiako banku nazionalaren ordezkariak ezartzea Britainia Handiko edo Frantziako hiriburuetan, baita Banco de
Bilbaoren eta beste banketxe berri batzuen ordezkariak ere. Banco de Bilbao eratu eta equn gutxira erakundeak
atzerrian izango zituen ordezkariak izendatu zituzten: Murrieta y Cia Londresen eta J. J. Uribarren & Cie Parisen. Urte

batzuk geroago bankuak berak ireki zituen sukurtsalak, Parisen, adibidez, 1902an.

Laugarren taldean daude mendearen hasieran Amerikak egitera joan zirenak, hala nola Tomas de Epalza, Equillor
Sarachu familia, edo Aguirretarrak Bilbon eta Satrdsteguitarrak Donostian. Azken horien aita, Donostiako miliziano
liberala, Londresera erbesteratu zen; seme batek San Frantziskon lan egin zuen, eta besteak Kuban”. Edo joan eta,
itzuli ez ziren arren, lehengusu eta senideei dirua bidaltzen zietenak. Horren adibide da Domingo Aldama gordexolarra:
oso gazte emigratu zuen Kubara, eta uharteko talde esklabista garrantzitsuena sortu zuen, 40 azukre-findegi eta milaka

esklabo zituena. Martin de Aldama familiak Derion duen panteoia Valentin Duefias eskultoreak egin zuen 1918an”.



Tomas Epalza Kubara gazte alde egindako merkatari bat izan zen, eta aberastuta itzuli zenean Bizkaiko lehenengo
proiektu siderurgiko handietako batean parte hartu zuen: Santa Ana enpresan, 1841ean; trenbideen arloan eta
bankuarenean ere esku hartu zuen; azken horretan, Isabel Il.aren Bankuaren ordezkari eskuduna izan zen, eta Banco de
Bilbaoren sustatzaile, 1857an%.

Sebastian eta Pedro Equillor Sarachu anaiak Bilbon jaio ziren, baina Barakaldon zuten jatorria. Oso gazte joan ziren
Habanara, eta bertan geratu ziren 1852ra arte. Pedro kubatar batekin ezkonduta itzuli zen, eta dirutza handi
samarrarekin. 1875eko lrurac-Bat argitalpenaren arabera, Sebastian Equillor Sarachu, etxea Estufa kalean zuena,
Bizkaiko berrogeita hamar zergadun nagusietako bat zen™.

Aguirre Zubiaga anaiak 1835ean joan ziren Mexikora, eta Tepic hirian finkatu ziren, Jaliscoko probintziako
merkataritza-hiri nagusian. Ontzi-zamen eta itsas garraioaren arloan lan egin zuten, eta ondoren artoaren, indaben,
kotoiaren... laborantzan, irunen eta ehun-gaien arloan, eta azukrearen, melazaren eta pattarren ekoizpenean La
Escondida etxaldean. Itzuli zirenean, dirua utzi zuten nekazaritzako eta ongintzako fundazio banarentzat (Fundacién
Agricola Aguirre eta Fundacién Benéfica Aguirre), baita Deustuko Merkataritza Unibertsitatearentzat ere (1916)™.

Enrique eta Daniel de Aresti Torre (1852-1946) anaiak 1866an joan ziren Mexikora, eta bi ahizpa kriollorekin ezkondu
ziren bertan. 1885ean Bilbora itzultzean, La Roblako trenbidean inbertitu zuten dirua, eta Papelera del Cadagua paper-

fabrika eratu zuten, Enrique izan zuena presidente, 1946an hil zen arte™.

Ameriketara berandu joandakoen taldean sar dezakegu Pacho Gaminde, Posta kaleko Au Monde Elégant denda
gobernatzen zuena; altzarien eta moda nahiz musikako osagarrien saltokia zen hura, “Paris, Londres eta Vienako
berritasunak” eskaintzen zituena. Gamindek zioen gaztetan bizirik atera zela “Mexikorako bi bidai ikaragarritatik —

joanekoa eta etorrikoa—, izurriei eta iraultzei aurre eginda™.

Talde horretakoak izan ziren, halaber, une hartako bi kazetari bikainenak: Manuel Aranaz Castellanos®* eta Jesds de
Sarria®*, Kuban aberastutako euskaldunen semeak. Errentetatik bizi ziren, edo truke eta burtsako agente izatetik; beren
buruaz beste egin zuten biek. ABC egunkariak Aranazen heriotzari buruz idatzitako testuak zioen ia milioi erdi

pezetako kapitala utzi zuela. Maeztuk, bere ohar nekrologikoan, honako hau esan zuen lehenengoaz:

“Bizkaiko gure mendietako goibeltasunaren artean, Manolo Aranaz Castellanosen itxura kubatarra anana tropikal bat

babarrun-eltzekari baten erdian nabarmentzen den antzera gailentzen zen™*.

Jesus de Sarria Bilbon izan den kultura-aldizkari onenaren zuzendaria eta editorea izan zen, Hermes aldizkariarena,
zeina argitaratu baitzen 1922ra arte, bera hil arte. Aldizkarian kolaboratzen zuten hainbat ideologiatako intelektualek
eta literatoek, Pedro Mourlane Michelenak, Miguel de Unamunok, Juan de la Encinak, Margarita Nelkenek, Alejandro
de la Sotak edo Ramiro de Maeztuk, besteak beste. Bilbon, harreman asko izan zituzten indianoekin, eta ez soilik
ekonomikoak. Ciriaco de Menchaca arkitektoak, aita igeltsero zuenak™, Olézaga eta beste indiano batzuentzat eraiki
zuen, eta José Niceto Urquizu diputatu nagusiaren alabarekin ezkondu zen. Urquizu karlista eta landa-jabea zen, eta
diru asko irabazi zuen trenbideekin eta eraikitzeko lurrekin. Edesio Garamendi*® Mexikoko emakume indiano aberats

batekin ezkonduta zegoen, eta haien seme Rafaelek, hori ere arkitektoa, indiano zaharrentzat lan egin zuen.

Beste indiano batzuek ere sustatu zituzten higiezinak Bilboko Zabalgunean, baina ez zuten inbertitu José Olézagak,
Santos Lépez de Letonak edo Paulino de la Sota Ortizek™ bezainbeste, negozio xumeagoak izan zituztelako, kapitala
Bilbora aberriratu bazuten ere™.



Baina zer ekarpen egin zioten XIX. mendeko Bilbori “munduko bizkaitar” haiek?

XIX. mendean zehar errenta onekin Bilbora itzuli ziren “indiano” haiek trenbideetan edo siderurgia berrietan
inbertitzeko oso ongi etorriko zen dirua ekarri zuten, baina, horrez gainera, eta bereziki, nazioarteko merkataritzan
eskarmentu handia. Indiano horien kontabilitate-ezagutza, baita Indiekin lan egin zuten kontsignatario, trafikatzaile edo
salerosleena ere —Sevillan, Cadizen edo Jerez de la Fronteran aberastutakoena—, nazioarteko know how iturri

garrantzitsua zen hiribilduaren hedapen komertzialerako.

Euskal salerosle haiek, edo haien ondorengo errentadunek, itsas merkataritzaren konplexutasunak eta sotiltasunak
irakatsi zituzten. |tsasontziek karga pisutsuak bazeramatzaten Ameriketara, hala nola burdin minerala edo burdin landua
(metal horrekin fabrikatutako tresnak: burdin forjatuzko barrak, burdineria, iltze-pila, matxeteak, aitzur luzeak, etab.),
lehenik eta behin bazegoen bolumena eranstea pisu gutxiko gauzekin (papera, argizaria, zetak, etab.); gainera, olioa,
ardoa, pattarrak edo beste produktu nazional batzuk bidaltzean, aukera zegoen itzuleran azukrea, kakaoa, tabakoa,
tindatzeko gaiak (eskarlata, anila eta Campecheko tindu-makila), kobrea, bikuina-artilea edo behi-larrua inportatzeko,
Espainiarako ez ezik, baita Europan banatzeko ere; eta hirugarrenik, mota ezberdinetako salgaiak, jatorri nazionalekoak
zein atzerritarrekoak izan (ehun-gaiak, kinkila, bakailaoa, etab.), desberdin tasatu behar ziren aseguruak egiteko orduan,

eta horrek balio erantsia gehitzen zuen zerbitzuen sofistikazioari zegokionez.

Era berean, antolakuntza-sistemari begira oso garrantzitsua zen zerbait ekarri zuten: senideak eta herrikideak erabili
zituzten, merkataritza-hiri nagusietan finkatuta zeuden ordezkari eskudunen sistema bat edukitzeko. Eremu pribatuan

ezarritako loturak baliagarriak izan ziren negozioetarako.

Harreman-sarea (Mexikotik Kubara, Limatik Buenos Airesera) elkartuta mantendu behar zela konturatu ziren (eta

negozioan parte hartzeko aukera eman behar zitzaiola).

Indietako salerosle horiek moldakortasunaren garrantzia ere azpimarratu zuten, hau da, merkataritza-eragiketak egiten
zituzten aldi berean, ontzi-jabe gisa (asko ontzien jabeak ziren, eta kapitain euskaldunak zituzten), aseguratzaile gisa
eta mailegu-emaile gisa ere jarduten zuten. Eta, horrez gainera, indiano haietako askok beren ondasunen herena eman

zuten, ohituraz, ongintzako eta kulturako lanetara bideratzeko.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. Bolivar Hiltegi kaleko jauregian bizi izan zen, equngo Espainiako Bankuaren kalean, eta Viktor kalean senideak
zeuzkan emakume madrildar batekin maitemindu zen, Marfa Teresa Rodriguez del Toro Alayzarekin. [itzuli]

2. Ikusi liburuki honetako “Herritar motak” kapitulua. [itzuli]
Manuel Antonio Luzarraga Echezuria (1796-1855) 1854an itzuli zen jaioterrira, bisitan, eta Cadizen hil zen, 1855ean.
Haren anaia gazteak, Juan Luis de Luzarraga Echezuriak (1818-1898), arkitekto-titulua eskuratu zuen San
Fernandoko Akademian 1854an, eta arkitekto probintzial eta Bizkaiko errepideetako zuzendari izendatu zuten.
[itzuli]

4. La Guerra equnkari liberalak jaso zuen informazio hori, eta aipatu zuen mariskala posta-baporean iritsi zela,

azaroaren T1ko goizean. [itzuli]



10.

1.

12.

13.

Luis Segundo Aristequi (1733-1812) 1750ean matrikulatu zen ofizialki Cadizko Kontsulatuan. Aitaren moduan,
harreman komertzialak izan zituen Uztariz familiarekin; Pascuala arreba Juan Bautista Uztérizekin ezkondu zenetik,
are gehiago sendotu ziren bi familien arteko harreman pertsonal eta profesionalak. Akzioduna izan zen Cadizko
Beltzen Konpainian, Afrikaren eta Espainiaren mendeko amerikar kolonien artean esklaboen salerosketan aritzen
zen merkataritza-sozietatean. 1763an, Koroak baimena eman zien; bazkideek amerikar kontinenteko zenbait leku
beltzez hornitu ahal izatea eskatuz aurkeztutako hirugarren proposamena zen, baina merkataritza hori holandarrek,
ingelesek eta portugesek kontrolatu zuten. Rafael semeak Bilboren lehen setioko Boluntarioen Batailoian parte hartu
zuen. [itzuli]

Luciano Murrieta (Arequipa, Peru, 1822-Logrofio, 1911), Murrietako markesa: 1872an eman zioten titulua. Murrietak
bere ardoak aurkeztu zituen 1857an, Madrilgo Nekazaritzako Erakusketan, eta 1862an hasi zen produktua
esportatzen, Olabeagako upelgileekin eta Ybarra ontzi-enpresarekin batera. lkusi, halaber, 24. oharra. [itzuli]
Esaten denez, lagun bizkaitar batek XIX. mendeko ontzi-kapitain baten (orduan ur handitako pilotu deituak)
egunerokoaren eskuizkribua utzi zion Barojari; kapitainak Abaroa zuen abizena, Parisen finkatutako lekeitiar
bankariek bezala. Itsasoan eta itsas jendean girotutako XIX. mendeko lehen heren horren deskribapen baten baitan,
Abaroarekin eta beltzen salerosketarekin lotuta, Pio Barojak Embil pertsonaia sortu zuen, Chimista izeneko beste
pilotu baten pertsonaiarekin kontrajarria. [itzuli]

Cé&dizen, Jerezen edo Sevillan kontsignatarioak ziren bizkaitarrei emandako noblezia-tituluak:

—1762an, Repérazeko kondetza eman zioten Juan Bautista de Ustériz Gazteluri. Indiekin lan egiten zuten ontzi-
jabea zen.

—1770ean, Mirasoleko kondetza eman zioten Luis Segundo Aristeguiri (1733-1812). Negozio-gizona zen, eta
saleroslea Cadizen eta Jerez de la Fronteran. Haren seme Rafaelek ibilbide militar eta politiko nabarmena egin
zuen: Bilboren defendatzaile izan zen 1835ean, eta Puerto Ricoko gobernadorea, 1843tik 1847ra bitartean.
—1775ean, Casa Altako markesgoa eman zioten Juan Antonio de Madariaga Arésteguiri. Madariaga Dorretxeko
jauna (Busturia, Bizkaia) zen, eta ontzi-jabea Cadizen.

—1790ean, Valleko kondetza eman zioten Martin José de Murda Eulateri. Kontsignatarioa zen Sevillan, eta Bizkaiko
Jaurerriko diputatu nagusia izan zen, Elorrioko bizilagun zelako 1772an ezkondu zenetik.

Antzeko beste kasu batzuk daude Bilbotik ez oso urrun: Juan Manuel de Manzanedo santofiarra (1803-1882) XIX.
mendeko azukre-salerosle, esklabista eta bankari espainiar bat izan zen, Madrilen finkatu zena, eta Manzanedoko
markes izendatu zuten 1864an, eta Santofiako duke, 1875ean, Alfontso Xll.arekin Borboien berrezarkuntzari
egindako ekarpenagatiko sari gisa. [itzuli]

lkusi gaztelerazko liburukiko eranskina edo addenda: “Titulos”. [itzuli]

Estibaliz Ruiz de Azda, La Congregacién de San Ignacio: El asociacionismo vasco en Madrid en el umbral del siglo XX,
Eusko Jaurlaritzaren Argitalpenak, Vitoria-Gasteiz, 2018. [itzuli]

Alfonso de Otazu, Los Rothschild y sus socios en Espafia. O. Hs. Ediciones, Madril, 1987, 313-27. or. [itzuli]

Victoria Eugenia Martinez del Cerro, Una comunidad de comerciantes: navarros y vascos en Cadiz (sequnda mitad
del siglo XVIII), Junta de Andalucia, Sevilla, 2006. Azterlan bikaina, non ageri den Cadizko euskal merkatariei
emandako noblezia-titulu guztien taula. [itzuli]

Estatuarekin edo Indiekin lotura zuten bizkaitarrei emandako noblezia-tituluak:

—1624an, Filipe IV.ak Villafrancako kondetza eman zion Luis Gaytén de Ayalari, Sevillako (Indietako) Kontratazio
Etxeko presidenteari. Ondoren, Candido Gaytan de Ayalak jaso zuen titulu hori, Tomasa de Jusuéren senarrak.
Tomasa bilbotarra zen sortzez, eta José Marfa de Jusué Bizkaiko diputatu nagusiaren alaba.—1682an, Karlos Il.ak
Villafuerteko markesgoa eman zion Juan de Urdanequiri (Bizkaia, 1619-Lima, 1682); euskal jatorriko familia bat zen,
Liman finkatua, salerosketan aritzen zena eta etxalde handien jabe zena. Familia horretako kideek goi-kargu politiko
eta militarrak bete zituzten.

—1689an, Karlos Il.ak Villar del Aguilako markesgoa eman zion Juan Antonio de Urrutiari, Espainia Berriko
Inkisizioaren Ofizio Santuko Auzitegi Goreneko aguazil nagusiari (Mexiko).—1772an, Filipe V.ak Torre Casako
markesgoa eman zion Andrés Manuel de Urbina Landaetari, Armadako kapitaina eta errejidorea Caracasen.—
1744an, Casa Jarako markesgoa eman zioten Agqustin Jara de la Cerdari (1681-1755), Cuscokoa (Peru); ondoren,
1835ean, Juan Manuel de Berriozabal elorriarrak hartu zuen.

—1750ean, Fernando V1.ak Casa Palacioko markesgoa eman zion José de Palacio Lanzagortari; Gordexolan jaioa,
Potosiko Errege Kutxen kontularia izan zen, Peruko Erregeordetzan.



14.

15.

17.

—1753an, Fernando Vl.ak Casa de Lojako kondetza eman zion Francisco José de Landeta Urtusausteguiri; errege-
alfereza eta San Miguel el Grandeko alkatea izan zen Oaxacan. Begofiako Landeta familiakoa zen; Landetatarrek
Ameriketara alde egin zuten, eta ondorengoak zituzten Mexikon eta Liman (Peru).

—1748an, Superundako kondetza eman zioten José Antonio Manso de Velascori, zeina izan baitzen teniente
jenerala, Peruko erregeordea (1743) eta Txileko kapitain jenerala (1745). Superunda hitzak ‘olatu gainean’ esan nahi
du.

—1770ean, Montehermosoko kondetza eman zioten Alonso Manrique de Larari, eta ondoren Juan Manuel de
Berriozabal Alvarez de Foronda elorriarrak (1814-1872) jaso zuen. Haren aita Kontseiluko eta Indietako Ganberako
ministroa izan zen. Ama Marfa Francisca Alvarez de Foronda zen, Casa Jarako V. markesa, Rocafuerteko V.
markesa, Casa Palmako XlI. kondesa eta Vallehermosoko ll. kondesa. Noblezia kriolloko familia askoren antzera,
gurasoekin etorri zen Espainiara, Peruk independentzia lortu ostean. Gero, amak Casa Jarako markes-titulua utzi
zion (1835eko martxoaren 12an).

—1779an, Casa Montalvoko kondetza eman zioten Ignacio Montalvo Ambulodiri, Habanan (Kuba) jaioa, eta
ondoren Jests Montalvok (1868-Madril, 1936an eraila, José Marfa semea bezalaxe) jaso zuen, zeina 1893an
Trinidad Oroviorekin ezkondu baitzen Bilbon; Ignacioren alaba izan zen Teresa Montalvo O'Farrill, Jarucoko
kondesa, Josef Bonaparteren maitalea Madrilen.

—1779an, Torre Alegreko kondetza eman zioten Francisco Antonio de Llanori; Cadizen finkatutako ontzi-jabe
garrantzitsua zen, Espainia eta Buenos Aires (Argentina) artean salerosi zuena, eta Buenos Aireseko zalditeria
probintzialeko erregimentuko karabineroen kapitaina izan zen.

—1731n, V. Casa Torreko markesgoa eman zioten Juan José de Ovejasi (1682-1732), Aricako gobernadore eta
kapitain jeneralari (Peru); “onurazko” zeritzen tituluetako bat zen. Ondoren José Marfa Lizana de la Hormazak
(Durango, 1843-Anberes, 1911) jaso zuen, zeina Dolores Chavarri Salazarrekin (Portugalete, 1858-Santurtzi, 1917)
ezkondu baitzen 1889an, Portugaleten.

—1746an, Vallehermosoko kondetza eman zioten Pedro Ortiz de Forondari, Limako alkatea, eta ondoren, 1924an,
Alfontso Xlll.ak José Maria de Unceta Berriozabalen (1876-1939) alde birgaitu zuen. Unceta Berriozabaldarrak
euskal jatorriko familia kriollo garrantzitsua ziren; Cuscon finkatu ziren, eta salerosketan eta meatzaritzan aritzen
ziren, hainbat etxalderen jabe izateaz gain. [itzuli]

Juan de Urdanegui Lépez de Inoso (Urdufia, 1619-1682) bizkaitar jatorriko militar bat izan zen, Villafuerteko
lehenengo markesa (hil ostean jasotako titulua). 15 urterekin utzi zuen Urdufia, eta gora egin zuen Perun:
Hegoaldeko Armadako jenerala eta Callaoko kartzelako gobernadore izatera iritsi zen. Haren seme-alabetako
batzuek beste noblezia-titulu batzuk jaso zituzten: José Félix, Villafuerteko markesa; Juana, Cafiada Hermosako
markesa, eta Josefa, Santa Lucfa de Conchaneko markesa. Urdanequik Urdufiako Jesuiten lkastetxea eratu zuen,
eta bertan hil zen. Haren leinuak Urdanegi jauregian edo Gordexolako jauregian zuen jatorria, Enkarterrin. [itzuli]
Miguel Arizcun Beitorenaren biloba. Burdinolak zeuzkan Nafarroan, eta etxeak Madrilen. Gaztetan Madrilera joan
zen; bertan, Norberto osabak negozioak zituen jada. Gaztelako artileen errenta orokorren administratzailea izan zen,
Itsas Armadako hornitzailea eta Galiziako errenten administratzailea, eta, horrez gainera, burdinolak eta hainbat
jatorritako errentak izan zituen. 1729an, Done Jakueren Ordenarako probak egin zituen. lturbietako markes-titulua
—1725ean eskuratu zuen Erasungo burdinolaren izena—1742-X|-22ko Errege Dekretuaren eta 1743-I-19ko Errege
Despatxuaren bidez eman zioten. Bi maiorazko eratu zituen, eta horietako lehenengoari atxiki zion jaso berri zuen
titulua; Francisco de Arizcun anaiari eman zion. Bigarren maiorazkoa Arozarenako oinetxea mantentzeko
konpromisoa hartzen zuen anaiari emango zion. Miguelek “Arizkunenea” jauregia eraiki zuen Elizondon. Finantzetan
aditua zen nafar horrek metatutako dirutza itzela Manuel de Arizcun Horcasitasen maiorazkora pasatu zen 1819an.
Alfonso Otazu y Llana, Hacendistas navarros en Indias, Bilbo, 1970. [itzuli]

Sebastian de la Cuadra Llarena (Muskiz, 1687-Madril, 1766) Villariaseko markes izendatu zuten 1745ean. Estatuko
eta Barkamen eta Justizia Bulegoko idazkaria izan zen, eta Estatu Kontseiluko kidea. 1738an Arte Ederren Errege
Akademia (1744) eratzeko izapideak abiarazi zituen. Muskizeko familia eta jende asko eraman zuen Madrilera. Garai
hartan, Muskiz kontzeju bat zen, Somorrostro Haranaren parte, Enkarterri osatzen zuten hamar errepubliketako bat
(Bizkaiko Lur Lauak ez bezalako antolamendua zuen). Entitate hori 1805ean desagertu zen. Ondoren gauza bera
egin zuten Murgatarrek, edo Estanislao de Urquijok, Nerbioi Garaiko jendearekin. [itzuli]

Uztariztarrei buruz, ikusi Julian B. Ruiz Rivera, “Rasgos de modernidad en la estrategia comercial de los Uztariz,
1766-1773", Temas Americanistas, 3. zk., 1983, 32-46. or.; “La Casa Uztariz, San Ginés y Compafiia’, La Burguesia

mercantil gaditana, 1650-1868, C&diz, 1976, 183-99. or.; “La Compafiia de Uztariz, las Reales Fabricas de Talavera 'y
el comercio con Indias”, Anuario de Estudios Americanos, XXXVI (1979), 209-50. or., 232. orrialdean: “Uztariz
familia, nabigazio-arloko ahaltsuena 1760ko eta 1770ko hamarkadetan”. [itzuli]

Matias Landaburu (Durango, 1702-C4diz, 1792) saleroslea eta mailequ-emailea (idazpenetan eta aseguruetan) izan
zen, eta ondoren errentaduna, eta enpresa komertzial bat izan zuen gutxienez 1739tik, 1870eko hamarkadaren
amaierara arte iraun zuena; Alzaga familiaren (Durango) oinetxe infantzoia erosi zion Domingo Alzaga koinatari,
eta lur horietan maiorazkoa eratu zuen Bartolomé seme nagusiarentzat 1776an. Biota hiribildua eta Bayo landako
herrixka ere erosi zituen. Bartolomé eta beste seme-alaba batzuk ere Bizkaira erretiratu ziren, aitak oraindik bizirik
zegoenean emandako errentekin. [itzuli]

Martin José de Murua Eulate (Bergara, 1744-Madrid, 1799), Valleko kondea 1789an; gipuzkoarra bazen ere, Bizkaiko
Jaurerriko diputatu nagusi izan zen, Elorrion bizi baitzen 1772an ezkondu zenetik. [itzuli]

Miguel Arizcun Tilly (Madril, 1800-Madril, 1878), Tillyko kondea 1815etik eta Iturbietako markesa 1855etik; Heredia-
Spinola kondesarekin (1896an Carmen Zabalburuk jaso zuen titulu hori, ezkontza bidez) ezkondu zen. 1878an hil
zen, Madrilgo bere etxean, Hortelaza kaleko 87. zenbakian. [itzuli]

Haren aita, Mateo Murga, hainbat negoziorekin aberastu zen Kuban; gainera, amaren familiak saltoki bana zuen
Madrilen, Reinosan eta Santanderren, Michelena Hnos. Mateo Murga Sustapen Bankuan sartu zen 1846an, eta dirua
inbertitu zuen Bainuetxeetan (EI Molarreko bainuak), tipografietan eta alokairuko autoetan, eta jabetza ugari
eskuratu zituen desamortizazioan. 1855ean Madrilgo zergadun nagusietako bat zen. lkusi Mercedes Hurtado de
Saracho y Galindez, Los Marqueses de Linares, Caja Madrid, Linares Informacién astekaria, Linares, 2002. [itzuli]
“Madrilen kokatutako ondasun higiezinei zegokienez, 1842an Carrera de San Jerénimo, Fomento eta Minas
kaleetako hiru etxe utzi zizkion herentzian aitaginarrebak; ondoren, beste hiru erosi zizkien partikularrei Olivo,
Fomento eta Carrera de San Jerénimo kaleetan; azken horretako 44. zenbakian eraiki zuen bere jauregia.
Desamortizazioari esker, Madrilgo higiezinen ondarea handitu zuen beste bi etxerekin, kale garrantzitsuetan
kokatuak bi-biak: Caballero de Gracia eta San Bernardo, berehala balioa hartu zuena. Hiri-eskalan,
desamortizatutako eraikin gehienak Bilbon erosi zituen: 25 higiezin. Azkenik, Bizkaian, Araban, Logrofion, Kordoban,
Granadan eta Jaénen desamortizatutako landa-jabegoen sorta zabal eta sakabanatuen jabetza eskuratu zuen’,
hemen: Angel Bahamonde Magro eta Luis Enrique Ofero Carvajal, “La reproduccién patrimonial de la elite
burguesa madrilefia en La Restauracién. El caso de Francisco de las Rivas y Ubieta, marqués de Mudela, 1834—
1882", La sociedad madrilefia durante la Resturacién. 1876-1931, Madril, 1989, 534. or. [itzuli]

lkusi Urquijori buruzko kapitulua. Jabego desamortizatuak erosi zituzten hauek ere: Aguirretarrek (Lamiakoko
ibarretan eta Getxon), La Llana familia, Jado Obietatarrek (Altzagako ibarrak, Erandion), etab. [itzuli]

Luciano Murrieta (Arequipa, Peru, 1822-Logrofio, 1911) Arequipan jaio zen. Salerosle bilakatutako militar ohi baten
eta emakume kriollo aberats baten semea zen, eta Espartero haren bataioaren lekuko izan zen, bertan baitzegoen
postuko komandante gisa. Peru independizatzean, Murrieta Londresera joan zen, 1824an, eta ondoren Madrilera.
Esparterorekin erbesteratu zen Londresera, eta 1847an itzuli zen Madrilera, ama bertan bizi baitzen. Murrieta
Madrilen bizi izan zen 1891ra arte, eta urte horretan alde egin zuen Logrofioko jabegora. Esparteroren emaztea
errioxar emakume aberats bat zen, lurrak zeuzkana, desamortizazioari esker lortuak, asko, eta hortik sortu zen
Murrietaren eta mahastien arteko lotura. Murrietak 1877an erosi zuen Igay jabegoa (168 hektarea). [itzuli]
Errecartetarrak Errecarte del Rio y Cia konpainiarekin Veracruzen (Domingo), Cadizen (José Tomas) eta
Londresen (Pedro) finkatuta zeuden hiru anaia ziren. Era guztietako salgaiekin lan egiten zuten, izan artilea, irina edo
tabakoa. Filadelfiako William Morrisekin eta Maryland, Virginia, Pennsylvania eta New Yorkeko portuekin lan egiten
zuten, tabakoa esportatzeko. XVIIl. mendearen bigarren erdian, Londresen finkatutako hogeita hiru tabako-
salerosle zeuden, artilearen negozioarekin lotuak: horietatik hamazazpi euskaldunak ziren, eta bederatzi, zehazki,
Bilbokoak: ikusi Alberto Angulo Morales, “Bilbao, Madrid, Londres. Ganaderos, comerciantes y cambistas vascos
en los mercados financieros y laneros del Atlantico”, Joaquin Ocampo (zuzendaria), Empresas y empresarios en el
norte de Espafia (siglo XVIII), Trea, Gijén, 2012, 183-209. or. Aipatu beharra dago Errecarte Sebastidn Martinez
Pérez (Treguajantes 1747-Madril, 1800) errioxarraren koinatua zela, merkataria, finantza-gizona eta arte-
bildumagilea, berau. 1771n, Cadizeko Ontziratzaile Unibertsitatean sartu zen, Indietako erresumetara nabigatzeko
eta horiekin ehunak salerosteko. 1775ean, Felipa Errecarterekin ezkondu zen, eta Jerezko Martinez y Cia. ardo-
sozietatea eratu zuen, Ingalaterrara esportatzeko. Han ezarri zuen Mincing Lane (espezien merkatuaren gunea); eta,
Casa Martinez & Martinez, Juan Manuel Martinez de la Quadra bilbotarra bazkide zuela. 1791n, hainbat

margolariren hirurehun eta berrogeita hamar margolan zeuzkan: Tiziano, Leonardo, Veldzquez, Murillo, Cano,
Ribera, Guido Reni, Rubens, Mengs eta Goya. Urte hartan bertan Erresumako Diruzain Nagusi izendatu zuten
Madrilen, eta Goyarekin adiskidetasunak egin zituen; 1793an, Cadizeko bere etxera eraman zuen margolaria,
atseden hartzera. Goyak 1792an egin zion erretratua New Yorkeko Metropolitan Museum museoan dago ikusgai.
izl
Hemen: La Espafia, 1864ko otsailaren 9a. Europan bankari aritu ziren indianoak:
José Javier Uribarren Marcue-Erquiaga (Lekeitio, 1791-Paris, 1861) Ispasterreko ontzi- eta lur-jabe baten semea
zen. Bilbon ikasi zuen, baina ondoren Mexikora emigratu, eta José Ignacio Aguirrebengoarentzat lanean hasi zen;
horren alabarekin ezkondu, eta 1824an itzuli zen Espainiara. 1852an, J. J. Uribarren y Cia banketxea sortu zuen
Parisen, eta Frantziako hiriburuan euskal enpresari gehienek hura erabili zuten, baita Espainiako Gobernuak ere.
Pascual Abaroa Uribarren ilobak (Lekeitio, 1826-Menton, Frantzia, 1890), Antonia arrebaren semeak, jarraitu zuen
banku-enpresarekin.
José Ignacio Aguirrebengoa Aguirrek (Zumarraga, 1765-Paris, 1848) oso gazte emigratu zuen Mexikora, eta
bertan, salerosle gisa aritzeaz gain, meatzeen negozioan sartu zen. Independentziaren aldeko mugimenduak hasi
zirenean, Europara itzuli zen, eta Bordelen finkatu zuen bizitokia; bertan, banketxe bat ireki zuen suhiarekin, José
Javier Uribarrenekin, eta ondoren Parisera eraman zuen. Espainiako Gobernuari emandako laguntza finantzarioei
eta itsasoaz bestaldeko negozioetan zeukan esperientziari esker, San Fernandoko Bankuaren ordezkaritza
eskumenduna eman zioten, eta ondoren lIsabel Il.aren Bankuarena eta Espainiako Bankuarena Parisen.
Murrietatarrekin lan egin zuen Londresen.
José Ventura de Aguirre-Solarte Iturraspek (Lekeitio, 1793-Paris, 1842) oso gazte alde egin zuen Perura eta Txilera,
eta dirutza handi samarra egin zuen bertan. Latinoamerika uztean, Londresen ezarri zen, eta Ceferina Alcibarrekin
ezkondu zen. Mexikotik alde egindako zumarragar batekin elkartuta, Aquirrebengoa, Fils & Uribarren firma eratzeko
inbertitu zuen kapitala. Lehenengo Bordelen ezarri zuten, eta gero Parisen. Gorteetako prokuradore hautatu zuten
1834an eta 1836an, eta, 1836an, ogasun-ministro izendatu zuten Francisco Javier Istdrizekin, baina handik gutxira
uko egin zion karguari, jarduera pribatuekin jarraitzeko. [itzuli]
Joaquin Marcos (1817-1886) eta Patricio (1823-1888) Satrdstegui Bris anaiak. Lehenengoa Espainiako kontsula izan
zen San Frantziskon, 1851n. 1864an, karrerako diplomazialari bihurtu zen, eta Espainiako kontsul gisa lan egin zuen
Newcastlen, Aljerian, Montrealen, New Yorken eta Londresen. Satrdsteguiko baroiaren titulua jaso zuen 1876an.
Patricio anaia, zeinarekin beti izan zuen harreman estua, beti aritu zen negozioen munduan. Comillaseko lehenengo
markesa izan zen. Antonio Lépez Lépezekin batera, Compafiia Transatlantica Espafiola izeneko ontzi-enpresa sortu
zuen 1881ean. Matagordan (C&diz) hasi ziren, dike lehor batekin, ontzitegi batekin eta kai batekin, konponketak
egiten; 1878tik egon ziren martxan, eta 1888an eraikuntza-harmaila bat erantsi zioten. Patricio de Satristequi
transatlantikoa lurrun-makinadun itsasontzi bat izan zen, eta aktibo egon zen 1890etik 1926ra bitarte. [itzuli]
Domingo Aldama Aréchagak (Gordexola, 1787-New York, 1870) oso gazte emigratu zuen Kubara, eta Gonzalo
Alfonso Gonzalez (1753-1821) aberats kanariarraren alabarekin ezkondu zen bertan. Harekin sortu zuen Kubako
konpainia esklabista garrantzitsuena. 30eko hamarkadarako dirutza handienetako bat zeukan. Haren seme batek
bere buruaz beste egin zuen New Yorken, 1845ean, eta bestea, Miguel, Parisen eta Londresen ikasia,
independentista bihurtu zen. Gerra Handia deritzona hasi zenean, jabetzak bahitu zizkieten, eta, ondorioz, 1869an,
New Yorkera alde egin zuen aita adinduarekin (bertan daude lurperatuta, Brooklyneko Green Wood Cemetery
hilerrian). Parisen bidaian zegoela, Miguelek bere esklabo guztiak askatu zituen 1872an. Martin de Aldama familiak
Derion duen pantecia Valentin Duefiasek egin zuen 1918an; Echevarria La Llana familiarena, aldiz, Rafael
Echevarriak egina izango da, ziurrenik; Duefiasek egina da, halaber, Ricarda Estebanena. [itzuli]
Toméas José Epalza Zubaran (Bilbo, 1798-Bilbo, 1873) 1858an ezkondu zen Casilda lturrizar Urquijorekin (1826
1900), bere karrozazainaren alabarekin; ez zuen ondorengorik izan. Casilda Bilboko hirugarren aberastasun
handienaren jabe zen, eta filantropian aritu zen: bereziki parkea, Arte Ederren Museoa, Miserikordiaren Etxe Santua
eta Basurtuko Ospitalea lagundu zituen diruz. Azken horietan beste indiano batek ere parte hartu zuen, Cristébal
Murrieta bankariak, zeinak milioi erdi erreal eman baitzituen Miserikordia Etxea eraikitzeko. 1862an hasi zen
eraikuntza-lana. [itzuli]
Sebastian Equillor Sarachu udal-errejidorea izan zen 1861etik 1864ra bitarte, eta haren anaia Pedro, zinegotzia. Pedro
Equillor Atteridge semea (1877-1937), abokatu elokuentea, garaiko tertulietako pertsonaietako bat izan zen; 1936an
erail zuten. [itzuli]

Aguirre Zubiaga anaiak, Juan Antonio (Berango, 1800- Bilbo, 1878), Domingo (Berango, 1812-Tepic, Mexiko, 1871)
eta Leén (Berango, 1815-1883), Mexikora joan ziren 1835ean; lehenengoa gaixotu egin zen 1875ean, eta familiarekin
Bilbora itzultzea erabaki zuen (ikusi gaztelerazko liburukiko eranskina edo addenda: “Biografias”). Pedro de Icaza
Zabalburuk, 2007ko abenduaren 2ko elkarrizketa batean, honako hau aipatu zuen bere arbasoei buruz, Agquirre
anaiei buruz: “Beren legatuari esker beren izena betikotzea lortu nahi zuten, baina mende honetan zehar Fundacién
Vizcaina Aguirre fundazioaren lana isila izan da, beti itzalpean aritu da”. Haien heriotzaren ehungarren urteurrenak
“kalte-ordain gisa balio du, haien izena eta legatua nabarmentzen ditu behingoagatik™ . [itzuli]

Bai Enrique Aresti Torre (1852-1946), bai haren anaia Daniel Artziniegan (Araba) jaio ziren. José Ortiz Campo
karrantzarraren bi alabarekin ezkondu ziren; “Vivanco y Ortiz" merkataritza-etxearen jabeetako bat zen hura.
Enpresa desegin ostean, 1885ean behin betiko itzuli zen Espainiara, eta Bilbon finkatu zuen bizitokia. José Marfa
Abaroa Uribarrenek Parisen zuen banku-etxea erabili zuten, Uribarren y Compafita enpresaren oinordekoa,
Mexikon lortutako kapitalen zati bat aberriratzeko. Mexikotik emigratutako beste batzuekin elkartuta sortu zuen
lehen enpresetako bat Plomos y Estafios Laminados sozietatea izan zen, eta Sociedad del Ferrocarril Hullero de La
Robla konpainiaren eraketan ere parte hartu zuen. Era berean, garai hartan sortu zuen Sociedad Anénima Papelera
del Cadagua sozietatea, 1901ean Papelera Espafiola bihurtu zena. Aresti bertako presidente izan zen 45 urtez,
1946an hil zen arte, eta Espasa-Calpe argitaletxe handiaren presidentea ere izan zen. Compafita del F. C.
Santander-Bilbao sozietatea eratu zuen, eta Banco de Bilbaoko kontseilaria izan zen, besteak beste. Bizkaiko
Diputazio Probintziala osatu zenean, presidente izendatu zuten 1898tik 1902ra bitarte. [itzuli]

Francisco Luis de Gaminde Torres-Vildésola (1826-1902). lkusi Javier Viar, Pacho Gaminde, la sombra de Sécrates,
Bilbo, 2008. [itzuli]

Manuel Aranaz (Habana, 1875-Bilbo, 1925) 1885ean itzuli zen Bilbora, eta Zuzenbidea ikasi zuen Deustuko
Unibertsitatean. 1894tik aurrera, maiz kolaboratu zuen prentsan. 1906an, ideologia errepublikano-sozialista zuen £/
Liberal egunkariko zuzendari izendatu zuten, eta 1912an kargua utzi zuen, Bilboko Merkataritza Artekarien Elkargoko
sindiko-presidente izenda zezaten. Kirolari handia, Bizkaiko Atletismo Federazioaren fundatzailea izan zen, eta Arte
Ederretako Zirkuluaren presidentea. Crédito de la Unién Minera finantza-erakundeak 1925ean porrot egin zuenean,
bere buruaz beste egin zuen. Haren biografo Carlos Bacigalupek zehazten duenez: “Aranazek truke- eta burtsa-
agente gisa lan egiten zuen Crédito de la Unién Minera erakundearentzat, eta, haiekin oso gustura zegoenez,
badirudi senideak eta lagunak bankuan inbertitzera animatu zituela. Porrot egin zuenean, dirutzak galdu zituzten,
eta bera errudun sentitu zen; horregatik egin zion tiro bere buruari” (elkarrizketa Naiara Bazari, Bilbao egunkaria,
2010eko maiatza). Aranazek ez zuen bere burua hil hondoa jota zegoelako, baizik eta uste zuelako gainerakoei dirua
galarazi ziela. [itzuli]

Jests de Sarriak (Habana, 1887-Bilbo, 1922) bere burua hil zuen 1922ko uztailaren 27an, 35 urte zituela; balkoitik
behera jauzi egin zuen Bilboko Posta kalean. Zuzenbidea ikasi zuen Londresen, eta bere errentetarako interesqarria
zen merkataritzaren adarrean espezializatu zen. Bi liburu argitaratu zituen oso gazte zela: Las Sociedades Extranjeras
en la legislacién inglesa (Madril, 1909) eta Las compafias anénimas. Necesidad de reformarlas (Bilbo, 1916). Donerila
etxean bizi bazen ere, Algortako Basagoiti etorbidean, Lion d'Or, Ateneo edo Sociedad Bilbaina elkarteetako
tertulietan parte hartu zuen. 1917ko urtarrilean, inoiz izan den kultura-aldizkari onena argitaratzen hasi zen, Hermes,
eta 1922ra arte jarraitu zuen, bera hil arte. Aldizkari horretan kolaboratzaileak ziren hainbat ideologiatako
intelektualak eta literatoak, hala nola Pedro Mourlane Michelena, Miguel de Unamuno, Juan de la Encina, Margarita
Nelken, Alejandro de la Sota edo Ramiro de Maeztu. [itzuli]

Jon Juaristik, “Emiliano de Arriaga” izeneko hitzaldian (hemen argitaratua: Bidebarrieta urtekaria, 4. zk., Bilbo, 1999),
honako hau aipatu zuen: “nire ustez, mendearen azken urteetako Bilboko pertsona interesgarri eta sinpatikoena,
zalantzarik gabe: Manolo Aranaz Castellanos. Los cuadros vascos liburuaren egilea, El Liberal egunkariaren
zuzendaria eta liberala, gizon osoa. Aranaz Castellanosen nekrologian —Aranaz Castellanosek bere buruaz beste
egin baitzuen 1925ean—, Maeztuk honela idatzi zuen: ‘Bizkaiko gure mendietako goibeltasunaren artean, Manolo
Aranaz Castellanosen itxura kubatarra anana tropikal bat babarrun-eltzekari baten erdian nabarmentzen den
antzera gailentzen zen”. [itzuli]

Ciriaco Menchaca (1841-1906), Bilboko Institutuaren egilea 186Tetik 1863ra bitarte. José Olézaga indiano
aberatsarentzat lan egin zuen, eta Etxe Arrosa izenez ezaguna den etxea eraiki zion Getxon, 1898an. Olézaga
zurgina zen, eta Kubara emigratu zuen, aberasteko; Habanan Marfa Eugenia Veldzquez Objio santodomingoarra

(Dominikar Errepublika) ezagutu zuen, eta harekin ezkondu zen. Olézaga ongi moldatu zen Menchacarekin,



igeltsero baten semea zelako, eta Enkarterriko beste indiano askori gomendatu zien Menchaca, haien etxeak
eraikitzeko. [itzuli]

38. Edesio Garamendi (1849-1899), Rosalia Ordefanarekin ezkondua, Puebla de los Angelesen (Mexiko) jaiotako
emakumea azken hori. Garamendi Bilboko udal-arkitektoa izan zen 1877tk 1896ra bitarte, eta Zabalguneko
lehenengo Merkatua eta Concha Jeneralaren kalean kokatutako eskolak eraiki zituen, baina oso eraikin gutxi
partikularrentzat. Salbuespen interesgarria da koinatuari, Antonio Plasencia bildumagileari, Getxon egin zion
‘Rosales’ etxe-jauregia. [itzuli]

39. Paulino de la Sota Ortiz (1831-1927) Sopuertan jaio zen, eta Mexikora emigratuta aberastu egin zen; 1872an itzuli,
eta bere lehengusina Ramona de la Sota Helguerarekin (1851-1932) ezkondu zen. Udaleko zinegotzia izan zen 1891-
93 aldian. Bilboko Zabalgunean auzo-etxeak eraikitzea sustatu zuen, eta bera izan zen hiribilduko etxe-jabe
nagusietako bat. Era berean, La Roblako trenbidearen akzioduna izan zen, eta administrazio-kontseiluko kidea,
hasieratik. 1909an Sopuertara joan zen bizitzera, eta ikastetxe publikoa eratu zuen, bertakoei heziketa emateko.
Bertan hil zen 1927an. [itzuli]

40. “Hori izan zen José Santisteban Rodrigoren (1849-1930) kasua. Karrantzan jaioa, Veracruzera (Mexiko) emigratu
zuen, bertara joanak baitziren aurretik familiako beste kide batzuk, okindegi-negozioak zituztenak. Hasieran negozio
horietan lan egin zuen hizpide dugun pertsonaiak. Denbora igarota, baina, independizatu egin zen, eta La flor de
Vizcaya izeneko elikagai-denda baten titularra izan zen”: Maite Paliza, “Los indianos y la construccién del Ensanche
de Bilbao”, Kobie, 10. zk, 2001-03, 205-24. or. [itzuli]

MEATZARIAK

XIX. mendearen hasieran, aurrerapen teknikoek eta 1849ko Meatze Lege berriak meatzeen ustiapen intentsiboaren
garapena mesedetu zuten. Horrez gainera, Lehen Karlistaldiaren ostean, 1841ean, aduanen sistemak kostetan ezarri
zituzten behin betiko, eta goraldia hasi zen era guztietako gaien industria eta esportazioarentzat, burdina-mineralarena
barne. Britainia Handia Industria Iraultzan murgilduta zegoen jada, eta lurrun-makinen ekoizpenean eta erabilpenean,

eta burdina-minerala behar zuen, altzairua lortzeko.

Burdina forjatua (“burdina gozoa” ere deitua) galdatzerakoan forjatu eta mailukatu daitekeen materiala da, hoztuta
gogortzen dena; forjaketa soilaren bidez solda daiteke, eta haren ekoizpena oso hedatua egon zen XIX. mendean.
1856an, Henry Bessemer britainiarrak (1813-1898), siderurgia modernoaren aitzindaria eta altzairua fintzeko izen
bereko prozesuaren (“Bessmer prozesua”) asmatzailea izan zenak, altzairua kantitate handietan ekoizteko metodo bat

sortu zuen.

Burdinarekin alderatuta, altzairua (burdinaren eta karbonoaren aleazioa) askoz erresistenteagoa da. Carl Wilhelm
Siemensek honela definitu zuen: “burdina eta horren erresistentzia areagotzen duen beste substantzia baten
konposatua”. Asmakizun horrek altzairuaren metalurgia, siderurgia edo altzairugintza sortu zuen, eta Industria
Iraultzaren testuinguruan, altzairuzko ontzi handi eta merkeagoak, zubiak, trenbidea, etab. eraikitzeko aukera ekarri

zuen. Hala, fabriketako makinen, burdinbideen, ontziolen eta abarren industria astuna jaio zen |baizabalen ertzetan.

Bilbo negozioak egiteko leku ezin hobea bihurtu zen XIX. mendearen azken bi hamarkadetan, burdina-mineral bikaina
zegoelako bertan, ingelesek eta alemanek biziki estimatzen zutena sufre eta fosforo gutxi zuelako eta oso egokia zelako

Bessemer altzairua fabrikatzeko.



Somorrostroko Haranean meatzeak zeuzkan familiaren patriarka zen José Antonio de Ybarra de los Santos (Muskiz,
1774-Bilbo, 1849). Hiru semeek aitaren bideari jarraitu zioten —Juan Marfa (1809), Gabriel Maria (1814) eta José Maria
Ybarra Gutiérrez de Caviedes (1816)—, eta alabak, halaber, hiribilduko ekonomian garrantzitsuak izan ziren
pertsonaiekin ezkondu ziren: Concha (1802), Francisco Zabéalbururekin (1779); Jerénima (1818), José de Murrietarekin,
eta Prudencia (1819), Cosme Zubiriarekin. Ybarratarrek beste enpresa batzuei alokatu zizkieten meatzeak. Bestalde,
Chaévarri anaien familia zegoen (ikusi “Bigarren Karlistalditik aurrera” kapitulua), eta Francisco de las Rivas; azken horrek
Madrilen aberastu eta meatzeak erosi zituen, eta José Marfa Martinez de las Rivas ilobaren esku utzi zuen horien
kudeaketa.

1882tik 1916ra bitarte, burdina-ekoizpena zazpi ustiatzaile nagusiren artean banatuta zegoen:

— Eremu hartako bi meatzari: De las Rivas familia eta Chavarri familia,

John Mac Lennan (1820-1882) ingeniariaren semeak, José (1845-1914) eta Francisco (1847-1928) anaiak,

— Sociedad Franco-Belga de Minas de Somorrostro sozietatea (Ybarratarrei alokatutako meatzeak),
1873koa,

— Orconera Iron Ore Company (Dowlais eta Consett britainiarrak, eta Krupp alemaniarra; horiek ere
Ybarratarrei eta Zubiriatarrei alokatutako meatzeak),

— Durafiona y Gandarias sozietatea, eta
— Echevarrieta y Larrinaga sozietatea.

Hortaz, lur meatzedunak zeuzkaten Enkarterriko familiei atzerriko ingeniariak gehitu zitzaizkien, baita merkatariak ere,
epe luzerako errendimendua lortu nahi zutenak, arriskurik gabeko errenta-egituraren inbertsio babestutik kanpo.
Echevarrieta, Larrinaga eta Bilboko beste merkatari batzuk ez ezik, beste hiri batzuetan aberastutako euskaldunak ere
bai. Horren adibide da Francisco de las Rivas: Madrilen finkatuta zuen aberastasuna, eta enpresari gisa hasi zen
burdinoletan eta interes siderurgikoetan. Haren iloba, José Martinez de las Rivas, hasieran Franciscoren inbertsioen
administratzailea besterik ez zena, Bizkaiko burdina-meatzaritzako enpresari nagusietako bat izatera iritsi zen, eta

ontziolen sorrerarekin beti adi egon zen errentagarriak izan zitezkeen abentura ekonomikoei ekiteko.

Meatzaritzako enpresari horien behin betiko hedapena, Ollarganetik Trianoko mendietara, 1868tik 1874rako Seiurteko
Demokratikoaren ondoren gertatu zen, eta Bigarren Karlistaldiaren amaiera aldera izan zuen eskala handiko proiekzioa,
1876an. Inguruko ingeniariak biltzen zituzten tokiko meatzaritza-enpresez eta altzairutegiez gain, enpresa britainiarrak
ere bazeuden, eta horietako ingeniariak Portugaleten edo Santurtzin geratu ziren bizitzen. Meatzeetarako trenbideak
eraiki zituzten, minerala bizkor esportatzeko, eta handik gutxira tokiko siderurgiaren oinarriak finkatzen hasi ziren:
Vizcaya sozietateak kokezko zenbait labe garai ireki zituen Sestaon, 1880an; 1890ean, Iberia konpainia jaio zen, burdina
zuria ekoizten zuena; Compafifa Basconia etxeak altzairu-fabrika handi bat ireki zuen Basaurin, 1892an. Horiek guztiek
Altos Hornos de Vizcaya edo Bizkaiko Labe Garaiak enpresan bat egin zuten, 1902an, eta Bilbo industria-metropoli
handi bihurtu zen, banku-arloko metropoli izateaz gain; portu handia, Burdinazko kaia eta guzti, 1887an inauguratu
zuten, eta 1.096 metroko kontrakaia, 1903an.



Pixkana-pixkana, meatze eta lehergailuetatik siderurgiara eta trenbidera igaro ziren, mineralaren itsaso bidezko
garraiora; hortik, banku-jardunetara eta itsasontzien eraikuntzara; eta mendea aldatzearekin batera, energia
elektrikoaren ekoizpenera. Industriaburu haiek lana, teknologia eta know how delakoa kontrolatzen zuten, eta eragin

politikoa zuten gainera.

XIX. mendearen erdialdean, erroten eta burdinolen presak edo urtegiak energia elektrikoa sortzeko erabili zituzten;
ondoren, lehenengo energia-enpresak eratu zituzten, eta hiriaren nahiz era guztietako lantegien hornidurarekin zentral
hidroelektrikoak sortu zituzten. Espainiako ibaien indarraren gaineko lagapen-eskubideei emandako berme
instituzionalei esker, negozio-aukera berriak agertu ziren, baina horiek aurrera eraman ahal izateko muga handiak
gainditu behar ziren hasieran, bai finantzarioak, bai teknikoak. Baina aurreko hamarkadetan Bizkaian pilatutako kapitala

mesedegarria izan zen sektore elektrikoan sartu ahal izateko eta, ondoren, XX. mendean, urtegi handiak eraikitzeko.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. José eta Francisco Mac Lennan White anaiak Galdamesko meatze-trenbidean lan egitera etorritako britainiar
ingeniari baten semeak ziren, eta txaleta zuten Mamarigan. Franciscoren semeek, Eduardok eta Enriquek, Athletic
Cluben jokatu zuten. Futbol-taldeak jokalari atzerritarrak izan zituen lehenengo urteetan. Atzerritar gisa aipatzen
dituzte, baina Mac Lennan anaiak Trapagan jaioak ziren. Athleticen lehen argazkian, 1901ean, Eduardo ageri da,

atezaina. [itzuli]

ATZERRITARRAK

XVIII. mendean, merkatari batzuk agertu ziren hiribilduan, Erresumatik kanpo etorriak. 1721ean, adibidez, bertan
erroldatuta agertzen da jada Juan Bautista Power’, irlandarra jatorriz, baina Bordeletik etorria: jutezko zakuak eta
ehunak egiten zituen itsasontzietako salgaietarako, baina ontzi-enpresetan eta metalgintzan jardungo zuen geroago,
inbertitzaile gisa. Smith anaiek’ —Rathfarnham, Irlanda)— larrugin gisa lan egin zuten 1732an; mende bat geroago,
1830ean, Curtidos de Juan Smith en el Camino de la Isla lantegiaren jabe ziren, Abusu auzoan. Smithtarrek, beharrezko
instalazioak eraikitzeko lanetan inbertitzeaz gain, lan handia egin zuten langile-inportatzaile gisa ere, hainbat lantegi-
maisu eta langile espezializatu ekarrarazi baitzituzten sorterritik. Zurrategiak animalien larruak zurratzeko —hots,
ontzeko, prestatzeko— lantegiak dira. Zurratze-prozesu horretan, lau etapa bereizten dira: garbiketa, zurraketa,
bigarren zurraketa eta akabera. Bilbo bereziki nabarmendu zen produktu horiek (Gaztelatik ekarriak) lantzeko eta

esportatzeko jardueran.

Aurrerago, Therence Mac-Mahon Mac Curtain (1730-1766) eta Patrick Mac-Mahon Mac Curtain (1741-1806) anaiak
etorri ziren, Newcastle hiribildutik (Cork, Irlanda)’, ontzi-kontsignatario gisa jardutera; 1762. urteko erroldan agertzen
dira lehen aldiz haien izenak. Beste adibide bat Henry O’Shea da, Limmerick hirikoa (Irlanda)’; Espainiako
Independentzia-gerran etorri zen, britainiar militar gisa. Irlandar katolikoentzat erraza zen Bizkaira etortzea; izan ere,
1668ko otsailaren 3an Karlos Il.ak errege-zedula eman zuenez geroztik —eta 1724an Felipe V.ak hedatu—, bertarako

sarbide-eskubidea zuten. Frantziatik ere merkatari asko ailegatu ziren. Baita Flandriatik ere bakar batzuk, hala nola



artile-salerosketan jardun zuen Enrique Cornelio Goossens; etorri ez ezik, bertan finkatu zen betiko”. Ipar Euskal
Herritik, 1763an, Bertrand Douat (1742-1816) etorri zen, Ziburuko merkatari baten semea, zeina gerora Antonia Power
Echévarri auzokidearekin ezkondu baitzen. Haren aitona balea-arrantzalea izana zen, eta hark ireki zion bidea Ternuako
bakailacaren esportazioari. 1789an, Karlos |V.aren erregealdian, Douatek —gizon aberatsa ordurako— Colonillako
markes titulua erosi zion Santa Cruzeko markesari. Douat, era berean, Médoc-eko Chateau Margaux upategi eta
mahastien jabe izan zen®; eta San Carlos Banketxeko ordezkaria, Bilbon (1782-1793) —José Gardoqui eta haren
semeak izan ziren bezalaxe (1782 eta 1794-1808)—. Adiskidetasun handia (eta posta-truke ugaria) izan zuen Francisco
de Cabarris finantzariarekin eta Jean-Francois de Bourgoing diplomatiko eta idazlearekin. Azken hori Frantzia
Iraultzaileko enbaxadore izan zen Espainian, 1791 eta 1793 artean, eta Konbentzio-gerrari amaiera eman zion Basileako
Bakearen negoziatzailea, 1795ean. |dazle gisa egindako lanen artean, aipagarria da haren Tableau de IEspagne
Moderne, XVIIl. mendearen amaierako Espainiako errealitate konplexuari buruzko lan zorrotz eta esanguratsuenetako
bat. Douat alokairuan bizi izan zen Gémez de la Torre familiaren etxeko goiko solairuan, non solasaldi ilustratuak

gidatzen zituen.

Bestalde, arrantzaren negozioak —lpar Atlantikoko eta Ternuako uretako bakailao-arrantzarenak batez ere—
euskaldunen eta norvegiarren arteko merkataritza-garapena bultzatu zuen. Norvegiar haietako batzuk hona etorri ziren
bizitzera. Hilario Lund dugu horietako bat, Bergen hiritik etorria; izan ere, haren familia-negozioak harreman estua izan
zuen Bilboko portuarekin. Lund Erripako kaian kokatu zen, Uribitarteko arrapaletan. Han, bakailaoaren banaketa-
negozioaren ondoren, zura inportatzen hasi zen, eta Lund y Clausen’ zur-konpainia sortu zuen —egun Guggenheim
Bilbao Museoa dagoen orubean—, penintsulako lehen zerra mekaniko elektrikoa izan zuena. Lunden hereniloba bat

Joaquin Achicarro piano-jotzailea da.

Beste atzerritar multzo handi bat Bohemiatik etorri zen (garai hartan, Austria-Hungariako Inperioaren barruan zegoen
Bohemia), hala nola, Amann®, Andersch, Horn, Rochelt®, Yanke, Yohn edo Yerschick familiak, aleman-hiztunak, eta ia
denak kinkila-, beira- eta ispilu-saltzaileak. Kinkila-dendatan (frantsesezko quincaille hitzetik dator izena) metalezko
tresna, ontzi eta tramankuluak saltzen ziren. Aurrerago, bestelako salgai batzuk ere eskaintzen hasi ziren: imitaziozko
bitxiak, eskuilak, jostailuak, lanparak, toskazko ontziak, aterkiak, equzkitakoak, etab. Burgesia berria, baina, produktu
gehiago eskatzen hasi zen: era quztietako zapiak, dolu-oihalak, beloak, perkala, galtzak, kamisoiak, forradurak, tafeta,
kasakak, artehunak, botoiak, galtzerdiak, muselina, xingolak, belusa, eskularruak, mantalak, oinetakoak eta abar. Hala,
Juan Colau Labadie “frantses produktuen inportatzaileak”, Céndida Monasterio Larrearekin ezkondu, eta mertzeria,
kinkila- eta lurrin-denda bat ireki zuen Barrenkale Barrenako 17.ean, “zubi zintzilikariaren aurrean” (San Frantzisko
zubia). Hor dugu ere Gaston Poirier, urte batzuk geroago etorria Frantziatik bere osaba Domingo de Blanchard
ehungintza-enpresariarentzat lan egitera (Blanchard, baionarra sortzez, Ybarra familiaren ohiko hornitzailea zen).
1876an, bere establezimendua ireki zuen, Daniela Bolivar lcaza emaztearekin batera: “Novedades Gaston y Daniela,
Sobrinos de Blanchard”, alfonbra, errezel eta tapizerietan espezializatua. Establezimendu hori euskal eta madrildar
burgesien hornitzaile nagusia izan zen urte askoan. Haien alaba, Elisa Poirier, Wilhelm Wakonigg Bilboko kontsul
austriarrarekin ezkondu zen, eta oinordekoek multinazional bihurtu zuten enpresa. Jende hori guztia ez zen hiri etsai
eta ezezagun batera iritsi; lana gutxi gorabehera ziurtatuta zuela etorri zen, Bilboko burgesia bide berriak urratzen hasia

baitzen ordurako.

Iritsi berrien artean baziren frantsesak ere: esate baterako, Barbiertarrak® (likoregileak), eta Mestayertarrak” eta
Uhagéntarrak” (funtzionarioak biak ere). Beste batzuk lan jakin batzuk egitera etorri eta bertan gelditu ziren bizitzen,
esaterako Jean Marie Abadie Dilhan ur-ingeniaria, Bilbon bizi izan zena 1882an bertan hil zen arte. Mendearen
erdialdera, ingeniari atzerritar asko iritsi ziren, meategiek erakarrita. Haietako batzuk, ugazaba bihurtutik, bertan gelditu
ziren bizitzen, hala nola Julio C. eta Luis Levisson Block anaiak™ eta MclLennandarrak' —futbola eta hipika bezalako

kirolak ekarri zituztenak—, edo Teodoro Seebold Bruckman. Urte batzuk geroago, eskala handiko siderurgia hasi



zenean, beste ingeniari frantses batzuk etorri ziren: Chalbaud™ eta Delclaux® familiak, adibidez. Beste batzuk, hirian
gelditutako artisauen semeak ziren: Ernesto Hoffmeyer ingeniaria, adibidez, erlojugile baten semea zen. 1876an,
Hoffmeyerrek Bilboko Zabalgunearen Plan berria prestatu zuen, Altzola eta Achdcarrorekin batera; 1879 eta 1886
artean, Bilboko ur-horniduraren zuzendaria izan zen, eta, ondoren, 1905 eta 1908 artean, Bizkaiko Herri Lanetako

burua.

XIX. mendearen azken herenean, eskulangile eta dendari sofistikatuagoak ere hartu zituen Bilbok. Okinetatik hasi eta
ehun-dendetaraino. Bernardo Pedro Franconi eta Francesco Matossi suitzarrek (Gisoniakoak biak) Café Suizo y
Pasteleria, de Matossi y compafifa gozotegia ireki zuten, 1813an, Posta kaleko 2. zenbakian. 1830ean, eraikinaren atzeko
aldean zegoen —eta Plaza Barrira ematen zuen— kafetegi batekin konektatu zuten gozotegia. Haiek izan ziren gurin-
opila, erditik irekitako eta gurin-kremazko geruza batez betetako brioche modukoa, Bilboko gozo tipiko bihurtu

zutenak.

Baziren abizen atzerritar gehiago Bilbon, XIX. mendearen amaiera edo XX. hasiera aldera, beste herrialde batzuetatik
etorritako ingeniariak edo makineria-enpresetako ordezkariak: Boehm, Bunge, Dubois, Earle, Erhardt, Krutwig,
Lipperheide, Nolte, Thate, Ramsden, Wakonigg, Wicke, eta abar.

Argi dago atzerritar horiek berehala egin zituztela lagunak hiriko biztanleen artean, eta batzuk bertako emakumeekin
ezkondu ziren, MacMahondarrak, kasurako. Baina lagunak egiteaz gainera, erantzukizunak ere hartu zituzten beren
gain: Luis Power, adibidez, hiriburuaren defentsan hil zen, 1808an, Frantziako armadaren erasopean; 1838an, Manuel
Maria Uhagén zen udaletxeko errejidorerik aktiboena; 1839an, Pedro Uhagén, errejidore izateaz gain, Sociedad
Bilbaina elkartearen bazkide sortzaileetako bat izan zen; 1863an, Ricardo Rochelt Palme-k (1836-1925) Sociedad de
Crédito Vasco sozietatea sortu zuen, eta erakunde horren presidente kargua ere hartu zuen lehen urte horretan.
Mende amaierarako, kanpotik etorritako haien biloba batzuk alkate izatera ere iritsi ziren: Francisco MacMahén, 1872-
1874 bitartean; Felipe Uhagén, 1874-1877 bitartean. XX. mendean, José Horn alkate izan zen 1909an, diputatu hogeita
hamarreko hamarkadan, eta EAJko presidente 1932an. Ricardo Power Zabala 1915ean izan zen alkate. Francisco
MacMahén Bizkaiko gobernadore zibila izatera iritsi zen 1875ean, eta haren anaia Manuel Maria, Merkataritza Ganbera
Ofizialeko kidea. Merkatari atzerritar horiek Hiri Kontseiluaren erabakietan ere parte hartzen hasi ziren, eta hiriko bizitza
aktiboan integratu ziren, ez ezkontza bidez bakarrik. Hor dugu, adibidez, Manuel Castellanos Jacquet ingeniaria,
1900ean Bilbao FC (Football Club) taldeko lehen presidentea izan zena; edo Emiliano Amann, 1909an Areetako
Abrako Itsas Kluba eraikitzeko lehiaketa irabazi zuena; edo Maria Mestayer Jacquet, bere La cocina completa (1933)
liburuari esker —Espainian argitaratutako errezeta-liburu osoena eta garrantzitsuena— sukaldaritzakoliteraturaren

aitzindaria izan zena.

Pentsa dezagun Merkataritza Auzitegiak —1829an Bilboko Kontsulatuaren eskumen judizialak oinordeturik— auzi asko
eta askotarikoak zituela —atzerriko ontziekin, produktuaren merkaturatzeari zein kalifikazio teknikoari lotuak— eta
Bilboko Merkataritza Ganbera ez zela 1886ra arte eratu. Atzerritarrekiko harremana etengabea izanik eta bertako
merkatari batzuek zenbait hizkuntza menderatzen zituztenez, gehiengoaren konfiantza bereganatua zuten familia-
aliantzen esku utzi ziren merkataritza-harremanak.

[ltzultzailea: Rosetta Testu Zerbitzuak S.L. eta Guggenheim Bilbao Museoa]



Power. Juan Bautista Power Dubernet—Bordelekoa, irlandarra jatorriz—, itsasontzietako salgaiak gordetzeko
erabiltzen ziren jutezko zaku eta ehunen fabrikatzaile gisa erroldatua agertzen da 1721ean. Aurrerago, ontzi-
enpresetan eta metalgintzan jardun zuen, inbertitzaile gisa. Hiru aldiz ezkondu zen. Haren ondorengoen artean, bi
nabarmentzen dira: Federico Power Larrea, Banco de San Carlos banketxeko akziodunetako bat; eta Ricardo Power
Zabala, Bilboko alkate eta Banco de Bilbao banketxeko kontseilari izandakoa. [itzuli]

Smith. John Smith Fitzsummons, Rathfarnham-en jaioa (Irlanda). Bilbon kokatu zen 1732an, zurratzaile gisa. Haren
ondorengoek larrua zurratzeko fabrika bat jarri zuten martxan Alde Zaharrean. Aurrerago, haien oinordeko batzuek
Bilboren arkitektura-irudian parte hartu zuten: Manuel Maria Smith Ybarra, adibidez, Getxoko jauregi askoren
arkitekto izan zen, baita Leioako Artaza jauregiaren eta 1913an inauguratutako San Mames futbol-zelaiaren arkitekto
ere. Haren anaia txikia ere, Ignacio, arkitektoa zen, eta San Mamesko harmaila nagusia handitzeko lanak diseinatu
zituen. Beste anaia bat, Alejandro, Kopako txapelduna izan zen Athleticekin 1911n. [itzuli]

Mac-Mahon. Patrick eta Therence Mac-Mahon Mac Curtain anaiak 1767an ageri dira lehen aldiz Bilboko erroldan.
Anaia txikia, Therence, Zarazola Artetxetar batekin ezkondu zen, eta laster hasi ziren besteak beste Brinas, Salazar,
Chaévarri eta Ybarratarrekin harremanetan. Andra Maria kalean bizi ziren, bosgarren zenbakian, Luis Brifias bizi zen
etxe berean. Birbilobetako bat, Pedro Mac-Mahén Agirre (1861-1930), ontzigintzan eta Banco de Vizcaya
banketxean lanean ibili zena, Mac-Mahéngo markes izendatu zuten, 1920an. Haren alaba, Sofia, Ramén de la Sota
Aburto (Getxo, 1887-Miarritze, 1978) abertzalearekin ezkondu zen. [itzuli]

O’Shea. Henry O'Shea, Limmerick-en jaioa (Irlanda), Espainiako Independentzia-gerran etorri zen, britainiar militar
gisa. Valentzian finkatu zen aurrena, eta Madrilen ondoren, Enrique O'Shea y Cia inportazio-enpresaren buru.
Ondoren, zerga-errentari gisa jardun zuen, eta, 1839an, armadaren mailegu-emaile gisa (armadak armak erosteko
beharra zuen, Karlistaldiari aurre egiteko). 1852tik aurrera, Isabel |l.aren kanala egiteko lanen esleipendun nagusia
izen zen. Haren ondorengoetako bat, José O’Shea Sebastian de Erice Labe Garaietako meategi-ingeniaria,
Gervasio de Artifiano ingeniariaren alaba Asunciénekin ezkondu zen. [itzuli]

Goossensdarrak, Anberesekoak, Deustun kokatu ziren, XVII. mende amaieran. Pedro Francisco Goossens del
Mazo-k (1702-1775) familia-jauregia eraiki zuen Deustun; Versaillesen bizi izan zen 1734tk 1762ra, eta Madrilen
1766tik 1770era. Merkataritzan aritu zen lehendabizi, eta Ogasun kontseilari eta erregearen diruzain izan zen
ondoren. Osasun-arrazoiengatik itzuli zen etxera, eta Deustun hil zen (etxea, gero, Nautika Eskola bihurtu zuten,
eta, egun, Hezkuntza Zientzien Institutua da). XVIIl. mendearen erdialdean, 1745 eta 1746. urteetako etxe-
erroldetan, kristala saltzen zuten hiru atzerritar ageri ziren. 1842ko erroldan, Bilboko Txakur, Dorre, Andra Maria eta
Barrenkale kaleetan, hainbat dira atzerritar familiak: Amann, Delmas, Guiard, Horn, Yohn, Palme, Yanke, Yerschik...
Bilbon finkatutako familia atzerritarrei buruzko bibliografia kalitate handikoa da; hiru adibide baino ez ditut aipatuko:
Pilar Feijéo Castillo, “Guerra de la Convencién y Guerra de la Independencia”, hemen: Zenbaiten artean, Vizcaya.
1789-1814, Bizkaiko Foru Aldundia, Bilbo, 1989; Aingeru Zabala Uriarte, Mundo urbano y actividad mercantil en
Bilbao, 1700-1810, Euskal Historiaren Liburutegia, Bilbao Bizkaia Kutxa, Bilbo, 1994; eta Jon Garay Belategui eta
Rubén Esteban Lépez Pérez, “Los extranjeros en el sefiorio de Vizcaya y en la villa de Bilbao a finales del Antiguo
Régimen: entre la aceptacién y el rechazo”, Estudios humanisticos. Historia, 6. zk. Leongo Unibertsitatea, Leon,
2006. [itzul]

Beltran Douaten hiru semeek Chateau Margaux domaine edo mahasti-etxaldea saldu zioten 1863an Alexandre
Maria Aguado (1784-1842) Las Marismas del Guadalquivirreko markes, militar, bankari eta arte bildumagileari, Louis
Combes arkitekto frantsesak 1810-12an neopalladianismo estiloan eraikitako etxe handi horren apaindurak
errespetatuz. lkus Frank J. Prial, “Wine. House Hunting”, hemen: The New York Times Magazine, 1988ko apirilaren
24a: “Palladianismo estiloan egindako eraikin bikain hau, Chateau Margaux izenez ezaguna izen bereko mahasti-
lurretan dagoelako, Bordeleko ardogintza eskualdeko maisulan arkitektonikoa da. Louis Combes arkitektoak 1810-
1812 artean eraikia eta jabe berriek azken hamarkadan goitik behera eraberrituta, Frantziako altxor arkitektoniko
handienetako bat da. [...] Margaux honen eraikitzailea (beste zenbait etxe egon ziren aurretik) Beltran Douat izan
zen, La Colonillako markesa, Espainian banketxeen alorrean eta beste negozio batzuetan dirutza egindako frantziar
bat”. Douati buruz, ikus Miguel Lasso de la Vega y Lépez de Tejada (Saltilloko markesa), Un comerciante bilbaino
del siglo XVIII, el marqués de la Colonilla 17421816, Ed. Maestre, Madril, 1932. [itzuli]

Clausen. Peter Clausen Hausen, Norvegiakoa, bakailao-inportatzaile gisa finkatu zen Bilbon. Hilario Lund-en alaba

batekin ezkondu ondoren, zerrategi bat sortu zuen, 1848an, bere aitaginarrebarekin. Hango zura (Eskandinaviatik

ekarria) Zabalguneko jauretxe berrien eraikuntzan erabili zen. Hasieran, zerrategiko instalazioak Ripan zeuden, baina
Uribitartera lekuz aldatuak izan ziren. [itzuli]

Amann. Jean Amann Audebert Bordelen jaio zen. Aita alemaniarra zuen. 1815ean ezarri zen Bilbon, makinak,
mihiseak, ehunak eta zura inportatzeko. Matilde Palme Armingaud bilbotarrarekin ezkondu zen (bohemiar jatorriko
familia bateko kidea zen Matilde). Aurrerago, itsasontzi-jabe bilakatu zen. Haren bilobetako bat, Emiliano Amann,
Sociedad Bilbaina elkartearen arkitektoa izan zen. [itzuli]

Rochelt. José Rochelt Gotscher, Heyde-koa (Bohemia), Bilbon ezarri zen Gotscher etxerako kinkila-salerosle gisa
aritzeko. 1816an, Celestina Palme bilbotarrarekin ezkondu zen. Latorri-fabrika bat ireki zuen Deustun. Haren
semeetako bat, Oscar, Banco de Bilbao banketxeko lehen kontseilarietako bat izan zen; beste bat, Ricardo, Sociedad
de Crédito Vasco entitatearen bazkide sortzailea izan zen, eta zuzendaria 1863an; Tubos Forjados eta Basconia
enpresak ere sortu zituen, 1892an. [itzuli]

Barbier. Santiago eta Pedro de Barbier-Davancase anaiak, Akitaniakoak, Lekeition kokatu ziren, 1814an. Abaroa eta
Barinaga familietako alabekin ezkondu ziren. Lekeitiotik Gernikara aldatu ziren aurrena, eta Gernikatik Bilbora
ondoren. Bilbon, Valentin Barbier Ybafezek txakolina oinarri zuen kofiak bat merkaturatu zuen, 1900ean Parisko
Erakusketa Unibertsalean saritua izan zutena. [itzuli]

Mestayer. Eugenio Mestayer Demelia, Poitierskoa, Frantziako kontsulatuaren kudeatzaile gisa etorri zen Bilbora.
1877an, Carlos Hipélito Jacquet Saint Mars bankariaren alaba Ana Jacquet Lasalle-rekin ezkondu zen, San Nikolas
parrokian. Bilbon, Banca C. Jacquet sortu zuen (gerora Banco de Vizcayak erosia), eta bere herrialdeko kontsul
izendatu zuten. Bien alaba, Maria Mestayer (1877-1949), Ramén Echagiie Churruca abokatuarekin ezkondu zen;
gastronomoa eta idazlea izan zen, Marquesa de Parabere ezizenez ezaguna. [itzuli]

Uhagén. Asparreneko Guillermo Uhagén (1740-1813) izan zen lehena iristen. Haren seme Gullermo Uhagén
Oleak, 1822an Bilboko Kontsulatuko priore aukeratuak, partaidetza aktiboa izan zuen Bilboko politika liberalean,
Hirurteko Liberalean. Milizia Nazionaleko tenienteorde eta Udaletxeko errejidore aukeratu zuten. Gainera,
Sociedad Bilbaina elkartearen sortzaileetako bat izan zen. Beste seme bat, Pedro Pascual, Jaurerriko Ahaldun
Nagusi izan zen 1833-35 biurtekoan, eta Gorteetako diputatu. Hirugarren bat, Manuel Antonio, militarra izan zen,
eta Lord Byronekin egon zen Greziako independentzia-gerran. Manuel Marfa Uhagén, berriz, El Bilbaino
egunkariaren erredaktore izan zen, 1838an. Gerora, haien bilobek eta birbilobek kargu garrantzitsuak bete dituzte
hirian. [itzuli]

Levisson. Mirinbillako eta Trianoko burdin meategiei lotutako abizena da. Julio C. eta Luis Levisson Block anaiak
hainbat meategiren jabe izan ziren, eta haien seme-alabak inguruko herritarrekin ezkondu ziren. Augusto Levisson,
adibidez, hipikaren sustatzaileetako bat izan zen Bizkaian, eta Negurin etxea egin eta hara bizitzera joan ziren
lehenengoetakoa (1905). Bilobetako bat Rafael Gémez Jordana (Francisco Gémez Jordana jeneral eta Jordanako
Kondearen anaia) hegazkinlariarekin ezkondu zen, 1934an, Negurin. [itzuli]

Mac Lennan. Burdin meategiei lotutako abizena da. Joseph John Mac Lennan (1820-1882) ingeniari eskoziar bat
zen, 1863an Tuterako trenbidean eta gero Galdameskoan lan egitera etorria. Ondoren, burdinaren ustiapenean eta
esportazioan jardun zuen. 1868an, José Mac Lennan de Minas konpainia sortu zuen. Haren seme ingeniariak —José
(1845-1914),1900etik Zabalgunean biziko zena, eta Francisco (1847-1928)— filantropo garrantzitsuak izan ziren, eta
Enrique Epalzak 1899an Mamarigan (Santurtzi) eraikitako etxe batean bizi ziren. Bilobetako bat Athletic Clubeko
atezaina izan zen, 1901ean. [itzuli]

Chalbaud. Esprit Etienne Chalbaud Arnaud, Bordelen jaioa, arrazoi politikoengatik iritsi zen Bilbora (erregeen
aurkako jarrera hartu zuen). Haren seme Facundo Chalbaud Cardonak Santa Agueda de Castrajena fabrika sortu
zuen, 1862an, eta Unién Espafiola de Explosivos enpresaren sorreran hartu zuen parte, 1872an. Biloba, Pedro
Chalbaud Errazquin, diputatu eta senatari izan zen, baita Bilboko Ganberako presidente eta La Gaceta del Norte
egunkariaren sortzaileetako bat ere. [itzuli]

Delclaux. Louis Pierre Delclaux Maqueel, Aubin-en jaioa (Frantzia), 1840an iritsi zen Bilbora, Boluetako Santa Ana
fabrikako (1841) equr-ikatzezko lehen labe garaiaren ingeniari gisa. Ibarzabaldar batekin ezkondu zen. Haien seme
Isidoro Delclauxek (1894-1984) Londresen ikasi zuen beirategintzan jardun zuen siderurgiaren sektorea alde batera
utzita. [itzuli]

Ernesto Hoffmeyer Zubeldia (1844-1919), ingeniaria, Zubeldiatar batekin ezkondutako erlojugile baten semea.

Madrilen, errege-jauregiko erloju-konpontzaile gisa jardun zuen. Lucia Arisqueta de la Quintana bilbotarrarekin



ezkondu zen. Haren presentzia teknikoa garrantzi handikoa izan zen mende bukaerako Bilbon: zubiak eta era

guztietako herri-lan garrantzitsuak egin zituen. [itzuli]

XIX. mendeko Bilbo nolakoa zen azaltzeko, lehenik eta behin XIX. mendeko Espainiaren egoera soziopolitikoan kokatu
behar da hiria. Kontuan izan behar da, XIX. mendean, Bilbon, hiru gatazka armatu izan zirela gutxienez: lehena, 1808-
14 urteetan, Napoleonen armadaren inbasioa eta Espainiako Independentzia-gerra. Ondoren, Karlistaldiak etorri ziren,
1833-40 eta 1872-76 bitarteko urteetan. Gudu politiko horietaz gain, hiriak beste hainbat arazori egin behar izan zion
aurre, hala nola mendean zehar izan ziren kolera-agerraldiei. Borrokak eta izurriteak gorabehera, hiriak aurrea egitea
lortu zuen, Euskal Herriko eta Espainiako ekonomiaren erdigunea bilakatu arte. Bilbok parez pare ireki zizkien ateak
orduko ekonomia-eragile nagusiei: trenbidea (1857), banketxeak (Banco de Bilbao, 1857), eta, mendearen amaieran,
Bilboko Burtsa (1890), ontziolak eta Bizkaiko Labe Garaiak (1902).

Bilbok hiru setio militar jasan zituen:

Lehen Karlistaldian (1833-40), hiribilduak bi setio jasan zituen: bata, 1835eko ekainaren 13tik uztailaren Tera
bitartean (hartan Zumalakarregi zauritu zuten bertan, Begofian, eta equn batzuk geroago hil zen, ekainaren

24an); eta bestea, 1836ko urriaren 23tik abenduaren 24ra, Lutxanako gudua bitartean.

Bigarren Karlistaldian (1872-76), hirugarren setio bat izan zen, 1874ko otsailaren 2letik maiatzaren 2ra

bitartean, zeinak 8.000 hildako baino gehiago utzi baitzituen Somorrostroko guduan.

Batzuek hiru Karlistaldi izan zirela diote, eta bigarrena, beraz, 1846-49 bitartean —batez ere Katalunian— gertatutakoa
izango litzateke. Dena dela, altxamendu karlista gehiago ere izan ziren, 1855ean, 1869an eta 1870ean’. Azken horrek,
1870eko abuztukoak, eragina izan zuen Euskal Herrian, baina berehala zapaldu zuen Baskongadetako eta Nafarroako
kapitain nagusi José Allende-Salazar Mazarredok (1802-1893) —Bizkaiko Batzarretako diputatu izana zen, eta, gainera,

o0so ondo ezagutzen zuen lurraldea—~.

Zer da karlismoa eta nola sortu zen? Karlismoa bi monarkia-eredu desberdinen arteko borroka da: alde batetik,
monarkia absolutu baten aldekoak zeuden —tradizionalistak edo legitimistak, Antzinako Erregimenera bueltatu nahi
zutenak, zeinek Karlos Maria Isidroren alde egin baitzuten, haren anaia Fernando Vll.a erregea hiltzean—, eta, bestetik,
monarkia konstituzional baten aldekoak —Lege Nagusi baten eta botere-banaketa hirukoitza duen estatu baten
mende dagoen errege bat, orduko Isabel infanta eta politikari liberalak—. Ideia politiko desberdinen arteko borroka
horrek gutxienez bi gerra zibil luze eta krudel eragin zituen. Lehena 1833 eta 1840 artean gertatu zen, eta bigarrena,
1872 eta 1876 artean. Azken hori konplikatuagoa izan zen, karlistek ondoz ondo etorritako hiru gobernu (Amadeo l.a
Savoiakoarena, |. Errepublikarena eta Alfontso Xll.a Borboikoarena) izan baitzituzten aurrez aurre.

Batetik, karlismoa gatazka dinastiko bat izan zen; baina baita, bestetik, ideia soziopolitikoen arteko konfrontazio bat eta
ideia erlijiosoen eta ekonomikoen arteko norgehiagoka bat ere. Hori dela eta, 1830eko Zehapen Pragmatikoa
deiturikoa onartua izan ondoren —haren bidez Fernando Vll.ak bere ondorengo emakumezkoei bere oinordeko
izateko aukera ematen zien—, Karlosen aldekoek Bilboko hiribildua hartzea erabaki zuten, dirua han zegoelako eta dirua
eskuratzea lehentasuna zelako Madrilera edo Gasteiz hartzera jo aurretik. Bilbo baliabide metalurgiko handiak zituen
hiria zen, eta horrek Karlismoaren helburu militar nagusi bihurtzen zuen, baina, batez ere, eskudiru asko erabiltzen zuen

hiria zen, bai bere equneroko merkataritza-jarduerari esker, bai Bizkaiko Batzar Nagusiek bildutako errentei esker.



Fernando Vll.a erregea hila zelako berria 1833ko urriaren 2an iritsi zen Bilbora (irailaren 29an hil zen), eta biharamunean
altxamendu karlista bat izan Korrejidorearen eta Diputazioaren aurka, hainbat hiritarren gidaritzapean: Pedro Novia de
Salcedo, Antonio Gémez de la Torre, Francisco Javier de Batiz, Manuel José Epalza, eta bereziki Manuel Gémez
Negrete frantziskotarra. Juan Modesto de la Mota korrejidoreak eta Pedro Pascual de Uhagén diputatuak teilatutik
ihes egin behar izan zuten; eta Francisco Javier de Eléxpuru sindikoa eta Casimiro de Loizaga biziarteko lehen
aholkularia ezkutatu egin behar izan zituzten. Hildako bakarra egon zen, Candido Aréchaga, Uhagén diputatuaren
koinatua. Matxinatu karlistek bilera bat deitu zuten Probintziako aita batzuekin (José Ramén Urquijo, Pedro Antonio
Ventades eta José Marfa Jusué) eta Herritar Armatuak erakundeko buruekin (Ignacio Unceta eta Antonio Gémez de
la Torre), eta José Maria Orbe (Irun, 1776-Bordele, 1850) Valdespinako markesa izendatu zuten korrejidore. Ermuan
zuen jauregian bizi zen markesa, eta “Orbe, el Manchuelo” (besamotza) zuen ezizena, beso bat baitzuen galdua 1813an,

Irungo San Martzialen, frantsesen aurkako guduan.

Hiribildua bi hilabete baino gutxiago egon zen karlisten esku, tropa liberalak iritsi ziren arte, hain zuzen. Sarsfield
jeneralak azaroaren 25ean okupatu zuen hiria, karlista apur haiei eta Herritar Armatuetako hiru batailoiei (elizateetako
herritarrez osatuak) hiritik aurreko gauean alde egiten utzi ondoren. Karlisten okupazioak, baina, ontzi-enpresetako
jarduera asko murriztea eta diru-kutxak arpilatuak izatea ekarri zuen —eta ontzi-enpresak ziren hiriaren aberastasun-
iturri nagusia. Baina, batez ere, burgesia komertzialak, artisauek eta ontzi-jabeek karlismoarekin zerikusia zuen guztia
erabat gaitzestea ekarri zuen. Bilbo hiribilduak ez zuen inoiz karlismoaren alde egin XIX. mendeko arazo soziopolitikoei

irtenbidea emateko orduan®—.

Baina agintari karlistek begiz jota zeukaten hiribildua, eta setioan ezarri zuten 1835eko ekainean, kosta ala kosta
bereganatu nahirik. Horretara bultzatu zituen arrazoi nagusietako bat hiriaren pisu ekonomikoa eta estrategikoa zen;
izan ere, Bilboko herritarren, Kontsulatuaren eta nazioarteko mailegu-emaileen baliabide ekonomikoez jabetzea izan
zuten asmo. Baina agintari karlistek kontuan hartu ez zutena zen hirian merkatari frantsesak eta ingelesak ere bizi zirela,
eta bi herrialdeek kontsulak zituztela bertan; eta Vienak eta San Petersburgok ere zeinek bere ordezkaria zuela. Aitzitik,
gobernuak karlistei aurre egitera bidali zuen militarrak, Mirasolgo kondeak (Rafael Aristegui brigadierra, Cédizen eta
Jerez de la Fronteran dirua egina zuen euskaldun baten semea, eta geroago Puerto Ricoko gobernadore izango zena),
ondo asmatu zuen atzerritarren presentzia hori bere alde erabiltzen: izan ere, Frantziako eta Britainia Handiko

ordezkarien babesa bereganatzen jakin zuen.

Gauza bera gertatu zen bigarren setioan ere, 1836ko amaieran. Bilboko burgesiak, berriz ere, aurre egin zion ideologia
karlistari, ez arrazoi dinastiko edo erlijiosoengatik, baizik eta lege liberalak babesteagatik, nahiz eta, bestalde, foru
zaharren berezitasuna ere defendatu. Bilbotar burges horiek —merkataraiak, ontzi-jabeak, armadoreak—, hiribilduan
bizi ziren ahaide nagusiak begirunez errespetatzen zituzten arren, bestelako gizarte bat nahi zuten eratu, gizarte
moderno eta irekiagoa, eta, helburu horrekin, Milizia Nazionalean hartu zuten parte, eta bertan paper heroikoa jokatu.
Hala, gauza izan ziren, bonba-erasoen artean, Sociedad Bilbaina elkartea izango zena sortzeko; eta soldadu

anglosaxoientzako gida bat ateratzeko, ingelesez idatzia, hirian zer eta non edan azalduz.

1837ko urtarriletik aurrera, eta, nolabait, Sociedad Bilbaina (1839) elkartearen espiritu horretan oinarri hartuta, hortik
sortu zen benetako Bilbo modernoa, etorkizun hobea (bai Zabalgunean bertan, bai merkataritza, industria eta itsas
alorretan ere) eraikitzearen alde apustu egiten zuena, epe laburreko planteamenduei uko egiten ziena eta ikuspegi

zabal eta inklusiboa zuena.

Altxamendu karlistak gorabehera, Bilbok garrantzi handiko hainbat eraikuntza egin zituen urte horietan: 1834an,
Hiribilduko Antzokia (Juan Bautista de Escondrillas arkitektoaren aginduetara eraikia), eta 1835ean, Atxuriko Ospitalea



(Gabriel de Orbegozo, Agustin de Humaran eta, gero, Silvestre Pérez arkitektoen aginduetara eraikia), ekimen
pribatuak sustatuta eta Aldundiak, Merkataritza Batzordeak (Kontsulatu ohiak) eta Udalak diruz lagunduta eraikiak
biak. 1846ko urrian, Pedro Belaunzaranek eraikia, Bizkaiko Institutu Nagusia ireki zen —1851ko irailean Bizkaiko lkastetxe
Nagusia deitua—, Merkataritza Eskola, Nautika Eskola, Museo historiko-artistikoa eta Liburutegia barne hartu zituena
(1836-37an komentuetatik espoliatutako koadro eta liburu guztiak Liburutegi horretan gorde zituen Aldundiak). Ehun
eta berrogeita hamar bat barneko ikaslerentzako eta beste hainbeste equneko ikaslerentzako tokia zuen, eta doakoa
zen. Bilbotik kanpoko eskoletara ere joaten ziren batzuk: Bergarako Errege Mintegira (Euskalerriaren Adiskideen
Elkarteak 1765ean sortua), Loiolako Nobleen lkastetxera (1823-40), 1874tik aurrera Urdufiako Jesusen Lagundiaren
lkastetxera (Valladolideko Unibertsitatearen mendekoa), edo, 1898tik aurrera, Lekarozko Kaputxinoen barnetegira
(Baztan, Nafarroa). Baina Institutua hiri moderno eta ireki baten hezkuntza-gune handia izan zen, eta han elkartu ziren
hurrengo hamarkadetako Bilbo industrial eta metropolitarrean gehien nabarmendu zirenetako asko. Nolanahi ere,
Bizkaiko Institutua izan zen inguruko hiri moderno eta irekiena bihurtzeko bidean zen Bilbo hartako hezkuntza-gune
nagusia; hurrengo hamarkadetan Bilbo industrialari eta metropolitarrari bizitasuna eman zioten pertsona gehienak

handik igarotakoak ziren.

Urquijok zuzen adierazitakoaren arabera, “egoera erabat aldatu zen 1837ko urtarrilean. Bilbo liberalismoaren,
karlismoaren aurkako erresistentziaren eta heroitasunaren sinbolo zen, moderatuen eta aurrerakoien jarrerak
elkarrengana hurbiltzen zituena. Setioa balentria guztien artean bikainena izatera pasatu zen, Numantziarekin,
Saguntorekin eta Maiatzaren biko Madrilekin batera aipatzen zena. Omenaldiak, diru-bilketak, literatura-lanak,
oroimen-plakak... guztiak ere ez ziren aski izango handik aurrera bere Oso Noblea eta Oso Leiala tituluari Garaitu
Gabea ere gehituko zion hiri haren bikaintasuna ospatzeko. lzan ere, ekarpen militarra garrantzitsua izan zen
erresistentzia-lanean, baina herritarrek eta, bereziki, Milizia Nazionalak jokatutako papera ere azpimarratzen zuten

behatzaile guztiek™.

Bergarako besarkadak edo Bergarako hitzarmenak —Espartero jeneral isabeldarrak eta Karlismoaren hamahiru
ordezkarik sinatua— eman zion amaiera gerrari”. Equn batzuk geroago, Bilboko Udalak idazki bat bidali zuen
Diputatuen Kongresura, honako hau adieraziz: “Bi bide daude gerra zibilak amaitzeko: garaipenarena, gudu-zelaian,
eta lehiakideen arteko akordioarena. Gorabeheratsua eta badaezpadakoa da lehena, eta errazagoa eta onuragarriagoa,
bigarrena™. Beste behin ere, merkataritza-akordio baten alde egin zuten apustu. Bilbo askoz gizarte batuagoa zen, eta,
batez ere, parekideagoa botere-kontzentrazioari zegokionez. Kontrol-mekanismoak Udalaren, Bizkaiko Batzarren eta
Kontsulatuaren artean banatuta zeuden. Hiriak garbi zeukan ez zuela buruzagi heroikorik edo abenturazale karlistarik

behar, ezta norberaren kontu pertsonala zen erlijioa egunerokotasunarekin nahastu behar ere.

XIX. mende erdialdeko Bilboko burgesia horrek—elkartuz joan ziren jatorri desberdineko adarrak zituenak— oso garbi
zeuzkan gauzak. Batetik, etorkizunerako anbizioa, merkataritzan eta merkatuan oinarritua; eta, bestetik, bere interes

ekonomikoen eta bere aukera-baldintzen defentsa.

lldo horretan, Bilbok bere probetxurako erabili zituen Erresumako hainbat lege:

— 1826an, Errege Muga-zerga Orokorra (urtarrilaren Tekoa): atzerriko fruituak, ehunak eta hatuak sartzeari buruzkoa,
600 artikulu baino gehiago inportatzea debekatzen zuena eta bandera-eskubidea indarrean jartzen zuena.
Nabarmentzekoa da Kataluniako industrialariek protekzionismora jo zutela, ingelesen lehiaren ondorioz beren
ehungintza-produktuak arriskuan ikusirik. Zerga hori liberalizatu egin zuten 1841ean, Esparteroren aginduz, eta

erabakiak euskal arrantza-ontzidi osoa mobilizatu zuen.



— 1849an, Meatzeen Legea (apirilaren 11koa): meatze-ustiapena liberalizatzen zuena. — 1855ean, Burdin Bideen Lege

Orokorra (ekainaren 5ekoa).
— 1856an, Jaulkipen Bankuen (urtarrilaren 28koa).

Merkatari eta ekintzaile horiek karlismoaren aurka sortutako indar ekonomiko eta sozial berriak ziren. Ez zuten berriro
pobretu nahi, ez eta ezegonkortasunagatik eta etengabeko gatazka politikoengatik Espainiak zituen zailtasun
ekonomikoak berriro ezagutu nahi ere. (Kontuan izan behar da, karlismoa, nolabait, aldaketa ororen aurka zegoela, eta
landa-eremuetan eta baserri-giroan baino ez zuela babesik). Hori dela eta, Bilbok Batzorde Delegatu bat antolatu zuen
hiriko armamentua eta defentsa sustatzeko. Bilbok, 1873an, 4.000 gizon armatu zituen —soldatu profesionalak eta
auzoetako boluntarioak—, eta 40 kanoi, Ignacio Castillo jeneralaren agindupean. Jenerala ingeniarien armakoa zen,
eta, beraz, setiatutako tokiak antolatzen eta gotortzen espezializatuta. Bestalde, Batzar Nagusietako edo Aldundietako
aulkiak tradizionalistentzat ez, baizik eta agintari bakegileagoentzat eta liberalagoentzat izan zitezen ahalegindu ziren:

hala nola Fermin Lasala Gipuzkoan, Mariano Zabalburu Bizkaian eta Estanislao de Urquijo Araban.

Espainian, 1866ko finantza-krisiari elikagai-krisi larria gehitu zitzaion 1867an eta 1868an, urte horietako uzta txarren
ondorioz. Kaltetuak ez ziren izan negozio-gizonak edo politikariak, finantza-krisian bezala, herri xehea baizik, oinarrizko
produktuak (ogia, adibidez) eskas eta garesti zirelako. Horrela iritsi zen Seiurteko Demokratikoa, 1868ko iraileko
iraultzaren garaipenetik 1874ko abenduko jazarraldia (monarkia berrezartzea eta, beraz, Alfontso Xll.a printzea errege
izendatzea ekarri zuena) gertatu arte luzatu zena. Horrela hasi zen “Borboien berrezarkuntza” deritzon etapa, 1931ko

apirilean Bigarren Errepublika aldarrikatzean amaitu zena.

Berrezarkuntzaren unean, Bigarren Karlistaldiak okerrera egin zuen Bilbo aldean, eta beste setio bat hasi zen,

hirugarrena.

Karlisten eraso-saioen aurrean, karlista ez zirenek hiritar milizia bat sortu zuten, Askatasunaren Boluntarioen Batailoia
(Gobernazio Ministerioaren Dekretua, 1868ko azaroaren 18koa), 1869tk 1872ra bitartean indarrean egon zena’, eta
Boluntario Laguntzaileen Batailoia, 1874ko urtarrilaren 8tik 1875eko martxoaren 3ira bitartean®. Boluntario
Laguntzaileen Batailoia herritarrez osatutako milizia bat izan zen, Bilbo karlisten erasoetatik defendatzeko sortua —
Milizia Nazionalak sortutako eredu liberalari jarraituz— 1874ko urtarrilaren 24an Cosme Echevarrieta hiriko Armamentu
eta Defentsa Batzordeko kide izendatu zutenean. la hamar urte lehenago, Echevarrietak kolaborazio bat idatzi zuen
1865eko maiatzaren Seko El Eco Bilbaino egunkarian, Baionako Batzarreko euskaldunen ildotik, esanez Foruak
bateragarriak zirela errepublikarekin, eta bai Elizaren aldeko tradizionalistak, bai liberal aurrerakoiak, mehatxu bat zirela
foruentzat, pribilegio arkaikotzat zeuzkatelako biek ala biek. Echevarrieta liberalei zuzentzen zitzaien, karlistak aintzat
ere hartu gabe: “Bestalde, oposizioan dauden aurrerakoi batzuek (zorionez, gaur egun alderdiz aldatuak) printzipio
liberal aurreratuen alde eta, aldi berean, gure probintzietako askatasunen aurka eginez agerian utzi duten kontraesan
harrigarriak sekulako eragina izan du gure probintzia honetako seme-alaba xume batzuen artean, hainbesterainokoa
non herritar horiek errezeloz begiratzen dioten orain alderdi liberal aurreratuari, foru-askatasunen etsaitzat jotzen

dutenez gero, bai oker jo ere”.

Hiriko buruzagi horiek, enpresaburu horiek (Cosme Echevarrieta, Bernabe Larrinaga, eta beste asko XIX. mendearen
bigarren herenean) ez ziren besteak kontrolpean eduki nahi zituzten buruzagi erromantikoak, baizik eta helburu komun
bat —bizimodu hobea— lortzeko bidean borrokan ari ziren pertsona arruntak. Liberalek monumentu bat eraikiarazi
zuten, Laguntzaileen edo Askatasunaren Heroien Panteoia izenekoa, 1870ean, hiritarren betebeharra zein zen azaltzen

zuen epitafio honekin: “Ez negarrik egin, haiek bezala jokatul™. Urte hartan berean, Kapelagile kalean, “Biblioteca de



Instruccién y Caridad” delakoa ireki zen, Sociead Bilbaina elkarteko kideak gehiengoa ziren talde baten ekimenez eta

prestakuntza eta Bildung delakoa bultzatzearen aldeko ideien ildotik, gizarte hobe eta askeago bat helburu.

Ez da kasualitatea haietako ia guztiak, milizietan izena emanda, Bigarren Karlistaldian Bilbo defendatzeko prest
agertzea, ez eta beste asko hirira bueltan etortzea ere, Madrilgo edo bizi ziren tokiko erosotasuna utzita. Azken
horietakoak ditugu, adibidez, Leonardo Torres-Quevedo ingeniari eta asmatzailea'®, edota ordurako adinean sartua
zegoen Marcoartu ingeniaria ere”, Madrildik hiribildua defendatzera etorriak. Ahaide nagusiak ere agertu ziren,
haietako batzuk izen handikoak, hala nola, José Maria Murga Mugarteg;, “Bizkaitar mairua” ezizenez ezaguna, militarra
eta 1870ean Diputatu Nagusi izandakoa. Gazteagoa zuen anaia Manuelekin batera sartu zen Bilbo liberala

defendatzeko milizian™. Haien arreba Joaquinak Diario del sitio (Setioko eqgunkaria) idatzi zuen nebentzat®.

Hiribilduari 1874ko otsailaren 21etik maiatzaren lera ezarri zioten setioa. Hirurogeita hamar equn horietatik hogeita
hemeretzitan izan zen bonbardatua. Ignacio Marfa del Castillo komandante militarrak, bertako biztanleek lagundurik,
setioari eustea lortu zuen, eta, 1887an, Bilboko konde izendatu zuten ordainetan. Bilboko Udalak hala eskatuta, haren
gorpuzkiak Bilbora ekarri zituzten 1895ean, eta Mallonako hilerrian lurperatu zituzten. Geroztik, maiatzaren 2a festa-
eguna izan zen Bilbon, 1936ko Gerra Zibilera arte. Daniel Vierge artista frantses-euskaldunak dokumentatu zuen

grafikoki gerra hori™.

El Sitio elkartea 1876an sortu zuten, “Bilboko hiribilduari ‘gairaiezin’ titulua izateko balio izan dioten gertaera loriatsuak
oroitzeko zentro liberal” gisa, bai eta “heziketa eta aisialdirako zirkulu” gisa ere'. 1917. urte inguruan, Ramén de Basterra
idazleak'® adierazi zuen Bilboko aberastasunak une horretan zuela bere jatorria, printzipio liberalak defendatu ziren
horretan, hain zuzen: “Ez dago oso azkarra izan beharrik equn zer garen galderari hau erantzuteko: setioaren ondorengo
Bilbo aberats eta emankorra gara. Eman dezagun, gure ‘laguntzaileek’ Mallonako hilerrian egiten zituzten quardia-tarte
haietako batean, aitona haietako bat, besoak fusilean bermatuta —denok dakigunez, qutxitan erabili behar izan zituzten
arma haiek—, Bilbo aberats eta jendetsu bat imajinatzen hasten dela denbora-pasa: landa-eremuarekin komunikatuko
zuten tren alaiek zeharkatua, portu zoragarri eta zabal batekin (hirigunearekin trenbidez eta errepidez lotua), eta,
lehenago muino-malda belartsuak edo hareazko dunak besterik ez ziren tokietan, eraikin eta herrigune berriez
esmaltatua; eta horren guztiaren erdian, aberastasun joria, ongizate paregabekoa. Behin oparotasunez beteriko
proiektu hura amaituta, begiak igurtziko zituen gure aitonak, fusilaren kontra jarrita ametsetan egon zelakoan. Baina
gauzak nola diren: buru horrek, begiztadun txapelean sartuta, modu profetikoan aurreikusia zuen nolakoa izango zen

berrogei urte geroagoko Bilbo hura™.

1874tik aurrera, errealitatea ulertzeko gaitasuna eta hura aldatzeko beharrezko baliabideak mobilizatzeko ahalmena
zuten pertsona berezien esku utzi zuen hiriak bere gaineko ardura. Kontsulaturako edo errejidore-kargurako hautatzen
zituzten pertsonak ez ziren beren nortasunarengatik hautatuak (ezaguna da Chavarriren umore txarra edota haren
anaia Beningoren alkohol-zaletasuna), beren gizarte-portaeragatik baizik: egokitzeko gaitasuna (unean uneko
errealitatera egokitzeko ahalmena), malgutasuna (errealitate horren arabera jarduteko trebetasuna) eta etorkizun-sena

(etorkizun ezezagunaren aukerei antzemateko sena) ziren aintzat hartuko.

Echevarrietak, Gandariasek, Olabarrik eta abarrek bazekiten inguruabarrak ez zetozela bat egin beharrekoari buruzko
beren ideia pertsonalekin, baina argi zeukaten, baita ere, enpresa- eta gizarte-hobekuntzak lortzeko, beren
konpromisoak eta errealitate-azterketak eskutik joan behar zutela. Bat zetoen taldearen ikaskuntza-garapena hobetu
behar zelakoan (hortik Bizkaiko Institutua, etab.), aniztasuna baloratu eta gatazkak modu konstruktiboan aztertu behar

zirelako helburuan. Ziurgabetasunari, sequrtasun-faltari eta desorientazioari aurre egiteko, ekintza positiboak bultzatu



behar ziren, eta herritarrak mobilizatu, etorkizun-aukerak “zabaltzeko”. Lehenago itsasoa izan bazen aukera hori, portua

kanpora eraman behar zen orain, eta baliabide guztiak mobilizatu, aukera berrien bila.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. Matinerren gerra (“‘matiner” hitzak goiztiarra esan nahi du katalanez), Bigarren Karlistaldia edo Ekinaldi
Montemolinista deiturikoa, 1846ko irailaren eta 1849ko maiatzaren artean gertatu zen, eta Katalunian batez ere izan
zuen eragina. [itzuli]

2. Allende-Salazar, Bizkaiko ahaide nagusien familietako batekoa, militarra zen, Esparteroren laguna, baina zeregin
zibiletan jardun zuen hainbatetan, bere negozioetan sartua, trenbidearen garapenaren alde eginez. 1857an, Tutera-
Bilbo trenbidearen 150.000 pezetako akzio sorta baten jabea zen. Liberala eta foruzalea zen, eta 1844an jeneral
izendatu zuten, haren lehengusu eta gerra-ministro Manuel Mazarredok hala eskatuta. 1853 eta 1854ko
hauteskunde orokorretan, Bizkaiko diputatu hautatu zuten. Udalaren ziurtagiri baten arabera, José Allende-Salazar
eta Rita de Gacitua senar-emazteen urteko errentak 12.000 errealetik gorakoak ziren. Gernikako jauregi-etxeaz
gainera, Allende-Salazarrek landa-etxe bat zuen Abandoko elizatean, baita hiru baserri ere, 200 peoi baino
gehiagorekin. 1860an eta 1875ean, Bizkaiko berrogeita hamar aberastasun handienen artean agertzen zen. lkus
hemen: http://humanidades.cchs.csic.esfih/paginas/jrug/diccionario/biograf/bio_allende.htm [itzuli]

3. lkus José Ramén de Urquijo Goitiaren azterlan bikain hau: Los sitios de Bilbao, http://hedatuz.euskomedia.
org/359/1/10009036.pdf. Urquijok dioenez, Uhagének —ihesari eman behar izan zion ahaldun nagusiak—gertaeren
kontakizun bat idatzi zuen, 1834ko maiatzaren 28an sinatua: “Gertakari hauek berreraikitzeko iturri interesgarri bat
garai hartan Bizkaiko diputatu nagusi zen Pedro Pascual Uhagének 1834ko maiatzaren 28an egindako kontakizuna
da. Horren kopia bat Historiaren Errege Akademiaren Artxiboan dago: Pirala bilduma,9/6798, 2. karp., Pedro
Pascual Uhagén jaunak 1833ko urriaren 3ko zoritxarreko altxamenduan gertatu ziren krimenei buruz egindako
txostenaren eskuizkribua; 33. fol. Geroago, argitaratua izan zen: Bilbo: Hijos de R. Marti y Cortazar inpr., 1871".
Halaber, Urquijoren arabera, hurrengo urtean “1834ko otsailaren hasieran, salaketa batek agerian utzi zuen sarea,

non 70 bat pertsona zeuden nahasita, erdiak apaizak eta erlijiosoak”. [itzuli]

4. José Ramén  Urquijo Goitia, Los sitios de Bilbao, Gipuzkoako Foru Aldundia, 1994, 157. or,
https://digital.csic.es/bitstream/10261/34801/1/UrquijoGoitia_JR_SitiosBilbao_ MuseoZumalacarregui.pdf [itzuli]
5. Bergarako Besarkada edo Hitzarmena: Espartero jeneral isabeldarrak eta Maroto jeneral karlistaren hamahiru

ordezkarik Ofatin (Gipuzkoa), 1839ko abuztuaren 31n, sinatutako hitzarmena da, Lehen Karlistaldiari (1833-1840)
amaiera eman ziona. [itzuli]

6. 1839%ko irailaren 2an, Manuel Maria Uhagén errejidoreak honela argudiatu zuen bere iritzia: “Arrazoi politikoek eta
komenentzia publikokoek baskongadoei beren foruak ez kentzea gomendatzen dute”. Bilboko Udalak idazki bat
onartu zuen (irailak 4) eta Diputatuen Kongresura bidali zuen. Honela zioen: “Bi bide daude gerra zibilak amaitzeko:
garaipenarena, gudu-zelaian, eta lehiakideen arteko akordioarena. Gorabeheratsua eta badaezpadakoa da lehena,
eta errazagoa eta onuragarriagoa, bigarrena. Borroka honetan ez zegoen aukerarik interes dinastikoen arteko
akordiorako; bai, ordea, matxinatu armatuekin, haien lege zaharrak gurtzen eta mantentzen zituzten probintziekin
egiteko modukorik. Hala iritzi dio armadako jeneral-buru Garaipenaren Dukeak eta irizpen sendo horren ondorio da
Omatin indar etsaien buru nagusi Rafael Maroto jeneralarekin sinatu den hitzarmena, Gaztelako, Bizkaiko eta
Gipuzkoako batailoien mendetasuna lortzeko adostutako akordioak barne hartzen dituena. Bere lehenengo
artikuluan, azken probintzia hauen bakerako oinarri gisa, antzinako foruen, frankotasunaren eta askatasunen
kontserbazioa ezartzen da, eta xedapen horrek Nazioko Gorteen onespena behar du [..] Ez dagokio Bilboko
Udalari, jatorri konstituzionala baitu, Bizkaiko Jaurerriko foruen legezko defentsan hastea [...], baina bai jakinaraztea
arrazoi boteretsuak daudela, bai politikoak, bai komenientziazkoak, aipatu foruen kontserbazioaren alde egiteko [...]

Komenentzia publikoak foruak kontserbatzea eskatzen du. Foruak ez daude Espainiaren oparotasunaren aurka [...],


https://digital.csic.es/bitstream/10261/34801/1/UrquijoGoitia_JR_SitiosBilbao_%20MuseoZumalacarregui.pdf

10.

1.

12.

foruen galerak baskongadoen etsipena ekarriko luke [...] nazioa zorretan dago Bilborekin: Erregaiaren ahaleginek
hirutan jo dute gure Hiribildu Garaitu Gabe honen horma gotorra, eta Bilboren erresistentzia izan da, beharbada,
kausa nazionalaren salbazioa”. Bilboko Udalak eskerrak eman zizkion Erreginari (irailak 22) foruak berrestea
ahalbidetzen zuen lege-proiektuagatik. Equn horretan bertan, batzorde bat izendatu zuen, Diputazioarekin eta
Merkataritzako Errege Batzordearekin batera eta horren harira ospakizun batzuk egiteko. Irailaren 25ean, gizarte-
ekimeneko beste dokumentu bat bidali zen Gorteetara, 565 bilbotarrek (“hiri garaiezinaren biztanle leialak denak”)
sinatuta, Diputatuen Kongresuak Foru Erregimena berrezartzea onar zezan. [itzuli]

“Errepublikako Boluntarioak” Askatasunaren Aldeko Boluntarioen Batailoia —alkate konstituzionalisten agindupean
dauden pelotoiz, konpainiaz eta batailoiz osatutako boluntario-milizia bat— probintzia-hiriburuetan eta 10.000
biztanletik gorako hirietan baino ezin zen osatu, eta zeregin hauek zituen: hiri-polizia, ordena publikoaren
prebentzioa, eta zenbait eraikin publikoren zaintza. Javier Fernandez Sebastian, “Republicanos vascos en visperas
de la revolucién de 1868: federales y fueristas”, Cuadernos de Alzate: Revista vasca de la cultura y las ideas, 9, 1988,
16-30 or. [itzuli]

Hirurteko Liberalean (1820-1823) penintsula barruan absolutismoaren aldeko altxamendu-mugimendu guztien
aurka jardun zuen Miliziaren kopia bat zen. Laguntzaileen Batailoia 1872ko apirilean sortu zen, Bidebarrieta kaleko
15. zenbakiko lehen solairuan, lehen altxamendu karlista hastean, Udalaren agindupean, alkatea bera batailoiko buru
zela. Urte hartan, sei alkate izan ziren Bilbon. 1874an, 776 boluntario izan ziren urtarrilean, eta 1.125 apirilean.
Laguntzaileen Batailoia 1876ko apirilaren 11n desegin zen, gerra amaitzean. lkus Jon Penche Gonzalez, Republicanos
en Bilbao (1868-1937), Bilbo, UPV/EHU, 2010, eta Jon Penche Gonzalez, “La Republica Foral: los republicanos
ante la cuestién vasca”, Memoria y Civilizacion, 12. zk., 2009, 193-215 or. Batailoiak Bilboko gizartearen osaera islatzen
zuen: gehienak (% 66) bizkaitarrak ziren; gainerakoak Espainiako beste probintzia batekoak edo Ameriketako
kolonietakoak ziren, eta % 0,5, atzerritarrak. Laguntzaileen jarduerak garrantzi handia hartu zuen 1874ko setioan.
1874ko apirilaren Tean hiria defendatzen jardun zuten 5.494 pertsonetatik 1.074 laguntzaileak ziren, defendatzaile
guztien ia % 20. 1874ko urtarrilaren 24tik aurrera, 19:00etatik 7:00etara laguntzailez osatuta egon ziren hiriko ia
garnizio guztiak. “El Sitio” elkarteak hala eskatuta, 1925eko martxoaren 11n, Primo de Riveraren diktaduraren
gobernuak baimena eman zuen Institutuko plazatxoa Laguntzaileen Plaza deitua izan zedin, 1873ko Karlistaldian,
hiria setiotik babesteko—1874ko maiatzaren 2an Concha jenerala Bilbon sartu eta setioa amaitu zen arte—,
“Laguntzaile Konpainietan” antolatu ziren bilbotar liberal ausarten oroimenez. [itzuli]

Monumentu hori, Laguntzaileen Panteoia, Mallonako hilerrian eraiki zen, Bilboko setioan hildako guztien omenez.
Bilbok 31 hildako eta 130 zauritu izan zituen lehen setioan, eta 250 hildako eta 2.000 zauritu bigarrenean, harik eta
Esparterok Lutxanako guduaren ostean hiria askatu zuen arte. Benito Pérez Galdés idazleak Luchana eleberrian jaso
zuen gertaera. Panteoian, Erefioko harriz egindako basamentu gotor baten gainean, emakumezko baten irudi handia
nabarmentzen zen, hiriaren sinbolo gisa, esku banatan erramu-koroak altxatuz. Basamentuaren lau izkinetan lehoi
bana zegoen zaindari. Irudiak eskuetan zeramatzan loreak garaileentzat eta garaituentzat ziren, gerra hiri bereko
herritarren artekoa izan baitzen. José Bellver Collazos (Avila, 1824-Madril, 1869) eskultura-tradizio handiko familia
bateko kideak egin zuen monumentua, eta Marcos Ordozgoiti Murua (1824-1875) gasteiztar artistak jardun zuen
kontratista. Laguntzaileen Panteoia —Askatasunaren Martiriei eta Hiriaren Defendatzaileei eskainia— Bilboko
udalak inauguratu zuen, 1870eko maiatzaren 24an. Honela zioen epitafioak: “Ez negarrik egin, haiek bezala jokatu!”.
Frankistek suntsitu zuten, 1937an. [itzuli]

lkusi gaztelerazko liburukiko eranskina edo addenda: “Biograffas”. [itzuli]

Arturo de Marcoartu (1827-1904), bide-ingeniaria, telegrafiaren mundu-mailako aitzindaria; 1869-70ean,
Ingalaterra-Bilbo arteko telefono-kablearen konexioa egiteko baimena eman zioten, baita Bilboko portutik
Bartzelonara telegrafo-linea bat ezartzeko ere. Pilota kalean bizi izan zen. Haren aita, Agustin de Marcoartu (1796
1859), liberala bera ere, Madrilgo Goi Batzorde Iraultzailean egon zen, Espoz y Minarekin eta Torrijosekin batera,
eta Bordelera erbesteratu behar izan zuen. Berrogeita hamar urte inquru zituela, Madrildik etorri zen espresuki,
miliziano gisa, hiria karlisten hirugarren setiotik defendatzera. [itzuli]

José Maria Murga Mugartequi (Bilbo, 1827 — C&diz, 1876) zalditeriako kapitaina zen jada 1849an. 1853an, Krimeako
Gerrarako boluntario aurkeztu zuen bere burua. Gero, hainbat bidaia egin zituen Marokora, 1863-1865 bitartean
aurrena, eta 1873an, bigarrenez. Oso ondo moldatzen omen zen arabieraz. Bere bizitzako oroitzapenak idatzita utzi
zituen Recuerdos marroquies del moro vizcaino liburuan (1868, Bilbo). 1870ean, korrejidoreak Bizkaiko Ahaldun

Nagusi izendatu zuen, eta Foru Guardia (karlisten soldadu-partidei aurre egiteko talde armatu autonomo bat) sortu



zuen. 1874an, Bilbon gaixorik zegoela hartu zuen gerrak. Haren arreba Joaquinak egunkari batean jaso zuen
gaixotasunaren bilakaera. Behin osatuta, oturuntza bat antolatu zuen, frantsesez idatzitako menu eta guzti, jateko
zegoen apurrarekin. Joaquinak zerbait pertsonala bezala idatzi zuen equnkaria anaientzat. José Maria Murga de La
Barrera (Markina, 1770-Bilbo, 1834) zuen aitona, Markinako Bidarte dorretxekoa, merkataritzan interes handiak
zituena. Euskalerriaren Adiskideen Elkarteko idazkari betierekoa izan zen, eta Willhelm Humboldten anfitrioia,
zeinarekin gutun-truke joria izan zuen. Aita, berriz, Manuel Maria Murga Zaldda (Bilbo, 1800-Markina, 1852),
politikari liberal bilbotarra izan zen. lkus gaztelerazko liburukiko eranskina edo addenda: “Biograffas”. [itzuli]

13. Atal batzuk argitalpen honetan daude jasota: Antologia de periédicos intimos, Labor argitaletxea, Bartzelona, 1962:
“Joaquina N. N. Diario de una mujer (Bombardeo de Bilbao, 1874)". [itzuli]
14. Daniel Urrabieta Vierge, edo, besterik gabe, Daniel Vierge (bigarren abizenarekin sinatzen zituen beti bere lanak),

margolari, marrazkilari eta ilustratzaile espainiarra izan zen (Madril, 1851-Boulogne-sur-Seine, Frantzia, 1904),
Parisen gaztetandik finkatua. Vicente Urrabieta Ortiz marrazkilariaren semea zen. Karlistaldiaren berriemaile grafiko
nagusietako bat izan zen, eta besteak beste honako marrazkia egin zuen: Mafiariako gqudua, Bilbotik gertu (Le Monde
lllustré, 1872ko maiatzaren 14a). [itzuli]

15. Sabino Aranak gogor eraso zion beti maiatzaren 2ko jaiari, “sasiko loriak eta jaiak” zirela esanez (José Miguel de
Azaola, Bilbao egunkaria, 17. zk., 1989ko apirila). [itzuli]
16. Ramén Basterra Zabala (Bilbo, 1888-Madril, 1928). Bilboko San Antonio ikastetxean eta Urdufiako Jesuiten

ikastetxean egin zituen lehen ikasketak. Han, Estanislao Marfa Agirre eta Juan Larrea poeta izan zituen ikaskide.
Gero, zuzenbide-ikasketak egin zituen Valladolideko, Oviedoko eta Salamancako unibertsitateetan. Karrera osoa
matrikula librean egina zuenez, denbora asko eman zuen Bilbon. Han, abentura literario labur batean parte hartu
zuen, El Coitao astekari satirikoan, Gustavo de Maeztu, Juan de la Encina eta José Arruerekin batera. Lyon D'Or
kafetegiko solasaldietan ere parte hartzen zuen, Pedro Equillorren gidaritzapean. Han, Pedro Mourlane Michelena,
Manuel Ramirez Escudero, Joaquin Adan, Juan de la Encina, José Félix de Lequerica, Esteban Calle Iturrino,
Fernando de la Cuadra Salcedo eta Joaquin de Zuazagoitia ezagutu zituen, besteak beste. [itzuli]

17. Ramén de Basterra, “El poder de Bilbao” (1917), Jests de Sarria Hermes aldizkariaren editoreari eskainia, hemen:

Papeles inéditos y dispersos de Ramdn de Basterra, Guillermo Diaz-Plajaren (ed.), Madril, 1970. [itzuli]

KOLERA

Bilbok hainbat kolera-izurri pairatu zituen XIX. mendean. Hesteetako eritasun larri eta kutsakorra da kolera, eta izurri
haiek hainbat heriotza eragin zituzten'. Orduan, kolera morboa deitzen zitzaion, eta Indiatik zetorrela uste zen, espezia-
kargamentuak zeramatzaten itsasontziek ekarria. Estatuko lehen agerraldia 1833an izan zen, Vigoko portuan. Bilbon,
lau aldiz jo zuen epidemiak:

— 1834an, dozenaka pertsona eta familia beren etxebizitzetan hilzorian jarri zituena’;

— 1854. urtearen amaieran, berragertze are gogorragoa izan zuena bost hilabeteren buruan, 1855eko udan®. Gainera,
izurrite horren aurretik, 1854ko uda eta udazken ostean, elikagaien garestitze handia izan zen Espainia osoan, Krimeako
Gerrak eraginda. Urruneko gerra horrek esportazioen igoera eta, ondorioz, elikagaien garestitzea ekarri zuen. Azaroan,

“ogiaren sektoreko artisauen matxinada” gertatu zen, koleraren beste agerraldi batekin batera

— 1884ko udan, 1885eko azarora arte amaitu ez zena;— 1893ko udan: jende askok joan zen hiritik, baita agintari-

klasekoak ere, Victor Chavarri izan ezik, zeina langileekin geratu baitzen, La Vizcaya izeneko bere enpresan lanean.



Hiriko bizimodua arriskuan jartzen zuten mehatxu berri horiei azkar erantzun zieten agintariek edo errejidoreek.
Heriotzaz gain, kutsatze masiboak eragin zituen kolerak, eta beldurra zabaldu zuen. Etxean bakartuta geratzeko eta
berrogeialdia betetzeko eskatu zitzaien herritarrei®. Koronabirusak egun eragindakoaren oso antzekoa zen, beraz,
egoera. Kontsulatuko jendeak”, beste herrialde batzuekin harreman handiagoa izanik, eta, beraz, gaixotasunen eta
haien tratamenduaren ezagutza handiagoa izanik, osasun-zerbitzuak hobetzeko neurriak hartzeko eskatu zien XVIII.
mendearen erdialdetik aurrera udalari eta inguruko elizateei. Merkataritza-botere hori (deszentralizatua edo ez-
ofiziala) oso onuragarria izan zen, ez bakarrik Bilboko ekonomiarentzat, baita populazio-gune osoaren garapen
zibikoarentzat ere; hau da, bizikidetzarako eta etorkizun hobea bilatzeko.

1661az geroztik, Joan Santuen Ospitalea zegoen, gaixoak sendatzeko “ospitale klinikoa™ behartsuak Miserikordia
Etxean egoten ziren, eta marinel gaixoak, San Nikolas elizaren ondoko lokal batean, San Lazaro Ospitalean. 1835ean
Atxuriko Ospitalea eraikita zegoen arren, kolapsatu ez zedin, kolerak jotako lehen gaixoak Olabeagako lazaretora
eraman zituzten. Hantxe ikuskatzen zituzten itsasontziak ere, iritsi berritan, eta berrogeialdia agintzen zieten susmagarri
ziren marinel guztiei. Aurrerago, lazareto hori Algortako Punta Begofiako gotorlekura aldatu zuten (Cosme
Echevarrietak erosi zuen gero, bertan etxea eraikitzeko). Bi lazaretoak Joan Santuen Ospitale Zibilaren araudiaren

pean zeuden, eta araudi horren arabera debekatua zegoen epidemia-garaietan gaixo infekziosorik hartzea.

1855eko pandemian, gaixoak artatzeko bi barrakoi eraiki ziren, bata Abandoko San Frantzisko komentuan, eta bestea,
San Roke edo Larrinagako Ospitalea deitua, Begofian. Bilboko Udaleko zinegotzi eta mediku Agustin de Obieta®
doktoreak —Arte Ederren Museoaren mezenas izango zen Laureando de Jadoren ahaidea— hala eskatuta eraiki ziren
ospitale horiek. Gainera, haren aholkuz, “gorpuen ikuskatzaile” plaza bat sortu zen (hau da, Osasun Larrialdiak
Koordinatzeko zuzendari bat), eta hilotz-biltegi handi bat ere jarri zen Mallonako hilerrian. Pandemia hori 1854ko
udaren amaieran lehertu zen, Londresko West End-eko Soho auzoan, eta hiriaren historian izan den kolera-agerraldirik
hilgarriena eragin zuen’; hurrengo urtean izurriteak Bilbo jo zuen indar berberaz. Pandemiei buruz ditugun lehen berriak
Antzinako Greziaren garaikoak dira: K.a. 430. urtean, izurrite handi bat zabaldu zen Atenasen (tifusaren eta
baztangaren arteko zerbait, birikak blokeatzen zituena), hiriak orduan zituen 75.000 biztanleetatik laurdena hil zuena.

Tuzididesen arabera (Thucci ll, 48), Etiopiatik etorri zen gaitza, Egipton zehar”.

1884an, zabaltzen ari zen beste kolera-epidemia baten berri izatean —mende hartan Bilbora iritsi zen hirugarrena—,
agintariak, hau da, Gobernu Zibila (Kontsulatua desagertua zen), Aldundia eta Udala, martxan jarri, eta hari aurre
egiteko neurriak hartu zituzten. Urte hartako uztailean, zenbait barrakoi eraikitzea erabaki zuten: batzuk kontrolgune
eta desinfekzio-tokietarako, beste batzuk lazaretoetarako, eta beste batzuk, berrogeialdia bete behar zutenen
etxebizitzetarako. Menako Epidemia Ospitaleko barrakoi horiek kolera-izurritea Bilbora iritsi baino lehen eraiki ziren.
1904an, Bizkaiko Karitate Elkarteak bere gain hartu zituen pabiloi horiek, eta, handik gutxira, behartsuentzako babes-
etxea ireki zuen bertan.

1785ean, Joaquin Colén de Larredtequi” korrejidorearen ekimenez, Ignacio de Alviz eta Juan de lturburu maisu
hidraulikoek ur-hornidurako hodi asko (3,5 kilometro inquru) instalatu zituzten, Luis Paret y Alcazar margolariari
enkargatutako iturrien bidez errematatuak (urte hartako abenduaren 24an inauguratu ziren iturriak). Paret Bilbon
erbesteratua egon zen 1779 eta 1787 artean, eta hiriko arkitektura- eta dekorazio-munduan esku hartzeko aprobetxatu
zuen denbora: hala, veduta eder bat utzi zigun opari Areatzan. 1840an, Bilbok edateko uretarako hamalau iturri zituen,
burdinazko tutuz hornituak; eta beste bost, zaharragoak, kaleak garbitzeko eta suteak itzaltzeko erabiltzen zirenak,
zurezko ubideak (barrutik hustutako enborrak eta burdinazko enbor-uztarriak) erabiltzen zituztenak. 1849an, Jean
Marie Abadie ingeniari frantses-euskaldunak ur-hornikuntzarako hainbat iturri berri proiektatu zituen, eta 1857an

amaitu zituen lanok, Bolintxuko 3.300 m3-ko ur-biltegia eraikita.



Bestalde, 1863an, Modesto Echanizek hodi bat ekarri zuen ibaiaren beste aldetik. Irizpide horiek oinarri hartuta, udalak,
1878an, Emesto Hoffmeyer ingeniariaren esku utzi zuen hiria urez hornitzeko proiektua (bi sare desberdin ziren, bata
iturri-urez hornitua eta bestea ibai-urez hornitua) eta ura herriguneko, zabalguneko eta Volantin pasealekuko denda,
etxe eta etxebizitzetara banatzeko plana. 1894an, bi presa eraiki ziren Bolintxu ibaiaren erdiko ibilguan, eta bertan
bildutako ura harkaitzean zulatutako eta harlanduz itxitako biltegi batera eramaten zen. Bai ur-biltegi hori bai
Larraskitukoa (1908) ere erabilgarri egon dira XX. mendearen amaierara arte. Dena dela, esan beharra dago Bilbok bi
ur-eroanbide zituela jada 1558an: bata iturriak hornitzeko eta bestea hiriko Erronda garbitzeko. Kontsulatuak, ibaiaren
nabigagarritasuna eta kaien egoera zaintzeaz gain, bideen eta errepideen hobekuntza-lanak eta edateko ura herritar

guztiengana iristeko zerbitzua ere kontrolatzen zituen.

Baina Bilbotar askok itsasadarretik bertatik hartzen zuen ura, hiriko ur beltzak eta deskarga-kaietako zikinkeria bertara
isurtzen ziren arren. Horregatik, 1891n, udalak saneamendu-aurreproiektuen lehiaketa bat deitu zuen: Recaredo de
Uhagén (1848-1912) bide-ingeniariak irabazi zuen lehiaketa, 100.000 biztanleko Bilbo baterako pentsatuta zegoen
“Mens sana in corpore sano” proiektuarekin. Bilbo izan zen, beraz, saneamendu-sare modernoa (1894-99 bitartean
eraikia) izan zuen estatuko lehen hiri handia. Uhagének, gauza berri bezala, hormigoi armatua erabili zuen bulkada-
hodian, baita bakteriolisi bidezko arazketa-teknika bat ere, eta hori eredu gisa erabili zen geroago Valladolid, Sevilla
eta beste hiri batzuetako saneamendu-sareen eraikuntzan. Uhagének berak Parisko Clichy-ko urak Acheres-eko
nekazaritza-parkera eramateko egindako lanen ereduari jarraituz proiektatu eta eraiki zuen 1898-99 urteetan Elorrieta
(Bilbo) eta Galea (Getxo) arteko 10.000 metroko bultzada-hoditeria. Koleraren krisi historiko horrek, setio karlistek
eragindako ondorioez gain (zaurituak eta hilak), aldaketa sakonak eragin zituen hiriaren antolaketan eta beharretan,
oinarrizkoenetatik hasita: ur higienikoak hornitzeko lineak, hondakinak eta estolderia kudeatzeko sistemak, ospitale- eta

ehorzketa-zerbitzuak, etab.

1893an, beste kolera-agerraldi bat izan zen, eta hurrengo urtean elgorria gehitu zitzaion kolerari. Elgorriaren erasoak
heriotza asko eragin baitzituen haurren artean, kausak aztertzeko eta haurren heriotza-tasa murrizteko beharrezkotzat
jotzen ziren neurriak proposatzeko batzorde bat sortu zuten, zinegotziek eta Tokiko Osasun Batzordeko kideek osatua.
Eredutzat hartu zuten Léon Dufour frantsesak Pierre Budin pediatraren ideien laguntzarekin 1892an martxan jarritako
Goutte de lait (esne-tanta) erakundea. Eredu hori Europa osora ari zen zabaltzen Parisko Karitateko Ospitalearen
bidez. Bilbon 1904an inauguratu zen Esne Tanta, Federico Echevarria Rotaeche industrialariak 1903an Etxaniz

Suhiltzailearen plazan eraikitako txalet batean™.

Hiriko ospitaleak eta hilerriak egokitzeko ekimen hori, arestian esan bezala, 1835eko lehen kolera-agerraldiaren eta
Lehen Karlistaldiak hainbeste zauritu eta hildako utzi izanaren ondorio izan zen. Garbi ikusi zen orduan ospitalea eta
hilerria hirigune zaharretik atera eta kanpora eramateko beharra. Atxuriko Ospitale zaharra txikia eta zaharkitua geratu
zela ere ikusi zen Bigarren Karlistaldian. Osasun Zentro horrek nolako arazo larriak zituen ikusita, Gregorio de la Revilla
buru zuen Karitate Batzordeak irtenbide bat bilatu nahi izan zuen Bilboko zabalgunean bertan. Horrela sortu zen
Basurtuko Ospitalea, ekimen pribatuak finantzatua, familia ezagunen ekarpenekin. Familia-deitura horien arabera
izendatu ziren ospitaleko hamabost pabiloiak (Allende, Iturrizar, Careaga, Gandarias, Gurtubay, Revilla, Jado, etab.),
bakoitza gaitz batean espezializatua". Ospitalea Enrique Epalza udal arkitektoak diseinatu zuen eta 1908ko azaroaren

13an inauguratu zen.

Gauza bera gertatu zen hilerriekin. Frantsesen inbasioaren garaian jada ez zen ehorzketarik egiten Santiago elizako eta
elizpeko harlauzen azpian. San Frantziskoko fraideek baratzetarako zituzten lursail batzuetara lekualdatu ziren
ehorzketak®. Estatuko gainerako lurraldeetan, hilerriak hirien erdigunean zeuden, batzuetan ospitaleetatik gertu, baina

elizetan ere egiten ziren ehorzketak. Hilerriak hirigunetik kanpoaldera lekualdatu ziren, hain zuzen ere, biztanleria



ugaritzearekin batera, hildakoen kopuruak ere gora egin zuelako. Mallonako hilerri berria 1828 eta 1830 bitartean ireki
zen"”. Hilerriak forma eliptikoa zuen, baina, gerora, eraberritu eta aldatu egin zen, eta futbol-zelai izatera ere iritsi zen.
Han inauguratu zen, solemnitate handiz, 1870eko maiatzaren 24an, Bilboko hiriak Lehen Karlistaldian (1835-36)
“eroritako guztiei” eskainitako mausoleo edo panteoia. Bestalde, inguruko elizateek zeinek bere hilerria zuten:
Elexabarrikoa (Abandon), Begofiakoa eta Deustukoa. Bien bitartean, hiribilduak hazten jarraitu zuen, eta hildakoak
lurperatzeko eta bisitatzeko lurren beharra ere neurri berean hazi zen. Oroitzapenezko leku diren heinean, hilerriek
inguru lasaiak eta zabalak izan behar dute, “ibiltzeko eta pentsatzeko toki bat, normalean oharkabean pasatzen
zaizkigun edo ahaztuta dauzkagun gauzez ohartzeko toki bat”. Horregatik, Udalak lehiaketa bat deitu zuen hilerri berri
bat eraikitzeko beharrezko lursailak erosteko. 1891n, Bilbo-Lezama trenbidearen sustatzaileek lursail batzuk eskaini
zituzten Derion hilerria egiteko eta bagoi berezi bat hildakoak Mallonako galtzadetako geltokitik hilerrira eramateko,
baita kapera bat ere, geltokian bertan. 1902an, Derioko hilerria ireki zen, Vista Alegre izenekoa, bertatik paseoan
ibiltzeko eta hango mausoleo-jauregi berrien artean paseoan ibiltzeko moduko eremu zabala, geroxeago Getxoko

Galea hilerrikoa izango zena bezalakoa.

llustratu frantsesen ideia higienistek oso harrera ona izan zuten Bilboko gizarteko buruzagien artean, batez ere kanpoan
ikasitakoen artean. Modan jarri zituzten bainuetxeak, hala nola Kortezubikoa (1848an inauguratua) eta Zaldibarkoa
(1851), eta, aurrerago, Areetakoa (1868) eta Portugaletekoa (1875), itsaso-bainuetxeak biak. Higienea lantegietara ere
iritsi zen, bai ogi-fabriketara, baita hiltegi berrietara ere. 1850ean, arkitekto bat izendatu zuten Osasun eta Higiene
Publikoaren Arretarako bury, eta beste bat Suhiltzaileen Konpainiako buru. Colén de Larreatequi korrejidorearen
garaietan hasi eta XIX. mende osoan zehar, “osasun publikoa” lehentasunezkoa zen, eta hala zeritzen —hiribilduko zein
Diputazioko— agintariek gaixotasunak saihesteko eta herritarrak babesteko antolatzen zituzten jarduerak; higienean
eta sistema sanitarioan (urak, ospitalea, hilerriak...) oinarritutako neurriak ziren. Hiribilduko mediku berriek Rudolf
Virchow (1821-1902) sendagile alemaniarraren ideiak jarraitzen zituzten: “medikuntza gizarte-zientzia da eta politika
ez da eskala zabalagoan egindako medikuntza besterik”. 1878an Tiboliko udal-hiltegiaren eraikuntza-lanak hasi ziren,
1653az geroztik hiltegi nagusia egon bazegoen ere. Agintariek haragi-salmentetan egiten zuten kalitate- eta osasun-
kontrolerako gunea, “Haragitarako ohola” izenaz ezaguna, beren beregi Harategi izena zuen kalean egon zen (gerora
Arategizar deitu zen, hiltegia instalatu ondoren), Zamudioko Atetik hurbil (garai hartako Hiltegi kalea), bata bestearen
aurrean zeuden bi eraikinetan: Hiltegiaren eta Haragi-gazitegiaren etxea batetik, eta aurrez aurre, Harategi Berria
(1885az geroztik eta gaur egun arte Espainiako Bankua deitua, urte hartan Espainiako Bankuak erosi egin baitzuen une
hartan Harategia zen eraikina). Berlinen, aldiz, ez zen hiltegi-nagusirik edo Zentralvieh- un Schlachthof deritzonik egon
1881era arte (Christian Kassung, Fleisch. Die Geschichte einer Industrialiesierung, Ferdinand Schéningh Verlag,
Paderborn, 2020).

Bilboko osasun-egoera hobekien aztertu duen Juan Gondar adituak behin baino gehiagotan idatzi du hiriko osasun-
baldintzei buruz, onenak ez zirela esanez. Haren ikerketek, baina, XX. mendearen hasierako Bilbo superpopulatuari
egiten diote erreferentzia bereziki. Hala ere, esan dezakegu XIX. mendearen erdialdeko Bilbok ongi jakin zuela
kudeatzen bai ospitale arloan zituen beharrak, bai hilerri arloan zituenak —areago pandemia garian, COVID-19arekin

ikusten ari garen bezala—, bai hiriko uren eta sareamendu orokorraren arloan zituenak ere.

Bilbok atzean utzi nahi zuen hiri goibelaren planta: infekzioen beldur izateari utzi, eta ur garbia eta gauerako argia
zeuzkan hiria izan nahi zuen. Hiribildura bizitzera zetozen baserritarrek alde batera uzten zuten beren naretasun
bukolikoa hiritar bihurtzeko, eta gizabanakoen arteko hurbiltasuna, aukerak, jendetasuna eskatzen zizkioten hiriari, baita
segurtasuna eta plazerak ere. Hiria berritzailea eta garbia zen, herriak baino gehiago. Bonbardaketak eta infekzioak
jasan arren, aurrera egiteko gaitasuna du hiriak, begiak etorkizunean jarrita egin ere, hau da, merkataritzan. Bere jatorria

merkatariak erakartzean datza, baina baita kontsumitzaileak sortzean ere. Multzokatzeak hezkuntzarako eta



entretenimendurako bidea ematen du, kafetegiak bare. Nolabait, finantza-merkataritza eta aseguruen arloa

kafetegietatik eratorri ziren.

Hiribilduak badu nolabaiteko hiri-magnetismo bat (urban magnetism), eta social network delakoa da bere horretan.
Bilbok Amsterdan, Hanburgo, Liibeck... bezalako hirien ereduari jarraitzen zion merkataritzaren, salgai-trukearen gune

(hub) izateko, baserritarren merkatu xume izatetik nazioarteko merkatu izatera igarotzeko.

Horrenbestez, berriz esan dezakegu XX. mendearen hasieran Bilboko hiribilduak bazuela uren saneamendu- eta
arazketa-azpiegitura, Recaredo Uhagének proiektatua (1895-1902), bazuela Derioko hilerria (1902) eta bazuela
Basurtuko Ospitalea (1908) ere, eta gaur equn martxan segitzen dutela hirurek.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. Gaixotasunaren baziloak desidratazio larria eta diarrea eragiten ditu, eta Filippo Pacinik aurkitu zuen, 1854an; Jaume
Ferran Claak prestatu zuen lehen txertoa, 1885ean, baina 1919 arte ez zuten onartu. E. Angolotty Cardenas, “Datos
para la historia del célera en Espafia’, Revista Sanidad e Higiene Publica, 1970. Gaixotasunak eta ondoko agerraldiek
300.000 hildako eragin zituzten 1833-34 artean, 236.000 hildako 185455 artean, 120.000 inguru 1865ean, eta beste
120.000 inguru 1885ean. [itzuli]

2. Ura zuzenean menditik hartzen zuten iturri batzuetan zegoen infekzio-fokua, baina karlismoaren aldeko fraide
propagandistek kutsatzen ote zuten ere zabaldu zen. [itzuli]

3. Bilbotarrek “hirurogei eguneko kolera” eta “ehun eguneko kolera” izendatu zituzten. lkus: Juan Gondra, “El célera
de sesenta dfas”, Bilbao, 2017ko urtarrila. [itzuli]

4. 1830eko udazkenean, Alexander Pushkin (1799-1837) kolera-izurrite batengatik konfinatuta geratu zen Boldino

herrian, Errusiako hego-ekialdeko probintzia batean, haren aitak zuen etxe batean. Moskura joan ezin zuelako etsita
(ezkontzera joan behar zuen), honela idatzi zion emazteqaiari: “Bost berrogeialdi eremu daude hemendik Moskura
bitartean, eta 14 egun eman beharko nituzke bakoitzean. Atera kontuak eta imajinatu nola nagoen, burua galtzeko
zorian”. Pushkinek ezin izan zuen joan Moskura, baina hainbat kontakizun labur, poesia eta hitz lauzko poema idatzi
zituen, baita Eugene Onegin liburuko bi kapitulu ere, konfinatuta egon zen hiru hilabete horietan. [itzuli]

5. 1511n sortu zenetik, Bilboko Kontsulatuak aholkuak ematen zituen horrelako gaietan, XIX. mendean desegin zen
arte. Handik aurrera, Bizkaiko Osasun Batzorde Nagusiak kontrolatu zituen alderdi horiek guztiak, kolera-epidemiek
ez zezaten alarma sozialik sor —Madrilen gertatu zen, adibidez—, eta gaitzak ez zezan merkataritza-jarduera erabat
geldiaraz. [itzuli]

6. Agustin Marfa Obieta (Bilbo, 1814-Bilbo, 1896): Laureano Jadoren osaba zen. Mediku gisa, aktiboki parte hartu
zuen Bilbon izan ziren izurriteetan aurkako borrokan, eta bere gain hartu zuen Osasun Batzordearen zuzendaritza.
Bilboko Medikuntza Zientzien Akademiak, 1895ean sortuak, borroka horretan egindako lana aitortu zion, eta
ohorezko lehendakari izendatu zuen. Hainbat lan idatzi zituen medikuntzaren alorrean, hala nola: “Influjo de los astros
en el curso de las enfermedades” edo “Tratamiento de la neumonia basada en la observacién practica”. [itzuli]

7. XIX. mendearen erdialdean, Londres Victoriarra izan zen Europako metropolirik oparoena eta planetako
populatuena (2,4 milioi biztanle). The Ghost Map: The Story of London’s Most Terrifying Epidemic—And How It
Changed Science, Cities, and the Modern World lanean (Londres, 2006. Gaztelerazko itzulpena: Cristina Mbarichi
Lumu, El mapa fantasma, Capitén Swing, 2006), Steven Johnson-ek XIX. mendearen lehen erdiko Londresen
deskribapen liluragarria eta zehatza egin du, eta aurrez aurre aurkezten dizkio irakurleari Golden Square inguruko
kale txiki eta estuak, hango etxebizitzak (asko ukuilu bihurtuak) eta negozioen heterogeneotasun bitxia: hormaz

horma okindegi bat duen kapela-fabrika, pub bat detonagailu-tailer baten ondoan... “The river is almost black, and

is covered with black barges; above the black housetops [...] rises a dusky wilderness of masts” John Gapper-ek
aipatua, hemen: “The enduring attraction of cities’, Financial Times, irailak 29, 2020. [itzuli]

lkus Monica Centanni, “Paralos: La citta & una nave, la nave & la cittd”, Engramma, 174. zk., 2020ko uztaila-abuztua.
itzul]

Joaquin Colén de Larredtegui (1746-1821). Bizkaiko Jaurerriko korrejidore nabarmena izan zen (1782-85), eta
garrantzi handiko herri-lanak eginarazi zituen: errepideak, iturriak, ur-ekartzeak. 1785eko abenduaren 24an, hainbat
iturri inauguratu ziren Bilbon: Done Jakue plazatxokoa, itsasadarreko kaiaren gaineko plazakoa, eta San Anton
zubikoa. Era berean, berak proposatu zuen hirian kale-argiak jartzea eta hiltegi bat eraikitzea. Larredteguik
adiskidetasun estua izan zuen Gaspar de Jovellanosekin. Horrek bere egunkarietan aipatzen zuen Larredtegui,
esanez “erudizio handiko gizona” zela, eta “filosofo erretiratu baten moduan bizi da, lagun gutxi batzuekin duela
tratua, asko irakurriz eta ondo pasatuz. Liburutegi bikaina dauka”, Gaspar Melchor Jovellanos, Diarios, Angel del
Rioren aurretiazko azterketa, Julio Somozaren edizioa, Oviedo, Asturiar lkasketen Institutua, 1953, I. liburukia, 215.
or. [itzuli]

Handik gutxira, 1912an, San Antonio Sehaska Etxea eraiki zen, Urazurrutia kalean, Ricardo Bastida arkitektoaren
proiektu baten arabera (1939an beste solairu bat gehituz eraberritua). [itzuli]

Hil hurren zeuden gaixoen pabiloia Ampuero familiak ordaindu zuen; hortik Bilbon hain arrunta den esapide hori: “a
cascarla a Ampuero” (*Zoaz Ampuerora hiltzera!”). [itzuli]

Bilbon, tenplu batetik kanpo ezarritako lehen hilerria izan zen. Agustin Humaranek 1815ean egin zuen topografia-
planoan, San Frantzisko komentuko baratze hori hiriko behin-behineko hilerri gisa dago jasota. [itzuli]

Juan Bautista de Belaunzaran (1769-1849) andoaindar arkitektoarena da diseinua. 1927an itxi zuten ofizialki. [itzuli]




Behin Maximo Aguirreren ibilbidea aztertu ondoren, ez hainbeste merkatari edo enpresari gisa egindako ibilbidea,
baizik eta, Bilboko une jakin bateko katalizatzaile gisa, Bildung-aren alde, prestakuntzaren eta heziketaren alde, herritar
guztien (zentzu ilustratu garbienean) batasunaren alde eta Bilboko biztanle guztien (quk, lan honetan, Aldecoa eta
Nova de Salcedo alkateen bidez polarizatu ditugun kontrako ideologiako guztien) bizi-baldintzak hobetzearen alde
egindakoa aztertu ondoren, XVIII. mendean jaiotako belaunaldi bat —guk ezagutzen dugun Bilbo moderno horren

sortzaile direnena— aztertzeko unea dugu orain.

Gaztelerazko liburukiko addenda edo eranskinean, horietako berrogeita hamar baino gehiagoren biografia laburra
eskaintzen dut, baina, XIX. mendeko Bilboko ibilbide honetarako, hamar bat izen hartu ditut erreferentzia gisa; izan
ere, XIX. mendeko Bilbo hori bultzatzeko erabakia hartu eta bertan aberasbidea aurkitu zuten herritar horiek ez ziren
oligarkia bat, askotariko jende multzo bat baizik. Horietatik oso gutxi ziren Bilbon jaiotakoak, gehienak Bizkaiko
elizateetakoak ziren, batzuk baserritarrak, beste batzuk jauntxoak, arabar batzuk ere bai tartean, Nerbioi Garaia

aldekoak, hala nola Urquijotarrak edo Urrutiatarrak, beren aterabide naturalari segituz Bilbora etorriak’.

Alde batetik, Lehen Karlistaldiaren aurretik jaiotakoak daude, gerra bizi eta sufritu zutenak, eta, bestetik, artean jaio

gabeak edo haurrak zirenak, baina jarduera komertzialaren eta industrialaren agintea beren gain hartu zutenak.

Lehen talde horretan, Madrilgo aberatsenak izatera iritsi ziren eta gaur —aurreiritziagatik, ezjakintasunagatik, edo
biengatik— erdeinua jasotzen duten bi daude, eta horietaz arituko naiz. Baserritarren semeak biak, eta Madrilen
aberastu ziren arren, funtsezkoak izan ziren gure industriaren, trenbide-sarearen eta banketxeen garapenean: Francisco
de las Rivas eta Estanislao Urquijo. Horiekin batera Simén Gurtubayren eta Juan Echevarria La Llanaren semeak ere

sartu ziren industrian, baina gurasoek lortutako kapitalarekin egin zuten azken horiek.

Bigarren taldean, Maria Mestayer Parabereko (sasi) markesa —hala sinatzen zituen bere sukaldaritza-liburuak—
aztertuz emango diot amaiera biografien atalari. Marfa Mestayerrek ziklo bat ixten du, atzerritar familia askok bertan
beren aberria aurkitu zuten Bilbo liberalarena. Haren aita Bilbon bizi zen merkatari eta diplomatiko frantziar bat zen,
eta ama, berriz, bankari frantziar baten alaba zen (gerora Banco de Vizcayak erosiko zuen Jacquet Banketxekoa),
Bilbon finkatua hura ere. Marfa Mestayerren pertsonaiak oso ondo laburbiltzen du, beraz, garai hau; izan ere, bere
abizenek agerian uzten dute XIX. mendeko Bilboren kosmopolitismoa, eta, gainera, txikitatik ezagutu zuen

gastronomia aberatsa dokumentatu zuen.

Bigarren ziklo honi buruz, ondoren, bi etapa aipatuko ditut (XIX. mende amaiera eta XX. mende hasiera), eta lau
enpresaburu handi, gure margolariei laguntzen eta ordaintzen dietenak. Lehenengo etapan, José Maria Martinez de
las Rivas eta Victor Chavarri izango ditugu aipagai, eta bigarrenean, XX. mendean sartuta jada, Ramén de la Sota

abertzalea eta Horacio Echevarrieta errepublikazalea alderatuko ditugu.

Bigarren Karlistaldia hasi aurretik, baditugu bi bizkaitar Espainiako aberatsenen artean: Madrilen bizi ziren biak, baina

Bilboko enpresa- eta garapen-ekimen ia guztietan zeuden sartuta: Francisco de las Rivas eta Estanislao Urquijo.



Ezerezetik sortutako bi pertsonaia horiei buruz hitz egin aurretik, arestian aipatu ditudan berezitasun soziologiko ia
guztiak bere gain dituen pertsona bati buruzko aipamen labur bat egin nahi dut: Tomas José Epalza Zubaran (Bilbo,
1798-Bilbo, 1873) dugu pertsona hori. Epalza XIX. mendea hasi baino bi urte lehenago jaio zen, eta etorkiz Orozkokoa
izan arren, hiriburuko hormetatik barrura jaio zen’. Hau da, Bilbon jaioa zen, baina Orozkoko landa-nobleziako familia
batean zuen jatorria. Indietako karrera egin zuen eta trenbideen akzioduna izan zen. Gainera, 1857an, Banco de Bilbao
banketxea sortzeko lehen urratsak egin zituen (akziodun handienetako bat izan zen), bere lehenengo
emaztearengandik banatzeko paperak ere egiten zebilela (Marfa de Lequerica, hiriburuko merkatari garrantzitsu
batzuen alaba zuen emaztea)’. Behin Auzitegi Gorenak ezkontza baliogabetzea lortu ondoren, bere zalgurdi-
gidariaren alaba Casilda lturrizar Urquijorekin (1826-1900) ezkondu zen®. Ezkontzak (1859ko maiatzean) zalaparta
handia sortu zuen hirian, eztei-gurdia mandoek —ez zaldiek— tiratuta zihoalako, Casildaren aita etxeko zamaltzaina
zela erakusteko. Epalzatarrek arrasto nabarmena utzia dute Bilboko eta Bizkaiko historian zehar: familiaren Orozkoko
oinetxea 1555. urtean dokumentatuta dago; osaba zahar bat, Martin Tomas Epalza Olarte, Madrilgo Nobleen
Apaiztegian hezia®, Bilboko errejidore izan zen 1742an eta Jaurerriko Diputatu Nagusi 1746tik 1748ra.

Francisco de las Rivas Ubieta (1809-1882) baserritarren semea zen, Gordexolako Iratzagorria auzoan jaioa. Hamabost
urterekin Granadara joan zen, izeba batzuen dendan (Casa Zavala) lan egitera, eta 1834an, Madrilera. Han, harreman
estua izan zuen euskaldunen komunitatearekin. Amaren aldetik, osaba indiano bat zuen, Manuel Ubieta, bere arreba
guztiei diruz laguntzen saiatu zena. Izaera liberaleko gizona zen, eta desamortizatutako ondasunak erosiz aberastu zen.
Lehenengo, Mantxako ardoetan inbertitu zuen, eta, horregatik, Mudelako markes izendatu zuten, 1867an. Diputatuen
Kongresurako hautatu zuten Bilboko barrutitik, 1846tik 1851ko hauteskundeak arte. Ez zuen errentetatik bizi nahi izan,
eta trenbideetan, finantzetan eta zerbitzuetan inbertitu zuen, baita merkatu nazionalean eta nazioartekoan ere
(Latinoamerikan, Londresen eta Europako beste zenbait hiriburutan). 1872an, bigarren aberastasunik handiena izan
zen Madrilgo lurralde-kontribuzioan. Kausa liberalari leial beti, aurrerakoienen artean lerrokatu zen. 1879an, San
Francisco del Desierto galdaketa-lantegia erosi zuen (La Mudela izenez ezaguna), eta egin beharreko inbertsioak eta
berrikuntzak egin ondoren, Bilboko Labe Garaiekin eta La Vizcayarekin lehiatzeko moduko siderurgia bihurtu zuen
lantegia. Bien bitartean, altzairua fabrikatzeko beste prozesu bat joan zen nagusitzen, “Bessemer prozesua’,
Somorrostroko burdin mea hartarako egokiagoa zelako. Ordurako, Franciscoren iloba José Martinez de las Rivas
negozioan 0so sartua zegoen artekari moduan; aipatu dudan moduan, enpresaren administratzaile egin zen, eta,

ondoren, Bizkaiko enpresaburu nagusietako bat bihurtu zen.

Francisco de las Rivas apoplexiak jota hil zen, Madrilen, zezenketa bat ikusten ari zela. 1882ko maiatzaren 9ko El
Imparcial egunkariak informazio hau zekarren hari buruz: “Mudelako markes jaunak utzitako dirutza berrehun milioikoa
dela kalkulatzen da. Inoiz ez zuen kontraturik egin Estatuarekin, eta negozio partikularren bidez metatu zuen kapital
handi hori. Bere kontrata garrantzitsuenetako bat Mr. Krupp kanoi-fabrikatzailearen etxearekin egindakoa izan zen™.
De las Rivasek saneatutako aberastasuna utzi zuen, ondarearen eta diru-sarreren dibertsifikazioan oinarritua, likidezia
on-onekoa eta etorkizunerako errentagarritasuna bermatuta zuela. Angel Bahamonde historialariak honela dio “La
reproduccién patrimonial de la elite burguesa madrilefia en La Restauracién. El caso de Francisco de las Rivas y Ubieta,
marqués de Mudela, 1834-1882" saiakera-lan bikainean: “Hil zenean, hirurogeita hamar milioi errealeko dirutza zuen,
Madrilgo handienetako bat. Garaiko Madrilgo burgesiaren artean, ondare horrek ez zuen parekorik, bere osaera
askotarikoa zela eta. Bere ondarea Zor Publikoaren eta nekazaritza- eta hiri-errenten babespean ugalarazi zuen
errentatzailearen kasuan ez bezala, Francisco de las Rivasen balore-zorroan bere enpresa-jarduera zen nagusi. Rivas,
funtsean, burges enpresari bat zen, garaiko Madrilgo gizartean eta ekonomian, kuantitatiboki eta kualitatiboki, nagusi
ziren burges errentatzaileen beste muturrekoa. Horregatik da berezia. Mahastizaintzaren eta ardogintzaren arloko
enpresaburua Mantxan, eta siderurgiaren arloko enpresaburua Bizkaian, horiek izan ziren, hurrenez hurren, haren

aberasbide printzipala eta ibilbide ekonomikoaren gailurra™.



Baserritarren semea dugu ere —Nerbioi Garaikoa, Francisco de las Rivesen garaikidea eta antzeko ibilbide
biografikokoa— Estanislao Urquijo Landaluce (Murga, 1816-Madril, 1889). Laudioko eskolan egin zituen lehen
ikasketak. Gero, hamahiru urterekin, Madrilera bidali zuten lan egitera, amaren anaia Antonio Landalucerekin aurrena,
eta arrebaren senar Martin Ericerekin ondoren, Toledo kaleko oihal-denda batera. Osabak eta koinatuak, mutil prestua
zela ikusirik, Rothschild banketxeko agentea zen Daniel Weisweiller-en enplegatu bezala jarri zuten lanean. 1848an,
burtsaren eta higiezinen arloan hasi zen lenean, inbertitzaile gisa, jada bere kabuz. 1855ean Espainiako Bankuko
kontseilari izendatu zuten, eta 1883an, Madrilgo alkate. Halaber, Gorteetako diputatu, Arabako Ahaldun Nagusi eta,
hainbat urtetan, senatari izan zen. Urquijok aberastasun handia pilatu zuen, eta zerikusi eta zeresan handia izan zuen
Espainiako trenbideen arloan, XIX. mendeko Espainian. 1871n, Urquijoko markes izendatu zuten. Ezkongabe hil zen,
Montera kaleko 22. zenbakian. Areneros kalea zenari haren izena eman zioten: Urquijoko Markesaren kalea. Haren
iloba Juan Manuel Urquijo eta Matilde Erice Urquijo (Francisco Cubas madrildar arkitekto gaztearekin ezkondua) izan

ziren oinordekoak.

Bai De las Rivas, bai Urquijo, baserritarren semeak ziren biak, eta merkatari gisa hasi zuten bidea negozioen munduan,
baina urteen joanean inbertsiogile eta enpresari handi izatera iritsi ziren. Ezerezetik hasi eta aberastasun handiak pilatu
zituzten biek, estatuarekin kontratuak egiteari eta postu ofizialei uko eginda ere (Urquijori bitan eskaini zioten Ogasun
Ministerioa —Narvaezek eta gero Primek—, baina ez zuen onartu nahi izan). Eta biak Madrilen bizi arren, harreman
estua izan zuten bilbotar ekintzaileekin, Bilbori etorkizun oparoagoa ematearen alde lanean zihardutenekin. Kultura eta
ongintza sustatzen ere lagundu zuten, sutsuki egin ere. Ez bata ez bestea ez ziren errentatik bizi zaleak izan, herritarren
etorkizun hobe baten alde apustu egin zuten langile nekaezinak baizik. Ez zieten ohiko kapitalizazio-ereduei jarraitu,

eta hiria modernitatera eramatea izan zuten helburd®.

Urquijok diru kopurua handiak utzi zituen testamentuan Arabako eta Madrilgo eskoletarako, jardunean ari ziren zein
jada erretiroa hartuta zeuden maisu-maistren soldatetarako. Beste hainbat laguntza ere eman zituen, Arabako

Instrukzio Publikoko Batzorde Probintzialaren kudeaketaren esku utzi zituenak?.

Nire lan-fitxak eguneratzean, tristura handia eragin didaten zenbait dokumentu topatu ditut tartean. Urquijo —
baserritarren semea, 13 urte zituenetik lanean jardunez Espainiako gizonik aberatsenetako bat bihurtu zena, era
guztietako kargu politikoak arbuiatu zituena, bere herriaren ordezkari izatearena izan ezik, eta bitartekorik ez zuten
haurrak (bere herrikoak bereziki) eskolatzeko dirutza handiak eman zituena— bere herriko hizkuntzalari eta etnografo
ustezko baten aldetik hain begirune gutxirekin tratatua ikusteak sortu dit tristura™. Urquijori buruz esan izan da bere
bataio-agiria erauzi zuela Murgako parrokiako erregistro-liburutik bere baserritar jatorria ezkutatzearren, eta bere
testamentuan erakutsi zuen eskuzabaltasuna bere bizitzan hainbeste diru irabazi izanaren kontzientzia txarraren

ondorio izan zela. Hori dio, behintzat, gaur equngo historiografiak.

Bi gauzatxo baino ez asmo gaiztoko iruzkin horiei buruz: 1886an senatari izendatu zutenean, Urquijok bere bataio-
agiriaren kopia ziurtatua aurkeztu behar izan zuen. Hortaz, nola erauziko zuen bere bataio-agiria, bera izan bazen
aurkeztu zuena? Bestalde, Urquijok ez zuen inoiz ezkutatu bere jatorri apala. Irakurri, bestela, Ricardo Becerro de
Bengoa arabar errepublikazale eta foruzaleak 1889ko maiatzaren 2ko El Imparcial egunkarian argitaratu zuen artikulua:
Becerro de Bengoaren arabera, Urquijok beti esan zuen oso haurtzaro pobrea izan zuela, oinez joan behar izaten zuela
egunero Murgatik Laudioko eskolara, eta Espainian desagerrarazi beharreko gauza zela hori. Gainera, herritarrak
adineko pertsonak zaintzearen garrantziaz kontzientziatzearen aldekoa zen. Horrek ez du zerikusirik aipatu webgunean
ematen den bertsio sinplista eta mingarriarekin. Urquijo, de las Rivas bezala, herritar ia kalbinisten ildo horretan dago,
Méximo Aguirreren izaeratik gertuago, hau da, herritar zintzo eta ondraduak izateko kalitatezko hezkuntza eskaintzea



ezinbestekoa ikusten zuten horien ildoan. Areago, Urquijok ez zituen inoiz ahaztu Murgatik Laudioko eskolarako ibilaldi

haiek, horregatik saiatu zen bere herrikideen seme-alabek halakorik egin beharrik izan ez zezaten.

Antzeko iritziak ikusi izan ditut Francisco Martinez de Rodasi buruz ere. Ondan jaioa, Castelloko probintzian, baina
Huescako familia batekoa jatorriz, Martinez de Rodas militarra 24 urte zituela iritsi zen Bilbora, hiribildua defendatzera,
Bigarren Karlistaldian. Teniente gaztea Eloisa Arana sestaoarrarekin maitemindu eta ezkondu zen, 1877an. Armada
utzi ondoren, Rodas (hala deitzen zioten) meatzaritza arloko enpresaria bihurtu zen, gero lau ontzi-enpresa sortu
zituen, Ontzi Jabeen Elkarteko lehendakari izan zen, eta Bizkaiko ltsas Ligako presidente. 1902an, Seguros Aurora
aseguru-konpainia sortu zuen. Hil zenean (Portugaleteko “El Saltillo” etxean hil zen), haren hileta —Ramén de la Sota
bera buru zela— gertaera handia izan zen. Haren alaba bakarra mediku handi batekin ezkondu zen: Enrique Areilza
(1860-1926), Bilboko aberatsen eta Trianoko eta Zugaztietako meatzarien medikua, eta Gorlizko Itsas Sendategiaren
(1911) sortzaileetako bat". Bada, Rodasi buruz, gure enpresaburu handienetako bati buruz, bizitzaren erdia baino
gehiago Portugaleten eman zuen gizonari buruz, hau besterik ez da esaten: “Aurora’ aseguru-etxearen burua
Francisco Martinez Rodas izan zen, Huescako militar bat, Hirugarren Karlistaldian Bilbora etorri eta bertako ontzi-jabe

nabarmenetako bat bihurtu zena™.

Herrixketan jaio eta, enpresa- eta finantza-arloan, Madrilen hazi ziren bi enpresaburu horien aurrean, Bilbon Lehen eta
Bigarren Karlistaldien artean aberastu ziren beste bi gizon aipa ditzakegu: Simén Gurtubay, batetik, eta Juan
Echevarria La Llana, bestetik. Simén Gurtubay Zubero (1800-1872), Igorren jaioa, zapatari gisa etorri zen Bilbora,
larrugin aritu zen gero (ontzietan olioak eta ardoak garraiatzeko zahagietarako larruak ontzen), eta, azkenik,
bakailaoketari jardun zuen. Nahasmen baten ondorioz aberastu zen, karlisten lehen setioa baino pixka bat lehenago
milaka bakailao gazitu erostean. Gurtubayk —Gurtubay e Hijos elkartearen bitartez— hainbat enpresatan inbertitu
zuen dirua, baina batez ere Bilbo-Tutera trenbidearen sorreran eta Banco de Bilbao banketxearen jaiotzan (kontseilari
izendatu zuten 1866an). Era berean, petrolioa fintzeko lantegi bat ireki zuen, Fourcade & Gurtubay, 1868an. Bilboko
Zazpikaleetatik kanpora joatea erabk, eta jauregi bat eraiki zuen Campo Volantinen, Posta kalea utzita. Haren semeek
beren gain hartu zituzten negozioak, eta haietako batzuk Madrilgo nobleziarekin ahaidetu ziren, edo beste auzokide
batzuekin, Zabalgunearen proiektua diseinatu zuen Pablo Alzola ingeniariaren alabarekin, adibidez. Bakailaoketari hau

Albako dukesa Cayetanaren herenaitona dugu, eta Yurreta eta Ganboako markesa Blanca Alzolaren birraitona.

Bakailaocaren inportazioari lotutako beste pertsona bat Juan Echevarria La Llana da (Bilbo, 1803-Bilbo, 1881). Landa-
nobleziakoa jatorriz, Bilbon jaio zen, eta hainbat lursail oinordetu zituen Abandon eta Begofan, bai eta Burtzefia, San
Bizente, Landaburu eta Erretortu auzoetan ere. Ez zuen errentetatik bakarrik bizi nahi izan; aitzitik, inguruko txakolin-
ekoizle nagusietako bat bihurtu zen. Bilboko alkate izan zen 1843an eta 1845-47 bitartean. Aldundiko buru ere izan zen,
eta Madril-Irun trenbidea Bilbotik igaroarazteko Proiektua bultzatu zuen. 1873an, Echevarriak hamabi milioi erreal
inguruko kapital indibiduala zuen, Banco de Bilbao banketxeak eta Epalzaren alargunak zeukatenaren antzekoa. Haren
semeak —Alfredo Echevarria, Villagodioko markesa Concepcién Bengoarekin ezkondua— zezen-plaza eraiki zuen
Indautxun, eta zezen-ganadutegi bat izan zuen, Bilboko zezenzaleen arabera, zezen “ahulak” zituena; hortik Bilboko

txuletoi ezagunek (aurreko azpizun-piezek) bere izena hartu izana.

Horra, beraz, gerra arteko Bilbo hura egituratu zuten lau aberastasun-iturriren errepaso laburra. Bilbo hark industriarako
eta modernitaterako bidea hartua zuen jada, baina artean baziren beste garai batzuetako pertsonaiak ere. Garai hartako
gertaera aipagarri bat Jorge Sarachaga Urfaren bigarren seme Alejo Sarachagaren bataioa izan zen, San Nikolas
elizan®. Izan ere, Jorge Sarachaga Errusiako enperatrizaren ganberazain izandako Catalina Lobanoff de Rostoff
printzesarekin ezkondua zen, 1840ko azaroan. Sarachagatarrak —Guefiesko leinu zahar bat— Bilbon finkatuta zeuden™.

Bataiatutako mutilaren aitona alkate izana zen, 1804an eta 1808-09 bitartean, eta 1810ean, Manzanaresko prefektu eta



Mantxako intendente izendatu zuen José Bonapartek; hau da, frantsestu bat zen, orduko “gobernu arrotzaren” kide
bat”. Haren emazte Maria Urfa, hirko emakumerik ederrenetako bat omen zena, Badengo Dukerri Handira
erbesteratu zen Napoleonen aldeko jeneral batekin”. Bataio ondoko festa Gémez de la Torre-Mazarredotarren
jauregi-etxean ospatu zen (aitona bezala, frantsestuak haiek ere). Jorge Sarachaga, emazte “errusiarra” zuena, hiru urte

geroago hil zen, Alemanian, pistola-duelu batean™.

Bilbo txiki baina handizalea dugu 1841ekoa, kosta ahala kosta hazteko irrikaz dagoena: Abandoko zabalgunea,
Olabeagatik eta Deustutik beherako kaiak, Abraren erabateko kontrola, Areatzako lorategia, erriberan zeharreko gas-
argiztapena, trenbideak, eta, jakina, jada aipatua dugun guztia, hau da, Labe Garaiak, banketxeak, burtsa eta lurrun-
ontziak eraikitzeko ontziolak. Merkatariek eurek ere, tokiko ogi- eta bakailao-azoketatik harago zabaldu nahi zituzten
beren produktuak, Burgostik barrena Gaztelarantz, Zaragozatik barrena Aragoirantz, baita beste hiri eta herrialde
urrunago batzuetara ere, hala nola Liverpoolera (Ingalaterra). Zalantzarik gabe, Bilbon bazegoen anbizioz eta
dinamismoz beteriko enpresari-talde oparo bat. Edozer ikusten zuten negozio-iturri: ogia, ardoa, sokagintza, gatza,
aingurak, artekaritza... Sektore orotan zeuden aukerak, eta horiek ustiatzeko prest zeuden, baita haien balio erantsia

ere, horien guztien aseguruen bidez.

Bestela, ezin da ulertu XX. mende hasierarako Bilbon kapitalismoa horren indartsu egotea, ekonomiako ekoizpen-
sektore guztietan egon ere, eta hainbeste aberats itzaltsu egotea, ezberdintasun politikoak gorabehera, gai zirenak,
beren aitonek egin zuten bezalaxe, desberdintasun horiek alde batera uzteko komunitatearen onura eta euren

oparotasun etengabea lortze aldera.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. lkus liburuki honetako kapitulu hau: “Aurreiritziak: oligarkia”. [itzuli]

2. Epalza Bizkaiko antzinako leinu bat da, Asuatarren eta Basurtotarren filiala, eta, horregatik, Salcedo etxearen eta
Aragoiko eta Nafarroako Don Vela infantearen ondorengoa. Bi infantzoi-oinetxe ezagutzen dira, eta horietako bat
Orozkoko haranean dago, 1555ean dokumentatua. [itzuli]

3. Maria Concepcién Lequerica Bergareche (1800-1857) Epalzarekin ezkondu zen, 1817an; Enrique Lequericaren eta
José Félix de Lequerica enbaxadorearen izeba zaharra zen. Enrique Pilar Careaga alkatesarekin ezkondu zen, eta
José Félix, Epalzaren antzera, familiaren esneketariarekin, 1942an, Parisen. [itzuli]

4. Tomas José de Epalza eta Marfa de Lequerica senar-emazteen ezkontza deuseztatzea, Artxibo Historiko
Nazionala, Estatua, 7489. paper sorta, 153. exp. Lehen Konkordatua sinatu aurreko prozedura zenez, azken agiria
Auzitegi Gorenean bideratu zen, hura zelako une hartan Espainiako jurisdikzio kanonikoan instantzia gorena.
Auzitegi Gorenaren epaiak Tomas José de Epalzari eman zion arrazoia, eta prozesu-kostuak ordaintzera kondenatu
zuen Marfa Lequerica. [itzuli]

5. Nobleen seminarioa, 1725ean Felipe V.a erregeak noble gazteen heziketarako sortua, Jesusen Lagundiaren aiten
ardurapean egon zen, Printzesa kaleko eraikin batean. [itzuli]

6. El Imparcial egunkaria, 1882ko maiatzaren 9a, 582. or. [itzuli]

Angel Bahamonde Magro eta Luis Enrique Ofero Carvajal: “La reproduccién patrimonial de la elite burguesa
madrilefia en La Restauracién. El caso de Francisco de las Rivas y Ubieta, Marques de Mudela, 1834-1882", La
sociedad madrilefia durante la Restauracién, 1876-1931, Madril, 1989, 524. or. [itzuli]

8. Egoki adierazia dute hori Luis Castellsek eta Antonio Riverak Notables e intrusos. Elites y poder en el Pais Vasco

(1876-1923) lanean: “Garai hartako bi enpresaburu enblematikoenek ez zituzten ohiko kapitalizazio-arauak bete:



10.

1.

12.

13.

14.

Estanislao Urquijo Landaluce (Urquijoko lehen markesa) eta Francisco de las Rivas y Ubieta (Mudelako lehen
markesa) enpresariez ari gara. Handik gutxira, Madrilera emigratu zuten —Franciscok, hamabost urterekin;
Estanislaok, hamahiru urterekin—, eta biak ahaideen etxeetan bizi izan ziren. Hori, azken finean, funtsezkoa izan zen
haien karrera arrakastaz hasteko. Biak senideen saltokietan hasi ziren lanean, han ikasi zituzten ekonomia-jardueraren
hastapenak, eta haietan oinarri hartuta ekin zieten gero enpresa handiagoei”. [itzuli]

José Carlos Rueda, “Préstamo y finanzas durante la sequnda mitad del siglo XIX: una aproximacién a la figura de
los Urquijo”, Historia Contemporanea, 13-14, 1996, 297-322. or. [itzuli]

Elarca de no sé, Felix Mugurutzaren bloga Deia equnkarian: https://blogs.deia.eus/arca-de-no-se/tag/marques-de-
urquijo/ (azken ikustaldia: maiatzak 1, 2020): “Haren bataio-agiria, modu misteriotsuan, Murgako parrokiako
erregistro-liburutik erauzia dago. Haren jatorri apal eta baserritarra ezkutatzeko asmoarekin lotu izan da beti gertaera
hori, lotsagarri-edo zitzaion iragan batekin hausteko keinu bat izan litekeena. [...] Estanislao sinesmen handiko gizona
zen, eta, urteetan aurrera egin ahala, gero eta deserosoago sentituko zen bere buruarekin, kontzientzian mailuka
ariko zitzaizkion zalantza horiengatik,[...] deigarria egiten zaigu eskualdeko nekazariak eta abeltzainak laguntzeko,
sustatzeko eta ekonomikoki saritzeko bere testamentu-mandatua. Horra errealitate beraren bi aldeen arteko
berrelkartzea, agian: aristokrazia harroaren aurrean ezkutatzen saiatu zena ezin Jainkoaren aurrean ezkutatu.
Irtenbide post mortem bat emango zien horrela hain astun zitzaizkion arrangurei”. [itzuli]

Areilzaren heriotzaren kariaz, hainbat heriotza-ohar argitaratu zituzten: Ramiro de Maeztuk £/ Sol-en, Indalecio
Prietok £/ Liberal-en, Manuel de La Sotak Excelsior-en eta Juan de La Cruzek eta José Felix de Lequericak £/ Pueblo
Vasco-n. Vicente Blasco Ibafiez-en El Intruso (1904) eleberriko Luis Aresti doktoreaaren pertsonaia Enrique Areilza
bera da. [itzuli]

Koldo Somokueto Pérez (1981) historialariaren “Compafilas de Seguros de Bilbao™ artikulua:
https://communityofinsurance.es/2020/01/05/companias-de-seguros-de-bilbao/. Eskerrak beste biografia batzuk
partzialagoak diren: “jaiotzez portugaletetarra ez izan arren, bertan eraman zuen aurrera bere familia-, ekonomia-
eta politika-bizitza".(Portugalete en la Revolucién Industrial (1850-1936). Biografias. Egileak: Martinez Huerta,
Inmaculada; lturbe Zulaika, Mercedes; Sudrez Carro, Begofia
http://www.euskomedia.org/PDFAnlt/lankidetzan/12/12001091. pdf) [itzuli]

Jorge Sarachaga Urfa-Nafarrondo: Manzanaresen jaio zen, Ciudad Realen, 1810ean, eta Bordelen hil zen, 1845ean.
Manzanersen jaio zen, haren aita, Florentino Sarachaga, Mantxako intendente zelako, José Bonapartek izendatua.
1837an ezkondu zen, Errusian, Catalina Lobanoff de Rostoff Kucheleff-ekin (San Petersburgo, 1815-Florentzia,
1847), eta bi seme-alaba izan zituzten: Esperanza Sarachaga Lobanoff (1839-1918), Friedrich Truchsess von
Wetzhausen kondearekin ezkondua (1862an); eta Alejo (1840-1918), Bilbon jaioa. Sarachaga (Freiherr Georg von
Sarachaga-Uria) 1843ko abenduaren 14an hil zen, Oggersheim-en, Worms-etik gertu, Moritz von Haber
bankariarekin (1798-1874) izandako pistola-duelu batean. Duelua garaiko prentsan jasota dago, albiste da Kemptner
Zeitung: 1843 egunkarian. Dannheimer, 1843. 1885ean, Esperanza eta bere anaia Alexis umezurtz geratu berri ziren
bi ahaideren tutore bihurtu ziren: Ricardo Sarachaga Arribalzaga eta Gloria Sarachaga Arribalzaga. Esperanza
1914ko urtarrilaren 28an hil zen, Cannesen, Frantzian, eta Munichen lurperatuta dago, senarraren ondoan.
Hermitage Museoko artxiboetan bada S. L. Levitsky argazkilariak 1858an atera zion erretratu bat. Haren amaren
aldeko aitona-amonen erretratu bat, Alexei Lobanov-Rostovsky printzea eta haren emaztea, Kucheleff kondesa
(1814, olio-pintura mihise gainean, 133 x 116 cm), Errusiar Museoan dago, San Petersburgon. Gloria Sarachaga
Arribalzaga 1952ko urriaren 6an hil zen, 74 urterekin, Forest-en, Guernsey irlan. Gaur Stephanie Sarachaga-Bilbaok
du titulua. Gloria Sarachaga Arribalzaga 1952ko urriaren 6an hil zen, 74 urterekin, Forest-en, Guernsey-n. Egun,
Stephanie Sarachaga-Bilbaok du titulua. Haren neba Mariano von Uria-k (Valentzia, 1812-Karlsruhe, 1876)
zuzenbide-ikasketak egin zituen Heidelbergeko Unibertsitatean, eta Badengo Dukerri Handiko goi-funtzionario bat
izan zen. Ama, Maria Micaela Urfa, bigarren aldiz ezkontzean (1826), Badengo Carl von Lassolaye (1784-1863)
alemaniar ofizialaren semeorde bilakatu zen. 1844an, Mannheimeko Behe Rhin barrutiko gobernu-kontseilari izan
zen. Haren alaba, Marfa, Prusiako baroi eta teniente jeneral Franz Freiherr Neubronn von Eisenburg-ekin ezkondu
zen, 1871n. [itzuli]

Florentino Sarachaga |zarduy (1778-1824): Bilboko alkate izan zen 1804an eta 1808-09 bitartean. Manzanaresko
prefektu eta Mantxako intendente izendatu zuten 1810ean, eta han jaio zen bere seme Jorge Sarachaga Urfa.
Ondasunak konfiskatu zizkioten, frantsestua izateagatik. Hiru seme-alaba izan zituen —Jorge (1810-1843), Mariano
(1812-1876) eta Maria Leopoldina (Karlsruhe, 1815-1815)— Maria Micaela Urfarekin (1792-1853), José Ramén



15.

16.

17.

18.

Urrutia jeneralaren iloba eta oinordeko unibertsala izan zenarekin. Maria Urfa Alcedo [Fernando VIl.a] jaunari,
Karlsruhe, martxoak 8, 1816, Artxibo Historiko Nazionala, E, 5333. paper sorta, 109. zk: Espainiara itzultzeko baimena
eskatzen du, eta azken sei urteetan Sarachagaren aldetik tratu txarrak jaso dituela adierazten du. Sarachagak
Almagron emandako denboraz, ikus AHN, Inkisizioa, 4499. paper sorta, 20. esp.; eta Juan Blézquez Miguel eta
beste: Historia de Almagro: Ponencias/Premios Ciudad de Almagro, Ciudad Real, 151. or., Almagroko Udal Artxibo
Historikoa aipatuz, 176. paper sorta, 4804. dok. [itzuli]

Badengo Dukerri Handia (alemanez, Grokherzogtum Baden) Alemaniako hego-mendebaldeko estatu historiko bat
izan zen 1806tik 1918ra. Karlsruhe zuen hiriburua. Hango margravea bandoz aldatu zen 1805ean, eta Napoleonen
alde jarrita, eta, Presburgoko bakearen bitartez, Badengo Duke Handia bilakatzea lortu zuen. [itzuli]

Camilo de Villavaso (Bilbo, 1838-Bilbo, 1889): idazle, kazetari eta politikari foruzalea. Gorteetarako diputatua izan
zen Berrezarkuntza garaian. Bilboko Udaleko eta Merkataritza Ganberako idazkari izan zen. Bilbainos ilustres
liburuan (Euskal-Erria: revista vascongada, 1881), hau idatzi zuen: “Maria Micaela Uria y Alcedo andrea, zeinaren
egiazko sinadura ezartzen baitugu hemen, Jose Bonaparte erregearen gorteko damarik ezagunenetako batizan zen,
bere edertasunagatik, bere grazia eta azkartasunagatik, eta bere adeitasun aristokratikoagatik. Noble-jatorrikoa bera,
Florentino Sarachaga Bizkaiko herrialdeko etxe zahar eta nagusienetako bateko ordezkariarekin ezkondu zen.
Florentino Sarachaga horrek —Urquijo ministro ospetsuaren lagun min eta hurbileko ahaide zenak— frantsestuen
alde egin zuen, eta Mantxako intendente kargua izan zuen, Jose |.a erregearen agindupean. Haren emaztea, gorte
arrotz hartako konstelazio distiratsuenetako bat bezala nabarmendu ondoren, bigarrenez ezkondu zen inperioaren
zerbitzura zegoen koronel alemaniar batekin. Gizon hori teniente jeneral eta baroi izatera iritsi zen Badeneko Dukerri
Handian”. [itzuli]

Carl von Lassolaye (1784-1863): militar alemaniarra. Badengo Dukerri Handiaren eta Napoleonen zerbitzura jardun
zuen, eta, Espainiako kanpainan parte hartu zuen. Artilleriako jeneral izatera iritsi zen. Deutsche Division delakoaren
tropetan borrokatu zen (180%o uztailaren 29tk aurrera, Napoleonen aginduz, Rheinische Bundesdivision
deiturikoan). Marfa Urfaz maiteminduta (1808), alaba bat izan zuen harekin, 1815ean, Karlsruhe-n, baina jaio eta
hilabetera hil zen haurra. 1826an ezkondu zen Marfarekin, hura alargun geratu ondoren. 1848an, Rastatt gotorlekuko
gobernadorea izan zen. Karlsruhen hil zen, 1863ko urriaren 31n. lkus Ettlingen-eko Karl Franz von Holzing (1787-
1839) ofizial gaztearen memoriak, Unter Napoleon in Spanien: Denkwiirdigkeiten eines badischen
Rheinbundoffiziers (1787-1839) (Max Dufner-Greif-en edizioa, Hans von Hugo, Verlag, Berlin, 1936, 40-41. or.).
Bertan, Lassolaye kapitainak Mariarekin Florentinoren etxean izandako topaketa kontatzen da, haien arteko
maitasun-harremana eta ezkontza-deuseztapenaren saiakera (1814): “Um jenem Morgen kniipfte sich das Schicksal
an, das tiber ganz Europa hin bekannt und besprochen wurde”. 1808ko azaroren 4an izan zen topaketa. Mariak seme
bat zuen ordurako. https://www. euskalmemoriadigitala.eus/applet/libros/JPG//313073/313073.pdf Testu horri
buruz, Hiltrud Friedricke Stegmann-ek dio (hemen: “Memorias de alemanes en Espafia durante la Guerra de la
Independencia. La estancia de Philipp Schwein en la isla de Cabrera”, Espacio, Tiempo y Forma, IV. saila, 16. libk,,
2003, 359-90 or.) Karl Franz von Holzingen liburua bere editorearen eleberri bat dela beste ezer baino gehiago.
Genealogia eta Heraldika Zientzien XV. Nazioarteko Biltzarrean (Madril, 1982/09/23-25, Madril, 1983. 2. libk., 350.
or.), esaten da seme-alabak Lassolayerenak ere badirela. Berdin hemen: Wilhelm Friedrich Karl Stricker, Die
Deutschen in Spanien und Portugal und den spanischen und portugiesischen Landern von America, 73. or. [itzuli]
Alejo Sarachaga (1840-1918): Bilbon jaioa, Sarachagoffeko Baroia 1862tk (Alexandro Ill.a Errusiakoa
tsarrarengandik jasotako titulua), Zuricheko Politeknikoan egin zituen ikasketak, Estatu Ministerioan eskaini zituen
bere zerbitzuak, agregatu diplomatikoa izan zen Parisen, Espainiako Enbaxadan, baita, geroago, San Petersburgon
ere. Etxeko atean hotzez hildako haur bat topatzeak bizitza aldatu zion. Victor Drevon jesuita ezagutu zuen 1873an,
eta Hiéron du Val d'Or elkarte esoterikoa sortu zuen, baita Musée du Hiéron ere, 2015eko abenduaren 21etik
monumentu historiko bezala katalogatua, arte sakratuko museo bat Paray-le-Monial-en, Borgoinako hegoaldean.
Museoko bilduma nagusia Eukaristiaren inguruko artelanez, pinturez eta eskulturez osatuta dago. Berrogeita bost
urtez bizi izan zen han. 1903an, Eugénie Championekin ezkondu zen. Karlos Ill.aren Gurutze Handia jaso zuen.
Zientzia- eta arkeologia-ikerketako 28 liburuki argitaratu zituen bere Ezagutza Unibertsala proiektuaren barruan.

lkus G. Noaillat eta F. de Rosnay-ren liburu hau: In Memoriam: le Baron Alexis Sarachaga, Paris, 1918. [itzuli]

Aurreko mendeko ohiko merkataritza-jardunbideei asmo handiagoko beste batzuk gehitzeko erabakia hartuta atera
zen Lehen Karlistalditik Bilboko hiria. Zazpikaleetan era askotako giza taldeak bizi ziren elkarrekin —ahaide nagusiak,
indianoak, merkatari eta dendarien seme-alaba gazteak (Frantziara, Belgikara edo Ingalaterrara ikastera joaten
zirenak)—, eta horrek aukera berriak bilatzeko giroa sustatzen zuen: hiria fisikoki “zabaltzeko™ ez ezik (Areatzako
proiektua, Zabalgunekoa, Abrako kanpoko portukoa, trenbide komunikazio eta garraiorako proiektua, etab.)

komertzialki ere “hedatzeko” nahia (mea-esportazioa, atzerabidezko inportazioa eta igorpen-merkataritza).

Bigarren Karlistaldiaren ondoren, oligarkia horrek —ez zen, berez, oligarkia bat, ez baitziren bost edo zortzi familia soilik,

askoz gehiago baizik— politika nazionalean parte hartzea erabaki zuen'.
Hori bi ikuspegi ezberdinetatik azter daiteke —eta aztertu da dagoeneko—, baina, funtsean, analisia berbera da:

1. “Bizkaiko ekonomia eta politika ‘zortzi edo hamar familiak’ kontrolatuta zegoen, eta familia horiek erakunde
demokratikoen lotsagabeko ustelkeriarengatik eusten zioten beren nagusitasunari. Boterearen monopolio
hori eta boterea erabiltzeko modu hori funtsezko elementuak izan ziren jauntxo (sozialista, errepublikano zein
nazionalista) horien aurkako politikek izan zuten hedapen azkarra ulertzeko”, Javier Corcuera historialariak
adierazi duenez’.

2. “Pertsona horiek garbi ikusi zuten politikaren laguntza beharko zutela, Bizkaiko industria handitzeko asmoa
aurrera eramango bazuten. Beraz, Bizkaiko hautesleak —batez ere Bizkaikoak— bereganatzea erabaki zuten,
behin herriko ordezkaritzak kontrolpean edukita, haiek beren gogara erabiltzeko —udal korporazioetan eta
nazioko Gorteetan— eta beren proiektu patriotikoaren zerbitzura jartzeko. Une politikoa oso egokia zen: irrika
foruzaleak indarra galdu zuenez, aukera ezin hobea zen Bizkaiko ontzia, lema-kolpe bat emanda, asmo

handiagoko helburuetara bidean jartzeko”, Francoren lehen urteetan meatzari haien bilobetako batek, Javier

de Ybarrak, laburbildu zuen bezala®.

Alde batetik edo bestetik begiratuta, lehenengo “industriaren kapitain” horien jatorria, lan egiteko modua eta
funtzionamendua oso antzekoak ziren beren koordenatu ekonomiko eta politikoetan. Baina ez da egia, bi testuek
diotenaren kontra, zortzi edo hamar familiak baino ez zutela parte hartu industria-garapen horretan; askoz gehiago izan
ziren, nahiz eta “kapitainak” oso gutxi izan, eta ideologia kontrajarrietakoak: izan ere, ezin dira zaku berean sartu Cosme
Echevarrieta eta Eduardo Victoria de Lecea, edota, geroago, Ramén de la Sota eta Horacio Echevarrieta, edo Juan
Tomas Gandarias eta Pedro Equillor.

Nork bere nortasuna zuen, ordea, besteetatik desberdina, baita ideia politiko kontserbadore berdinak zituzten eta
Batasun Liberala —“La Pifia’deitua (1897)— erakundeko kide zirenek eurek ere (izatez, monarkiko kontserbadoreak).
Dena dela, probintziako erregezale guztiek ez zituzten ontzat hartu haiek erabilitako prozedurak eta egindako
hauteskunde-iruzurrak®.

Politikan sartu ziren enpresaburu berri horien bi adibide —eta ez ziren sartu kastako politikariak zirelako, ekonomia eta
lurraldea kudeatzeko modu jakin bat defendatu nahi zutelako baizik— Bilbon jaio ez baina bertan bizi izan ziren bi
pertsona dira: José Marfa Martinez de las Rivas (1848-1913), diputatu 1891tik, eta Victor Chavarri (1854-1900),



diputatu 1886tik. Biak ziren monarkikoak eta kontserbadoreak, biek errefusatu zuten erregeak eskainitako noblezia-
titulua, biek zuten itsasorako eta estropadetarako zaletasuna, eta biak izan ziren La Pifia delakoaren kide sortzaileak,

baina, hori bai, proiektuak abian jartzeko eta aurrera eramateko modu zeharo desberdinak zituzten biek.

Lehena diputatu kontserbadore bat zen, Galdames familiakoa®, Batasun Liberala (Bizkaiko industrialari monarkiko
kontserbadoreen batasun politikoa, “La Pifia” deitua) erakundearen kide sortzailea, Victor Chavarri bezala. Talde
horretan, goian aipatutakoez gain, Chavarriren alderdiko kideak aurkituko ditugu, hala nola José Marfa Linaza, baina

baita Federico Solaequi bezalako errepublikanoak ere®.

Martinez de las Rivasek Londresen egin zituen ikasketak, eta handik bueltan, hogeita hiru urte eskasekin, amaren aldeko
osaba Francisco de las Rivas Ubietaren negozioen ardura hartu zuen. Osabak —Mudelako lehen Markesak— San
Frantzisko burdina-fabrika sortua zuen Sestaoko Basamortuan, Karmeldarren komentu izandakoren lurretan. Itxura
denez, komentu hartan (non fraideek ur gaziko ureztatze-sistema bat zeukaten baratzea erregadiatzeko) egon zen
konfinatuta garai batean Félix Maria Sanchez de Samaniego alegiagilea. San Frantzisko fabrikaren ondoan Astilleros
del Nervién ontziolak eraiki zituen gero. 1874an, Laguntzaileen Batailoian hartu zuen parte, karlistek ezarritako setioaren

aurkako borrokan.

Martinez de las Rivas XIX. mendearen azken laurdeneko “industriaren kapitain” haietako bat izan zen, eta arlo guztiak
landu zituen: meatzaritzan eta burdingintzan jardun ondoren, hirugarren urrats bat egin zuen, erabakigarria bere
enpresa-sarea sendotzeko, eta ontzi-jabe bihurtu zen (bi bapore erosi zizkion 1876an Somorrostro Iron Ore
konpainiari); laugarren urratsa Banco de Bilbao eta Banco de Comercio banketxeetan parte hartzea izan zen; eta
bosgarrena, oso urrats ausarta, ontzigintzan ere jardutea (korazatuak egin zituen itsas armadarako). Martinez de las
Rivas itsasgizon petoa eta ur-kirol zale amorratu izan zen. Haren seme Santiago ere nabigatzaile ospetsua izan zen”.
Abrako ontzirik onenak izan eta gobernatu zituen, eta ontzioletan lanean zituen arotz zaharrek alemaniarren eta
ingelesen diseinua berdintzeko gai izan zitezkeela pentsatzen zuen. Gizon diskretua izan zen, zorrotza bere buruarekin

eta bere seme-alabekin, eta ez zuen onartu ez omenaldirik ez titulurik.

Enpresari berezia izan zen, Maximo Aguirrek Bilborako nahi izan zuen Bildung haren oinordekoa. Martinez de las Rivas
langileen alde atera zen hainbatetan: 1890eko meatzarien greban, lehena izan zen derrigorrezko barrakoiak ezeztatzen;
1910ekoan, lehena izan zen langileen lanaldia murrizten, eta Ugazaben Elkartetik kanporatu zuten horregatik®; Bizkaian
1911n egin zen greban, aberastasunaren zati handiena langileei zor ziela adierazi zuen. Handik urte batzuetara, 1918ko
meatzarien greban, bere langileen lanaldia murriztu zuen. Bilbo, Londres eta Madril artean bizi izan zen, eta azken hiri

horretan hil zen, Espainiako gizonik aberatsenetako bat bihurtua ordurako.

Hona ekarri nahi dudan bigarren pertsonaia Victor Chavarri da (1854-1900), Portugaletekoa, El Leon izenez ezaguna.
Hitz gutxiko gizona izan zen, politikoki liberal-kontserbadorea, bere ideia guztiak atzerapenik gabe gauzatzen zituena.
1900eko apirilaren 7ko La lucha de clases astekari sozialistak honela idatzi zuen haren hil-oharra: “Langileentzat
benetako tiranoa izan da Chéavarri jauna, bihotzik gabeko esplotatzaile bat... Gizon gisa, gorroto zaitugu; industrialari
gisa, miresten”. Sabino Aranak Victor l.a Bizkaikoa deitzen zion. Enrique Areilza medikuak, Trianoko meategietako
langileak artatu zituenak, Chavarri enpresari gogorraren bertsio dibertigarriagoa utzi zigun: “Uste duzue Jainkoa
Chévarri bezalakoa dela, goizean idazmahaian eseri, eta, paperak begiratu bitartean, zera esaten diola mendekoari:
gaur euria bota dezala, Maurizio Belostikalekoari loteria egokitu dakiola, Ollerietako emakume potolo hori hil dadila
eta jo dezala baztangak kale-garbitzaile begibakarra™.



Chavarrik ingeniaritza-ikasketak egin zituen Liejan, eta, handik bueltan, Bigarren Karlistaldia amaituta, oinordetzan
jasotako meategiak berraktibatzeari ekin zion, bere anaia Benigno, Leo eta Felixekin batera. La Vizcaya (Bizkaiko Labe
Garaien aurrekaria) sortu ondoren, siderurgia mota guztiak ekoiztu zituen, hala nola, galdaketa, ijezketa, trenbideko
makineria eta materialen, itsasontzien eta osagarri mekanikoen eraikuntza. 1886ko apirilean, inportazio eta esportazio

legeen aurka borrokatzeko, politikara bete-betean jauzi egitea erabaki zuen.

Laurogeiko hamarkadaren amaieratik aurrera, Zabalguneko urbanizazio-proiektuetan jardun zuen buru belarri. Bere
jabetzapeko lehen etxea —Portugaleteko jaiotetxea alde batera utzita— Plaza Eliptikokoa izan zen (gaur egun
Gobernu Zibilaren egoitza dena)™. Langileek Bilbon egin zuten lehen manifestazioan, lanaren nazioarteko egunaren

kariaz, Kale Nagusian zehar desfilatu zuten, Chavarriren etxearen aurrean egon zirenean protesta eginez'.

1890. urtea amaitu baino lehen, Chavarrik beste ekimen bat jarri zuen martxan: Papelera del Cadagua paper-fabrika.
Denbora hartu zuen, baita ere, Sociedad de Fomento de la Cria Caballar Vizcaina (Bizkaiko Zaldi Haztegia Sustatzeko
Elkartea) sortzeko, bestelako jarduera batzuetan ere kide izan zituen beste enpresari batzuekin batera: Murrietatarrak,
Aguirretarrak eta Arellanotarrak. Era berean, nabigatzaile ona izan zen, Martinez de las Rivas bezala: Bilboko

itsasadarreko XIX. mendeko ontzirik onenak izan zituzten biek%

Bitxia bada ere, bi pertsonaia horiek behin baino gehiagotan egin zioten aurre elkarri. Martinez de las Rivasek 1891ko
urtarrilean egin zuen jauzi politikara, eta Chavarrirekin (1886az geroztik diputatua) lehiatu zen Gorteetarako
hauteskundeetan, bai eta hura garaitu ere”. Chavarrik azkar erreakzionatu zuen: hilabete geroago, otsailean, bere burua
Senaturako hautagai aurkeztu zuen, eta Pablo Alzola ingeniaria garaitu zuen™. Baina are jokaldi hobea izan zen, haren
aldetik, Martinez de las Rivas eta beste enpresari batzuk konbentzitzea enpresaburuen interesak defendatzeko
patronal bat eratzeko beharraz eta nazionalistengandik eta sozialistengandik —baita Madrilgo politika protekzionisten
ondorioz ezarritako muga-zergetatik— babestuko zituen talde politiko bat osatzeko premiaz. Hala sortu ziren, 1894an,

Bizkaiko Ekoizleen Liga®, eta 1897an, Batasun Liberala™ (“La Pifia” deitzen zutena).

Ligak eta La Pifia delakoak Bizkaiko meatzarien patronalaren buru bihurtu zituzten Chavarri eta Martinez de las Rivas.
Biak ala biak meatzaritzatik siderometalurgiara, trenbideetara eta era guztietako enpresetara igaro ziren. Prestakuntza
tekniko handia eskuratua zuten biek atzerrian, eta prestakuntza hori erabakigarria gertatu zitzaien enpresa-ekimen
horiek guztiak aurrera eraman ahal izateko. Biak ziren ezkerraldeko elizateetako nekazarien bilobak, batetik, eta
hiribilduko merkatarien bilobak, bestetik; biek jakin zuten uztartzen lana familiatik jasotako herentziarekin, ez bakarrik
herentzia materialarekin (dirua edo meatokiak), baita espiritualarekin ere (akordioak lortzeko gaitasuna, merkataritza

ororen oinarria)”. Biek ere uko egin zioten zegokien noblezia-tituluari®®. Chavarrik zioen aski zuela on Victor deitzea,

besterik gabe.
[ltzultzailea: Rosetta Testu Zerbitzuak S.L. eta Guggenheim Bilbao Museoa]
1. lkus liburuki honetako “Oligarkia” kapitulua. [itzuli]
2. Javier Corcuera Atienza, Origenes, ideologia y organizacion del nacionalismo vasco, 1876-1904, Siglo XXI

argitaletxea, Madril, 1979, 142-43. or. [itzuli]

Javier de Ybarra Bergé, Politica nacional en Vizcaya. Instituto de Estudios Politicos, Madril, 1948, 104-05. or.
[tzul]

Eduardo J. Alonso Olea, Victor Chévarri (1854-1900). Una biografia, Eusko lkaskuntza eta Portugaleteko
Udala, Donostia, 2005. [itzuli]

Martinez de Lejarzatarrak Guefiesko Lejarza auzokoak ziren jatorriz. José Marfa, Santiago Martinez de Lejarza
Escarzagaren semea (1815-1888), Lejarza jauregian jaio zen, Larrea-Galdamesen. 1853an, jauregi bat eraiki
zuen Portugaleteko El Cuervo bidean, Saltoko hondartzaren gaineko malkarraren eta Santurtzirako
errepidearen artean. Jauregiak hondartzara jaisteko bide pribatu bat zuen, labarrean behera. Lursail hori
udalerriari laga zitzaion XX. mendean, parkea handitzeko. Esan ohi denaren kontra, José Maria Martinez de las
Rivasek (1848-1913) ez zuen bere osaba Francisco ospetsuaren itzalaren eraginez hartu Martinez de las Rivas
abizena, jatorrizkoa utzita; izan ere, Galdamesen, Martinez de las Rivas bezala agertzen da jaiotza-agirian
(1848ko irailaren 29an). Diputatu (1891n) eta Erresumako senatari izan zen, eta Itsas Merituaren Gurutze
Handia eman zioten. Aitzitik, uko egin zion noblezia tituluari. Manuel Aznarrek oker egotzi zion liburu baten
egiletza Un siglo en la vida del Banco de Bilbao (Espasa Calpe, Madril, 1957) lanean: “eta bizkaitarra
zenbateraino zen noblea neurtzeko, ikus dezagun zer dicen Martinez de las Rivasek bere Mando en la
chimenea ahaztuan: —Bizkaitarra al da? —Izenak berak salatzen du. Bilbon bertan jaioa da. Oso noblea ote? —
AlajainalBadakizu onddoak ere noble jaiotzen direla Bizkaian”. Francisco Martinez de la Rosarekin eta El marido
en la chimenea lanarekin nahastu zen Aznar. [itzuli]

Batasun Liberalaren eskutik, José Marfa Martinez de las Rivas diputatu hautatu zuten Balmasedan 1891, 1896,
1897 eta 1898. urteetan, eta senatari 1899, 1901, 1903 eta 1905ean; Victor Chavarri, senatari hautatu zuten
Bizkaian, 1891, 1896 eta 1899. urteetan; haren koinatua, José Marfa Lizana, diputatu hautatu zuten Durangon,
1891,1893,1896, 1899, 1901,1903, 1905, 1907 eta 1910. urteetan, eta senatari 1898an; Eduardo Victoria de Lecea,
senatari 1889an, eta diputatu 1891n; Federico de Solaequi (errepublikanca, 1862an Garibaldiren aldeko
manifestu bat sinatu zuen, Bilboko beste gazte liberal batzuekin batera), diputatu 1891, 1893 eta 1905. urteetan;
Luis de Landecho, diputatu 1885 eta 1891n, eta senatari 1900, 1903, 1904, 1905, 1907, 1908, 1909 eta 1910.
urteetan, Gernikan; Federico de Echevarria, 1989an; Juan Tomas Gandarias, 1898, 1899, 1901, 1903, 1905, 1907
eta 1911. urteetan; Ybarra lehengusuak, 1898,1899 eta 1900ean. [itzuli]

Honela deskribatu zen, 1906ko otsailaren 30eko La Vida Maritima argitalpenean, haren seme Santiagoren
hileta, Vista Alegreko hilerri berrian: “Erruki Etxe Santuko berrogei haurrek, hirurehun langilek baino gehiagok
eta hildakoaren familiaren menpeko meategietako eta industria-establezimenduetako langile askok zuziak
zeramatzaten piztuta. Errespetuzkoak, jaun hauek zeramatzaten: Galindez, Laiseca, Birclienall, Franc
(Portugaleteko Marina Laguntzailea), Tomas de Zubiri, Placido Allende, Benigno Chéavarri, Alzaga, San
Pelayo, Goyoaga, Orendain, Borda, Espada, Julio Urquijo jauna eta Fernando M. de Ibarra jauna. Aldundiko
lehendakari Urquijo jaunaren auto partikularrak ixten zuen segizioa”. [itzuli]

1910eko irailaren 10eko La correspondencia de Espafia egunkarian, lehen orrian agertzen da Martinez de las
Rivas (“enpesari eskirol” bat, Indalecio Prietok gogorazten duenez) kanporatua izan zelako berria. [itzuli]
Enrique Areilza, Epistolario, El Tilo argitaletxea, Bilbo, 1999. [itzuli]

Haren seme Victorrek El Pinar finka eraiki zuen Areetan (1902), eta Artaza jauregia (Manuel Marfa Smithek
1918an diseinatua) Leioa eta Getxo artean, nola bata hala bestea aitak erositako lursailetan. [itzuli]

1890eko maiatzaren 4an egin zen protesta, Parisko lehen nazioarteko deialdiaren ondoren: “Kale Nagusian gora
desfilatu zuten, eta Plaza Eliptikoaren erdian, Victor Chavarri meatze-ugazabaren etxearen balkoiaren azpian,
burgesiaren heriotza aldarrikatu zuten”. lkus garai hartako prentsa: El Noticiero Bilbaino, 1980ko maiatzaren 6
eta 7a, eta El Socialista, 1890eko maiatzaren 23a. [itzuli]

lkus “Steam Yachts” kapitulua. [itzuli]

Martinez de las Rivas kontserbadoreak 4.326 boto jaso zituen, Chavarri liberalak 4.004, eta Bizakio
sozialismoaren sortzaileak, Facundo Perezagua toledoarrak, 215. [itzuli]

Bizkaitik Victor Chavarri eta Rafael Mazarredo hautatu zituzten senatari, Juan Ibargoitiari eta Pablo Alzolari
aurrea hartuz. [itzuli]

Meatzarien Zirkuluaren (1894) ondoren, Bizkaiko Ekoizleen Liga izan zen Bizkaian eratutako ugazaba-elkarteen
artean bigarrena. Geroago, 1898an, Bizkaiko Industria Zentroa (CIV) sortu zuten, ugazabak langileen
eskaeretatik defendatzeko, eta 1900ean, Bilboko Ontzi-jabeen Elkartea. Bizkaiko Ekoizleen Ligak kolpe handia

hartu zuen 1899an, Ekoizleen Liga Nazionala desegin zenean, baina 1903-04 bitartean berriro suspertu zen,
Alzolarekin, eta 1909an, Federico Echevarriarekin, merkatu nazionalaren babesa eta industria nazionalaren
sustapena bilatzea helburu zuela. [itzuli]

1903an, José Marfa Urquijo Ybarraren hautagaitza katolikoak La Pifiako liberalak (Pablo Alzolarekin) eta
sozialistak (Pablo lIglesiasekin) garaitu zituen. La Pifia, nolabait, berriz jaio zen 1919an, Liga de Accién
Moné&rquica alderdian, eskuin autoritario baten esanetara. [itzuli]

Chaévarriren biografiarik onena Eduardo Alonso Olea historialariarena da: Victor Chévarri (1854-1900), 34. zk.,
Lankidetzan, Donostia, 2005. Honela dio pasarte batean: “Nahiz eta, aitaren aldetik, Guefiesko laborari-familia
batetik etorri (dena dela, familia hori berehala lotu zitzaion meatzaritzako negozioei, eta horrek gauza asko
azalduko ditu, aurrerago ikusiko dugunez), amaren aldetik Bizkaiko nobleziarik hautenaren eta Bilboko
merkatari-familia baten ondorengoa zen. Victorrek kapitalismo hutsa eta gogorra ezaugarritzat zuen eskema
berri batean bateratu zituen alderdiok, bi mundu horiek, etxe bakoitzetik onena hartuta. Neurri batean, bere
egoera, talde horretan, bitartekaritza-merkataritzara emanak zren hiribilduetako (Portugalete, Bilbo)
merkataritza-tradizioen antzekoa da, merkataritza-jarduerek eta familia-jarduerek lotuta dauden taldeen
antzekoa, merkataritza-itunak familia-itunetan gauzatzen diren heinean;[...] Baina aitak, ondasun materialez
gainera, bestelako ondare bat ere utzi zion Chavarriri, berak gero oso ondo baliatzen jakin zuena: prestakuntza
on bat, kontaktu onak, eta familia- eta negozio-harreman onak”, 34-35. or. [itzuli]

Urte batzuk geroago, 1914an, haren anaia Benignok bai onartu zuen Chavarriko markes titulua, eta, 1920an,

haren izen bereko semeak, Chévarri Anduizak, baita Trianoko markes titulua ere. [itzuli]



XIX. mendeko Bilboz dauden bi aurreiritziz mintzatu nahi nuke, nolabait ere elkarri lotuta daudelako edo elkar elikatu
dutelako. Batetik, oligarkia bat zegoela eta, bestetik, hura errazten edo eskatzen zuen endogamia bat zegoela.
LLehenengoa XIX. mendekoa da, alor militar, administratibo eta ekonomikoko Bizkaiko pertsona gailen batzuei Alfonso
Xlll.ak noblezia-tituluak eman zizkienekoa. Miguel de Unamuno filosofoak metalurgiaren kondeen oligarkia deituko
ziona. Baina behin XX. mendean sartuta, hirurogeita hamarreko hamarkadan zehazki, oso kalitate oneko unibertsitate-
historiografiak errepikatu egin zuen, Neguri termino topografikoari atxikita egin ere (han bizi izan baita, tradizioz, euskal
burgesia), une horri zegokion eskemari (edo Espainiako Gerra Zibilaren ondorengo urteetakoari) jarraiki; eredu horrek,
baina, ez du XIX. menderako balio. Ondorioz, nahastu egin zen oligarkiaren gaia bilbotar elite txiki eta

endogamikoaren gaiarekin.

Ezin da ez endogamiaz ez oligarkiaz modu gutxiesgarrian hitz egin XIX. mendeko Bilboz ari garela, XX. mendeko
bigarren erdialdeko ideietatik XIX. mendeko historiografiara egindako transposizio faltsua balitzateke. Beste hitz

batzuetan: iragana orainaldiko balioekin epaitzeak arriskuak ditu beti.

Lehenik, garapen ekonomikoko figura edo pertsona horiek ez dira gutxi. Oligarkiak kopuru txiki bat esan nahi du, eta
hemen enpresa-kapitain kopuru handia zegoen, baita kanpoko jendea ere, nola ziren Francisco Martinez de Rodas
hueskarra, Romualdo Arellano nafarra, edo Estanislao Urquijo arabarra, eta baita atzerritar batzuk ere, Uhagéndarrak;

talde horrek merkatariak, industrialariak, bankariak, negozio-gizonak eta politikariak biltzen zituen bere baitan:

— horietako asko Bilbora iritsitako baserritarrak ziren: bazituzten, jakina, zenbait ondasun (labore-lurrak, mahastiak,
etxeak eta tresnak, azienda, kredituak eta bestelakoak), baina euren lanarekin eraiki zuten beren etorkizuna; esaterako,
Federico Echevarria;

— beste batzuk, berriz, itsas pilotu trebeak ziren, Indietako zamaketari edo kontsignatario bihurtuak gero;

— edo gizarte maila erosoko merkatariak, elite burgeseko dirudun bihurtuko zirenak, grande bourgeoisie des affaires

delakoa; haien balio-zorroa orekatuta egoten zen babes-inbertsioaren eta enpresa-bide berriak urratzearen artean;

— meatze lurretan jaio eta meategiak eta haien etekinak ustiatzen jakin zutenak;

— Madrileko elitean sartu zen talde soziala halaber jatorri apaletik etorrita. Bidea beren kabuz urratutako burgesak
ziren, zeinek, oinarri hauskor batetik abiaturik, lortu baitzuten maila ekonomiko ona, beren garaikideen aitortza eta,

batzuetan, noblezia-titulu bat.

la guztiak bat etorri ziren beren merkataritza edo enpresa jardueretatik eratorritako soberakinak erabiltzeko orduan;
alegia, lehenik, seme-alabei goi-mailako ikasketak eman zizkieten, eta, bigarrenik, burdinbideen akziodun egin ziren eta

hiri-ondasunak erosi zituzten. Hau da, Bilboko Zabalgunearen aldeko apustua egin zuten.

Metalurgiaren kondeak



Siderurgiaren edo metalurgiaren oligarkia esapidea, arestian esan dugun bezala, Miguel de Unamuno filosofoak sortu
zuen XIX. mendeko Bilboz ari zela, Bilboko ibaiaren eta bertako jendearen eraldaketa fisikoak nabarmentzeko. Honela
idatzi zuen Unamunok: “Ibaizabal ibaiaren bi bazterretan tximinia ketsuak altxatzen ikusi ditugunok, hain zuzen P.
Henaoren garaian haritzak hazten ziren leku beretan [...].

Bilbo merkatari hura, merkataritzako langelak, artekariak, dendariak zituen Bilbo, liberala zen eta maila ertaineko
burgesia txikia zuen. Fabriketako Bilbok, Bilbo industrialak, metalurgiaren konde berrien plutokraziarekin, langileen
agitazioa, sozialismo proletarioa, ekarri zituen, eta une batez bazirudien liberalismo zibiko zahar eta noblea arriskuan
zegoela”. Halaxe idatzi zuen “Del Bilbao mercantil al industrial” izenburutzat duen artikulu batean, El Liberal equnkariko
lehenengo orrialdean (1924ko urtarrilaren Tean). Urte batzuk lehenago, 1895ean, Unamunok idatzi zuen aristokraziaren
eta burgesiaren arteko borroka zela Bilboren borroka garaikidearen ardatza, edo, haren hitz literarioetan esanda,

“jauntxo feudal zaharren eta konkistatzaile moderno basatien arteko gerra™[1].

“Metalurgiaren kondeen” topiko hori gure egunetaraino errepikatzen da. Adibidez, Maria Jests Cavak honakoa dio
“Nobles vizcainos. La modernidad y los condes metalurgicos” (Bilbao aldizkarian, 2018ko apirila) artikuluan: “Kontua
hau da, Raymond Carr britainiar historialaria parafraseatuz: 1900etik aurrera Espainiako benetako aberatsak,
salbuespen gutxirekin, euskaldunak ziren’. Eta ia den-denak Neguri klanekoak ziren. Epika industrialetik harago, haren
inpaktu sozialak zerbait seinalatzea eskatzen du: elite familiarrek eta euskal garapen ekonomikoarekin izan zituzten

loturek bidea ematen dutela haiek jarduten zuteneko kultura ekonomikoaz gogoeta egiteko”.

Ez da quztiz egia: lehenik, Berrezarkuntzaren garaian meritokrazia enpresarialari lotutako nobletzea ez zelako izan
Isabel Il.aren aurretikakoa baino handiagoa; eta, bigarrenik, metalurgiaren konde horiek ez zirelako oraindik Negurikoak;
Neguri auzo gisa ez zen oraindik existitzen. Elite horiek Alde Zaharretik, Posta kaletik, Epalza kaletik zetozen; eta are

batzuk Bizkaiko Jaurerriko elizateetatik edo hiribilduetatik, eta industrializazioaren aurretik dirutu ziren.

Luis Castells eta Antonio Rivera historialariek “Notables e intrusos. Elites y poder en el Pais Vasco (1876-1923)”
saiakera bikainean Unamunoren testu hori erabili zuten, baita Blasco Ibafiezen beste testu bat ere, haren 1904ko El
intruso nobelakoa, ohar hau egiteko: “Bilbotar idazleak debate historiografiko bat aurreratzen zuen, gaur egun zeharo
indarrean dagoena, Antzinako Erregimenetik gizarte liberal burgeserako igarotzearen arauei buruz eta gertatu ziren
segidei eta aldaketei buruz. Eztabaida horretan, elite tradizionalek jokatutako rola da gai nagusietako bat, bai eta elite
horiek garapen ekonomikoaren harian sortuz joan ziren talde berri eta gorantz zetozenekin izan zuten erlazioa, eta talde
horien artean izan zen sinbiosia edo talka”. Aurrerago hau diote: “debate horretan sartzeko balioko digu, zeinari aurre
egingo bazaio, onartu beharko baitira hala haren konplexutasuna nola formula sinple eta arketipikoei ihes egingo dieten
fiabardurak sartzeko premia”. Nire saiakera honek elementu berriak ekarri nahi dizkio enpresari berrien eta Bilbok askoz

lehenago izan zuen garapenaren mataza konplexu eta korapilatsu horri.

Izan ere, lehenik eta behin, Bilboko metalurgiaren konde edo, gero, Neguriko oligarkia deitu izan dena akats historikoa
da, baita aurreiritzia ere, ez baitzen oligarkia izan: Bilbo merkatari eta enpresari sare zabalari esker altxatu zen,
gaztelerazko liburukiko Addenda edo eranskinean egiazta daitekeen bezala. Bigarrenik, haietako asko ezerezetik
zetozen. Hirugarrenik, haien anbizioa ez zegoen noblezia-tituluak lortzeko nahiarekin lotua. Noblezia-titulu gehiago
zegoen Bizkaian Borboitarren Berrezarkuntzaren aurretik ondoren baino[2], eta gogora dezagun enpresa-kapitain

horietako batzuek uko egin ziotela ezein titulu motari; eta hori guztia Neguri auzo gisa existitu baino lehen.

Azken horretatik has gaitezen. Neguri neologismo bat da[3], Resurreccion Maria Azkuek Sociedad de Terrenos de

Neguri elkartearen enkarguz proposatua; elkarte hori 1904an sortu zen, eta Aiboako otadietako lur asko erosi zituen,



Desamortizazio garaian salgai jarritako lur komunalak baitziren[4]. XX. mendearen hasieran, bilbotar burgesia jakin
batek Getxo aukeratu zuen bizilekutzat (Solturatarrek eta Isasitarrek jadanik egina zuten bezala) eta etxe berriak
eraikitzen hasi ziren Areeetako kaian, Zugatzarten, Aiboa izeneko otadi-mendian eta Arriluzeko muinoan,
Atxekolandeta izenekoan. Negurin, aitzitik, ez ziren eraikitzen hasiko Algortako kontrakaia bukatu zen arte, 1902-03an,

eta leku hark ez zuen goraldirik izan Lehen Mundu Gerra ondoren arte.

Getxoko hilerria bera da dokumenturik onena[5], hango pabiloi bikainekin: Galdiz Hormaecheatarrena, 1909koa,
Aurelio Artetak Mario Camifiaren arkitekturarekin egina[6], edo Echevarrietatarrena eta De la Sotatarrena, Paco
Durriok eta Ricardo Bastida arkitektoak egina, 1925ekoa[7]. Baina XIX. mendeko Bilboko lurperatzeak Derion egin
ziren, Vista Alegren|8].

Bestalde, bilbotar aberats asko ezerezetik sortu ziren: Cosme Echevarrieta, Francisco Martinez de Rodas, Federico
Echevarria, Aresti anaiak, Gandariastarrak, edo Estanislao de Urquijo bera. Beste batzuk, berriz, meategidun lurrak
zeuzkaten familietatik zetozen, baina ez ziren hasieratik aberatsak; Ybarratar guztiak, adibidez. Beste batzuk
merkatarien seme-alabak ziren, hala nola Aguirretarrak, Costetarrak, edo dendari gisa Bilbon bizilekua hartu zuten

hainbat atzerritar (Amann, Rochelt, etab.), edo funtzionarioen seme-alabak, medikuak, etab. (Larrinaga, Areilza...).

Merkatari, kontsignatario edo enpresari gailen bilakatutako bilbotar horietako asko inguruko herrietatik zetozen:
Chaévarritarrak, meategiak zituzten arren, Guefiesko nekazarien bilobak ziren; José Antonio de Ybarra y de los Santos,
berriz, Muskizkoa zen, Somorrostro haranekoa; Olabarritarrak, Zallokoak; Gémez de la Torretarrak, Gorozikakoak:;
Maéximo Aguirre, Galdakaokoa, etab. Gutxi ziren jaiotzaz aberatsak, eta ia beti ahaide nagusien seme-alabak izaten
ziren edo Indietatik diruz josiak itzuli zirenak, baina, aldi berean, baserritar familietakoak zirenak, baserritar edo petxero

ez izateko emigratu behar izan zutenak.

Noblezia-tituluak

Uste dut aipatu dudala “metalurgiaren konde” horiek noblezia-tituluen anbizioa zutela esaten denean egiten den
hutsegitea. Badaude bi alderdi argi eta garbi bereizi beharrekoak: bata da organo politikoetan boterea izan nahia;

bestea, oso desberdina, tituluak eduki nahia da. Lehenengoa egia da; bigarrena, ez.

Aberats berriek, negoziotan gailendu ziren merkatariek, aginte-organoetan parte hartu nahi zuten, dela hiriko udalean
dela Bizkaiko Batzarretan, ez hainbeste aitorpen sozial gisa, politika egiteko baizik, baina ez alderdi politika, ideien

politika baizik, beren enpresen hedapena errazteko, eta, hartara, Bilboren hedapena.

Baina noblezia-tituluei dagokienez, baldin eta Bizkaiko herritarrenekin konparatzen baditugu, izan bizilekua Bilbon edo
izan Madrilen, XIX. mendean gutxi izan ziren noblezia-tituluak lortu zituztenak, eta seik gutxienez —arestian esan

dudan bezala— uko egin zieten.

Felipe Ill.aren garaitik, 1599tik, 1874ko Borboitarren Berrezarkuntza baino lehen arte, 56 izan ziren, gutxi gorabehera,
mota desberdineko bizkaitarrei emandako noblezia-tituluak, horietako batzuk Bilbon etxea zuten edo Bizkaian bizi ziren
enpresari berriei emanak[9]; Berrezarkuntzatik 1931n monarkia desegin zen arte, berriz, 34 laguni eman zitzaizkien

tituluak[10]. Ez dira hamarrera iristen Francok bizkaitarrentzat sortu zituenak.

Berrezarkuntzaren aurretik emandako markesgoak edo kondetzak jende mota honi eman zitzaizkien:



— militarrak edo fragata-kapitainak (Solano, Equia);
— ministroak edo Madrilgo funtzionarioak (Arizcun, Horcasitas, de la Cuadra, Allendesalazar);

— “Indietako Karrera” egin zutenak (Urrutia, Palacio, Lanzagorta, Velasco-Superunda, etc.), alegia, jendeak indiano

deitu zituenak;
— edo Indietako jardunari lotutako negozioak zituztenak (Murda Sevillan, Ustariz Jerez de la Fronteran, etab.).

Aipatzea merezi du ezen bizkaitar noble horien hainbat ondorengo erlazionatuta egon zirela hala historiarekin nola
arteekin. Adibidez, Sebastian de la Cuadra (Muskiz, 1687-Madril, 1766) San Fernandoko Arte Ederren Errege
Akademiako sortzailekidea izan zen; Barrenecheatarrak, Solanotarrak eta Adan de Yarzatarrak Goyak erretratatu
zituen, eta haietako bat Bilboko lehenengo antzokiaren sustatzailea izan zen (Coliseo, 1799an); Francisco Rafael
Uhagén Historiako Errege Akademiaren lehendakaria izan zen; Ange| Allendesalazar, berriz, Madrileko
Unibertsitateko Geografia eta Historiako katedraduna izan zen, baita bibliofiloa ere; eta Juan Allendesalazar eruditu

handiak funts guztiak Prado Museoari eman zizkion gerora[11].

Alde kualitatiboa dago “metalurgiaren konde” horien eta aldez aurreko merkatari belaunaldien noblezia bilaketaren
artean, edo Bizkaiko Jaurerriko ahaide nagusien familietakoak ziren estatu-zerbitzarienaren artean[12]. XVIII.
mendearen amaieran, Gorteko bizkaitar horiek guztiak ez ziren asebete kaparetasunaren mailarekin, aitzitik noblezia-
tituluak eskuratzen saiatu ziren, batik bat erosketaren bitartez (zuzenean beste konde batzuei erosiz edo Erresumaren
mesedeari esker, ordainduz) edo ezkontza-harremanen bitartez. Cadizeko eta Madrilgo merkatari nafar eta euskaldun
askok titulu horiek eskuratu zituzten, eta, aldi berean, oinetxeak erosi zituzten beren jaioterrietan, batzuetan baita aldez
aurretik beren familienak izandakoak ere, eta lotura eta maiorazko berriak sortu zituzten. XIX. mendeko Bizkaian

Antzinako Erregimena lurperatuta geratu zen eta tituluak apaingarriak edo errege laztanak ziren soil-soilik.

Gogora dezagun maiorazkoaren sistemak armadan, gerrako itsas armadan edo ordena erlijiosoetan bizimodua
bilatzera behartu zituela bigarrenak eta gainontzeko anai-arrebak, bizkaitar kapareak baitziren. Itsas armadak
prestakuntza osoagoa zekarren, zientifikoagoa alegia, nabigatzeak jakintza gehiago eskatzen baitzuen. Itsas armada
garai berrietara egokituago zegoen, eta han mutil gazteek munduaren ikuspegi globalagoa berenganatzen zuten,
itsasoak, merkataritzak bezala, adimenak irekitzen eta aukerak zabaltzen baitzituen. Hori izango da Alcals-
Galianotarren edo Mazarredoren kasua. Azken batean, maiorazkoaren sistema horrek euskaldun askotxo bultzatu
zituen hala armadetara, nola koroaren ministerioetara, magistraturara eta goi mailako funtzionariotzara. XIX.
mendearen hasieran leinu euskaldun asko zeuden estatuaren engranajean Madrilen, Julio Mufioz Rodriguezek
“zerbitzuko noblezia” gisa definitutako horretan[13]. Noblezia euskaldun horrek, frantsestuagoa berez, bultzada handia
izan zuen Borboitarrak etorri zirenean. Batzuetan, gainera, foruen kontrako gertatu zen, eta aldatu egin behar izan ziren
euskal toponimoen gainean emandako tituluei esleitutako izenak (Rocaverde, Monterrén, del Socorro, del Real

Aprecio, Superunda, etab.).

Goi mailako funtzionarioak aipatu ditut, hala nola Joaquin Ignacio de Barrenechea (1681-1753), Begofiako elizatean
jaioa[14], gurasoak Bilboko merkatariak zituena eta Quiton egona, hango gobernadorea baitzuen osaba. Militarra izan
zen eta diplomazialaria gero, eta Ogasuneko kontseilari izatera iritsi zen 1720an. Felipe V.ak Portuko markes
tituluarekin saritu zizkion 1741ean bere zerbitzu etengabeak. Haren hiru seme-alaba ere markesak izan ziren: de la

Solanako markesa eta Portuko markesa, Puente Fuerteko markesa, eta Pesadillako markesa.



Ahaide nagusi batzuk tituluak jaso zituzten baita gure mugetatik kanpo ere: adibidez, Sarachagatarrak[15], jatorria
Guefiesen dutenak, non baitago Sarachaga jauregia (La Quadra Salcedoko jauregia , edo Arrieta-Mascarta). Jorge
de Sarachaga (1810-1843) Catalina Lobanoff de Rostoff printzesarekin ezkondu zen, zeina Errusiako enperatrizaren
ganberaria baitzen. Haren alaba, Esperanza de Sarachaga Lobanoff (1839-1918), Luis Il. Bavariakoaren zale amorratua,
Friedrich Truchsess von Wetzhausen kondearekin ezkondu zen 1862an; eta haren seme Alejo (1840-1918), Bilbon
jaioa, Sarachagoffeko baroi izendatu zuten 1862an, Alejandro Ill.a Errusiako Tsarak emandako titulua, alegia. Haren
iloba Maria, anaia Marianoren alaba, Franz Freiherr Neubronn von Eisenburg baroiarekin ezkondu zen 1871n. Beste
iloba txiki bat, Gloria de Sarachaga Arribalzaga del Rio (Bilbo, 1878-Bilbo, 1952) Maurice Greind| (1886-1937)
Greindleko kondearekin ezkondu zen 1902an. Beste Sarachagatar batzuk Txilera eta Argentinara joan ziren, eta
independentisten ahaideekin ezkondu ziren, Belgrano jeneralarenekin, adibidez, eta beste batzuk, berriz, Mexikora;

azken horiek dute gaur egun leinua.

Goi mailako funtzionario horiek asko lagunduko zieten aberats berri indianoei beren leinu-liburuak lortzen, baina ez
zen izan, Madrilen edo beste leku batzuetan bezala, nobletze sisteman sartzeko anbiziorik, hau da, diru eta titulu
salerosketa horretan. Goi mailako funtzionario horiek efikazagoak izango ziren Desamortizazioaren garaian, kapitala
(errentena edo Indietako trafikoarena) zeukaten beste euskaldun batzuekin elkarlanean aritu baitziren elizako lurrak eta

jabegoak erosten, ez ordea noblezia-tituluak erosten.

XIX. mendeko Bilbon noblezia-kategorien zamak, indarrean jarraitzen bazuen ere, ez zuen inolako traszendentziarik.
la inork ez zuen pentsatzen hura bezalako garai batean titulu bat izatea benetako aldea zenik titulurik ez zuenarekiko.
Angel Bahamondek ondo aztertu du ondasunen berrantolamendua garai horretan. Haren ondorioek ideia batera
garamatzate, alegia ezin zitekeela hitz egin Berrezarkuntzan noblezia-izendatze prozesu sinple bat zegoenik,

“Erregimen Zaharreko eliteak, etenik gabe, errepikatuko zituena’[16].

Bazeuden “noble” sortu berri batzuk —Mudela, Murrieta edo Luzarraga etxea alde batera utzita—, teorian Goi
Ibaizabal eskualdekoak zirenak, Arabako probintzian (Amurrion, Laudion, edo Murgan jaioak[17], baina Bilbora joaten

zirenak, Gasteizera baino gehiago, haien artean Estanislao de Urquijo, Andrés Isasi edo Juan de Urrutia[18].
Tituluen ukoa

Hala eta guztiz ere, Bilboko aberats berri horien artean bazeuden sei lagun noblezia-tituluari uko egin ziotenak, soil-
soilik kontu hura herritar ilustratuen beren izaerarekin bat ez zetorrelako, nahiz batzuk monarkikoak ere izan. Alderdi
monarkikoko eta politikari kontserbadore horiek José Maria Martinez de las Rivas, Juan Tomas Gandarias eta Victor
Chaévarri ziren. Hor zegoen Federico Echevarria Rotaeche ere bai, zeina latorrigile baten semea baitzen eta ijezketaren
industrialari handi bihurtu baitzen; liberalei atxikia zegoen, eta uko egin zion Castresanako markesgoari. Eta handik urte
batzuetara gauza bera egin zuten Horacio Echevarrieta errepublikanoak eta Ramén de la Sota nazionalistak[19]. Seiak
oso atxikita zeuden Alfonso Xlll.a erregeari, bereziki itsasoari eta estropadei zien maitasunagatik.

Martinez de la Rivasek, 1891. urteaz gero diputatua zenak, esan zuen familian titulu bat edukita —haren osaba Francisco
Mudelako markesa zen 1867. urteaz gero— ez zela gehiago behar. Victor Chavarrik, 1866. urteaz gero diputatua zenak,
erantzun zuen jendeak on Victor gisa ezagutzen zuela dagoeneko eta ez zuela beste merezimendurik behar; hala ere,
haren anaia Benignok eta haren seme Victorek Chavarriko eta Trianoko markes tituluak onartu zituzten handik urte
batzuetara. Juan Tomas Gandarias Arrazuako errementari baten biloba zen eta Batasun Liberaleko sortzezko kidea,
eta hark ere uko egin zion tituluari. Gandarias Indalecio Prieto sozialistaren adiskidea izan zen, zeina bere enplegatua

izan baitzen. Prietok espetxeratua izatetik salbatu zuen Gandarias Gerra Zibilean. Gero, XX. mendean sarturik, Gabriel



Maria Ybarra de la Revillak, Ybarra familia industrial eragin handiko eta aberatseko kideak —1910ean, El Pueblo Vasco

egunkaria sortu zuen familia— uko egin zion baita ere markesgoari[20].

Haien aurretik ez dugu beste titulu ukoen berririk. 1879an Luciano Urizarek[21], zeina baitzen merkataria eta enpresaria,
baina baita ere Gernikan sustraitutako landa nobleziako kidea eta Bizkaiko probintziako diputatua, uko egin zion Isabel
Katolikoaren Ordenako Enkomienda Osoari, nahiz eman egin zitzaion, “ez zetorrelako bat korporazio tradizionalak
ordezkatuz Bizkaiari inposatutako antolamendu administratibo berriarekin”. Eta ia mende bat lehenago, 1799an, José
Ramén de Urrutia kapitain jeneralak[22], zeina Zallan jaioa baitzen, uko egin zion Carlos IV.ari “Gaztelako titulu bat

eta Espaniako Handigoa beraren eta bere ondorengoen aintza osorako”.

Hala, aitzitik, mota honetako zama astun akritikoak jasotzen dira gaur equngo historiografian: “Gizabanako horiek berak
eta haien oinordekoak izan ziren XX. mendearen lehenengo laurdeneko ekimen handien protagonistak, eta haiek
taxutu zuten, hamarkada askoan zehar, euskal egitura enpresariala. Oligarkia hark aberastasunak eta boterea izan
zituen, baina ez bakarrik diruak ematen zien boterea, botere politikoa baita ere, erakundeen lehendakaritzen jabe egin
baitziren: Aldundia, udalak, Merkataritza Ganbera, Portuko Lan Batzordea, etab. Baina horrekin ere ez ziren
konformatu eta nahi izan zuten ‘Espainiako Handien klubekoak izan, eta, hartara, noblezia-tituluak erosi zituzten
markesgoen edota kondetzen tankeran, eta huraxe izan zen Urquijoko markesen kasua, Trianoko markesarena
(Chavarritarrentzat), Zubiriako kondearena, Cadaguako kondearena, etab. eta haiek eratu zuten ‘bilbotar monarkismo’
gisa ezagutu zena [...] Enpresari saga horretako beteranoen artean nabarmendu behar dira, lehenik, Ybarra taldea; eta
‘etorri berriak’ diren baina merkataritzako jardueran halakoxe tradizio bat dutenen artean, berriz, aipa daitezke Martinez

Rivas, Chavarri, De la Sota, Aznar eta Echevarrieta bezalako jendeak altxatu zituzten konglomeratu industrialak[23].

Bi hutsegite garbi daude testu horretan: Urquijoko markes titulua 1871koa da, hau da, Berrezarkuntza eta aipatzen
dituen beste guztiak baino lehenagokoa, XX. mendekoak direnez, eta “etorri berritzat” kalifikatzen ditu Martinez Rivas
edo Chavarri, nahiz lehenengo bi enpresa-kapitainak ziren, atzerrian goi-mailako ikasketak eginak eta Ybarratarrak
bezain zaharrak. Baina horrelako analisi motek duten okerrena oinarritzat dauzkaten aurreiritziak dira (jende zapaltzaile
eta tituluen anbizioz joak), ahazturik hiru monarkiko garrantzitsuk uko egiten ziotela tituluari, Sotaren eta
Echevarrietaren ukoez gainera, eta haiek guztiek sortu zutela Bilbo indartsu, moderno, ahaldun eta mundura ireki bat ,
non asko jaio baikara, eta ikasi eta lan egin baitugu. Eta etorriko ziren belaunaldien onerako beste batzuek sortu zutenari

esker eman zaizkigu guri aukerak. Eta guztiek diot: monarkikoak, errepublikanoak eta nazionalistak.

Horregatik, gure pintoreak Parisera, Liejara edo Bruselara zihoazenean, Martinez de las Rivas-Chavarri anaiak arestian
aipatutako bikoteak egindakoari ekiten ari zitzaizkion jadanik; “enpresa-kapitain” itzelak ziren biak, eta haietako inor ez
zen “siderurgiako kondea”, baina ez ziren bakarrak. Haiengandik ez urrun zeuden Ybarratarrak, Olabarritarrak,
Gandariastarrak, Zubiriatarrak... historiografia jakin batek oligarkia izendatuko dituenak. Historiografia hori ahazten ari
da ezen, une horretan, mende bukaera baino lehenago, Francisco de las Rivas eta Estanislao Urquijo direla pertsonarik
aberatsenak, zeinek Madrildik baitzeramatzen beren negozioak, eta ahazten ari zaio, baita ere, badaudela beste batzuk
barnerakoiagoak, baina haien pareko aberastasuna pilatuta daukatenak, hala nola Cosme Echevarrieta edo

Gurtubayren semeak.

Bide berriak urratzen ari ziren baita ere ontzi onak eta negozio onak egiten haien ordezko izango ziren bi pertsona:
Ramén de la Sota eta Horacio Echevarrieta. Bestalde, antzinako ahaide nagusiak, lotan egon ez zirenak, nola diren
Lezama Leguizaméntarrak, Zabélburutarrak, edo Juan Echevarria la Llana, presente egon ziren inbertsio indartsu eta
zuzenekin zabaldutako lerro guztietan. Indianoak ere ez ziren beren kontuetan oharkabetu, ez Epalzatarrak, ezta

Murrietatarrak eta Murgatarrak ere, eta izugarri aberatsak izaten jarraitu zuten; beste batzuk, berriz, diskretuagoak



ziren, adibidez, Careagatarrak, batik bat Enrique britisha, belaontzietan nabigatzeari emana, eta Alfonso Xlll.aren

finantza aholkularia izango zena; ez ziren ezta ere beren inbertsioez arduragabetu ez Aresti anaiak, ez Arteche anaiak,

ez Equillor anaiak; eta, gainera, bazegoen beste jende mota bat bere bizitza partikularrari eta arteari emana, beren

etxeetako isiltasunean eta Burtsan milioiak egiten, hala nola, Antonio Plasencia ("Rosales” izango zen Getxoko eraikinik

onena eta diskretuena), Andrés lsasi edo Soltura Longatarrak; edo beste batzuk, hala nola, Aznartarrak,

Larrinagatarrak, Costetarrak, Arellanotarrak edo Aquirretarrak. Ez gara ari, beraz, zortzi edo hamar izeneko oligarkia

batez, hogeita hamarretik gorako familia sare zabal batez baizik, quzti-guztiak milioi askoko inbertsioak zeuzkatenak,

eta Zazpikaleetatik edo |baizabalen ertzetatik etorriak.

10.

1.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

La Lucha de Clases egunkarian, 1895eko azaroaren 9an. £/ bochito agerkarian jasoa (azken berrargitalpena: 1998),
208. or. [itzuli]

lkus gaztelerazko liburukiko eranskina edo addenda: “Titulos”. [itzuli]

Neguri hitza euskaratik dagorren neologismo bat da: neguko uria. Neologismoak euskal oligarkia izendatzeko balio
izan du Gerra Zibilaz geroztik: “Neguri esatea batik bat euskal oligarkia esatea bezainbatekoa zen. Neguri esateak
aipamen geografikoa, lokalista, saihesten du, sektore sozial bat bere gustuetan, bere sentimenduetan eta bere
ohituretan adieraztea bezainbatekoa da. Salbuespenak salbuespen”. Gregorio Morén, Los espafioles que dejaron de
serlo, Editorial Planeta, Bartzelona, 1982. [itzuli]

lkus Pablo Diaz Morlénen saiakera, “La evolucién de la oligarquia vizcaina, 1872-1936. Un intento de interpretacién
y sintesis”, Ekonomiaz, 54. zk., 3. lauhilekoa, 2003. [itzuli]

“Nuestra Sefiora del Carmen hilerria”, Bostgarrena deitzen den lekuan, 1908ko udaberrian inauguratu zen. [itzuli]
Camifiak, hala ere, Bilboko Vista Alegre hilerrian egin zituen bere familiaren eta Chavarri familiaren kaperak. [itzuli]
Echevarrieta Kriptaz, badaude Getxoko Udal Artxiboan hartarako eginiko plano batzuen kopiak, Ricardo Bastidak
1925ean sinatuak. [itzuli]

José M? Gutiérrez Landaburu eta Jesds Mufiiz Petralanda, “El arte funerario entre la tradicién y la vanguardia: el
cementerio de Nuestra Sefiora del Carmen de Getxo”, Ondare, 23, 2004, 411-26. or. [itzuli]

Baldin eta Berrezarkuntza aurreko azken lauzpabost tituluei begiratzen badiegu (pertsona berak bi jaso baitzituen),
lau euskaldunak dira, bi baserritarren semeak eta bi indianoenak; denek negozioak egin zituzten Madrilen eta ardoan
interesa zuten, eta bik horretan jardungo zuten, bodegak sortuz. Isasik Barambio kofaka sortu zuen, Murrietak, berriz,
bodegak Errioxan; Urquijok dirua utzi zuen testamentuan Ostiral Santuan nekazaritzako eta abeltzantzako feria bat
egiteko Laudion, eta Murga ezaguna zen Madrilgo Linares jauregian frantses ardoarekin egiten zituen festengatik.
[itzuli]

Espainiako Isabel Il.a, (Madril, 1830-Paris, 1904) “la de los Tristes Destinos” (Patu Tristeduna) edo “la Reina Castiza”
(Erregina peto-petoa) izenez ere ezaguna, eta Espainiako erregina izan zen 1833 eta 1868 bitartean. 1868ko Iraultza
(La Gloriosa gisa ezaguna) aldarrikatu zenean, Espainiatik alde egin zuen, Donostian trena harturik, han baitzegoen
uda pasa. Isabel ll.a Frantzian erbesteratu zen, eta han Napoleon lll.aren eta Eugenia de Montijoren babesa izan
zuen; Parisko Castilla Jauregian hartu zuen bizilekua 1904an hil zen arte, tartean ikusi zituelarik igarotzen Amadeo
l.aren erregealdia, Lehenengo Errepublika, Alfonso Il.a bere semearen erregealdia eta heriotza (agintaldia: 1874-
85), bere errain Marfa Cristina Habsburgo-Lorenakoaren erreinaldia, eta bere biloba Alfonso Xlll.aren erregealdi
pertsonalaren hasiera. [itzuli]

Juan Allendesalazar Zaragoza (1882-1938); Allgemeines Lexikon der Bildenden Kinstler (artisten hiztegi
unibertsala) liburuaren 1929ko argitalpenean berak idatzi zituen XIX. mendea baino lehenagoko artista espainiarrei

zegozkien artikuluak eta Espainiari zegozkion beste biografia quztiak ere berraztertu zituen. [itzuli]



12.

13.

14.

15.

16.

17.

18.

“Aipatu beharra dago Alachako kondetza eman zenetik (Espainiako titulurik zaharrenetakoa da, 1466koa XVIII.
mendearen hasierara arte 40 noblezia-titulu eskas eman zitzaizkiela euskal herritarrei. 32 abizen euskaldunek jaso
zituzten. Epe berean, 170 noblezia-titulu “andaluziar” eman zituzten. Bizkaian are nabarmenagoa izan zen, dozena
bat eskas bizkaitarrek jaso baitzuten noblezia-titulurik XVIII. mendera arte”, Guillermo Gortazaren saiakera
bikaineko 67-68. or. Gortazarek dio orri berean Mazarredotarrek ez zutela maiorazkorik: “Hala ere, Mazarredotarrak
ez ziren ahaide nagusi familia bat, eta, gainera, baldintzatu egin zituen Gémez de la Torretarrekiko ezkontzak; izan
ere, esandako legez, Bilboko merkatari nagusiak izan ziren XVIII. mendean, eta jatorri kaparekoak ziren. Baina bai
izan zuten Lorenza Antonia de Salazar Mufiatones anderearen aldetik, hari bai egokitu baizitzaizkion goiko
maiorazkoak. Lorenza andrea Cosme de Mazarredo Arbulo jaunarekin ezkondu zen, Calatravako Ordenako
zalduna, eta ezkontza horri esker igaro zen Somorrostroko San Martin dorretxea Mazarredotarren eskura; hortik
dator equn erabiltzen den Salazar-Mazarredo dorretxearen izena”. Hemen: Carlos de la Plaza y Salazar, Por Bilbao!
Brindis, Bilbo, 1900. [itzuli]

Julio D. Mufioz Rodriguez, “Tantas cortes como ciudades, negociacién, beneficio y lealtad en la Corona de Castilla
(1667-1714)", Entre Clio y Casandra. Poder y sociedad en la Monarquia hispanica durante la Edad Moderna, Murtziako
Unibertsitatea, Murtzia, 2005, 290-91. or.

Joaquin Ignacio de Barrenechea (Bilbo, 1681-Haga, 1753) 1707an ezkondu zen Santiago elizan Juana Novia de
Salcedo y del Barcorekin. Ezkontza horretatik seme-alaba hauek jaio ziren: José Fernando, Isabel Farnesiokoa
erreginaren Asteko Maiordomoa, Solanako markesa eta ondorengoa Portuko markesgoan; Pablo, Puente Fuerteko
markesa, erregearen agentea atzerrian enbaxadore gisa Danimarkan (1746), Suedian (1753) eta Holandan (1761),
eta Teresa, Joaquin de la Garma Novia de Salcedo, Pesadillako markesarekin ezkondu zena. [itzuli]
Sarachagatarrek Zubialdea jauregia (zubiaren ondoan), edo Guefies dorrea, Bilboko hiribildua sortu baino lehenago
eraiki zuten, eta Sarachaga edo Bilbo Zaharra izenekin izendatu zituzten beren buruak lehenagokoak zirela garbi
gera zedin. Gero Zubialdea dorrea eraiki zuten, Artekale eta Erribera kaleen izkinan (1866ko ekainaren 10ean
eraitsia), zeinak hiru armarri baitzeuzkan fatxadan: erdikoa handiagoa, Espainiako armarriekin, eta bi txiki alboetan,
Bizkaiko eta Bilboko armarriekin, bi idazkun etzan zeuzkatela ondoan, errege-erregina han egon izana oroitarazten
zutenak. [itzuli]

José Miguel Hernandez Barral, Grandes de Espafia: distincién y cambio social, 1914-1931. Madril, 2012, 12. or.: “Isabel
l.aren erreinaldian 411 titulu eman zituzten; Amadeo Savoiakoaren eta Berrezarkuntzaren artean kopurua 289koa
izan zen. Alfontso Xlll.aren erregealdian 228 izan ziren emandako tituluak, eta horiei birgaitutako beste 322 gehitu
behar zaizkie. 1931n 2.176 titulu bazeuden indarrean, argi dago noblezia azken mendeko kontua zela Espainiako
Historiako beste garai batzuetakoa bezainbeste”, 14. or. Moreno de Guerraren arabera, bere Guia de la Grandeza
liburuan adierazten duenez, 1925ean 361 Handigo zeuden 266 pertsona desberdinentzat. [itzuli]

Aialako harana, Amurrio eta Laudio bereziki, oso konektatuta egon zen beti Bilboko hiribilduarekin; azken batean
Urdufia hiriarekiko lotura baita, Bizkaiko barne-portuarekikoa, alegia; Bizkairako joera duen kokaleku geografikoa,
beraz. Gainera, Altube ibaiko urek Ibaizabalekin bat egiten dute Aretan. Bertan elkartzen dira, orobat, Gasteiztik
datozen bideak, Baranbiotik eta Orozkotik iraganez, eta Urdufiatik datorrena. Kokaleku pribilegiatu horri esker,
Aretan jarri zuten Bilboren eta Urdufiaren artean hasieran ezarri ziren lau tren geltokietatik bat; Laudiok, aldiz,
geraleku bat izan zuen. Aretako geltokia 1863ko martxoaren lean inauguratu zen, Tuteratik Bilborako
burdinbideko—1857an sortua— Bilbo-Urdufa tartea zabaldu zenean. Alkoholen eta pattarren industrialari askori,
hala izan ziren nire aitonak, Bilboko hiribilduan sartuta zeudenez jadanik olicaren, ardoaren eta likoreen
merkataritzan, gertaera horrek lur zaharrak berreskurarazi zizkien fabrika berriak sortzeko, eta Orozkoko bizilagun
bati, José Arrue pintoreari, enkargatu zitzaizkion merkaturatzeko etiketak. [itzuli]

Adibidez: Estanislao de Urquijo Landaluce, 1816an Murgan jaioa, edo Juan Urrutia Zulueta, 1866an Urdufian jaioa,
baina Amurrion hazia. Haietako asko Bilbon bizi ziren edo etxea zeukaten hiribilduan amaren aldetik, adibidez:
Estanislao de Urquijo, iloba txikia (eta Urquijoko lll. markesa) Pilar de Landecho Allendesalazar bilbotarrarekin
ezkondu zen, Cabregako VIII. markesarekin, alegia; edo Francisco de Cubas Erice (1868-1937), Fontalbako III.
markesa, |. dukea eta Cubaseko Il. markesa (azken hori pontifikala), Itsas Klubean balandroan ibili ohi zena, emakume
bilbotar baten semea zen, Matilde Ericerena, eta Encarna Urquijorekin ezkondu zen, zeinari Alfonso Xilll.ak 1912an
Almudenako kondesa titulua eman baitzion. Haietako batzuek, adibidez Juan Urrutiak, Bizkaiko Institutuan ere ikasi
zuten; Andrés lsasi, Barambioko markesa, eta Marqués de Barambio kofiakaren egilea, arabar udalerri horretan jaio

zen. [itzuli]

23.

Nahiz Sotak Llanoko markesa dei ziezaioten uzten zuen, Muskizeko San Julianeko bere arbasoetako baten titulu bat
erreibindikatuz. Zehazki, José Agustin Llano de la Cuadra (Muskiz, 1722-Viena, 1794) izan zen Llanoko lehenengo
markesa. Diplomazialaria izan zen eta Villarias markesaren iloba, eta Vienan enbaxadore zela hil zen. Haren semea,
Fernando Llano y Parrefio, Parman (ltalia) jaioa, 1843an hil zen, ondorengorik gabe. Haren ahalduna Raménen aitita
izan zen, Félix de la Sota y Llano (1755-1827), Mexikon merkataritza kolonialarekin aberastu zena, eta 1797an itzuli
zen Portugaletera. [itzuli]

Haren anaiak, Fernando Ybarrak, Arriluzeko markesgoa onartuko zuen 1918an. [itzuli]

Luciano Urizar Echevarria (1823-1882); ikusi biografia gaztelerazko addenda edo eranskinean. [itzuli]

José Ramén de Urrutia y de las Casas (Zalla, 1739-Madril, 1803); ikusi Jorge Sarachagaren biografia gaztelerako
liburukiko addenda edo eranskinean. [itzuli]

Ismael Arnaiz Markaida, “LLa Ria del Nervién, motor de la Industrializacién”, Barakaldo ayer, 1. zk., 2015. urtea. [itzuli]



Gezurtatu nahi dudan beste topiko bat zera da, Bilboko elitearen endogamia gaizki ulertuarena. Endogamia modu
naturalean gertatzen zen Zazpikaleetako familien artean, gertutasun hutsez, besterik gabe. 12.000 biztanle eskas zituen

Bilbo hartan, etxeek izaten zituzten lau solairuetan, ezinbestean maila sozial desberdinak nahasten ziren:

— gertutasun fisikoko arrazoi begien bistakoengatik;

— Bizkaian ez zegoelako Antzinako Erregimeneko zatiketarik pribilegiatuen mailaren (noblezia eta apaizak) eta

Hirugarren Estatuaren edo herri xehearen artean (nekazariak eta merkatariak edo eskulangileak);

— XIX. mendean, hiru gerra eta lau kolera-izurri jasan zituztenez, ulertzekoa zelako gizarteak bat egitea zorigaitzaren

aurrean.

Hiribilduko gune txikian, XIX. mendearen erdialdera, ezkon harremanak izan ziren arlo sozial desberdinetatik zetozen
aberastasunen eta negozioen kontzentrazioa areagotu zuen azpiegitura. Ez dago nobleen edo aristokraten elite bat
(ahaide nagusien landako noblezia hori alde batera utzita), jatorrien nahasketa bat baizik, eta horrek eragingo zuen,
batetik, jarrera eta portaera irekiagoak, eta, bestetik, askotariko jendearen integrazioa, bere burua alor ekonomikoan
eta sozialean sendotzeko eta indartzeko bat eginik. Bilbon gurutzatze asko izan ziren bilbotar burgesia komertzialaren
eta landako jauntxoen artean, haiek baitziren nagusi foru aldundietan eta legebiltzarreko ordezkaritzan, eta, halaber,

indianoen eta atzerritar herritartuen artean.

Horregatik esan dezakegu endogamia ez zela bilatua, naturalki gertatzen zela baizik.

1. Bilboko erroldari errepaso bat eman diezaiokequ eta ikusiko dugu nola etxe berean familia
desberdinak bizi diren, azkenean harremanak izango dituztenak, eta ez duela, beraz, zentzurik, esan izan den

bezala, hori haietako batzuen kapitalaren status quoa mantentzeko dela esateak, kontrakoa delako, hain zuzen.

2. lkusiko dugu nola meategien industriari lotutako familietan, ia beti familia ugariak zirenak, bestalde,

pertsonen arteko harremanak gertatzen ziren: bi anaia bi ahizpekin, etab.

3. lkusiko dugu nola Batxilergoko Institutuko harremanetan geroztikako erlazioak izaten diren.

4. lkusiko dugu nola enpresa beretan leialtasun bat gertatzen den goi mailako enplegatuen artean.

XIX. mendeko biografietan Tomas de Epalzarekin hasi gara, zeina seme-alabarik gabe hil baitzen. Baina Epalzatarren
gainerako ahaideek Bilboko bitartez: Palaciotarrak, de la Quadra-Salcedotarrak, Olabarritarrak, Escuzatarrak,
Lerenatarrak, Sagarminagatarrak; edo erbestean, 1936-3%o Gerra Zibilaren ondoren, Aranzaditarrekin, edo
Solanotarrekin, etab. Beste pertsonaia bitxi bat, Luciano de Urizar, merkatarien semea, baina hura ere Gernikako landa

nobleziakoa, antzerki enpresaria eta sustatzailea, Julidan Gayarre tenorearen adiskidea, zeinak haren hiletan kantatu



baitzuen, nor izango eta Luciano Zubirfa gorteetako diputatuaren, Luis Zubiria Urizaren (Yanduriko markesa),
Mercedes Churrucaren (Motrikuko kondesa) eta Teresa Zubiriaren (Abrako kondesa) aitona zen.

Bestalde, Cosme Zubiria Echeandia (Barakaldo, 1808—Bilbo, 1880), merkatarien eta Bilbon kokatutako itsasontzien
kontsignatario familia bateko semea, Prudencia Ybarrarekin ezkondu zen 1844an; emakume hori meategietako
negozioen aitalehenaren alaba zen, eta Juan eta Gabriel bere koinatuekin lan egin zuen gero. Haiengandik
guztiengandik seme-alaba asko sortu ziren denboran zehar luzatuko zen katean; adibidez, haien semeak Tomas eta
Pedro Zubiria Ybarra, edo haren anaia Salustiano eta haren seme Luis, Luciano Urizaren arreba batekin eta alaba
batekin ezkonduak, hurrenez hurren. Zubirfatarrak ez ziren bakarrik Ybarra familiarekin eta Urizar familiarekin
konektatu, baita ere Churrucatarrekin, Yohntarrekin, MacMahontarrekin, Arana-Ybarratarrekin, etab.

Martinez de las Rivastarrak; José Marfa aitalehena bi emakume ingelesekin ezkondu zen arren (Cecilie Tracy-Toole,
1847-1879, eta Maria Richardson, 1875-1955), haren bederatzi seme-alabak familia ezagun batzuekin ahaidetuz joan
ziren: Aburtotarrak, Amanntarrak, Aranatarrak, Bayotarrak, Bordatarrak, Monasteriotarrak, Ocharantarrak,
Olabarriatarrak, Urquijotarrak,...

Familia arteko gurutzatze asko zeuden; familia emankor asko egoteaz gainera, Ybarratarrak bezala, seme-alaba
gutxiago zituzten familiek, De las Rivas Ubietatarrak, adibidez, beste familia batzuekin nahasiko zituzten azkenean
beren ondorengoak: Ocharantarrak, Amanntarrak, Aburtotarrak, Aranatarrak, Bayotarrak, Bordatarrak, Mazastarrak,
edo Monasteriotarrak. Estanislao Urquijo, Urquijoko |. markesaren lerroa ere, zeina ezkongai hil baitzen eta bere bi
ilobak izendatu baitzituen oinordeko (Juan Manuel Urquijo Urrutia eta Matilde Erice Urquijo, Francisco Cubas
madrildar arkitektoarekin ezkondua), Bilboko Zazpikaleetako beste familia batzuekin nahasi zen, besteak beste,
Aldamatarrekin, Allendesalazartarrekin, Landechotarrekin, Ybarratarrekin, etab.

Siderurgiako oligarkia esaten zaion horren abizenetatik ateratzen bagara, gauza bera gertatzen da. Errepara diezaiogun
Leonardo Torres Quevedo ingeniari-asmatzailearen familiari: haren aitita Torres-Vildésola Mexikon bizilekua
hartutako indianoen (Vildésola, Arteakoa) eta militarren semea eta biloba zen, Urquijotar batekin ezkondu zena.
Antonio Cirilo de Vildésola Labayen (1793-1835) Bilboko hiribilduko errejidore bat zen, Luchana nobelan agertu zena,
Benito Pérez Galdésen Episodios Nacionales kontakizunetako batean, alegia; beste ahaide bat Emilio Muruaga
Vildésola (1830-1909) zen, Espainiako enbaxadorea Mexikon (1875-82), eta gero Anberesen eta Vienan; hirugarren
bat Antonio de Vildésola Mier (1829-1893) zen, kazetari ospetsu bat, Ybarra y Mier elkartean partaidetzak zituena eta
Eduardo Coste Vildésolaren kidea, zeina baitzegoen Doloresekin ezkondua, Méximo Aguirreren alabarekin, hain
zuzen; edo, baita ere, Alvaro Alcals-Galiano Vildssola (1873-1936) pintorea, Real Aprecioko kondea. Leonardoren
iloba, Anita Torres-Quevedo Allsop, José Cabrero y Mons pintorearekin ezkondu zen, Francisco Iturrino pintorearen
lagunarekin, alegia. Alde Zaharreko hainbat familia aurkitzen ditugu berriz hemen, jatorri desberdinekoak, ahaidetuak:
Torres-Vildésola-Mier-Muruaga-Ybarra-Aguirre.

Alde Zaharrean bizi zen jende nahasketa bat zen Bilbo, gauza asko elkarrekin jasan zituzten familien nahaste bat:
gerretako setioak eta kolera-izurriak. Errepasa ditzagun, 1875eko erroldarekin’, XIX. mendeko Bilbo hartako bi kale
desberdin: Posta kalea eta Gurutzeta kalea: ikusiko dugu zer jende bizi zen haietan eta egiaztatuko dugu sistema
demografikoa arestian aipatutakoa zela eta erlazio asko auzokideen artean egiten zirela. Ez zegoen mailakako gizarterik
egunerokotasunean, komunitate irekien gizarte bat baizik, non lana baitzen bizitzeko estiloa. Ez zegoen soziabilitate
esklusibista bat sustatuko zuen klase aristokratiko bat, burgesia maila desberdinak baizik, ahaleginez, kemenez, ilusioz
eta grinaz bizi-maila hobeago baten bila. Elite burges horrek itsasoan bainatzeko zaletasuna eta uraren kultura osasun-

iturritzat aurkituko zituenean, tranbiak bainuetxeetara eta hondartzara hurbilduko zituen gainerako guztiak”.



Posta kalea XVI. mendean eratu zen, Santiago eliza Areatzarekin elkartuz, eta Santiago kalea deitu zen. 1821ean
estatuaren posta zerbitzua han ezarri zenean hasi zen Posta kalea deitzen. la XX. mendea arte zenbaketa basilikan hasi
eta Areatzan amaitzen zen (gaur egungoaren alderantziz). Kaleak armarridun eraikin-jauregi asko zituen, ahaide
nagusienak, hala nola Ampuerotarrena, Allende Salazartarrena (Posta 14 edo Jaspe Etxea, Erefioko haren harriagatik
horrela deitua), Gortazartarrak edo Ampuerotarrak, etxetzar zabalak guztiak eta oso ondo eraikiak. Baina familia horiez

gainera, arestian aipatu dudan nahaste hori aurkitzen dugu.

Areatzatik sartuta, alde batean hotela zegoen eta bestean, berriz, Ampuero etxearen behealdean, Café Suizo y
Pastelerfa, de Matossi y Compafifa gozotegia zegoen. 24. zenbakian, Gortazartarren jauregia. 26an, Eduardo de Aznar
y Sota ontzigilea bere seme-alabekin eta —ezkondu zen arte— haren lehengusua, gero enpresari handia, Ramén de la
Sota. 28. zenbakian Au Monde Elégant denda zegoen, Pacho Gaminderena, eta 30ean, berriz, Angela de Gortazar
Munibe bizi zen, Manuel Gortazaren arreba eta Torres Vildésola ingeniariaren alarguna. 15. zenbakian, Brifiasen
alarguna, filantropoarena, alegia, Bizkaiko Institutuko katedratiko bi bizilagun zituela: Naveran anaiak. 16an Nicolas
Delmasen liburu denda eta inprimategia zegoen; ondoan kabinete fotografiko bat zeukan Alfonso Guiard optikoak,
bere zortzi seme-alabekin: bat pintorea izango zen eta bestea, berriz, hiribilduko artxibozaina-historialaria. 13.
zenbakian, Palmetarrak eta beren oihal denda, bai eta Zuricaldaytarren txokolate biltegia, eta solairu nagusian, Dolores
Chirapozu haren senar Gabriel Lambarrirekin, jabea hura, biak Indietako diruarekin; Chirapozutarrak Busturiako
zeramika fabrikaren jabeak ziren eta ahaideak bai Ucelay pintorearenak eta bai Unamunorenak. 11. zenbakian bizi ziren
Juan Echevarria la Llana, jabea eta ahaldun nagusia, eta haren emaztea Tomasa de Arriaga, alaba batekin eta hiru
neskamerekin; hirugarren solairuan, Manuel Maria de Gortazar (haren emaztee Susana Mansorekin, zortzi seme-
alabekin eta bost morroirekin). 7. eta 8. zenbakietan ezin zen bizi sabaia, paretak eta habeak hondatuta zeudelako
bonbardaketaren ondorioz. 10ean, Echevarria-Rotaechetarrak bizi ziren, bi seme-alabekin; enpresari bihurtutako

latorrigilearen semea zen Rotaeche.

4. zenbakian Luis Zubirfa Ybarra bizi zen bere familiarekin. Baita ere Sopuertako enkarterritar bat, Kuban aberastu zena,
Patricio del Castafio, bere emazte kubatarren eta bere bi seme-alabekin bizi zena: Adela eta Nicolas. 5. zenbakian,
Gerrikogin kalearen izkinan, Gastén y Daniela alfonbra eta tapiz denda, eta Adelia Ivafiez turroi denda, 1827an Juan
Bautista Belaunzardnek 1827an eraikitako eraikinean. 3. zenbakian Zuricalday familia zabala, arestian aipatua:

gozogileak.

Jarrai genezake Alde Zahar barneko beste kale batzuetako demografia aztertzen, adibidez, zer jende bizi ote zen
Gurutzeta kalean, kale motz batean, alegia. Mutur batean Zamudioko Atariarekin zuen muga, zeina urte haietan Puerta
del Sol moduko bat baitzen, Tenderia, Artekale eta Somera hiru kale nagusietarako sarbide gune aktibo bat, alegia.
Beste muturrean, kalea Institutuko plaza txikian amaitzen zen, zeina baitzen Bizkaiko lkastetxearen eta Bizkaiko
Institutuaren egoitza, eta hara ematen zuen lturribide kaleak eta handik ateratzen ziren Mallonako hilerrira eta

Begofiako elizara zeramatzaten galtzadak.

7. zenbakiko lehenengo solairuan Telesforo de Aranzadiren —botanikako katedraduna Bartzelonan eta gero
antropologiakoa— gurasoak bizi ziren, eta beheko solairuan kokatuta zegoen gozo-denda bat zeukaten; han bizi ziren,
baita ere, Unamuno haren ama alargunarekin, Unamunoren osaba-izenak, eta Moreno Aranzaditarrak ere bai,
Athleticeko jokalari ospetsuaren gurasoak, alegia, eta atikoan Antonio Maria de Lecuona pintorearen estudioa zegoen.
Handik ez urrun, Erronda kaleko 16. Zenbakian (harresia inguratzen zuenean), Arriaga musikaria bizi izan zen,

Unamuno bera jaio zen eta biziko ziren lau Arruetar pintoreak.



Zazpikaleko eta San Anton elizatik gertuko Erriberako portuko Bilbo hori lekualdatuz joan zen ibaiko beste ertzetik
(Abandoko elizatea) Martzanako, Erripako eta Uribitarteko kaietara, eta eskuineko aldetik, berriz, Areatzarantz. XVIII.
mendearen hasieran, Areatza horrek ontziak atrakatzeko eta ainguratzeko baldintzen zerbitzua ematen zuen, ontziak
San Antoneraino igotzerik ez zutenez.

1791. urtean eramanak zituzten jadanik Estufako etxea (ontziak bikeztatzeko) eta Iditegia (karga garraiatzeko) Campo
Volantinera eta Olabeagara materialak arriskutsuak zirelako; udal egoitzak Campo Volantinera eramatea 235.000
erreal kostatu zen kobrezko txanponetan. Horrela eratu zen San Nikolaseko errebala, Askao-Itxaropen-Sendeja kaleen
lerroari jarraituz Ybarras hariztiraino iritsi arte (gaur equn Campo Volantin deitua), San Agustin komentua (eta gaur
egun udaletxea) egon zen lekuraino, alegia. Areatzako zelaiak eta ihitegiak espazio eraiki bilakatu ziren, eta itxura berri
eta kosmopolita eman zioten, hala, hiribilduari. Juan lturburu obra-maisuak San Nikolas elizarekin lerrokatutako etxe-
ilara berri baten planoak egin zituen; ilara hori Sendejaraino joango zen, non baitzeuden Bilbo Begofiatik bereizten
zuten harrizko bolardoak. Horrela jaio ziren Estufa kalea, aurretik, (lehen Areatzetako pasealekua eta 1900. urteaz gero

Epalzaren Alarguna kalea) eta ltxaropena, atzetik, 1790ean.

Nor bizi zen kale berri eta ibaiko aireari Zazpikaleak baino irekiago horretan? lkusiko dugu nahaste soziala lehengo bera
zela. 18790 erroldaren arabera, Ventura Gémez de la Torreren jauregia zen lehenengo etxea, zeinak 17903an San
Nikolas eliza eta Udaletxe ondoko lurrak erosi baitzituen; hor egin zen 1840an Jorge de Sarachagak errusiar printzesa

batekin izan zuen semearen bataioa.

2. zenbakian bizi ziren alkate ohi bat, Joaquin de la Quintana; abokatu bat, Lazaro Careaga; Berangoko bi errentadun,
Pedro Aguirre eta Pedro Icaza; eta laugarren solairuan, Hoffmeyer ingeniaria, Lucia Arisquetarekin ezkondua eta hiru
alaba zituena. Atzerritarrek goiko solairuak aukeratu zituzten: hurrengo zenbakiko laugarren solairuan Hilario Lund
Know biziko zen, bakailao eta equr salerosketan aritua, eta 4. zenbakiko hirugarren solairuan, berriz, Teodoro Seebold
Bruckmann ingeniari alemana bizi zen. Bosgarren solairuan, txapitelean, Pedro Abasolo izeneko zurgin bat, bere
emaztearekin eta semearekin, neskame batekin eta bi zurgin aprendizekin. lkusten dugu, beraz, eraikin berean alkate

ohiak, ingeniariak, enpresariak, merkatariak eta zurginak daudela.

Kale bereko 3. zenbakian Juan Olabarri Aldamaren (1788-1863) alarguna bizi zen; merkatari hura lehenik Epalzatar
batekin ezkondu zen eta gero Magdalena Massino Lerarekin (1811n jaioa), zeina baitzen Bilbon bizilekua hartutako
italiar merkatari batzuen alaba. Alargun hori bere semearekin bizi zen, zeina baitzen enpresa-kapitain handi horietako
bat, José Marfa (1849-1924) eta haren emaztearekin, Manuela Zubiria Ybarra, eta urtebeteko alaba batekin; han bizi

ziren, baita ere, Magdalenaren ahizpak, Lucia eta Juana, bi neskame eta inude bat".

Estufa kaleko 5. zenbakian, lehenengo solairuan, Equillortarrak bizi ziren, haiek ere Indietako diruekin aberastuak;
laugarren solairuan, Angel del Palacio bizi zen, Gordexolakoa, alarguna, bere sei seme-alabekin (Cosme, 1858an jaioa,
probintziako diputatua izan zen eta indar handia eman zien bere aitak sortutako Arabako Errioxako Palacio bodegei),
saltzaile batekin eta hiru neskamerekin, eta lehengusu arkitektoarekin, Alberto de Palacio, gero Zubi Esekiaren eragilea

izan zena.

6. zenbakian Ganatarrak bizi ziren, Saturnino, alarguna, Tomas Ganaren semea, merkataria eta itsasgizona, frantsestua,
Boluntarioen Milizia Nazionaleko komandantea izana eta Bilboko bigarren alkatea 1812ko abendutik 1815 urtea arte.
1820an ontzi alfereza zen, 1821ean Bilboko Behin Behineko Gerra Batzordeko kidea izan zen eta 1823an, berriz, Bilboko
alkatea. Saturnino bere seme ingeniariarekin bizi zen, Enrique de Gana Suérez, zeinak 1892an Tubos Forjados fabrika



sortuko baitzuen Olabarri bizilagunarekin batera. Eta haien gainean Lino Arisqueta Achdcarroren alarguna bizi zen,

zeinak negozioak egin baitzituen Mexikon (jabea zen, hiru seme-alabekin eta hiru morroirekin).

7 eta 8 zenbakietan, bi eraikinetako bigarren solairuan, Gonzélez de Careagatarrak bizi ziren; aita, Miguel, 1830eko
maiatzaren 3an jaio zen Lanestosan eta dirutu egin zen Mexikon. Evelina Bishopekin bigarren aldiz ezkondua, bere

amaginarrebarekin eta sei seme-alabekin eta bost neskamerekin bizi zen; neskameetariko batzuk frantsesak ziren.

Haren semeetako bat, Enrique (1872-1936) Athleticeko lehendakaria izan zen 1903tik 1906ra, eta garai hartako
nabigatzailerik onenetako bat zen eta Alfonso Xlll.a erregearen finantza aholkularia. Enrique hori, Pedro, Cadaguako
kondearen eta Adolfo Careaga Urquijo, 1937an erailaren osaba zen. 14. zenbakian (Zabélburutarrak zituen jabe) Juan
José Araquistain eta Salustiano Zubirfaren familiak bizi ziren; bigarren solairuan, Orueta bizi zen, udal arkitektoa, eta
Ramiro de Orbegozo itsas artekaria; goian, Orbegozo Lequericatarrak, eta laugarrenean, Rochelttarrak eta
Palmetarrak, atzerriko bi familia, baina jadanik zeharo bilbotartuak.

Endogamia esan izan zaion horren beste giltzarri bat Bizkaiko Institutuko ikasleen arteko laguntasun harremanak ziren
edo Urdufiako jesuiten barnetegian zeudenenen artekoak, edo XX. mendean jadanik, Lekarozko Nuestra Sefiora del

Buen Consejo lkastegian sortu zirenak, fraide kaputxinoek 1888an Baztanen sortutako barnetegian, alegia’.

Urdufiako jesuitetan batera aritu ziren Ramén de Basterra poeta eta diplomazialaria eta Estanislao Marfa de Aquirre,
eta elkarri lagundu zioten idazle gisa. Sabino Arana politikariak bere ideia nazionalistetan leial jarraituko zioten beste
batzuekin batera ikasi zuen han: Gregorio |barreche (PNVko lehenengo alkatea), Alfredo Acebal y Gordon
(Balmasedakoa), Euskalduna frontoiaren arkitektoa 1895ean eta Periko Chalbaud, Sociedad Espafiola de la Dinamita
enpresako ingeniaria eta ahaldun nagusia izango zena, eta zeinak Luis Chalbaud bere anaia jesuitarekin Deustuko
Unibertsitate Komertzialak martxan jarri zuen Fundacién Vizcaina Aguirreko patronatuko kide izango zena. Lekarozen,
berriz, batxilergo eta merkataritza ikasketak 1898an hasi ziren, eta bizkaitar askok ikasiko zuten han, bai eta harremanak

egin haien artean, erbestean ere iraungo zutenak.

Harremanik sendoenak Bizkaiko Institutuan ezarri ziren; ikastetxe hura 1846an sortu zen, eta Bizkaiko Aldundiaren
mende zegoen. Cosme Echevarrietak Bernabé Larrinaga, udal sendagilearen semea, ezagutu zuen institutuan eta
Echevarrieta y Larrinaga (1884) meategiak ustiatzeko enpresa sortuko zuen harekin, hitzezko tratuz errentan
zeukatena. Bernabé hil zenean, haren seme Isidorok Horacioren esku utziko zituen haren negozio guztiak; Horazio
Cosmeren semea zen, eta kontraturik egin behar izan gabe utzi zizkion. Victor Chavarrik Bizkaiko Institutuan ikasi zuen
eta ikaskide izan zituen han, bere anaia Benignoz gainera —Victorengandik sekula bereizten ez zena— Ramén de la
Sota, Tomas de Zubiria, Angel eta Manuel Allende Salazar, eta José Tartiere, beste ingeniari bat, gero Santa Barbara
de Lugonesko markesa izango zena dinamitarekin egindako esperientziengatik. Madrileko politikan ezaguna izan zen
Chavarriren hitzaldien eta mintzaldien laburra eta, baita ere, Allende-Salazarek esaldiak ez bukatzeko zuen modua.
Pedro Eguilloren (1877-1937) ikaskideak izan ziren Camifia anaiak, bata arkitekoa, Raimundu Berazaz eta Leonardo
Rucabadoz gainera, horiek ere arkitektoak, Gabriel Ybarra eta Teéfilo Guiard. Adolfo Guiardek izen txikigarriz deitzen
ziotela esaten zuten, Pedrito, katalejua alderantziz jarrita begiratzen ziotelako. Hango ikaslea izan zen, baita ere, José
Félix de Lequerica, Atzerriko Ministroa Francorekin eta Pedro Guimén eta Tomas Bilbao arkitektoen ikaskidea.

Enpresa taldeak ere elkarren arteko erlazio profesional eta konfiantzazkoen beste adibide bat izan ziren. la enpresa-
kapitain horiek guztiek zuzendaritza talde oso elkartuak eratu zituzten, sarritan ideia politikoetan bat ez etorri arren.
Pertsonen arteko erlazioak eta laneko erlazioak ideia politikoen gainetik zeuden. Echevarrietak pertsona beren esku

utzi zuen hamarraldi askoan bere negozioen egunerokoa: José Madaleno Z&rraga bere koinatua, Juan Antonio



Aldecoa Arias itsas ingeniaria eta Luis Aranguren, gerora Mexikora erbesteratuko zena®. Negozioen ardura
hartzerakoan, bera leiala izan zitzaion bere aitaren ahaldunei: Miguel lturrino Aguirrebefia ingeniariari, Vicente
Salvidegoitia ontzi kapitainari, Miguel lturrino Aguirrebefia ingeniariari, edo Gaspar Leguina ontzien artekari interprete
eta zamatzeko tokien eraikitzaileari (haren ideia errepublikanoekin bat egiten zuen bakarra)’, edo Manuel
Unzurrunzaga eta Gumersindo de Azcarate abokatuei. Ramén de la Sotaren kasuan gauza bera gertatu zen: Eduardo
Landeta y Aburto (1867-1957) bere lehengusua izan zen bere eskuineko eskua, Eduardo Landeta artistaren aita zena,

baina era berean lan egin zuten harekin Ignacio Rotaechek, Domingo Epalzak, etab.

Endogamia enpresariala ez zen ezkontza bidezkoa bakarrik izan, baita adiskidetasunezko harremanena ere, ideia
politikoetatik harago. Cosme Echevarrieta errepublikanoa Bernabé Larrinaga, udaleko sendagilearen adiskide mina
zen; Bernabé Aburtotar batekin ezkonduta zegoen, Ramén de la Sota nazionalistaren emaztearen izebarekin, alegia.
ltsas enpresak elkarren lehian ari baziren ere, atzerrian lehiatu behar zirenean, ordea, elkar hartzen zuten aukera

komunak bilatzeko.

Batzuetan familia harreman horiek zubi gisa balio izan zuten desadostasun politikoetan. Victor Chavarri berandu sartu
zen politikan, eta, bereziki, bere interes enpresarialak defendatzeko, “diputatu profesionalek” defendatzen ez zituztela
esaten zuelako. Baina politika familian zegoen: haren aita zinegotzia izan zen Portugaleten, haren aitona Batzar
Nagusietako kidea, eta haren osaba eta tutorea, Benigno de Salazar, berriz, Ahaldun Nagusia eta gero Bizkaiko
Aldundiko lehendakaria izan zen 1880tik 1884ra bitartean. Haren aitaginarreba, Atanasio Anduiza, berriz, Alzola buru
zuen Batzorde Liberaleko kidea izan zen 1884an, eta batzorde horretako idazkaria zen berebat Manuel Goyarrola, bere
anaia Benignoren emaztearen osaba, Aldecoa Goyarrolatar batekin ezkonduta zegoena. Gainera, Benignoren alaba
bat Alvaro Alcala Galianorekin ezkondu zen, eta Victoren alaba bat José Marfa Olabarri Massinorekin, eta haien
semea, Victor, Trianoko markesa 1920an, Povedatar batekin. Aldez aurretik, bien arreba, Dolores, José Marfa Lizana,
Casa Torreko markesarekin ezkondu zen. Hemen ikusten dira baita ere Portugaleteko eta Bilboko familien arteko
erlazioak: Chavarri-Salazar-Aldecoa-Anduiza-Goyarrola-Olabarri-Alcala-Galiano-Poveda-De la Sota—-Arteche-
Zubiria-Villabaso. Hau da, denbora gutxin, bi belaunalditan hamabi abizen nahasi ziren, eta gero bir-konbinatu egingo
ziren. Baina horrek ez zuen zerikusirik interes ekonomikoetan oinarrituriko oligarkia batekin, aitzitik, hiriak ez zuen

gehiagorako ematen; horregatik integratu ziren hain azkar mende hasierako atzerritar merkatari haiek guztiak.

Labirinto genealogikoa korapilatu egin zen XX. mende amaierarekin, non abizen batzuk antzekoak baitziren, baina ez
zuten jatorri bera. Adibidez, konpara ditzagun Urquijo abizeneko bi dirudun familia handi: Adolfo Gabriel de Urquijo
Ybarra (Urquijoko konde pontifikala 1907an) eta Estanislao de Urquijo Ussia, Urquijoko hirugarren markesa.

Adolfo Gabriel de Urquijo Ybarra (1866-1933) Bilbon jaio zen; hona haren neba-arrebak: Luisa (Aingeru Zaindarien
kongregazioko ama nagusia), Julio (euskararen alorrean garrantzi handia izan zuena) eta José Maria (abokatua eta
propagandista katolikoa, 1901ean La Gaceta del Norte egunkaria sortu zuena, eta 1936an fusilatua). Urquijoren aita ez
zetorren Laudioko markesaren lerrotik, aitzitik, hiribilduko eskribaua eta notarioa zen, meategietako Ybarra batekin
ezkondua. Adolfo Gabriel, berriz, Mariarekin ezkondu zen, José Martinez de las Rivas enpresari siderurgikoaren alaba

nagusiarekin; Rivas hori Francisco Martinez de las Rivas, Mudelako markesaren iloba propioa zen.

Estanislao de Urquijo Ussia (1872-1948,), berriz, Urquijoko hirugarren markesa, Madrilen jaioa, Espainiako Handia 1918.
urteaz gero, Pilar Landecho Allende-Salazar gernikarrarekin (1877-1939) ezkondu zen 1898an. Estanislao Banco
Urquijoko eta Compafifa Telefénica Nacional de Espafiako zuzendaria izan zen (lehendakaria izango zen 1924tik
1944ra); senar-emazteak Madrilen eta Laudioko Lamuza jauregiaren artean bizi ziren, non festak egiten baitzituzten
pertsonaia bikainekin, nola diren Sorolla pintorea, Terdn piano-jotzailea, Costa biolin-jotzailea, eta hara joaten ziren



Alfonso Xlll.a eta Victoria Eugenia errege-erregina, urte batzuk lehenago Zabalburuko etxera joanak ziren bezala
Bilbora etortzen zirenean. Diputatua izan zen Amurriotik legealdi askotan eta sekula ez zuen ez kargu politikorik ez
ezein ministeriorik bere borondatez izan. Adolfok ez zuen seme-alabarik izan eta bere jenio txarragatik eta bere intriga
politikoengatik ezaguna izan zen; Estanislaok, berriz, hamabost seme-alaba izan zituen eta bere festengatik izan zen
ezaguna. Biak bihotzeko gaixotasunez hil ziren beren landa-etxeetan, bata Churruca-enean, Ategorrietan, eta bestea,

berriz, Lamuzako jauregian, Laudion.

Endogamia, beraz, naturalki gertatu zen Zazpikaleetara mugatutako hiribildu hartan. Ez zen familia barruan hartutako
ondarea eta boterea gordetzeko bitarteko bat, ezkontza bidez atxikia geratzeko moduan. Portaera horrek ez zion aldez
aurretik ezarritako ez estrategia bati ez politika bati erantzun, aitzitik, naturaltasun baten fruitua izan zen; hala, Mungiatik
zetozen Orbegozotarrak, Bilbon bizilekua hartzean Jugotarrekin, Lequericatarrekin, Zubiriatarrekin eta Mazastarrekin
(Sanchez-Mazas) elkartu ziren. Klase sozial batzuek besteekin bat egin zuten. Desberdin samarra izango zen
endogamia Negurin Gerra Zibilaren ondoren, denborak aurrera egin ahala jarduera hori gero eta gehiago hedatu

baitzen, harik eta zirkulu familiar bat eratu zuen arte, zirkulu neurri batean itxia, alegia, bere idiosinkrasia propioa zuena.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. Erroldei eta haien datuei buruz badaude haien berri ematen duten blog bikainak, Estornes Lasarena, besteak beste.
[itzuli]
2. Badakigu ezen 1898. urtean zehar Bilbo-Areeta tranbia elektrikoak 1.700.000 lagun garraiatu zituela. [itzuli]

Postazko harremana ezinbestekoa izan zen Bilbo bezalako hiri komertzial batean; Kontsulatuak eta Kontratatzio
Etxeak beren posta eta mezulari zerbitzu propioa ezartzeko pribilegioa izan zuten; gutunak San Anton parrokiari
atxikitako eraikin batean uzten ziren eta Bilboko Postari Nagusiak eta Postetako Maisuak kontrolatzen zuen, zeina
1577an [ﬁigo de Aperribay baitzen, 1648an Pedro Ibafiez de la Renterfa eta 1691an, berriz, Juan Barrenechea. 1716an
Felipe V.ak agindu zuen posta zerbitzua estatuaren erantzukizuna eta administrazioa izan zedila aurrerantzean eta
esku pribatuetan egoteari utz ziezaiola, eta Posta eta Zamariak sortu zuen. 1762an lehenengo postontziak ipini ziren,
1756an postarien kidegoa eratu zen eta 1850ean zigilua erabili zen “aldez aurretiko ordainketa” gisa; 1855ean
telegrafoa sartu zen eta 1884an, berriz, telefono zerbitzu publikoa. Bilbon, zerbitzuaren lehenengo bulegoa 1821ekoa
zen. (César Estornesen blogean emandako informazio ordainezinei jarraitzen diet hemen
https://memoriasclubdeportivodebilbao. blogspot.com/2017/04/los-vecinos-de-la-calle-la-estufapadron.html).
Badaude beste blog garrantzitsu batzuk Getxoz, Portugaletez edo Santurtziz, non ez baita berez historia egiten,
baina era guztietako materialak hurbiltzen dizkiote irakurleari, oso material interesgarriak, alegia, nahiz batzuetan
aurreiritziren bat suertatzen den tartean: https://memoriasclubdeportivodebilbao. blogspot.com/2017/04/los-
vecinos-de-la-calle-la-estufapadron.html; http://mareometro.blogspot.com/2015/11/conferencia-de-goio-banales-
en.html; http://bibliotecadigitalportugaluja. blogspot.com/p/contacto.html [itzuli]

4. Bestalde, Olabarri Massinok bazuen aitaren aldetik amona bat Aldanatarra zena, bere aitaren lehenengo emaztea
Epalzatar bat izan arren. Manuela Zubiria e Ybarrarekin ezkondu zen (1855-1921), Cosme Zubiria Echeandiaren eta
Prudencia Ybarra y Gutiérrez de Cabiedesen alabarekin, alegia, eta bildu zituen, hala, meategi gehien zituzten
familietatik bi, eta bost seme-alaba izan zituzten: Maria (1878-1964), Magdalena (1882-1969), Julio de Arteche
Villavaso, Artecheko kondearekin ezkondua; José Marfa (1891-1947), Marfa de los Angeles Chavarri Anduizarekin
ezkondua —Victor Chavarriren eta Soledad Anduizaren alaba— 1891ko azaroaren 11n Bilbon, Arbolantxa kaleko 12.
zenbakian; Tomds, zeina ezkongabe geratu baitzen; eta Luis Marfa, Begofia de la Sota Aburtorekin ezkondua,

Ramén de la Sotaren eta Catalina de Aburtoren alabarekin, hain zuzen. [itzuli]



Batxilergo eta Merkataritza ikasketak 1898an hasi ziren. Hortik igaro ziren Ucelay pintorea, Jorge Oteiza eskultorea,
Nicanor Zabaleta harpa-jotzailea, Jesis Maria de Leizaola, 1979 arte erbesteko Euskal Gobernuaren lehendakaria
zena, edo Alfonso Marqués de Portago kirolaria. Kaputxinoak izan ziren Hilario Olazarén, Démaso de Elizondo,
José Antonio Donostia eta Jorge Riezu musikariak, eta hor bisitatu zituen 1927an Maurice Ravelek. 1916 arte
George Washingtonen, Estatu Batuetako lehendabiziko lehendakari konstituzionalaren erretratua egon zen hor,
Charles Eilson Pealek pintatua. [itzuli]

Gonzalo Do, “Las memorias del racionalista Luis Aranguren, entre las trascendentes de Unamuno y las divertidas
de Orueta”, Bidebarrieta: Revista de humanidades y ciencias sociales de Bilbao, 19. zk., 2008, 203-22. or. [itzuli]
Gaspar Leguina kazetaria ere izan zen. lrurac-Bat egunkariko zuzendaria izan zen 18790 azarotik 1881eko abendura,
Cosme Echevarrietarekin batera erosi baitzuen, Federico Solaeguiren laguntza finantzarioarekin egunkari
demokratiko bihurtzeko. 1881eko abenduaren 10ean El Norte egunkaria sortu zuen, Martinez de las Rivasen eta
Aburtoren laguntza ekonomikoari esker, eta haren zuzendaria izan zen baita ere 1890ean equnkaria desagertu zen
arte. Horaciok bakarrik izan zituen arazoak Julian Olaverekin, zeinak Cosmerekin lan egin baitzuen 1867-80an eta

berriz ere 1895ean. [itzuli]



Bilbok 1739. urteaz gero zuen Nautika Eskola, eta 1819. urteaz gero Enpresa lkasketen Unibertsitate Eskola. Bi alorrok,
itsasoa eta merkataritza, oso elkartuta egongo ziren hiribilduko herritarren mentalitatean. Nautika Eskola Aldundiaren,
Bilboko hiribilduaren eta haren Kontsulatuaren ekimenez sortu zen, 1739ko urriaren 31ko dekretu baten bitartez. Bilboko
Kontsulatu Txit Goreneneko Unibertsitate eta Kontratazio Etxeko 1737ko Ordenantzek, itsas pilotuen ofizioari
dagokionez, hau zioten 24. kapituluan, 3. zenbakian: “[...] Ezein ere ezingo da aurrerantzean Kapitaintzat, Maisutzat
edo Patroitzat hartu, ez badu aurrez sei urtez nabigatu, lau marinel gisa, eta bi pilotu gisa, eta Ontzirik gobernatu
aurretik, gerta daiteke ezen marinel bat ari izana Pilotatzearen Artea ikasten eta hartan jarduten, dagokion titulua gabe,
Marinelaren titulu soilarekin baizik, eta agintzen zaie, bada, halakoei, Kapitainen eta Pilotuen Agiri bidez egiazta
dezaten eraman izana bidaia batzuetan norabideen eqguneroko eqgokia eta zehatza bi urtez, eta guztira sei urtez

nabigatu izana [...]".

Ontziak gidatzeko profesionaltasun tekniko hori zela eta, 1778an Ameriketako Portuekiko Merkataritza Librearen
araudia promulgatu zenean, pilotuen premia agertu zen Espainiako portu guztietan, eta Bilbo izan zen haien homitzaile
nagusia. 1783ko Errege Ordenari esker, Pilotuen Zuzendariek eta ltsas Eskoletako Maisuek lehen eta bigarren mailako
Pilotin eta Pilotu azterketak egin ziezazkieketen itsas ofizioan eta ontzi gidarienean aritu nahi zutenei. Bilbok indar
handia hartu zuen sektore liberalizatu hartan, punta-puntako nautika eskola zuenez. Era berean handik urte batzuetara,
Bilboko jende hori Meategien Legeaz, Burdinbidearen Legeaz edo Kostako Aduanen Legeaz baliatuko zen. XVIII.
mendearen amaieratik bazegoen halako “europeismo” bat, esan nahi baita hitz horrekin gizarteak modernizazio

prozesu bat eskatzen zuela eta legegizonen, ekonomialarien edo ontzi-kapitainen prestakuntza behar zela.

Eskola horretatik hiru pilotu mota ateratzen ziren (belaontziez ari gara, beraz ez zegoen makina-ofizialik): lehenengo
mailakoak, bigarren mailakoak eta laguntzaileak edo pilotinak. Kapitaina, maisua edo ontziko patroia esaten zitzaion
ontziaren jabe izanik eskaintzen zitzaizkion bidaietan hura agintzen eta gobernatzen zuen pertsonari, edo, jabe izan
gabe, kroskoaren eta aparailuaren jabe ziren beste batzuek maisutzat, kapitaintzat edo patroitzat aukeratzen eta
izendatzen zutenari, haien izenean goberna eta agindu zezan ontzia, ontzia eta haren aparailua erabiltzeko ahalmenaz,
bera jabea balitz bezala. Cosme Echevarrietaren esaldietako bat zen, jadanik enpresari handi bihurtuta zegoenean,
ontziko kapitain handi bat ez zela soilik helmugarako norabidea kontrolatzen zuena, bere eskifaiari bere onenak
ateratzen zizkiona baizik'. Gero ikusiko dugun bezala, “enpresa kapitain” berri horietako asko eta asko, Echevarrieta
bezalakoak, hala nola, Sotatarrak, Martinez Rivastarrak edo Chavarritarrak, laguntzaile fidel eta leialez inguratuta

egongo ziren beren bizitzan zehar”.

Bilbokoa ez zen izan gure lurraldeko eskola bakarra; Bilbo inguruan bazeuden beste aukera batzuk: Algortan, Bermeon,
Lekeition, Mundakan, Plentzian, Portugaleten edo Santurtzin, adibidez. Haietako asko atzerrira joan eta aberastu
zirenek sustatuak ziren, hain zuzen, beren herriak gora egitea nahi zutenek eta beren herritarrei aukera hobeak eman
nahi zizkietenek. 1857ko urriaren 13ko data duen gutunean, Cristébal Murrietak eskatu zion Bizkaiko Jaurerriko Aldundi
Nagusiari baimena Santurtzin nautika eskola bat sortzeko eta Madrilgo gobernuaren aurrean bitartekari izan zedila hori
lortzeko®. 1862ko urtearen amaieran eskola martxan zegoen jadanik®. José Javier Uribarren bankariak gauza bera egin
zuen bere jaioterrian, Lekeition. Esan dezakegun Espainiatik kanpo bizi ziren bizkaitar lau bankari hauek bederen —
Murrietatarrak Londresen, Aguirre-Solartetarrak Bordelen eta Parisen, edo Uribarrendarrak eta Abaroatarrak

Parisen”— zein bere herriko ongile handiak izan zirela, batez ere hezkuntza eta prestakuntza lanetan (eskolak,



ospitaleak, ur ekartzeak, kaiak hobetzea, hilerria hobetzea, etab. eta nautika eskolak), eta ongilea izango zen orobat

Laudiorekiko Estanislao Urquijo, Madrilen bizi zena®.

Ofizioaren maila horiek 1890 arte mantendu ziren, orduan ezarri baitziren Merkataritza Onditziko Nabigazioko eta
Merkataritza Nabigazioko Pilotua izendapenak’. Bestalde, Bilbo hasia zen lurrun makinak irakasten, eta mende
aldaketarako ez zen jadanik apareilu eskolarik ematen; beste eskoletan, berriz, belatik lurrunerako trantsizioa ez zen
1915 arte behin betiko itxiko®.

1924an Primo de Riveraren gobernuak promulgatu zuen ezen nautika eskolak —bai eta Merkataritza Nabigazioari
zegozkion irakaskuntza guztiak— Nabigazio eta Itsas Arrantzako Zuzendaritza Nagusian integratuta gera zitezela, eta
laura murriztu zituen eskolak: Bilbo, Cadiz, Bartzelona eta Santa Cruz Tenerifekoa’. Bizkaiko diputatuek gobernuarekin
izan zuten liskar handi baten ondoren lortu zen, hala ere, Bermeoko, Lekeitioko, Plentziako eta Santurtziko (eta San
Telmokoa Sevillan) eskola partikularren baimena. Bizkaiak bost eskola zituen Espainiako bederatzietatik™®. Orduan hasi
zuen Bilboko Eskola Nautikoak —1739. urteaz geroztik Alde Zaharrean zegoena— bere lekualdaketa Deustura, Bilboko

ibaiaren ertzean, Botika Zaharrean, 1925ean, eta orduan izendatu zuten Nautikako Eskola Ofiziala™.

Gogora dezagun baita ere ezen ontzi kapitain horietako asko lehorreko ofizio batean ere ariko zirela: “ontzien artekari
interpretazioan” edo ‘itsas artekaritzan” (ship brokers). Funtsezko zeregina izan zuten merkataritzan eta garraioan,
artekaritza bitartekaritza zerbitzu bat baitzen pleitamendu-kontratuetan” itsasontzietako armadoreen eta
zamaketarien eta garraiolarien artean. Espainiako Merkataritza Kodeak, Bilboko Kontsulatuaren Ordenantzei jarraituz,
eskatzen zuen lanbide horretan aritzeko karga eta deskarga ezagutzea eta atzerriko bi hizkuntza ere jakitea”. Portura
iristen ziren ontzietako kapitainen eta gainkarguen interprete eta laguntzaile aritu behar zuten, eta haiek laguntzen
zuten atrakatzeko edo kairatzeko posizioan. Garraioaren merkatuan egiten zuten bitartekaritza lanak itsas negozioan
funtsezkoa zen zera ezin baliotsuago bat eman zien: kargamentuei, norakoei eta prezioei buruzko informazioa. 1880ko
hamarkadan askok egin zuten salto artekaritzatik ontzidi propioa zuten itsas konpainiak sortzera. Garai hartan Bilbok

22 ontzien artekari interprete zituen'.

Beste pilotu ohi batzuk piloto lemanak izan ziren, hau da, beren zerbitzuak eskaintzen zituztenak (konkurrentzia librean,
edo tratuan) ontziak ibaian barrena sartzeko, oso ondo ezagutzen zituztenez ibaiko kalatua eta korronteak; XVIII.
mendetik zeuden pilotutza-tarifak”. Pilotu lemanak portuko gidarien aitzindariak ziren. Bazekiten Abrako (adibidez,
Portugaleteren mailan dagoen hondar barra beldurgarria) eta ibaiko arriskuak nola saihestu, eta beren ontziekin

zetozen kapitainek haien lagunartea bilatzen zuten'.

Laburbilduz, lehenengo nautika eskola 1739an sortu zenetik, Bizkaiko nautika eskolak herritarren ekimenez sortu ziren,
eta teknikoki ondo prestatutako merkataritza-itsasgizonak eskaintzea lortu zuten. Haietako batzuek, edo
merkataritzarekin aberastutako beste pertsona batzuek, eskola horiek sortu eta iraunarazi zituzten zeinek bere herrian
beren herritarren garapenerako eta prestakuntzarako. Eta ontzi kapitain horiek (asko elizatetatik etorriak) Bilboko
merkataritza munduan txertatu zuten sen ekintzaile hori, muga zabalagoak bilatzekoa, nahiz Bilbok mende asko

zeramatzan itsas nabigazioari atxikia.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

10.

1.

Cosme Echevarrietaren esaldia kirolean erabilia ikusi dut gero. Chicagoko Bulls-en entrenatzaileak, Phil Jacksonek,
kontatzen du nola behin Jordan bazter batera eraman zuen eta Red Auerbach Celticseko teknikari mitikoaren esaldi
ospetsu bat gogorarazi zion: “Izar baten benetako zigilua bere taldekideak hobetuko dituen maila da”. Bullseko
mitoaren erantzuna ezin izan zen laburragoa izan: “Ondo da. Eskerrik asko”. [itzuli]

lkus liburuki honetako “Gerra arteko garaia” kapitulua. [itzuli]

lkus Villa de Bilbao egunkaria, 1858ko urriak 3. Cristébal Murrietak zituen asmoak kontatzen zituen. Murrieta
abizenaren hainbat saga zeuden Sopuertan eta Santurtzin: Francisco Luciano Murrieta Ortiz-Tallado Mercadillon
(Sopuerta) jaio zen 1794an. Kolonietako merkataritzan aritu zen. Haren semea Luciano (Arequipa, 1822-Logrofio,
1911) Londresera joan zen 1824an, Peruren independentziaren ondoren, eta finantza merkatuan sartu zen. Militar
gisa parte hartu zuen Gerra Karlistan 1840an, eta Esparteroren laguntzaile estua izan zen. Gero familiaren
negozioak zabaldu zituen, eta Marqués de Murrieta bodega ospetsua sortu zuen; Amadeo Savoiakoak eman zion
1872an titulua. Cristébal Murrieta Santurtzin jaio zen 1790ean, eta bazituen arbasoak Santurtzin, Zierbanan edo
Trapagaranen. Ybarratarren kontsignatarioa izan zen Londresen eta hainbat negoziotan parte hartu zuen haiekin,
besteak beste, Guriezoko fabrikan (1848) eta Ybarra Hnos. enpresan gero. 1860an Barakaldoko EI Carmen fabrika
sortu zuen beste bankari garrantzitsu eta Parisen bizilekua hartutako batekin, José Javier de Uribarrenekin, alegia,
garai batean Bizkaiko beste fabrika siderurgiko handiko (Boluetako Santa Ana) jatorrizko bazkideetako bat
izandakoarekin. Murrietak negozioak Londresen egiten bazituen ere, ez zion horregatik bere jaioterriarekin
harremanak izateari utzi. 1852an jadanik, Francisco Luciano Murrietarekin batera, San Jorge parrokiako ordulariari
eta udaleko ordulariari zegokien diru kopurua eman zuen. Cristébal Murrieta Londresen hil zen 1868ko azaroaren
17an. Haren gorpua 1869ko abuztuaren 26ra itzuli zen bere herrira. Xehetasunak jakiteko, ikus Eduardo J. Alonso
Olearen saiakera bikaina, “Las fundaciones Murrieta de Santurce, siglos XIX y XX", Memoria y Civilizacién, 15.
zk.(2012), 91-111. or. [itzuli]

1862ko ekainean egin zen Nautikako Eskolako katedradun postuak betetzeko deialdia. Lehenengo berriak garaiko
prentsan agertu ziren, 1858ko irailean eta urrian. 1861ean eraikina ia amaituta zegoen, eta 1862ko ekainaren eta
irailaren artean, garaiko prentsan araka daiteke irakasleak hautatzeko prozesua. [itzuli]

lkus liburuki honetako “Indianoak” kapituluko oharrak. [itzuli]

lkus gaztelerazko liburukiko eranskina edo addenda. [itzuli]

1890eko maiatzaren 20ko Errege Agindua. [itzuli]

1913ko dekretu batek berrantolatu zituen irakaskuntza nautikoak eta sartu zuen makinen ikasketa irakaskuntza
nautiko zibilean: Zubi saila, Makinen saila, Telegrafia saila 1904tk aurrera (1997 arte), ontzietan irrati-telegrafia
estazio bat eramateko betebeharra ezarri baitzen. 1887an irrati uhinak aurkitu izaren eta 1899an irrati-telegrafiako
transmisoreak garatu izanaren ondorioa zen. Irrati-telegrafistak lan baldintza bikainean matendu behar zituen ekipo
irrati-elektrikoak eta bateriak beti gehienezko kargan egotea zaindu behar zuen. [itzuli]

Baimena eman zien, hala ere, Bermeoko, Lekeitioko, Plentziako, Santurtziko eta Sevillako San Telmoko eskola
partikularrei, zeinek hiru hilabeteko epea baitzuten 1924ko otsailaren 1eko Legeak eskatutako irakasle kopurua eta
irakaskuntza-materiala bazutela justifikatzeko. Hauek ziren, Bilbokoarekin batera, hasierako hamabost eskolak:
Alacant, Bartzelona, Bermeo, Cadiz, Gijon, A Corufia, Lekeitio, Malaga, Palma Mallorcakoa, Plentzia, Santa Cruz
Tenerifekoa, Santander, Santofia, Santurtzi eta Valentzia. [itzuli]

Bazeuden, halaber, beste eskola ez nazional batzuk, nola den, adibidez, Algortakoa (Portu Zaharra), San Nikolaseko
Ermita zaharrean kokatuta egon zena eta 1650-60 hamarkadan eraikia izan zena. 1863ko uztailaren 2an
jendearentzat itxi zenean, Itsasturien Kofradiak baimena eskatu zion apezpikuari ermita eskola bihurtzeko, eta bai
hark baimena eman ere 1868ko urtarrilaren 4an, eta, hala, udalaren jabetza izan zen 1879ko azaroaren 10ean. [itzuli]
Joseph Vicente Ybéafiez de la Renterfa lekeitiar fragata-kapitaina izan zen lehenengo zuzendaria, Explicacién del
Circulo N&utico Astronémico Universal (Baiona, 1738) idazlana argitaratu zuena. Haren izendapena behin-
behinekoa izan zen, 1739tk 1742ra bitartekoa, eta urte hartan Miguel Archer (1689-1752) bilbotarra izendatu zuten
zuzendari, zeinaren Lecciones N4uticas idazlana bera hil ondoren argitaratu baitziren, 1756an. XX. mendearen
hasieran, Leopoldo Boado Suances izango zen Santurtziko Nautika Eskolako zuzendaria (1909-19), eta gero
Bilboko eskolakoa (1919tik 1937ra); Leopoldo Boado Montes, itsas armadako almirantearen eta erregearen
laguntzailearen semea zen; 1910ean hartu zuen erretiroa Abrako estropadetan ibili ohi zen gizon hura. 1925ean
Nautikoko ikasketak bi adarretan banatu ziren: Nautikakoa eta Makinetakoa. Bilboko Nautika Eskola Bilboko



12.

13.

14.

15.

16.

Bigarren Hezkuntzako Probintzia Institutuari lotuta zegoen. 1968an Portugaleten kokatu zen, eta 1977an Nabigazio

Zibilaren Goi Mailako Eskola bihurtu zen. [itzuli]

Fletamendua (gaztelaniaz “fletamento”): “hala deritzo hobari edo sari baten truke pertsona batek beste bati

bidaiariak eta salgaiak garraiatzeko ontzi bat, dela zatika, dela osorik, akuran emateko adostasunezko kontratu

aldebikoari”, Merkataritza Kodeak 37. orrialdean ematen duen definizioa: José Montero y Vidal, La bolsa, el

comercio y las sociedades mercantiles, Tipografia del Asilo de Huérfanos del S. C. de Jesus, Madril, 1883. [itzuli]

XVIIl. mendearen amaieraz geroztik hizkuntzak ezagutzeak goraldia izan zuen Bilbon; XIX. mendearen hasieran

asko ziren Parisera edo Londresera hizkuntza ikastera joan ziren merkatarien semeak, eta gerora askok ingeniaritza

ikasiko zuten Espainiatik kanpo. Eduardo Aznar de la Sotak kanpora bidali zituen bere seme guztiak: Eduardo,

zaharrena, Bizkaiko Institutuan batxilergoa egin ondoren, 12 urterekin Ingalaterrara bidali zuten; Luisek Zuzenbide

ikasketak Madrilen egin zituen, baina Ingalaterra bizi izan zen bolada batean; Alberto, zeinak 1908an negozioaren

gidaritza hartu baitzuen haren anaia Eduardo 48 urterekin hil zenean, Madrileko eskolako ingeniaria zen, baina aldez

aurretik Londresera bidali zuten hura ere. [itzuli]

“Bilbo da Ontzien Interprete kopuru handi xamarra duen portu bakarra” (1883an), hemen: José Montero y Vidal,

La bolsa, el comercio y las sociedades mercantiles, Tipografia del Asilo de Huérfanos del S. C. de Jesus, Madril, 1883,

36. or. [itzuli]

Pilotutza esan izan zaio itsasontziek portuko gidari bat erabiltzeko ordaintzen duten eskubideari. Lan hori Algortako

eta Santurtziko itsasgizonek egiten zuten, harik eta 1830ean Marinako Komandantzia ezarri zen arte. Gaur egun

pilotutza jarduerak edo itsasontziak Bilboko Kanpoko Portura sartzeko eta Portutik irteteko portuko gidaritza

zerbitzua Portugaletetik egiten dira. [itzuli]

1900ean sortu zen Bilboko portua eraberritzeko eta portuko gidaritzako Batzordea, 1900eko martxoaren 10eko El

Mundo Naval llustradok argitaratutakoaren arabera, eta urte hartako apirileko lehenengo egunetan amaitu zituen

bere lanak (El Mundo Naval llustrado, 1900eko apirilak 20), haietan parte hartu zutelarik Bilboko portuko gidariak,

San José eta Urfzar, Portuko Gidari Nagusiarekin batera, zeina karqgu sortu berri bat baitzen. Hartutako erabakiak:

- ibaiko barran igarotzeko modukoak ziren kalatuen informazioa sistema hobetzea, 25 minuturoko zunden
adierazle grafiko baten bitartez;

- semaforo bat instalatzea barrako igarotzeko moduko ubidean trafikoa kontrolatzeko;

- Pilotu Nagusiaren kargua kentzea, ordu arte hura baitzen portuko gidarien eta barrako trafikoaren nagusia, eta
Portuko Gidari Nagusiaren kargu sortu berria jartzea haren ordez;

- portuko gidari guztiak nahitaez Kapitain, Merkataritzako Nabigazioko Pilotu edo ltsas Armadako ofizial izan
beharra;

- ibaiko portuko gidariak bi taldetan banatzea: barrukoak eta kanpokoak, lehenengo taldean adin handiagoko
portuko gidariak sartuko zirelarik; eta

- portuko gidaritza zerbitzuaren tarifa equneratzea, 1808. urteaz gero bere horretan baitzegoen. Era berean, bi
urteko epea eman zuten pilotu lemanen ontziak berritzeko, zeinak oraindik XIX. mendearen hasierako
antolamenduan zirauten, eta operatibo bat planifikatu zen ibaiko kai guztietan trafikoa eta atrakatzea
antolatzeko, era hartara ibaia 16 tartetan zatitua geratzen zelarik, eta tarte bakoitzari amarratzaile bat izendatu
zitzaion, portuko gidariek ontzia emango ziotena, bera ardura zedin ontzia kokatzeaz, haren sequrtasunaz eta,
zegokion kaian, poliziaz, eta horregatik amarratzaile hori Portuko Kapitainaren mendekotzat joko zen, lagundu

egingo zuelako haren aginduak betetzen. [itzuli]



Bilbok, hiribildua zenez, ez zituen soilik merkatariak eta merkatarien agenteak, bazituen, baita ere, ontzi kapitainak eta
armadoreak, eta, gainera, ontziak eraikitzeko eta konpontzeko ontziolak.

ltsas merkataritzak esan nahi zuen materialak biltegiratzea eta ontziak eta estiba mantentzea, baina halaber hizkuntzak
ezagutzea eta beste herrialde batzuetako merkataritza legeen berri ere izatea; orobat ordainketa sistema azkar bat
erabiltzea atzerriko bankuen bitartez eta segurtasuna izatea egokitze-kontratuetan (ontzi baten armadoreak edo
garraiolariak kargaren jabeari ordaindu beharreko balioa, karga helmugara iristen ez zenean edo hondatuta iristen
zenean).

Egitura konplexu hori guztia oso ondo koipeztatuta zegoen Bilbo burdina esportatzen hasi zenean (ezkerraldeko
meategikoa) eta gerora siderurgia eskala handian. Burdinaren eta altzairutegien munduak ontziolen mundua ere
aldatuko zuen, ordu arte itsas zurgintzan oinarritua egon baitzen. Gai horri buruzko liburu garrantzitsuenetako bat hau
da: La arquitectura naval espafiola (en madera). Bosquejo de sus condiciones y rasgos de su evolucién (1920); altzairua
iritsi arteko ontzien eraikuntzari buruzko liburu gailenetako hori Gervasio de Artifiano (1873-1938) bilbotar ingeniariak

idatzi zuen'.

Ontzioletan bi eratako zurginak zeuden: “ibaiertzeko zurginak” batetik (dinastia familiarrak eratzen zituztenak) eta
“zuriko zurginak”, bestetik, ontziaren hodia esaten zaionaren barruko lan guztiak egiten zituztenak: kamaroteak,
altzariak, holtzak, ateak, barandak, etab. Haien inguruan ziharduten mastagileek, iltzegileek, motoneroek, sokagileek,
ainguragileek, belagileek, arraungileek, etab. Estufa kalearen izenak berak adierazten duen bezala, ibaiaren ertzean
zeuden baita ere bikeztatzaileak, zeinak baitziren equrren giltzadurak iztupaz eta breaz ixten zituztenak ura sar ez zedin,
eta horretarako berotu egin behar izaten hala iztupa nola brea; eta langile horiez guztiez gainera, itzainak, idiekiko
gurdiz garraioaz arduratzen zirenak, zeinek ere espazioa okupatzen baitzuten eta ezinbestekoak baitziren kaien

erabileraren azkartasunean eta antolamenduan.

Bilbok ontziolak zituen bere ibaiertzetan eta, batez ere, elizateetakoetan, zeinak XIX. mendearen amaieran eta
XX .aren hasieran anexionatu egin baitzituen. Deskribapenik zehatzena Teéfilo Guiardena da, zeina baitzen Hiribilduko
Artxibozaina eta Adolfo Guiard pintorearen anaia: “Bilbotik itsasora, ibaiaren bi ertzetan sakabanatuta zeuden ontzi
ola era askotakoak multzo handi bat eratzen zuten XV. mendeko garai horretan. Industria haren oinarria ez zegoen aldi
baterako ekimenen diru-gosean funtsatua: premia benetako bat egoteak eman zion bultzada handia, premia hori zen
urruneko esportaziorako ontziena, bere porturako ontziena —atoirakoak eta lemanak eta gabarrak—, eta kostako
garraiorako eta arrantzarako ontziena. [...] nola bai baitzegoen material nahikoen eta kalitatezkoen proportzioa, burdina
eta basoak, dirua eta suspergarriak, ontzi industria emaitza handiekin garatu zen. Hasi ziren esaten Jaurerriko
ontzioletan egindako ontziez oso onak zirela eta egokiak guztiz: XVI. mendean sartuta, harro zeuden beren ontziak
eredugarriro eraikiak zirelako, ezin bikainago landuak, itxura handikoak, eta ur sarrera eta irteera onekoak, zindoak eta
zahartzaro sendokoak. [...] Esan zitekeen bi itsasertzeetako luzera osoa itsasoraino guztia ontziola zela, aipatutako
lekuetan eta kostaldeko elizateetan eraikuntzak egoteak horren berri ematen duenez”. Nolabait ere, Portugalete eta

Bilbo Gaztelako ontziola handiak ziren



Bilboko ibaiertzeetan era guztietako merkataritza ontziak eraiki ziren (bergantinak, clipperak, korbetak, pailebotak,
bonboak, patatxak eta ketxemarinak). XIX. mendearen hasierako garaia oso dokumentatuta dago: adibidez, 1851.
urtean bi korbeta, bi goleta, 1.300 tonako hamaika bergantin eta 2.503 tonako hamahiru bergantin eraiki ziren.
Ibaiertzeko zurginen eta armadoreen zerrenda zehatza daukagu®. 1850 eta 1864 urteen artean soil-soilik 410 itsasontzi

eraiki zituzten Kantauriko kostaldetik atera ziren 775etatik®.

ltsas zurgintzaren ospe hori aspalditik zetorren eta XVII. mendean jadanik estatuak ontziola bat eraiki zuen han:
“Bertako ibaiertzeko zurginen ospea, 1511n jadanik Kontsulatua eta Hiribilduko Kontratazio Etxea han kokatzea lortu
zuen merkataritza burgesia indartsu batekin bat eginik, berretsia izan zen

XVII. mendearen hasieran (1615) Zorrozako Errege Armategia sortzearekin: ontziola handi bat zen hura, eta bazituen
bi harmaila, fragatak eta posta-ontziak armatzeko, eta bi solairuko estalpe handi-handi bat, 400 metrotik gora luze
zena, non 200 gizonek lanean ziharduten kalamua iruten eta ontzietarako soka multzoa txirikordatzen. Harrizko horma
batek hesitzen zuen lekua, eta bertara goian erlaitza eta hiru pinakulu zeuzkan harlanduzko arku handi bat zeharkatuz

sartzen zen”.

Agustin de Cortadiren egurrezko ontziolako harmailetan, Deustuan, eraiki zen 1860an lehenengo gabarra metalikoa.
Kalaturik ezak gabarrak erabili beharra ekarri zuen, hau da, propultsiorik gabeko ontziak, baina gobernudunak, mea
garraiatzen zutenak eta atoi-ontziek gidatuak. Oro har, Bilboraino ibaian nabigatzen zuten ontziak ez ziren 1.200
tonakoak baino zama handiagokoak, eta, ibaira sartzeko, marea bizien zain egon behar izaten zuten Portugaleteko
hondar barra zeharkatzeko. 1872an Portuko Obra Batzordea sortu zen, eta 1878an Evaristo de Churruca iritsi zen
Bilbora obren ardura hartzeko. Churrucak oso proiektu anbiziotsua egin zuen: lehenik, Portugaleteko barra kentzea
hondarren bultzadari eutsiko zion kai batekin; ibaia bideratzeko eta dragatzeko moduak ere diseinatu zituen, bai eta
atrakatzeko kai berriak eraiki ere, argidunak zirenez (hasieren gasez eta gero elektrizitatez) eguneko ordu guztiez

baliatzeko aukera ematen zutenak.

Portugaleteko Burdinazko Kaiko lanak 1880-81ean eta Areetan haitz multzo bat ipintzeak asko hobetu zuen barrako
pasabidea. Hondarrezko barra izugarri horrek mendez mende trabatu zuen |baizabalen bokalea, eta hildako asko eragin
ditu historian zehar. 1883an mareometro bat jarri zen kaiaren amaieran; mareometroa ubidearen sakonera neurtzen
duen tresna nautiko bat da, mareen eraginez uren maila zenbat igotzen eta jaisten den erregistratzen duena (Parisen
eraikia eta Portuko Obretako Batzordeak ipinia). Informazio horrek ibaian barneratzea egokia ote zen jakitea errazten
zien kapitainei; gaur egun Burdinazko Kaira ematen duen lekukotasunezko elementu bat da®. 1888an Maria Cristina
erreginaordea Portugaleteko Burdinazko Kaia inauguratzera —kai hark barra desagerrarazten zuen— eta kanpoko

portua egiteko lanak bultzatzera etorri zen.

Urte hartan bertan Churrucak kanpoko portuko obrei ekin zien Santurtzin olatu-horma erraldoi bat eraikiz (1902ko
irailaren 7an inauguratua) eta kontradike bat Algortan (1903ko urriak 22)”. Harrezkero, Bizkaiko hiriburuko portua,
dagoeneko Abran kokatua —eta ez bakarrik hiribilduko ibaiertzetan— hiru atal ondo definitutan egituratu zen: a.
merkataritza portu bat biltegi handiekin, ibaiaren goialdean kokatua, Olabeagatik San Antoneraino, edo Abusutik
Zorrozaraino; b. portu industrial bat, ibaiaren beheko erdialdean, non instalatu baitziren itsas industria osagarriak,
biltegiak, ontziralekuak eta dikeak, bai eta industria mekanikoak, siderurgiakoak eta mea kargatzeko lekuak; eta c.
kanpoko portu bat Abran, ontzi handienentzat eta era guztietako biltegiak edukitzeko diseinatutako kaiekin®.

Iraultza Industriala eta lurrun makinak etorri zirenean, zurezko belaontzien eskaria desagertuz joan zen eta haiekin

zurgintzako ontziola horiek. Ontzi-enpresak lurrunezko ontzia erabiltzen hasi ziren salgaiak garraiatzeko, belaontziak



erabili ordez”. Burdin-mea esportatu beharrak ekarri zuen Bilbora lurruna, lurrun makinek belaontziek baino azkarrago
eta eraginkorrago esportatzen baitzuten (zaman, bizkortasunean eta autonomian). Hamarkada batzuetan belaontzien
eta lurrunontzien nahasketa bat egon zen halaber: motobelaontziak edo bela osagarriak zituzten lurrunontziak, popako
mastarik gabeak, ardatz propultsore bat zutelako. Bertako lehenengo lurrunontzia 1861eko abuztuan uretaratu zen,
baina zurezkoa zuen kroskoa. Frantses batek eraiki zuen makina; Armand Legorgeu zuen izena, Nantesekoa zen, eta
1856. urteaz geroztik Bilbon bizi zen, eta motorrak eta txakolitarako prentsak galdatzen zituen. Nantesek komunikazio
bikaina zuen Orleansekin lurrunontzien bitartez; 1828an jadanik lineako hamabost ontzi zituen. Hamarkada askoan
itsasoa ulertzeko bi erak elkarrekin bizi izan ziren Bilboko ibaian: belarena eta zurarena eta burdinarena eta lurrun
makinena. Lurrunak hiribilduko merkataritzaren gaitasuna eraldatu zuen, baina baita ere eskola nautikoena, ikusi dugun
bezala, eta kaietako azpiegiturena ere bai. Mastak egiteko eta belak konpontzeko lanbide osagarri guztiak desagertuz
joan ziren, eta beste lan batzuk agertu ziren haien ordez, hala nola burdinazko kableak eta altzairuzko tenkagailuak
ekoiztea, besteak beste. Ontzi ingelesak eta estatubatuarrak iritsi ziren lehenik, gero frantsesak, harik eta euskal
enpresariek berek altzairuzko ontzioletarako eta oin berriko itsas eraikuntzarako jauzia egin zuten arte. Arrantzaren
mundua ere galdarak eta tximinia zuten ontzi berrietara egokitu zen. Zurgintzako eta belagintzako tradizioa itsas

kiroletarako balandroak eraikitzeko gelditu zen.

Lurrunaren nagusitasuna hiribilduak Liverpoolen kokatutako bizkaitar ontzi-jabeekin zuen harremanetik ere etorri zen;
adibidez, Olano, Larrinaga & Compafifa ontzi-enpresa, José Antonio Olanok, Ramén de Larrinagak eta Juan Bautista
Longa kapitainak 1862an sortua'®. Enpresaren egoitza Liverpool baldin bazen ere, hiru bazkideak han bizi zirenez, haien
ontzi guztiak Bilbon matrikulatuta egon ziren 1898 arte, orduan Espainiaren eta Estatu Batuen arteko gerrak bandera
aldatzea aholkatu baitzuen. Enpresa honek hasiera-hasieratik landu zuen ozeanoan zeharreko merkataritza, eta, hala,
elkartu zituen Liverpool eta Amerika (Kuba eta Puerto Rico) eta Asia (Bartzelona-Manila posta-linea). Lehenik
belaontzien bidez egin zuten eta gero lurrunontziekin (1885ean bederatzi lurrunontziko ontzidi moderno bat zeukaten),
eta ia beti Busturialdeako edo Mundakako kapitain euskaldunekin. 1886an Eduardo Yeves Aranaz hil zenean, ia ontzi-

jabe horiek guztiek “helizedun burdinazko lurrun-makinak” zeuzkaten beren ontzietan.

1909an Ramoén de la Sotak berak Ingalaterrako euskaldun horien, “itsas-enpresa anglo-bilbotar” horien garrantziaren
on-gaitzak aztertu zituen: “Liverpoolen, Manilan, La Habanan eta beste hainbat lekutan kokatutako bizkaitarrek
lurrunontziekin ordezkatu zituzten belaontzi zaharrak, eta garrantzi handiko ontzidi bat sortu zuten denbora gutxian,
joan den mendeko azken urteetan garapen handia ere izan zuena™.

Bilboko enpresarien —batzuk meatzaritzari lotuak, beste batzuk Liverpoolen kokatutako ontzi-jabeak— eta kapital
handiekin hiribildura itzulitako indianoen arteko sinkronizazio horri esker hedatu egin zen itsas trafikoaren eta ontziola
berrien mundua. Honela dio Jests Marfa Valdalisok lan bikain batean: “Bizkaiko merkataritza ontzidian hipoteka-
maileguaren bitartez inbertitutako atzerriko kapitalen kopurua guztira ez zen gutxiesgarria izan. 1860 eta 1890 artean
62 ontzi erosi ziren bitarteko horrekin, 56.790 tonako erregistro gordina zutenak, eta haietatik 53.000 baino gehiago
lurrunontziei zegokien. Azken kopuru hori 1890ean Bizkaian zeuden lurrunontzien matrikularen ehuneko 39 zen, edo
urte horietan Bilbok inportatutako lurrunezko merkataritza-ontzi tonaren ehuneko 69. Kapital horren gehiena, ehuneko
98 Erresuma Batutik etorri zen, Liverpooletik batez ere (gainerakoa Baionan eta Bordelen bizi ziren frantses

merkatariek jarri zuten) ™.

1868an Sociedad Empresa Diques Secos enpresa eratu zen, ez hainbeste lurrunontziak eraikitzeko nola Ingalaterratik
iristen zirenak konpontzeko eta mantentzeko (karenatzea eta garbiketa). Juan Abaituak, Santiago Aranak, Gregorio
Praderak, Eduardo Coste y Vildésolak eta José Antonio Urigiienek sortu zuten; haietako batzuk zurezko ontziolen

jabeak ziren. Olabeagako harmailetan bi dike ezarri zituzten, eta haiek izan ziren Espainiako iparraldeko lehenengo dike



lehorrak. Hurrengo urtean, Jose Maria Martinez de las Rivasena® bezalako adimen bizkor batek —Londresen hezia
izan zen eta 23 urterekin zuzendaria izan zen— sortu zituen San Franciscoko burdinazko fabrikaren ondoan,
Basamortuan, ontziola batzuk, ingeles bazkide batekin (Martinez Rivas, Palmer y Cia.) Itsas Armadak proiektatutako
gerraontzi berrien eraikuntza lortzeko (1887ko abenduaren 28ko lehiaketa). Martinez de las Rivas meatzaritzako
goraldiko urte haietako “industria-kapitain” horietako bat izan zen, zeinak jakin baitzuen burdinazko mea eraldatzen eta
ontzigintzara bideratzen XIX. mendeko azken urteetan. Martinez de las Rivasek ez bakarrik osabaren dirutza erabiltzen

zuen, oso ondo ezagutzen zituen orobat Londresen kokatutako kapital euskaldunak.

Gogora dezaun ezen Londresen mailegu-etxe (banku) eta merkataritza etxe batzuk kapital euskaldunekoak zirela, hala
nola Cristébal de Murrietarena edo Mildred Goyenecherena. 1840ko hamarraldian Londresen zeuden jadanik, eta
Ingalaterraren, Espainiaren eta haren kolonien arteko merkataritza finantzatzen zuten, bai eta beste jarduera industrial
batzuk, hala Ingalaterran nola Espainian. Murrietatarrek, bizkaitar ontzi-jabe batzuei beren ontzien erosketa
finantzatzeko maileguak emateaz gainera, hainbat ontzi erosi zituzten, eta Santurtziko Nautika Eskolari ere diruz
lagundu zioten. Olanotarrekin eta Larrinagatarrekin batera, Eduardo Yeves Aranaz izan zen bilbotar armadorerik
garrantzitsuena, zeina lurrunera igaro baitzen hirurogeita hamarreko hamarkadan, eta hil baino urtebete lehenago,
1886an, Espainiako hogei ontzi-enpresa handienen zerrendan baitzegoen. Juan Narciso Olano Eulalia Abaituarekin
ezkondu, eta Bilbora erretiratu zen, eta han Pinuaren Jauregia esaten zaion ingeles estiloko jauregitxoa eraiki zuen,
Begofian. Eulalia Abaitua Euskal Herriko lehenengoetako emakume argazkilaria izan zen. Agustin Soltura medikua,
Ereagako Bel Respiro etxekoa, Longa Larrinagatar batekin ezkondu zen, zeina itsas-enpresaren oinordekoa baitzen'.
Haren kideek ere, Juan Bautista Longa eta Florentino Larrinaga, Liverpool utzi, eta Bizkaian kokatu ziren berriz ere,

non itsas, banka eta meategien negozio askotan inbertitu baitzuten®.

Astilleros del Nervién enpresa krisian sartu zen Kubako gerragatik eta Espainiak nazioarteko egoeran galdutako
botereagatik. 1900ean berriz ireki ziren, eta itsas zurgintzako know howa aisiarako yateak eta belaontziak eraikitzeko
berrerabili zuten. Martinez de las Rivasek, zeinak steam yacht onenetariko bat izan baitzuen, Lily, bi mastako goleta
bat, gogoan izan zuen, De la Sotak eta Echevarrietak gerora bezala, Antoine de Saint-Exupéryren esaldi apokrifo hura:
“Itsasontzi bat eraiki nahi duzunean, ez hasi zura biltzen, xaflak ebakitzen eta lana banatzen, aitzitik, piztu gizakiengan
itsaso libre eta zabalaren irrika™®. Itsasoaren irrika merkataritzaren irrika da, beste zerumuga batera irtetearena,
ekinaldiarena. Martinez de las Rivas The Influence of Sea Power upon History, 1660-1783 (Influencia del Poder Naval
en la Historia, 1890) obraren irakurle ona izan zen; liburu hori Alfred Mahan (1840-1914) historialariak idatzi zuen, zeina
Newporteko ltsas Gerrako Elkargoaren lehendakaria izan baitzen, Rhode Islanden. Honela dio Mahanek: “Itsas boterea
nazio baten itsas interesak ezartzeko eta defendatzeko gaitasuna da, eta itsasoa norberaren etekinerako erabiltzean
eta ontzi boterean oinarrituta dago; eta bereizi behar dira funtsezko bi osagaiak, itsas interesak eta haiek defendatzeko
ontzi boterea. Nabarmendu behar da nola ekoizpenak eta kontzeptuak ontzi armatuen babesaren premia duen itsas
trafiko bat behar duen; merkataritza, merkataritza ontzien trafikoa, itsas geltokia eta ontzidi militarra dira itsas

herrialdeen aberastasunaren armazoia’.

Martinez de las Rivasek ontzi berriak eraikitzeko konbentzituko zituen itsas armadako ministroak, baina De la Sotak eta
Echevarrietak gerora bezala, bazekien itsasoaren arloa eta ontziena, antzekoak badira ere, ezin direla berdin-berdintzat
jo, zeren eta lehenengoa alderdi ekonomiko eta sozialei baitagokio oro har, eta ontzien arloa, berriz, aurrekoaren
osagarria dena, alderdi bete-betean politikoago eta militarragoetan oinarrituta baitago. Bilbok beti izan du, hala
herriarengan nola agintariengan, itsas kontzientzia sendo bat. Gure planetaren bi heren baino gehiago itsasoa da, eta
hura izan da gure arbasoen zerumuga aurrera egiteko eta baliabideak eskuratzeko. Aurrerabiderako bide ekonomikoa
izan da itsasoa, Sir Walter Raleighen esaera horri jarraituz: “Itsasoan agintzen duenak merkataritzan agintzen du;
merkataritzan agintzen duenak munduko aberastasunak dauzka, eta, beraz, mundu osoaren jabe da”.



1889ko maiatzean, Ramén de la Sota, orduan 29 urte zituela, Bilboko Merkataritza, Industria eta Nabigazio Ganberaren
sorreran parte hartu zuten 504 lagunen artean ageri zen, eta bera aukeratu zuten erakunde haren lehenengo idazkari,
zeinaren lehentasunezko eginahalen artean nabarmena baitzen Evaristo de Churrucak proiektatu eta gauzatutako
kanpoko portua, Abraren lehenengo itxitura eginez (Santurtziko olatu-horma eta Algortako kontradikea). Ibaian 5.000
tonako ontziak ibil zitezkeen orduan, eta horrek gogoberotu egin zuen De la Sota, haren bazkide eta lehengusu
Eduardo Aznarekin, Compafiia Euskalduna izeneko ontziolak 1900an sortzera; 1902an Recaredo Uhagén ingeniariak
zabaldu egin zituen, karga handiagoa hartu ahal izan zezan. Euskaldunak Digues Secos enpresa erosi zuen, haren
burdinazko eta brontzezko fundizio lantegiak, bost sutegiko forja, haizegailuarekin eta lurrinezko mailuarekin, eta
galdaragintzako lantegia. Han, lehenengo dikean eraiki egiten zen eta bigarrenean, berriz, edozein pieza konpontzen
zen, handia izan arren”. Diques Secos enpresa klase burges ekintzaile hark sortu zuen, baina haren ondotik belaunaldi
gazteago bat etorri zen, eta hark inauguratu zuen mende berria, non konpainia berriak Ramén de la Sota baitzuen

gidari 1900eko maiatzaren 18az gero.

Bilboko ibaia izan zen itsas eklosio horren gertaleku nagusia: Erripa, Deustu, Olabeaga, Zorrotza.., eta Sociedad
Espafiola de Construccién Naval (la Naval) Sestaon 1915ean. Ontziolen eta ontzi-jabe eta armadore horiek hartu
zuten boterearen segida gisa, bi aseguru-etxe handi sortu ziren halaber: Aurora (1900) eta La Polar (1901), Martinez
Rivasek eta De la Sotak hurrenez hurren sortuak. Konpainia horiek sortu ziren, lehenik, beren ontzidien asegurua
egiteko eta, bigarrenik, Londresko aseguru-etxeen portzentaje oso altuei ihes egiteko, haiek ontzi galera handiei aurre
egin behar baitzieten. Bilboko armadoreek ibilbide oso sendotuak eta efizienteak zituzten beren alderdi guztietan,
kargan batik bat, eta oso ontzi gutxi zituzten istripuak izandakoak edo desagertuak. Beraz, merkataritza asequratuz hasi
zen zikloak meatzaritza eta ontzigintza asequratuz jarraitu zuen, eta orduan iritsi zen asequru-etxe propioak sortzeraino,

agente sare bat erabiliz (sektore guztietan) Espainiako beste leku batzuetan, bai eta Europan eta Ameriketan ere”.

“Enpresa-kapitain” haiek orobat hartu zituzten aintzat beste negozio batzuk, nola, adibidez, atoiontziena, hala ontziak
sartzeari nola ibaitik gabarrak sartzeari zegokionez. Palekiko gurpildun atoiontzi horietako batzuk (paddle tug) Adolfo
Guiarden koadroetan agertzen dira”. Mende amaieran bi enpresa ari ziren elkarren lehian ibaiko trafikoa egituratzen:
Remolcadores del Cantabrico (Aznar eta Astigarragarena) eta Compafila de Remolcadores Bilbainos (Francisco
Martinez Rodasena); eta 1906an jadanik, Compafita de Remolcadores |baizabal (Eduardo Aznarena). Bilbon branka
lodi eta mamitsu bat diseinatuko zen atoiontzientzat, zeinak flotazio-lerrotik gertu bolumen handia eta, beraz,

flotagarritasuna eskaintzen baitzuen™.

Jests Maria Valdalisok adierazi duen bezala: “XIX. mendearen azken urteetan Bizkaiko merkataritza ontzidiak
hazkunde ikusgarria izan zuen, eta Espainiako merkataritza-ontzidien buru jarri zen. 1900 inguruan, Bilbon
kontzentratuta zegoen Espainiako lurrunezko merkataritza ontzien tona kopuruaren eta ontzi-enpresen erdia. [...] Itsas
boom hari atxikia, itsas garraioarekin erlazio estua zuten sektore batzuk hedatu eta garatu egin ziren, hala nola ontzien

artekaritza eta agentzia, kontsignazioa, aseguruak eta, baita ere, itsas eraikuntza eta konponketa™.

Edo Manuel Monteroren hitzetan: “Itsas enpresen garapena deskribatutakoa baino askoz ikusgarriagoa izan zen, zeren
eta itsas-enpresa guztiak ez baitziren burdinaren garraican espezializatzen. Bizkaiko ontzidi modernoa pleiten
nazioarteko merkatuan lehiatu zen. XIX. mendeko azken hamarkadan Bilboren itsas modernizazioa gertatu zen, nahiz
bazuen mendetako tradizio sendo bat, zeren eta nabigazioa izan baitzen, Erdi Aroaren amaieratik, Bilboren
oparotasunaren jatorrietako bat. [...] 1890ean, 120 belaontzik eta 103 lurrunontzik osatzen zuten Bizkaiko merkataritza
ontzidia, baina 1900ean erabateko aldaketa gertatu zen. Belaontzien matrikula 6 ontzira gutxitu zen eta lurrunontziena,

berriz, 171 ontzira handitu”*



“Enpresa-kapitain” horiek ez ziren ontzioletan eta nabigazioan bakarrik aritu, beste bizilagun batzuek ere eskala
txikiagoko abenturari ekin zioten, nola adibidez, Francisco Aldecoa Uriarte eta Tomas Urquijo Aguirre algortarrak,
1899an Compafila Anénima de Navegacién sortu zutenak, gero Compafita Maritima del Nervién izango zena,

ozeanoaz haraindiko lehiaz, eta 1986 arte iraun zuena.

Erreginaordeak 1888an Portugaleteko Burdinazko Kaia inauguratzeko egin zuen bisitaren ondoren, 1902an Alfonso
Xlll.a agertu zen Abrako kontrakaia amaitzeko 100 tona hormigoizko azken blokea finkatzeko ekitaldira. La Vida
maritima (1902ko irailak 20) aldizkariak eman zuen antolatu ziren festen berri: estropadak eta Abra argitua, edo itsas
desfilea, zortzi baleontzirekin, bi galererekin eta Kontsulatuaren ontziarekin. Baina garrantzitsuena da ikustea nola
Bilboko enpresari horiek ez zuten erregearen bisitan denbora galdu eta politika komertzial, industrial eta finantzarioko
mezu zuzen bat bidali zioten. Rodaseko kondea, Bilboko Ontzi-jabeen Elkartearen lehendakaria zena artean, hitz
hauekin mintzatu zitzaion erregeari: “Merkataritza ontzidia da, jauna, nazioaren aberastasun iturri bat, babesaz eta
gerizaz umezurtzena eta horien premia handiena duena. Umezurtza, zeren ez baitu bere alde legean ezein xedapenik
haren garapena sustatuko duenik; eta babes premia du, zeren eta Espainiako Ogasunak haren gain ezartzen dituen
zerga ugari eta gehiegizkoek eta haren mugimenduak korapilatzen dituzten traba handiek ez baitiote uzten nolabaiteko
arrakastaz merkatu unibertsalean lehiatzen...”. Azaldu zion Merkataritza Ontzidiaren eta itsas industriaren kontuak
estatuko sei ministeriotan sakabanatuta zeudela: Gobernazioa, Heziketa publikoa, Obrak, Ogasuna eta Marina... gehi
inoren banderapean jartzeko eskubideen eragozpena, zeinak eragiten baitzuen haietako askok beste herrialde
batzuetako banderapean jartzea beren ontziak. Pentsa dezagun ezen Francisco Martinez de Rodas, Rodasko | kondea,
Bilbon Rodas gisa soil-soilik ezaguna zena, ez zela ez merkatari baten ez ontzi kapitain baten semea”. Rodas armadako
teniente bat zen, 1872an Bilbora iritsi zena hiria karlistengandik babesteko eta 1877an Eloisa Aranarekin ezkondu zena,
zeinaren etxean hartua baitzuen ostatu. Rodas armadatik erretiratu zen meatzaritzaren negozioan aritzeko, lehenik, eta
ontzigintzan, gero. Bere Portugaleteko El Salto etxaldean hil zenean, haren hileta sekulako gertaera izan zen, eta lehen

ilaran Ramén de la Sota nazionalista zegoen.

Hemen argi hitz egiten bazitzaion ere, erregea oso sarritan etorriko zen Bilbora, ez bakarrik ontzigintza sustatzeko,
baita ere estropadetan parte hartzeko, zeinak Bilboren indar enpresariala eta antolatzailea Europa osoan iragartzeko

balio baitzuten. Bisita horiek jarraituak izango ziren Lehen Mundu Gerra arte eta baita ere hogeiko urteak arte ere.

Eduardo Aznar de la Sota munduko lehen 15 armadoreen artean zegoen mende aldaketaren garaian, hark sortutako
nabigazio enpresa guztiak elkartuz gero. Gerrak aberasteko urrezko aukera ekarri zien Bilboko nabigazio etxe gehienei,
itsas garraioaren pleitak izan zuten goraldi ikaragarriari esker. Adibidez, Echevarrieta y Larrinaga nabigazio-enpresa,
28.171 tonako erregistro gordinarekin, bosgarren lekuan zegoen Espainiako merkataritza ontzidiaren artean,
Transatlantica, Sota y Aznar, Pinillos e Ybarra y Cia., enpresaren atzetik, baina tarte handiarekin, eta Compafiia
Valenciana de Vapores de Correos de Africa’* enpresarekin ia-ia berdinduta.

Nabigazio-enpresari eta ingeniari horietako askok noblezia-tituluak jasoko zituzten: Berrizko Markesgoa, Rodaseko
Kondetza, Lamiako Markesgoa, Motrikuko Kondetza, Abasoloko kondetza, Mac-Mahéneko Markesgoa, Zuiako
Markesgoa®; beste batzuek, aldiz, uko egin zieten adeitasun handiz, hala nola José Maria Martinez de las Rivasek,

Ramén de la Sotak eta Horacio Echevarrietak.

Lehen Mundu Gerraren ondoren, enpresari horiek guztiek oso ondo ezagutzen zuten nazioarteko itsas merkataritza.
Bilboko portua ere oso ondo prestatuta zegoen. 1915etik 1925era bitarteko itsasbideek adierazten duten bezala,
Bilboko portuak ia dena bermatzen zuen: sarbide erraza, barrarik gabe dagoeneko, maniobrak egiteko erraztasuna,

ainguratzea, atrakatzea eta babesa ekaitzaldietan, eta era guztietako ontzientzat.



Batzuek abentura berriei ekin zieten. Echevarrieta y Larrinaga nabigazio-enpresak, 1905ean lau ontzirekin sortuak
(haietako batzuk Honduraseko edo Uruguayko banderapean), bederatzi ontzi zituen Lehen Mundu Gerraren hasieran,
eta haietatik hiru galdu egin zituen, bi torpedoengatik eta bat istripuz. 1917an saldu egin zituen geratzen zitzaizkionak,
bost Sociedad Anénima de Navegacién Palma enpresari eta bat Bizkaiko Labe Garaiei, eta ontzidirik gabe geratu zen.
Urte hartan bertan Cadizeko Astilleros Vea Murguia ontziola erosi zuen.

1908an Casa Echevarrieta y Larrinaga Marokon meategi erregistro gehien zeuzkan Espainiako talde enpresariala
bilakatu zen, orobat zeukan mea garraiatzeko ontzi kopururik handiena. Gerra ondoren, kapital metatze handia gertatu
zen gerraren egoera bereziak eragindako irabazi ohiz kanpokoen ondorioz”, eta, beraz, Horacio jatorri heterogeneoko
negozio berrietan hasi zen, hala nola: hidroelektrikoa, urbanistikoa, airekoa (Saltos del Duero; Portland zementua, Iberia
enpresa, Lineas Aéreas de Espafa; Bartzelonako metroko 1 linea; Madrileko Gran Via; Casa de la Prensa). Eta, baita
ere, Cadizeko Ontziolen sorreran parte hartu zuen, eta han eraiki zuen Juan Sebastian Elcano eskola-ontzia, eta
itsaspeko bat, halaber”. Echevarrietak berme teknikoa bilatu zuen lehenik eta behin (kapitalez eta merkatuez gainera),
eta saiatu zen Espainiako Estatuaren arduradunak konbentzitzen ezen, teknologia militarreko kontuetan, alemanen

aukera eskainitako britainiarrena baino hobea zela.

Echevarrieta erne zegoen beti ontzigintzako hobekuntzei, eta bere ontzietara ekartzen eta han saiatzen zituen.
Pertsona anbiziotsuak beti ari dira zerbaitetan pentsatzen. Hogeiko eta hogeita hamarreko urteetako yateek, adibidez,
aldatu egin zuten koilarako arkua esaten zaiona (Léffelbug). Branka aurreko konkorrak, zamaontziek eta gurutzaontziek
izaten dutena, bitxia zirudien; baina sudur horrek, branka erreboildun horrek, eragin onuragarria zuen ontziaren uhin-
patroian, gainjartzen baitzion bigarrena, brankako uhin erreala, kroskoaren koskor tankerako hedaduraren
aurrealdearen bitartez. Beraz, uraren erresistentzia murrizten zuen eta erregaia aurrezten. Echevarrieta beti egon zen
adi diseinatzaile alemanen ikerketari, eta, ikusiko dugun bezala, Gillermo Il.a enperadorearen Sonderklasse ontzia erosi

zuen, eta harekin irabazi zuen Plymoutheko estropada”.

Y ate eraikitzaileei ematen zitzaien sormen askatasun handiaz baliatzen —forma neurritsu eta era berean dotore eta
funtzionalekin— jakin zuen Gervasio de Artifianok, zeina baitzen bertako ingeniaria, kontu horietan jakitun zena,
lehenago jakin izan zuten bezala Rodasek, edo haren bizilagun José Martinez de las Rivasek, edo Chéavarri anaiek,

Aznartarrek edo Zubirfatarrek; ia denak atzerrian ikasitako ingeniariak ziren™.

[ltzultzailea: Rosetta Testu Zerbitzuak S.L. eta Guggenheim Bilbao Museoa]

1. Gervasio de Artifiano (1873-1938) ingeniari industriala Aristides de Artifiano historialariaren semea zen.
Materialen Erresistentziako katedraduna izan zen Madrileko Ingeniari Industrialen Eskola Zentralean, eta haren
anaia Pedro Miguel, berriz, Motor Termikoen eta Makinen Eraikuntzako katedraduna izan zen. Gervasio Gerra
Zibilean hil zen, Madrileko Txileko enbaxadan aterpetua. Haren obra, La arquitectura naval espafiola (en
madera). Bosquejo de sus condiciones y rasgos de su evolucién, 1920an argitaratuan Erdi Aroko eta Austriako
Etxearen garaiko ontzi, galera eta nao mota desberdinen deskribapena egin zuen lehenik; bigarren zatian, berriz,
Borboi Etxeak Espainian erreinatu zuen lehenengo ehun eta berrogeita hamar urteetan ontziek izan zuten

bilakaera eta haien eraikuntza zehaztua landu zuen. Artifianoren liburua: https://library.si.edu/digital-

library/book/arquitecturanavOQarti [itzuli]



https://library.si.edu/digital-library/book/arquitecturanav00arti
https://library.si.edu/digital-library/book/arquitecturanav00arti

Tedfilo Guiard, La industria naval vizcaina (anotaciones histéricas y estadisticas), Bilbaina de Artes Gréficas - J.
J. Rochelt, Bilbo, 1917. lkus, halaber, Mariano Ciriquiain-Gaiztarro, Los puertos maritimos del Pais Vasco,
Euskalerriaren Adiskideen Elkartearen liburutegia, Donostia, 1951; eta Lourdes Odriozola Oyarbide, La
construccién naval en el Pais Vasco, siglos XVI al XIX: evolucién y andlisis comparativo, Gipuzkoako Foru
Aldundia, 2002. Un siglo en la vida del Banco de Bilbao liburuak (Espasa Calpe, Madril, 1957), honakoa esaten
da: “1300. urtean fundatu zenetik, hiribildu txikia hasia zen erakusten, Portugaleterekin batera, kanalaren luze-
zabalean, zer-nolako garrantzia zuen Gaztelako ontziola handia zen heinean. Gaur egun, sinesgaitza dirudi
gailentasun hura lortu izana, ikusita nolako aldea zegoen lortutako garrantziaren eta biztanle kopuru txikiaren
artean. ‘Gailena gutxienekoarekin’ izan zitekeen Bilbok historiaren joanean zehar eskuratu dituen ikurritzetako
bat”. [itzuli]
1856. urtea: Armadoreen eta bakoitzaren ontziolen zerrenda:
i. Nicolas de Olaguibel, Erripako ontziolak
ii. Manuel Bergé, Erripako ontziolak Nicolas de Olaguibel, Salbeko ontziolak
ii. Juan Leén Mundaca, Deustuko ontziolak Serafin Abaitua, Erripako ontziolak Coste y Vildésola
hermanos, Erripako ontziolak
iv. Juan Abaitua, eta seme nagusia, Erripako ontziolak
v. Viuda de lturriaga, Deustuko ontziolak lturriaga y Ansétegui, Deustuko ontziolak
vi. José Praxedes Uriarte, Salbeko ontziolak
vii. Alejandro de Hormaza, Erripako ontziolak
viii.  Manuel Bergé, Dique ontziolak
ix. Rogue Rivero, Salbeko ontziolak
x. Ezequiel Urigtien, Erripako ontziolak
xi. Casto V. de Ibarra, Deustuko ontziolak
xii. Juan Marroquin, Erripako ontziolak
xiii. Manuel Bergé, Salbeko ontziolak
xiv. Sallés Masferrol y Compafiia, Deustuko ontziolak
xv. Achtcarro y Compafifa, Erripako ontziolak
xvi. Ibarra, Hermanos y Compafifa, Dique ontziolak [itzuli]
Maite Ibafiez, M® José Torrecilla, Marta Zabala, “El patrimonio naval vizcaino”, ltsas Memoria Revista de
Estudios Maritimos del Pais Vasco, Ontzi Museoa, Donostia, 1998, 417-30. or., 418. orrialdean. [itzuli]
Ibid. 418. or. [itzuli]
Alikanteko mareografoa edo mareometroa Espainian behin-betiko instalatutako lehen mareografoa izan zen,
1874an, eta, beraz, hangoa da itsas mailaren Espainiako datu zerrendarik luzeena; horregatik erabiltzen da
ltsasoaren Batez Besteko Maila Alacanten [Nivel Medio del Mar en Alicante (NMMA)], portu horretako
itsasoaren mailaren datuetan oinarriturik ateratakoa. 1881. urteaz geroztik, urte hartan eratu baitzen lehenengo
Naufragoak Salbatzeko Batzordea (Junta de Salvamento de N&ufragos), 40 ontzitik gora hondoratu dira
Abran, 83 hildakoen arrastoa utzirik, Manuel Torres Goirik hemen bildutako datuen arabera: Historia del
Salvamento de Naufragos en el Puerto de Bilbao, Getxo, 1992. lkus halaber: Ramén Ojeda, Naufragios en la
entrada del puerto de Bilbao (1841-1878), Castro Urdiales, 2003; eta Ana M.? Benito y Javier Mazpule,
Naufragios en la costa vasca 1976-2016, Bilbo, 2017. [itzuli]
Egin dezagun konparazio azkar bat: Castroko olatu-horma 550 metroko luzerara iritsi gabe amaitu zen;
Santurtzikoak, Bilboko kanpoko portuan, 1.450 zituen; kontradikea, Ocharan Mazas kaitik abiatzen zena, 350
metroko luzerarekin bukatu zen, eta Algortakoak, berriz, 1.100 metro zituen; Castro Urdialeseko bokaleak, bi
dikeen artean, 350 metro zituen, eta Bilbokoak, berriz, 600; eta Castroko badiako eremu babestu horren
224.000 metro koadroaren aurrean Bilboko kanpoko portuak 287 hektarea zituen, ibaian ur gorako beste eremu
batzuk kontuan hartu gabe. [itzuli]
2017ko itsas trafikoa konparatzen badugu, 500 tonatik gorako erregistroko 3.000 ontzi porturatu ziren; hemen:
El Correo (2018ko urtarrilak 28). [itzuli]
1817an Espainiako gurpilekiko lehenen lurrunezko ontzia, Real Fernando, Trianako los Remedios ontziolan eraiki

zen, Sevillan, Sevillatik Cadizera nabigatzeko. 1834an Valencia lurrunezko goletak Bartzelona-Palma



Mallorkakoa linea egiten zuen. Espainiar itsas armadako gurpilekiko lehen ontzia Isabel Il izan zen, 1850ean,
(Royal William 1834an bezala izan zen). [itzuli]

Konpainiako banderak —hiru esku gorri elkartuak atzealde txuri batean— (Larrinaga etxeak mantendu egin zuen
bandera), enpresako hiru bazkideak irudikatzen zituen; haien ontzietako bat lrurac-Bat izan zen, eta
Chavarritarrek Laurac Bat deitu zioten beren yateari. Larrinagatarrak eta Longatarrak ez ziren izan bizkaitar
bakarrak Liverpoolen. Han bizi izan ziren Arrotequi & Soberon busturiarra, Eduardo Yeves Aranaz bilbotarra,
Dionisio Eizaga bilbotarra (Mundakako emakume batekin ezkondua), J.F. Zarza, (azken hirurak ship chandlers
eta armadoreak izan ziren), Juan B. de Abaitua (ontzigintza), Fidel de Oleaga & Co. (burdin merkataria),
Domingo Ybarrondo (merkataria, oro har). Haiekin batera beste langintza batzuetako langile batzuek lan egiten
zuten: okinak, jostunak, etab. lkus Helen Forresteren nobela, The Liverpool Basque, Harper Collins, Londres,
1993. [itzuli]

Revista Bilbao aldizkarian, 1909ko otsailaren 6an. “Anglo-bilbotar” hitza Rafael Gonzélez Echegarayk esana da,
zeina izan baitzen gertaera horri buruz ohartarazi zuen lehena; hemen: La Marina Cantabra. Ill. Desde el vapor,
Diputacién Provincial de Santander, 1968, 36-39. or. Rafael Ossa Echaburuk ere, E/ Bilbao del Novecientos.
Riqueza y poder de la ria (1900-1923) obran, Villar, Bilbo, 1969, 187-90. or., hitz hori erabiltzen du, baina
Gonzélez Echegaray aipatzera mugatzen da. Geroztik, Jesis Marfa Valdalisok sakon aztertu ditu konpainia
horien finantziazio-mekanismoak eta zer trafikotan erabiltzen ziren; hemen: Los navieros vascos y la marina
mercante en Espafa, 1860-1935. Una historia econémica, IVAP, Bilbo, 1991, 203- 13. or.; eta hemen: “La flota
mercante espafiola y el trafico con América en la sequnda mitad del siglo XIX”, Revista de Historia y Cultura
Naval, XllI, 49,1995,7-37. or. Autore horrek dioenez, 1883 inguruan Liverpoolen bazeuden “gutxienez bederatzi
enpresa bizkaitar ontzien merkataritzan, kontsignazioan, agentzian eta artekaritzan aritzen zirenak“[itzuli]
“Bandera y colonias espafiolas, navieros y marinos vizcainos, y capital y comercio britanicos. Las navieras anglo-
bilbainas en el dltimo tercio del siglo XIX”, Congreso VI Centenario de la Villa de Bilbao, Bilbon egina, 2000ko
urrian. [itzuli]

José Maria Martinez de las Rivas (1848-1913) Santiago Martinez de Lejarza Escarzagaren (1815-1888 ) semea
zen eta Francisco de las Rivas Ubietaren iloba, amaren aldetik; de las Rivas Mudelako lehen markesa zen eta
San Franciscoko burdinolaren sortzailea, Basamortuan, Sestaon, Basamortu edo Karmeldarren Komentukoa
izandako lurretan, non egon baitzen konfinatuta Félix Marfa Sdnchez de Samaniego eta non fraideek ur
gaziarekin eginiko ureztatze sistema batekin lantzen baitzituzten beren ortuak. San Franciscoko fabrikaren
ondoan Astilleros del Nervién sortu zuen. 1874an Laguntzaileen Batailoiko (Batallén de Auxiliares) partaide
gisa agertu zen Bizkaiko hiriburuaren setioaren garaian, Bidebarrietako kaleko 15. zenbakiko lehenengo solairuan
bizi zelarik. Meategietako enpresaria izan zen, baita siderurgiako eta ontzigintzako industrialaria ere, eta gogotik
hartu zuen parte Banco de Bilbaon eta Banco del Comercio banketxeetan. Politikari kontserbadores,
Gorteetako diputatua eta erreinuko senataria izan zen. Joera politiko horretakoa izan arren, bera izango zen
lehena nahitaezko barrakoiak eraisten (1890eko greba), 1911ko greban langileen aldeko jarrera izaten eta 1918ko
meategietako greban lanaldia gutxitzen eta bere kideei bere urratsei jarraitzera akuilatzen. Circulo Minero
delakoak errieta egin zion horregatik, eta “enpresari eskirola” goitizena ezarri zitzaion, Prietok gogoratzen zuen
bezala. Bilbon, Londresen eta Madrilen bizi izan ondoren, Madrilen hil zen, Espainiako gizon aberatsenetako
bat zelarik. [itzuli]

lkus Maite Jiménez Ochoa de Alda, La fotégrafa Eulalia Abaitua, Temas Vizcainos—BBK. Bilbo, 2010. Juan
Narciso Olano (1851-1909) 1871n ezkondu zen, ordurako makinen ingeniaria zela, Eulalia Abaitua bizkaitar
argazkilariarekin (1853-1943), zeina Liverpoolen ere hazi baitzen. [itzuli]

Juan Bautista Longa Compafifa Bilbaina de Navegacién-en (Eduardo Aznar zuzendari zuela) eta haren seme
Leén Longa Larrinaga Compafita Maritima Uniénen, bai eta Banco de Comercion ere. la inbertsio quztietan
Florentino Larrinagarekin bat egin zuen, hura ere La Polar de Segurosen bazkide sortzailea eta Consejo de
Administracién del Banco de Bilbaoko Administrazio Kontseiluko kidea izan zen. [itzuli]

“Quand tu veux construire un bateau, ne commence pas par rassembler du bois, couper des planches et
distribuer du travail, mais réveille au sein des hommes le désir de la mer grande et belle”. “If you want to build
a ship, don’t drum up the men to gather wood, divide the work and give orders. Instead, teach them to yearn

for the vast and endless sea”. [itzuli]

Eraikuntzarako lehenengo dikea: 1. dikea (luzera 105 m, zabalera 14 m) eta 2. dikea, konponketetarako (luzera
101 m, zabalera 28 m). [itzuli]

Bi aseqguru-etxeak bakarrean elkartuko ziren XX. mendean, bi bankuak bezala, Bilbao eta Vizcaya, BBVA siglan
bat eginik. Pentsa dezagun ontzi istripuak oso ugariak zirela garai hartan; ikus dezagun hondoratze kopurua
1905ean: “Ontzia erabat suntsitzea eragin duten hondorapenen eta istripuen kopurua handia izan zen urte
horretan: 1.293 guztira, 726 lurrunontzi eta 567 belaontzi. 1904an, aldiz, 627 izan ziren baporeak eta 539
belaontziak, 1.166 guztira. Joan berri zaigun urteko urteko galera horietan, kontuan hartu behar dira, baita ere,
desagertutako 55 ontzi, hau da, portutik atera zirenetik berriro haien berri izan gabeko ontziak; horien kasuan
ezin jakin ezbeharra zerk eragin duen. Desagertutakoen artean badago bi zenbakidun gure banderarik, Oleta
eta Altamira ontziak, biak ere Bilboko matrikula dutenak, Estatu Batuetako kostaldetik abiatutakoak alez eta
egurrez kargatuta. Ontzi-galeren inguruan emandako guztirako kopuruak barne hartzen ditu, baita ere, Errusia
eta Japoniaren artean izandako gerran istripuak izan dituzten itsasontziakn’, La Vida Maritima (1906ko otsailak
20). [itzuli]

Paddle tug lurrunezko atoiontzi bat da, lurrun makina batek bultzatua, alboko paleta batzuen gurpilak mugitzen
baititu ontzia uretan ibilarazteko. [itzuli]

Mota horretako brankak uzten dio atoiontziari itsasoko uretan lasaiago atseden hartzen. Olatuen goraldietako
eta beheraldietako igotze eta jaiste deseroso eta iraunkorrak jasangarria egin behar luke ontziko lana eta
abiadura handiagoak ahalbidetu Bilboko Abra ekaitztsuan. Lan ontziak urte osoan eta edozein kliman aritzen
dira martxan. Branka mamitsuak handiagotu egiten du itsasoa; ontziaren eragiketa ekonomikoan lagundu behar
du, igeriketako jarrera lasaiari esker. [itzuli]

Jests Marfa Valdaliso, “Nacimiento y desarrollo de la industria naval del hierro y el acero en el Pais Vasco: el
caso de Vizcaya (c. 1889-1979)", 310. or,; 10. oharrean horri buruzko bibliografia zabala ematen du. [itzuli]
Manuel Montero, “Modernizacién econémica y desarrollo empresarial en Vizcaya 1890-1905", Ekonomiaz:
Revista vasca de economia, 9-10- zk., Bilbo, 1988. [itzuli]

Francisco Martinez Rodas (1847-1909), militarra, Huescan jaioa, teniente gisa iritsi zen Bilbora 1872an hiribildua
defendatzeko, eta 1877an Eloisa Aranarekin ezkondu zen. Meatzaritzan hasi zen, Sociedad Minas y Ferrocarril
de Cala enpresan. Gero lau ontziola sortu zituen: Compafita Maritima Rodas, Compafiia Maritima Unién,
Sociedad Maritima Cantébrica eta Compafiia de Remolcadores Bilbainos, bai eta Banco Franco-Espafiol del
Comercio y de la Industria, eta Bilbotik Lezamarako burdinbidea, eta Sequros Aurorako kidea zen. Ontzi-
jabeen Elkarteko lehendakaria izan zen eta Liga Maritima elkarteko lehendakaria (1910. urtearen amaieran, Liga
Marftima Espafiolak 16.000 bazkidetik gora izan zituen, banakakoak eta kolektiboak, eta 39 batzar probintzial).
Gorteetako diputatua izan zen 1893an Markinako barrutitik eta 1896an, berriz, senatari. Portugaleteko El salto
bere etxaldean hil zenean (1890ean eraikia Mazarredotarren lurretan) haren hileta sekulako gertaera izan zen,
eta Ramén de la Sota lehenengo lerroan egon zen. Haren alaba bakarra mediku handi batekin ezkondu zen,
Enrique Areilza. [itzuli]

Espainiako nabigazio enpresa handienen zerrendarako, ikus Jesds Marfa Valdaliso, Los navieros vascos y la
marina mercante en Espafia, 1860-1935. Una historia econémica. |.V.A.P., Bilbo, 1991, 383-84. or., 2. ap. [itzuli]
Berrizko Markesgoa (1900) Eduardo de Aznar de la Sota industrialaren eta ontzi-jabearen alde, eta Zuiako
Markesgoa (1920), haren seme Alberto de Aznar Tutoren alde; Rodaseko Kondetza (1901) Francisco Martinez
de Rodasen alde, zeinak lau ontzi-enpresa sortu baitzituen; Lamiako Markesgoa (1902) Eduardo Costeren alde,
zeina Bilboko Obra Publikoen Batzordeko lehendakaria baitzen; Motrikuko Kondetza (1908) Evaristo de
Churruca portuko ingeniariaren alde; Abésoloko Kondetza (1919) Félix de Abasoloren alde, zeinak Compafira
Naviera Vascongada y Sociedad Marftima de Vizcaya enpresa sortu baitzuen eta haren zuzendari kudeatzailea
izan baitzen 28 urterekin; Mac-Mahéneko Markesgoa (1920) Pedro Mac-Mahénen alde, zeina Bilboko
Constructura Naval enpresako kontseilaria baitzen. [itzuli]

lkus liburuki honetako “Aurreiritziak: Oligarkia” kapitulua. [itzuli]

lkus Pablo Dfaz Morlan, La evolucién de las alianzas extranjeras de los grupos empresariales vizcainos (1812~
1936), 2005, 17. or.. “Bizkaiko oligarkiaren eta haren nazioarteko itunen panorama argiago zegoen 1936
ingururako, bai, bederen, 1914ko egoerarekin alderatuta eta, are gehiago, 1920ko hamarkadakoan aldean”.
[tzul]



30.

28. lkus Pablo Diaz Morlanen saiakera, “El dltimo magnate”, eta José Antonio Herguetaren dokumentala, El dltimo
magnate, 2011koa (80 min.), haren bi seme-alabak elkarrizketatzen dituena: José Marfa, 106 urtekoa, eta
Amalia, 95ekoa, emakumezko tenisaren txapeldun nazional ohia. [itzuli]

29. Uraren gainean igotzen zen beherantz kurba baxu bat eginez. Horrek zutikako ontziaren flotazio-marraren
desabantaila gainditu zuen, urte haietan estropadetan zeuden eraikuntza-arauek mugatua baitzegoen. Zeren
eta txalupa martxan dagoen orduko, flotazio-lerroa hedatu egiten baita neurritik hain zuzen ere luzeena
deneraino. Hori lagungarria zen mota espezialeko barrualdearen erosotasunerako: Sonderklasse. [itzuli]

Adibide bat: 1879an, Eduardo Aznar eta Ramén de la Sota lehengusuek beren karrera meteorikoari hasiera eman zioten,
lehenik, meatzaritzan eta burdinazko mearen merkataritzan, geroxeago itsas garraioan, eta, gero, haiekin zerikusia zuten
beste hainbat negoziotan (aseguruak, ontziolak, bankuak); Bizkaian eta Santanderren zeuzkaten meatzaritzako
negozioez gainera, meatzaritzako negozioak zabaldu zituzten Teruelen (Sierra Menera) eta Almerian (Alhamilla) eta
konplexu siderurgiko bat Sagunton: Compafiia Siderirgica del Mediterraneo. Biek Ingalaterrara ikastera bidali zituzten
beren semeak: Eduardo Aznar Tutor hamabi urtez egon zen, eta haren anaia Luis Iron and Steel Instituteko kidea izango
zen 1897. urteaz gero, Ramén de la Sotarekin batera; institutu hura britainiarrek, amerikarrek eta suediarrek osatuta
zegoen. [itzuli]



Enpresari berri horietako batzuk Zazpikaleetatik atera, eta etxe handiak eraikiko zituzten Campo Volantinen, Deustuan
edo Zabalgunean, eta, aldi berean, punta-puntako laketontziak erosiko edo eginaraziko zituzten. Mende aldaketarekin
batera, Bilboko ibaira Abratik sartzeak erakutsiko zituen bi aldeetan, hala Santurtziko eta Portugaleteko ertzean, nola
Areetakoan eta Punta Begofiakoan, villa partikular itzel eta eder-ederrak, eraikuntza berriko “hotelak”, Bizkaiko
Institutuan negozio-gizon boteretsu horien ikaskide izandako arkitektoek eginak. Garai hartantxe hasi ziren agertzen
orobat Bilboko klub nautiko berriak.

Geldiune bat egin beharra dago zurezko zurginen ontziolak altzairuzko ontzioletan nola eraldatu ziren aztertzeko,
nautika eskolen hainbat etapei begiratzeko eta XIX. mendeko bilbotar itzaltsu haien biografiari so egiteko, bela kluben

sorrera ulertu nahi bada.

Badaude Ucelayren marrazki batzuk, 1928koak, XIX. mende erdialdeko portuko eszenak erakusten dituztenak, non
alboko gurpilekiko steamer-ak goletekin eta clipper-ekin nahasten baitira, eta non pertsonaien jantziak 1854ko
modakoak baitira. Ucelayk The London lllustrated Newseko grabatuak oroitarazten dizkigu; haren amaren osabak,
Gabriel Lambarrik, gordea zeukan argitalpen hori, 30etik gora liburuki koadernatuetan. Emakumeen soinekoen
aberastasun lerro-makurrari portuko dikeen, egurrezko pasabideen eta ontzien aparailuen kontraste lineala
kontrajartzen dio. Haren Bermeoko muralean, ikusten ditugu portuko eraikinak, arrainontzi porturatuak, eta eraikitzen
ari diren ontzien oskolak, egurrezko zuakerrak agerian dituztela. Bermeoko muralak marinel-herri bat laburbiltzen du,

non egurrezko ontziola eta lurrunontziak nahasten baitira.

Burdinazko eta altzairuzko ontziak eraikiko zituen lehen ontziola José Maria Martinez de las Rivasen ekimenez sortu
zen. Gizon horrek ikusi zuen estatuak gerraontzi berriak eraikitzeko premia zuela (1888an hiru gurutzontzi enkargatu
zizkioten bere eskuadra berrirako) eta britainiar itsas eraikitzaile bat konbentzitu zuen, Charles Palmer, 1889an Martinez
Rivas-Palmer elkarte kolektiboa sortzeko, alegia, ontziola handi batzuk, artilleriako, makineriako eta fundizioko
tailerrekin. Garai hartan agertuko zen baita ere Bilboko ibaian, lehenengo laketontzi bikaina, José Maria Martinez de
las Rivasen Lily, steam yacht bat, hau da, bi mastako goleta bat bezala tresnatutako lurrunontzia, gehi zutoineko bi
masta eta maspreza zeuzkana. Ingalaterran hezia, De las Rivas, amaren aldeko osabaren negozioak gobernatzeaz
gainera, bere belaunaldiko enpresaririk ausartenetako bat izan zen eta Astilleros del Nervién enpresaren sortzailea. Bi
aldiz ezkondu zen ingeles emakumeekin, eta, gainera, itsasozale amorratua zen: Lily (bere lehen emazte,
Cecilierengatik) ibaiko lehen yate handia izango zen. Yate moderno horretatik gozatuko zituen Alfonso Xlll.a erregeak

lurralde nazionalean egin ziren lehen estropadak.

Beste ontzi garrantzitsu bat schooner goleta zen, haren anaia Franciscorena, ezizenez Carita, eta 1881ean Albert

Edward printzearena izan zena'.

Bi mastako goleta bat zen, guairo baten modura tresnatua (hau da, labana-belak jasotzen dituzten ontzien “branka-
popa aparailua”’), eta aurtza astun bat zeukana”. Franciscok 1900ean erosi, eta Carita izena jarri zion, bere alaba
Caridadengatik; alaba beste yachtman handi batekin ezkonduko zen, Santiago Martinez de las Rivas Tracy (1877-
1906) bere lehengusuarekin. Gizon hura, bere bizitza laburrean, hiru aldiz izango zen Sportingeko lehendakaria eta
estropadalaririk onenetako bat”. Santiagok Carita Il eta Carita Ill eraikiko zituen Astilleros del Nervién ontziolan, biak



bi tona baino gutxiagokoak. Santiago Errege Koparen txapelduna izan zen 1904an Carita llrekin, bera patroi zela, eta
1905ean Kieleko estropadetan parte hartu zuen, Enrique Careagaren Princesa de Asturias balandroarekin. Santiagok
bi gauza handi egingo zituen belaren munduagatik: bere aitaren izena zuen saria eraikuntza nazionaleko ontzien
estropadarako, eta beren jabeak, eta ez beste inor, patroi zituzten ontzientzako saria.

Enpresarien arteko beste itsasgizon handi bat Cosme Echevarrieta Lascurain zen, bere belaontzian Abran zehar
nabigatzera ateratzen zena bere pentsamenduak argitzeko. Echevarrietak ez zuen sekula ahaztu ontziko kapitain gisa
izan zuen hasiera. Haren anbizioa beti egon zen lotuta itsasoarekin zerikusia zuen guztiaren gurtzari: arriskua eta
zehaztasuna, hauskortasunaren eta dinamismoaren nahasketa hori, harridura sortu eta zalantza eragiten duena, eta
helmugako hodeiertzaren bista, zeru gangaren kapritxoekin lagundua beti. Echevarrietak bere seme Horacio entrenatu
zuen, eta hark bere eskifaiak entrenatu zituen. Kapitainaren eta itsasgizonaren arteko nahasketa horrek beste
nabigatzaile batzuk, bai eta adiskide eta etsai batzuk ere, liluratu zituen. 1887an Laurac Bat ontzia zebilen ibaian (lau
Chaévarri anaien aipamenez), Victor Chavarrirena, 30 metroko luzera zuena®. Benigno Chévarrik 1926an emango zion
ontzia Bilboko Nautikako Eskola Ofizialari. Tissotek, Guiardek, eta abarrek pintatutako ontzi mota zen, pailebote
motakoa, alegia [Pilot's boat (pilotuaren txalupa) ingeleseko hitzetik hartua]: goleta txikiak, gabiarik gabeak,
motorizatuak eta arrasean eta bizkor nabigatzen dutenak. Victor Chavarri 1900ean hil zen, Cosme Echevarrieta 1903an
eta José Maria Martinez de las Rivas 1913an: hiru enpresari eta nabigatzaileek 13 milioi pezetatik gorako dirutzak utzi
zituzten. Ordurako, ibaiko jendea harritu zezakeen ontzi bakarra Giralda zen, Hugh McCalmont jeneral, politikari eta
kirolari britainiarrak 1894an eraikia (95 metroko luzera, 1.609 tona desplazamendu), eta orain Alfonso Xlll.aren errege

yatea zena’.

Mende hasieran, belaunaldi berriko bi pertsona ospetsuk, Ramén de la Sota nazionalistak eta Horacio Echevarrieta
errepublikanoak, nabigazioaren bi harribitxi matrikulatuko zituzten Bilboko portuan. Echevarrietak steam yacht bat
erosi zuen 1910ean, 70 metro luze eta 9 zabal, eta Cosme y Jacinta jarri zion izena, bere gurasoen omenez®. 715 tona
mugitzen zituen eta haren eskifaia kapitain batek, pilotu batek, makinista batek eta 27 gizonek osatzen zuten —
marinelak, sukinak eta ostalaritzako langileak—. Ontzia 1896an diseinatu zen Sir Donald Currie ontzi-jabearentzat.
Handik gutxira, 1914an, Gillermo Il.a enperadore alemanaren estropada-yatea ere erosiko zuen, Meteor IV, geroago

aipatuko duguna.

ltsasoa izan zuen beti Horaciok lekurik gustukoena. Aitarengandik heredatu zuen grina hura. Beti bilatzen zituen
belaontzi maneiagarriagoak bere estropadetarako. Plymouth-Santander Belako Yatchen Nazioarteko Estropadan
lortu zuen 1925ean bere lehen saria, Maria del Carmen Ana ontziarekin, sei orduren aldea atera ziolarik bigarrenari;
hala ere, Cosme y Jacinta iruditu zitzaion beti bere ontzirik onena. Bulegoetatik eta fabriketatik urrun, itsas zabalean
egoten zen beti ahal zuen guztietan. Bere etxe berria eraikitzeko, Echevarrietak leku seinalatu bat hautatu zuen
Neguriko luxuzko etxeen artean, Punta Begofia, gotorleku militar bat eta gero lazareto bat egon ziren lekua, hain zuzen.
Mareen gaineko behatoki bat zen. Hango egongelatik ez zitzaion ezer itzurtzen haren begiei: ezker aldean bere
meategiak eta ibaian, berriz, bere merkataritza-ontzidiaren joan-etorria. Era berean, Santurtzin, non Abra kontrolatzen

baitzuen beste gotorleku baten hondakinen gainean eraikitako txalet batetik.

Echevarrietak oso ondo aztertzen zituen bere ontzi guztiak: kroskoaren marrazkia, masten antolamendua, belen
sekzioak, etab. Juan Antonio Aldecoa bilbotar ingeniaria izan zuen “nabigazioan eta ikerketan” kide; bere ahaldun
leialetako bat zen eta Cadizeko ontziolaren zuzendaria 1921 eta 1931 artean. Solaskide leiala zen, baita ere, abiazioaren
arloan’. Echevarrietak ez zituen alderdi ekonomikoak bakarrik gainbegiratuko, aitzitik, berrikuntza teknikoak eta estilo-
xehetasunak, batez ere: “ontziak eraikitzera emanda gaude, eta eginahal bizian nabil gure ontzi ondo administratuak

onenak bezain onak direla frogatzeko... Damu dut nire herrikideek nire ereduari ez jarraitu izana”. Haren gaitasunari,



kemenari eta elkartasun senari esker bere eskifaien errespeturik sutsuena irabazi zuen. Gauza bera esan liteke Ramén
de la Sotaz, zeinak 1920an Goizeko lzarra erosi baitzuen (izen bereko bosgarren yatea zen)®, 1.266 tona
desplazamendukoa eta 86,7 metro luze, George L. Watsonek 1904an diseinatua; Watson ontzi arkitekto ospetsu bat
zen, 1873an yateak diseinatzeko munduko lehenengo bulegoa sortu zuen eta beste yate ospetsu asko ere diseinatu

zituen, America's Cupeko Thistle, Valkyrie Il, Valkyrie Ill, Shamrock Il erronkariak eta Britannia gogoangarria.

De la Sota Gerra Zibilaren hasieran hil zen, Lertequiko bere etxean. Haren seme Ramén de la Sota Aburtok Gurutze
Gorriaren esku jarri zuen Goizeko lzarra, zeina biztanle zibilak ebakuatzeko erabili zen, haien artean hezurretako
tuberkulosiak jotako eta Gorlizko Erietxetan ospitaleratutako 270 ume, Euskadiko Gobernuak portu frantsesetara

eraman zituenak. Horrela amaitu zen Abran bizi izan ziren schooner haien ez elezaharra, errealitatea baizik.

Berebat esan behar dugu ezen azken bi enpresari horiei, Ramén de la Sotari eta Horacio Echevarrietari, zor zaiela
azken bi goleten eraikuntza, XX. mendean jadanik. Goleta —schooner hitza Ipar Ameriketako ekialdean erabili zen
lehenbizikoz 1700. urtearen hasieran— oso erabilia izan zen ozeano Atlantikoaren bi aldeetan XIX. mendearen
amaieran. Goleta kabotajeko ontzi gisa XIX. mendean desagertu zen, eta lurrunontziak ordezkatu zuen, baina
kiroletarako ontzi gisa berreskuratu zen, hala nola Ramén de la Sotaren Ama Begoiiakoa fragata 1902an edo haren
ontzi-enpresako eskola-ontzia edo Juan Sebastian de Elcano, bergantin-goleta bat, 1927an Espainiako Itsas Armadako
eskola-ontzi bihurtuko zena.

Ama Begofiakoa 1902ko uztailean uretaratu zen, A. McMillan & Sonsen ontzioleta